
ΣΑΒΒΑΤΟΝ 14 ΣΕΠΤΕΜΒΡΙΟΥ 2024 

† Η ΠΑΓΚΟΣΜΙΟΣ ΥΨΩΣΙΣ ΤΟΥ 

ΤΙΜΙΟΥ ΚΑΙ ΖΩΟΠΟΙΟΥ ΣΤΑΥΡΟΥ. 
Μνήμη τῆς Ϛ´ Οἰκουμενικῆς συνόδου τῆς ἐν Τρούλλῳ (680). 

ΤΥΠΙΚΟΝ 

Διάταξις ἀκολουθίας ἰσχύουσα αἰωνίως.  
Ἐὰν τύχῃ ἡ παροῦσα Ἑορτὴ ἐν Κυριακῇ, οὐδὲν τῶν Ἀ-

ναστασίμων ψάλλεται, οὔτε Εὐαγγέλιον λέγεται Ἑω-

θινόν, ἀλλὰ πάντα τοῦ Σταυροῦ. 

* 

ΤΥΠΙΚΟΝ – ΔΙΠΤΥΧΑ ΕΚΚΛΗΣΙΑΣ ΕΛΛΑΔΟΣ  Σελίδα 268 - 271  

14. Σάββατον. † Η ΠΑΓΚΟΣΜΙΟΣ ΥΨΩΣΙΣ ΤΟΥ ΤΙΜΙΟΥ ΚΑΙ 

ΖΩΟΠΟΙΟΥ ΣΤΑΥΡΟΥ. Μνήμη τῆς Ϛ΄ Οἰκουμενικῆς συνόδου τῆς ἐν 

Τρούλλῳ (680). 

Εἰς τὴν θ΄. Ἀπολυτίκια «Τὸν ζωοποιὸν σταυρόν», Δόξα, «Ὡς τοῦ ἄνω 

στερεώματος»· κοντάκιον «Οὐρανὸς πολύφωτος». 

Εἰς τὸν ἑσπερινὸν τὰ στιχηρὰ τῆς ἑορτῆς κ.λπ. ὡς ἐν τῷ Μηναίῳ· τὰ διὰ τὴν 
λιτὴν στιχηρὰ εἰς τὸ μεσονυκτικόν. Οἱ στίχοι τῶν ἀποστίχων πλήρεις ἔχουν ὡς 

ἑξῆς· «Ὑψοῦτε Κύριον τὸν Θεὸν ἡμῶν καὶ προσκυνεῖτε τῷ ὑποποδίῳ τῶν ποδῶν 

αὐτοῦ, ὅτι ἅγιος ἐστὶ» καὶ «Ὁ δὲ Θεὸς βασιλεὺς ἡμῶν πρὸ αἰώνων εἰργάσατο 
σωτηρίαν ἐν μέσῳ τῆς γῆς». Τὸ ἀπολυτίκιον «Σῶσον, Κύριε, τὸν λαόν σου» ἐκ 

τρίτου εἴς τε τὸν ἑσπερινὸν καὶ τὸ «Θεὸς Κύριος». Ἀπόλυσις «Ὁ ἀναστὰς ἐκ 

νεκρῶν... δυνάμει τοῦ τιμίου καὶ ζωοποιοῦ σταυροῦ, οὗ τὴν ὕψωσιν 
ἑορτάζομεν, προστασίαις τῶν τιμίων...» 

Εἰς τὸν ὄρθρον ἅπαντα ὡς ἐν τῷ Μηναίῳ. Καταβασίαι «Σταυρὸν χαράξας»· ἡ 

θ΄ ᾠδὴ τῶν δύο κανόνων ἄνευ στίχου, εἰ μὴ μόνον Δόξα, Καὶ νῦν εἰς τὰ δύο 
τελευταῖα τροπάρια, καὶ ἐν τέλει πάλιν οἱ δύο εἱρμοὶ «Μυστικὸς εἶ, Θεοτόκε», 

«Ὁ διὰ βρώσεως τοῦ ξύλου». Μετὰ τὴν μεγάλην δοξολογίαν [εἰς ἦχον δ΄ 

(ἅγια)] ἐπακολουθεῖ Ἡ τελετὴ τῆς ὑψώσεως τοῦ τιμίου Σταυροῦ 

ΠΕΡΙΦΟΡΑ. Εἰς τὸ τέλος τῆς δοξολογίας οἱ μὲν χοροί, ἀφοῦ μεταβοῦν εἰς 

τὴν βορείαν πύλην τοῦ ἱεροῦ, ἄρχονται τοῦ ᾀσματικοῦ «Ἅγιος ὁ Θεός», ὁ δὲ 

πρὸ τῆς ἁγίας Τραπέζης ἱστάμενος ἱερεύς, ἀφοῦ θυμιάσῃ τὸν ἐπ᾿ αὐτῆς ἐν 
ηὐτρεπισμένῳ δίσκῳ μετὰ κλάδων βασιλικοῦ καὶ τριῶν ἀνημμένων κηρίων 

κείμενον τίμιον Σταυρόν, αἴρει τὸν δίσκον, θέτει αὐτὸν ἐπὶ τῆς κεφαλῆς καί, 

στραφεὶς περὶ τὴν ἁγίαν Τράπεζαν ἐκ δεξιῶν πρὸς τὰ ἀριστερά, ἐξέρχεται διὰ 
τῆς βορείας πύλης τοῦ ἱεροῦ, προπορευομένων αὐτοῦ κατὰ τάξιν τῶν 

λαμπαδούχων, τῶν φερόντων τὰ ἑξαπτέρυγα, τῶν χορῶν ψαλλόντων τὸ 

ᾀσματικὸν «Ἅγιος ὁ Θεὸς» μέχρι τέλους τῆς περιφορᾶς καὶ τῶν μετὰ θυμιατῶν 

θυμιώντων τὸν τίμιον Σταυρόν. 

Α΄ ΥΨΩΣΙΣ. Ὁ ἱερεὺς φέρει τὸν Σταυρὸν εἰς τὸ μέσον τοῦ ναοῦ –συνήθως εἰς 

τὸν σολέα–, ἔνθα περιελθὼν κύκλῳ τρὶς ηὐτρεπισμένον τετραπόδιον, ἵσταται 
πρὸ αὐτοῦ βλέπων πρὸς ἀνατολὰς καὶ ὑψῶν ἀπὸ τῆς κεφαλῆς τὸν δίσκον, 

ἐκφωνεῖ «Σοφία· ὀρθοί», ἀποθέμενος δ᾿ αὐτὸν ἐπὶ τοῦ τετραποδίου, θυμιᾷ 

κύκλῳ αὐτοῦ σταυροειδῶς, ψάλλων «Σῶσον, Κύριε, τὸν λαόν σου», ὃ 
ἐπαναλαμβάνει ἕκαστος τῶν χορῶν ἀνὰ μίαν. 

Α΄ ΠΡΟΣΚΥΝΗΣΙΣ. Ἀκολούθως ὁ ἱερεὺς ἀφοῦ ποιήσῃ μετανοίας τρεῖς, 
λαμβάνει ἀνὰ χεῖρας μετὰ κλάδων βασιλικοῦ τὸν τίμιον Σταυρὸν καὶ βλέπων 

πρὸς ἀνατολὰς ὑψοῖ αὐτὸν λέγων «Ἐλέησον ἡμᾶς, ὁ Θεός, κατὰ τὸ μέγα ἔλεός 

σου, δεόμεθά σου, ἐπάκουσον καὶ ἐλέησον»· οἱ χοροὶ τὸ «Κύριε, ἐλέησον» 
ἑκατόν, ἐνῷ ὁ ἱερεὺς σφραγίσας τρὶς μετὰ τοῦ τιμίου Σταυροῦ κλίνει τὴν 

κεφαλὴν ἠρέμα, κύπτει ὅσον σπιθαμὴν ἀπέχεσθαι ἀπὸ τῆς γῆς καὶ κατὰ 

μικρόν, ἄχρι πληρώσεως τῆς α΄ ἑκατοντάδος, ἀνίσταται. 
Β΄ ΠΡΟΣΚΥΝΗΣΙΣ. Εἶτα, ἀφοῦ στραφῇ ἐπὶ τὰ δεξιά, ἵσταται βλέπων πρὸς 

βορρᾶν καὶ ὑψοῖ τὸν τίμιον Σταυρὸν λέγων «Ἔτι δεόμεθα ὑπὲρ τοῦ εὐσεβοῦς 

ἡμῶν ἔθνους, πάσης ἀρχῆς καὶ ἐξουσίας ἐν αὐτῷ καὶ ἐν τῷ κράτει ἡμῶν, τοῦ 
κατὰ ξηράν, θάλασσαν καὶ ἀέρα φιλοχρίστου ἡμῶν στρατοῦ καὶ ὑπὲρ τοῦ 

Κύριον τὸν Θεὸν ἡμῶν ἐπὶ πλέον συνεργῆσαι καὶ κατευοδῶσαι αὐτὸ ἐν 

πᾶσιν»· οἱ χοροὶ τὸ «Κύριε, ἐλέησον» ἑκατόν, ἐνῷ ὁ ἱερεὺς σφραγίσας καὶ 

πάλιν τρὶς μετὰ τοῦ τιμίου Σταυροῦ, κλίνει τὴν κεφαλὴν κ.λπ., καὶ κατὰ μικρὸν 

ἀνίσταται ἄχρι πληρώσεως τῆς β΄ ἑκατοντάδος. 

Γ΄ ΠΡΟΣΚΥΝΗΣΙΣ. Εἶτα, στραφεὶς ἐπὶ δεξιά, ἵσταται βλέπων πρὸς δυσμὰς 
καὶ ὑψοῖ τὸν τίμιον Σταυρὸν ἐκφωνῶν «Ἔτι δεόμεθα ὑπὲρ τοῦ 

ἀρχιεπισκόπου... καὶ πάσης τῆς ἐν Χριστῷ ἡμῶν ἀδελφότητος»· οἱ χοροὶ τὴν γ΄ 

ἑκατοντάδα, κ.τ.λ. ὡς προεγράφησαν. 
Δ΄ ΠΡΟΣΚΥΝΗΣΙΣ. Αὖθις ὁ ἱερεὺς στραφεὶς ἐπὶ τὰ δεξιά, ἵσταται βλέπων 

πρὸς νότον καὶ ὑψοῖ τὸν τίμιον Σταυρὸν λέγων «Ἔτι δεόμεθα ὑπὲρ ἐλέους, 

ζωῆς, εἰρήνης, ὑγείας, σωτηρίας, συγχωρήσεως καὶ ἀφέσεως τῶν ἁμαρτιῶν 
τῶν δούλων τοῦ Θεοῦ, ἐπιτρόπων, ἐνοριτῶν καὶ συνδρομητῶν τῆς ἁγίας 

ἐκκλησίας ταύτης σὺν γυναιξὶ καὶ τοῖς τέκνοις αὐτῶν»· οἱ χοροὶ τὴν δ΄ 

ἑκατοντάδα, κ.τ.λ. ὡς προεγράφησαν. 
Ε΄ ΠΡΟΣΚΥΝΗΣΙΣ. Τέλος ὁ ἱερεὺς στρέφεται ἐπὶ τὰ δεξιά, ἵσταται βλέπων 

πρὸς ἀνατολὰς καὶ ὑψοῖ τὸν τίμιον Σταυρόν, ἐκφωνῶν «Ἔτι δεόμεθα ὑπὲρ 

πάσης ψυχῆς χριστιανῶν ὀρθο δόξων, ὑγείας τε καὶ σωτηρίας καὶ ἀφέσεως τῶν 
ἁμαρτιῶν αὐ τῶν»· οἱ χοροὶ τὴν ε΄ ἑκατοντάδα, κ.τ.λ. ὡς προεγράφησαν. 

ΚΥΡΙΑ ΥΨΩΣΙΣ. Μετὰ ταῦτα γίνεται ἡ κυρίως ὕψωσις· ὁ ἱερεὺς ἱστάμενος 

πρὸ τοῦ τετραποδίου καὶ βλέπων πρὸς ἀνατολὰς ὑψοῖ τὸν τίμιον Σταυρὸν 
ψάλλων τὸ κοντάκιον «Ὁ ὑψωθεὶς ἐν τῷ σταυρῷ ἑκουσίως», εὐλογεῖ μετὰ τοῦ 

τιμίου Σταυροῦ τὸν λαόν, ἀποθέτει αὐτὸν ἐπὶ τοῦ δίσκου καὶ προσκυνεῖ αὐτόν, 

ψάλλων «Τὸν σταυρόν σου προσκυνοῦμεν, δέσποτα, καὶ τὴν ἁγίαν σου 
ἀνάστασιν δοξάζομεν», ὃ ἐπαναλαμβάνει ἕκαστος τῶν χορῶν ἀνὰ μίαν· εἶθ᾿ 

οὕτως οἱ χοροὶ τὰ ἰδιόμελα «Δεῦτε, πιστοὶ» κ.λπ.· τούτων ψαλλομένων, 

προσέρχεται ὁ λαὸς εἰς προσκύνησιν τοῦ τιμίου Σταυροῦ, ἧς πληρωθείσης, ὁ 
β΄ χορὸς ψάλλει τὸ ἀπολυτίκιον «Σῶσον, Κύριε, τὸν λαόν σου» ἅπαξ. 

Εἰς τὴν λειτουργίαν. Ἀντίφωνα τὰ τῆς ἑορτῆς. 

ΕΙΣΟΔΙΚΟΝ «Ὑψοῦτε Κύριον τὸν Θεὸν ἡμῶν καὶ προσκυνεῖτε τῷ ὑποποδίῳ 
τῶν ποδῶν αὐτοῦ, ὅτι ἅγιος ἐστί. Σῶσον ἡμᾶς, Υἱὲ Θεοῦ, ὁ σαρκὶ σταυρωθείς, 

ψάλλοντάς σοι ἀλληλούια». 

ΜΕΤΑ ΤΗΝ ΕΙΣΟΔΟΝ μόνον τὸ ἀπολυτίκιον «Σῶσον, Κύριε, τὸν λαόν σου» 
καὶ τὸ κοντάκιον «Ὁ ὑψωθείς». Ἀντὶ τρισαγίου, «Τὸν σταυρόν σου 

προσκυνοῦμεν». 
ΑΝΑΓΝΩΣΜΑΤΑ. Ἀπόστολος: τῆς ἑορτῆς, «Ὁ λόγος ὁ τοῦ σταυροῦ» (Α΄ 

Κορ. α΄ 18-24)· Εὐαγγέλιον: ὁμοίως, «Συμβούλιον ἐποίησαν οἱ ἀρχιερεῖς» (Ἰω. 

ιθ΄ 6-11, 13-20, 25-28, 30-35). 
Καθεξῆς ἡ θ. λειτουργία τοῦ ἱ. Χρυσοστόμου· εἰς τὸ Ἐξαι ρέτως ὁ εἱρμὸς 

«Μυστικὸς εἶ, Θεοτόκε». Κοινωνικὸν «Ἐσημειώθη ἐφ᾿ ἡμᾶς τὸ φῶς τοῦ 

προσώπου σου, Κύριε· ἀλληλούια»· ἀντὶ τοῦ Εἴδομεν... τὸ τροπάριον «Σῶσον, 
Κύριε, τὸν λαόν σου». Ἀπόλυσις ὡς εἰς τὸν ἑσπερινόν. 
Εἰδήσεις. 

1. Ἐν τῇ τραπέζῃ κατάλυσις οἴνου καὶ ἐλαίου. 

2. Ἐν ταῖς καθημεριναῖς ἀπὸ αὔριον μέχρι τῆς 20ῆς Σεπτεμβρίου, τῶν κανόνων τοῦ 

Μηναίου προτάσσεται ὁ κανὼν τῆς ἑορτῆς. Εἰς τὴν λειτουργίαν εἴθισται νὰ λέγωνται τὰ 

ἀντίφωνα τῆς ἑορτῆς (Τ.Μ.Ε., σελ. 49, §5), ἀλλ᾿ εἰσοδικὸν «Δεῦτε προσκυνήσωμεν... Σῶσον 

ἡμᾶς... ὁ σαρκὶ σταυρωθείς»· κοντάκιον «Ὁ ὑψωθείς». 

*  

ΕΝ Τῼ ΜΙΚΡῼ ΕΣΠΕΡΙΝῼ 
Εἰς τό, Κύριε ἐκέκραξα, ἱστῶμεν Στίχους δ´ καὶ ψάλλομεν Στιχηρὰ προσόμοια. 

Ἦχος δ´. Ὡς γενναῖον ἐν Μάρτυσιν. 

Στίχ. Ἀπὸ φυλακῆς πρωΐας μέχρι νυκτός, ἀπὸ φυλακῆς πρωΐας 

ἐλπισάτω Ἰσραὴλ ἐπὶ τὸν Κύριον. 

Ὑψουμένου σου Δέσποτα, ἐν Σταυρῷ συνανύψωσας, τῷ Ἀδὰμ 

τὴν ἔκπτωτον φύσιν ἅπασαν· διὸ ὑψοῦντες τὸν ἄχραντον, 

Σταυρόν σου φιλάνθρωπε, τὴν ἐξ ὕψους σου ἰσχύν, ἐξαιτοῦμεν 

κραυγάζοντες· Σῶσον Ὕψιστε, ὡς Θεὸς ἐλεήμων τοὺς τιμῶν-

τας, τὴν σεπτήν τε καὶ φωσφόρον, τοῦ σοῦ Σταυροῦ θείαν ὕ-

ψωσιν. 
Στίχ. Ὅτι παρὰ τῷ Κυρίῳ τὸ ἔλεος, καὶ πολλὴ παρ᾿ αὐτῷ λύτρωσις, καὶ 

αὐτὸς λυτρώσεται τὸν Ἰσραὴλ ἐκ πασῶν τῶν ἀνομιῶν αὐτοῦ. 

Ὑψουμένου σου Δέσποτα, ... 

Στίχ. Αἰνεῖτε τὸν Κύριον, πάντα τὰ ἔθνη, ἐπαινέσατε αὐτόν, πάν-

τες οἱ λαοί. 

Ψαλμικῶς νυνὶ βλέπομεν, ὑποπόδιον Δέσποτα, ἔνθα πόδες ἔ-

στησαν, σοῦ οἱ ἄχραντοι, σήμερον πόθῳ ὑψούμενον, Σταυρόν 

σου τὸν τίμιον· καὶ ὑψοῦντες εὐσεβῶς, δυσωποῦμέν σε κρά-

ζοντες· Πάντας Ὕψιστε, τῷ Σταυρῷ σου τῷ θείῳ ἁγιάσας, σῆς 

ἀφάτου εὐσπλαγχνίας, μετόχους δεῖξον καὶ χάριτος. 

Στίχ. Ὅτι ἐκραταιώθη τὸ ἔλεος αὐτοῦ ἐφ᾿ ἡμᾶς, καὶ ἡ ἀλήθεια 

τοῦ Κυρίου μένει εἰς τὸν αἰῶνα. 

Ὡς ἀήττητον τρόπαιον, θυρεὸν ἀπροσμάχητον, καὶ ὡς σκῆ-

πτρον ἔνθεον, προσκυνοῦμέν σου, Σταυρὸν Χριστὲ τὸν πανάγι-

ον, δι᾿ οὗ κόσμος σέσωσται, καὶ χορεύει ὁ Ἀδάμ· γηγενῶν τὰ 

συστήματα, τοῦτον ᾄσμασιν, εὐφημοῦντες τιμῶμεν, καὶ τὴν 

τούτου, θείαν Ὕψωσιν τελοῦντες, τὸν ἱλασμὸν ἐξαιτούμεθα. 

Δόξα. Καὶ νῦν. Ἦχος β´. 

Σύ μου σκέπη κραταιὰ ὑπάρχεις, ὁ τριμερὴς Σταυρὸς τοῦ Χρι-

στοῦ· ἁγίασόν με τῇ δυνάμει σου, ἵνα πίστει καὶ πόθῳ, προσκυ-

νῶ καὶ δοξάζω σε. 

Τό· Φῶς ἱλαρόν, τὸ προκείμενον τῆς ἡμέρας Καταξίωσον Κύ-

ριε... καὶ τὰ πληρωτικά. 
Εἰς τὸν Στίχον, Στιχηρὰ προσόμοια.  Ἦχος β´. Οἶκος τοῦ Ἐφραθᾶ. 

Σήμερον τοῦ Χριστοῦ, ὁ Σταυρὸς ἀνυψοῦται, τὸ ζωηφόρον ξύ-

λον, ἐν ᾧ σαρκὶ ἐπάγη, πάντας ἀνακαλούμενος. 

Στίχ. Ὑψοῦτε Κύριον τὸν Θεὸν ἡμῶν καὶ προσκυνεῖτε τῷ ὑποπο-

δίῳ τῶν ποδῶν αὐτοῦ. (Ϟη´ 5) 

Ξύλον τὸ τοῦ Σταυροῦ, ὑψούμενον ὁρῶντες, μεγαλωσύνην δῶ-

μεν, Θεῷ τῷ σταυρωθέντι, σαρκὶ δι᾿ ἀγαθότητα. 

Στίχ. Ὁ δὲ Θεὸς βασιλεὺς ἡμῶν πρὸ αἰώνων, εἰργάσατο σωτηρί-

αν ἐν μέσῳ τῆς γῆς. (ογ´ 12) 

Χαίροις τὸ τῶν πιστῶν, φυλακτήριον θεῖον, ἀπροσμάχητον τεῖ-

χος, Σταυρὸς ὁ τοῦ Κυρίου, δι᾿ οὗ ἀπὸ γῆς ἤρθημεν. 



Δόξα. Καὶ νῦν. Ὅμοιον. 

Δεῦτε χαρμονικῶς, ἀσπασώμεθα πάντες, τὸ σωτήριον ξύλον, 

ἐν ᾧ ἐξετανύθη, Χριστὸς ἡ ἀπολύτρωσις. 

Νῦν ἀπολύεις, Τρισάγιον, τὸ Ἀπολυτίκιον ἐκ τοῦ Μεγάλου Ἑ-

σπερινοῦ καὶ Ἀπόλυσις. 
* * * * * 

ΕΝ Τῼ ΜΕΓΑΛῼ ΕΣΠΕΡΙΝῼ 

ΕΝΑΡΞΙΣ - ΠΡΟΟΙΜΙΑΚΟΣ ΨΑΛΜΟΣ 

Ὁ ἱερεύς· Εὐλογητὸς ὁ Θεὸς ἡμῶν, πάντοτε, 

νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ χορός· Ἀμήν. 
Καὶ ἄρχεται ὁ ἀναγνώστης ἀναγινώσκων τὸν προοιμιακὸν 

ψαλμόν, λέγων οὕτω· 

Δεῦτε, προσκυνήσωμεν καὶ προσπέσωμεν 

τῷ Βασιλεῖ ἡμῶν Θεῷ. 

Δεῦτε, προσκυνήσωμεν καὶ προσπέσωμεν 

Χριστῷ τῷ Βασιλεῖ ἡμῶν Θεῷ. 

Δεῦτε, προσκυνήσωμεν καὶ προσπέσωμεν 

αὐτῷ, Χριστῷ τῷ Βασιλεῖ καὶ Θεῷ ἡμῶν. 
Ψαλμὸς ργ´ (103). 

Εὐλόγει, ἡ ψυχή μου, τὸν Κύριον· Κύριε ὁ 

Θεός μου, ἐμεγαλύνθης σφόδρα. 

Ἐξομολόγησιν καὶ μεγαλοπρέπειαν 

ἐνεδύσω, ἀναβαλλόμενος φῶς ὡς ἱμάτιον. 

Ἐκτείνων τὸν οὐρανὸν ὡσεὶ δέῤῥιν, ὁ στεγά-

ζων ἐν ὕδασι τὰ ὑπερῷα αὐτοῦ. 

Ὁ τιθεὶς νέφη τὴν ἐπίβασιν αὐτοῦ, ὁ περιπα-

τῶν ἐπὶ πτερύγων ἀνέμων. 

Ὁ ποιῶν τοὺς Ἀγγέλους αὐτοῦ πνεύματα, 

καὶ τοὺς λειτουργοὺς αὐτοῦ πυρὸς φλόγα. 

Ὁ θεμελιῶν τὴν γῆν ἐπὶ τὴν ἀσφάλειαν αὐ-

τῆς, οὐ κλιθήσεται εἰς τὸν αἰῶνα τοῦ αἰῶνος. 

Ἄβυσσος ὡς ἱμάτιον τὸ περιβόλαιον αὐτοῦ, 

ἐπὶ τῶν ὀρέων στήσονται ὕδατα. 

Ἀπὸ ἐπιτιμήσεώς σου φεύξονται, ἀπὸ φωνῆς 

βροντῆς σου δειλιάσουσιν. 

Ἀναβαίνουσιν ὄρη, καὶ καταβαίνουσι πεδία 

εἰς τὸν τόπον, ὃν ἐθεμελίωσας αὐτά. 

Ὅριον ἔθου, ὃ οὐ παρελεύσονται, οὐδὲ ἐπι-

στρέψουσι καλῦψαι τὴν γῆν. 

Ὁ ἐξαποστέλλων πηγὰς ἐν φάραγξιν, ἀναμέ-

σον τῶν ὀρέων διελεύσονται ὕδατα. 

Ποτιοῦσι πάντα τὰ θηρία τοῦ ἀγροῦ, 

προσδέξονται ὄναγροι εἰς δίψαν αὐτῶν. 

Ἐπ᾿ αὐτὰ τὰ πετεινὰ τοῦ οὐρανοῦ κατασκη-

νώσει· ἐκ μέσου τῶν πετρῶν δώσουσι 

φωνήν. 

Ποτίζων ὄρη ἐκ τῶν ὑπερῴων αὐτοῦ· ἀπὸ 

καρποῦ τῶν ἔργων σου χορτασθήσεται ἡ γῆ. 

Ὁ ἐξανατέλλων χόρτον τοῖς κτήνεσι, καὶ 

χλόην τῇ δουλείᾳ τῶν ἀνθρώπων. 

Τοῦ ἐξαγαγεῖν ἄρτον ἐκ τῆς γῆς, καὶ οἶνος 

εὐφραίνει καρδίαν ἀνθρώπου. 

Τοῦ ἱλαρῦναι πρόσωπον ἐν ἐλαίῳ· καὶ ἄρτος 

καρδίαν ἀνθρώπου στηρίζει. 

Χορτασθήσονται τὰ ξύλα τοῦ πεδίου, αἱ κέ-

δροι τοῦ Λιβάνου ἃς ἐφύτευσας. 

Ἐκεῖ στρουθία ἐννοσσεύσουσι, τοῦ ἐρωδιοῦ 

ἡ κατοικία ἡγεῖται αὐτῶν. 

Ὄρη τὰ ὑψηλὰ ταῖς ἐλάφοις, πέτρα καταφυ-

γὴ τοῖς λαγωοῖς. 

Ἐποίησε σελήνην εἰς καιρούς· ὁ ἥλιος ἔγνω 

τὴν δύσιν αὐτοῦ. 

Ἔθου σκότος, καὶ ἐγένετο νύξ· ἐν αὐτῇ διε-

λεύσονται πάντα τὰ θηρία τοῦ δρυμοῦ. 

Σκύμνοι ὠρυόμενοι τοῦ ἁρπάσαι, καὶ 

ζητῆσαι παρὰ τῷ Θεῷ βρῶσιν αὐτοῖς. 

Ἀνέτειλεν ὁ ἥλιος, καὶ συνήχθησαν, καὶ εἰς 

τὰς μάνδρας αὐτῶν κοιτασθήσονται. 

Ἐξελεύσεται ἄνθρωπος ἐπὶ τὸ ἔργον αὐτοῦ, 

καὶ ἐπὶ τὴν ἐργασίαν αὐτοῦ ἕως ἑσπέρας. 

Ὡς ἐμεγαλύνθη τὰ ἔργα σου, Κύριε· πάντα 

ἐν σοφίᾳ ἐποίησας· ἐπληρώθη ἡ γῆ τῆς 

κτίσεώς σου. 

Αὕτη ἡ θάλασσα ἡ μεγάλη καὶ εὐρύχωρος· ἐ-

κεῖ ἑρπετά, ὧν οὐκ ἔστιν ἀριθμός, ζῷα μικρὰ 

μετὰ μεγάλων. 

Ἐκεῖ πλοῖα διαπορεύονται· δράκων οὗτος, 

ὃν ἔπλασας ἐμπαίζειν αὐτῇ. 

Πάντα πρὸς σὲ προσδοκῶσι, δοῦναι τὴν τρο-

φὴν αὐτῶν εἰς εὔκαιρον. Δόντος σου αὐτοῖς, 

συλλέξουσιν. 

Ἀνοίξαντός σου τὴν χεῖρα, τὰ σύμπαντα 

πλησθήσονται χρηστότητος· ἀποστρέψαντος 

δέ σου τὸ πρόσωπον, ταραχθήσονται. 

Ἀντανελεῖς τὸ πνεῦμα αὐτῶν, καὶ ἐκλείψου-

σι, καὶ εἰς τὸν χοῦν αὐτῶν ἐπιστρέψουσιν. 

Ἐξαποστελεῖς τὸ πνεῦμά σου, καὶ 

κτισθήσονται, καὶ ἀνακαινιεῖς τὸ πρόσωπον 

τῆς γῆς. 

Ἤτω ἡ δόξα Κυρίου εἰς τοὺς αἰῶνας· 

εὐφρανθήσεται Κύριος ἐπὶ τοῖς ἔργοις αὐτοῦ. 

Ὁ ἐπιβλέπων ἐπὶ τὴν γῆν, καὶ ποιῶν αὐτὴν 

τρέμειν· ὁ ἁπτόμενος τῶν ὀρέων καὶ καπνί-

ζονται. 



ᾌσω τῷ Κυρίῳ ἐν τῇ ζωῇ μου, ψαλῶ τῷ 

Θεῷ μου ἕως ὑπάρχω. 

Ἡδυνθείη αὐτῷ ἡ διαλογή μου, ἐγὼ δὲ εὐ-

φρανθήσομαι ἐπὶ τῷ Κυρίῳ. 

Ἐκλείποιεν ἁμαρτωλοὶ ἀπὸ τῆς γῆς, καὶ ἄνο-

μοι, ὥστε μὴ ὑπάρχειν αὐτούς. 

Εὐλόγει, ἡ ψυχή μου, τὸν Κύριον. 
Καὶ πάλιν. 

Ὁ ἥλιος ἔγνω τὴν δύσιν αὐτοῦ· ἔθου σκότος, 

καὶ ἐγένετο νύξ. 

Ὡς ἐμεγαλύνθη τὰ ἔργα σου, Κύριε· πάντα 

ἐν σοφίᾳ ἐποίησας. 

Δόξα Πατρὶ καὶ Υἱῷ καὶ ἁγίῳ Πνεύματι. 

Καὶ νῦν καὶ ἀεὶ καὶ εἰς τοὺς αἰῶνας τῶν 

αἰώνων. Ἀμήν. 

Ἀλληλούϊα, ἀλληλούϊα, ἀλληλούϊα· δόξα σοι, 

ὁ Θεός. (ἐκ γ´)   Ἡ ἐλπὶς ἡμῶν, Κύριε, δόξα σοι. 

Εἶτα, Συναπτὴ μεγάλη ὑπὸ τοῦ Διακόνου. 
*  

ΤΑ ΕΙΡΗΝΙΚΑ 
Πληρωθέντος τοῦ προοιμιακοῦ ψαλμοῦ, ὁ ἱερεὺς λέγει ἐνώπιον τῆς ἁγίας 

Τραπέζης τὰ εἰρηνικά, τοῦ χοροῦ ψάλλοντος μεθ᾿ ἑκάστην δέησιν τὸ 

Κύριε, ἐλέησον. 
Ἐν εἰρήνῃ τοῦ Κυρίου δεηθῶμεν. 

Ὑπὲρ τῆς ἄνωθεν εἰρήνης καὶ τῆς σωτηρίας τῶν ψυχῶν 

ἡμῶν τοῦ Κυρίου δεηθῶμεν. 

Ὑπὲρ τῆς εἰρήνης τοῦ σύμπαντος κόσμου, εὐσταθείας τῶν 

ἁγίων τοῦ Θεοῦ Ἐκκλησιῶν καὶ τῆς τῶν πάντων ἑνώσεως 

τοῦ Κυρίου δεηθῶμεν. 

Ὑπὲρ τοῦ ἁγίου οἴκου τούτου καὶ τῶν μετὰ πίστεως, 

εὐλαβείας καὶ φόβου Θεοῦ εἰσιόντων ἐν αὐτῷ τοῦ Κυρίου 

δεηθῶμεν. 

Ὑπὲρ τοῦ πατρός και ἀρχιεπισκόπου ἡμῶν (Δεινός), τοῦ 

τιμίου πρεσβυτερίου, τῆς ἐν Χριστῷ διακονίας, παντὸς τοῦ 

κλήρου καὶ τοῦ λαοῦ τοῦ Κυρίου δεηθῶμεν. 

Ὑπὲρ τοῦ εὐσεβοῦς ἡμῶν ἔθνους, πάσης ἀρχῆς καὶ 

ἐξουσίας ἐν αὐτῷ καὶ τοῦ κατὰ ξηράν, θάλασσαν καὶ ἀέρα 

φιλοχρίστου ἡμῶν στρατοῦ τοῦ Κυρίου δεηθῶμεν. 

Ὑπὲρ τῆς πόλεως και ενορίας ταύτης, πάσης πόλεως καὶ 

χώρας καὶ τῶν πίστει οἰκούντων ἐν αὐταῖς τοῦ Κυρίου 

δεηθῶμεν. 

Ὑπὲρ εὐκρασίας ἀέρων, εὐφορίας τῶν καρπῶν τῆς γῆς καὶ 

καιρῶν εἰρηνικῶν τοῦ Κυρίου δεηθῶμεν. 

Ὑπὲρ πλεόντων, ὁδοιπορούντων, νοσούντων, καμνόντων, 

αἰχμαλώτων καὶ τῆς σωτηρίας αὐτῶν τοῦ Κυρίου 

δεηθῶμεν. 

Ὑπὲρ τοῦ ῥυσθῆναι ἡμᾶς ἀπὸ πάσης θλίψεως, ὀργῆς, 

κινδύνου καὶ ἀνάγκης τοῦ Κυρίου δεηθῶμεν. 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ Θεός, 

τῇ σῇ χάριτι. 

Τῆς παναγίας, ἀχράντου, ὑπερευλογημένης, ἐνδόξου, 

δεσποίνης ἡμῶν, Θεοτόκου καὶ ἀειπαρθένου Μαρίας 

(Ὑπεραγία Θεοτόκε σῶσον ἡμἁς) μετὰ πάντων 

τῶν ἁγίων μνημονεύσαντες, ἑαυτοὺς καὶ ἀλλήλους καὶ 

πᾶσαν τὴν ζωὴν ἡμῶν Χριστῷ τῷ Θεῷ παραθώμεθα. 

Ὁ χορός· Σοί, Κύριε. 

Ὁ ἱερεὺς ἐκφώνως· 

Ὅτι πρέπει σοι πᾶσα δόξα, τιμὴ καὶ προσκύνησις, τῷ 

Πατρὶ καὶ τῷ Υἱῷ καὶ τῷ ἁγίῳ Πνεύματι, νῦν καὶ ἀεὶ καὶ 

εἰς τοὺς αἰῶνας τῶν αἰώνων. 
Ὁ χορός· Ἀμήν. 

*  

Η ΣΤΙΧΟΛΟΓΙΑ ΤΟΥ ΨΑΛΤΗΡΙΟΥ 
Καὶ ψάλλεται τὸ Μακάριος ἀνήρ, ἤτοι ἡ α´ στάσις 

τοῦ α´ καθίσματος τοῦ ψαλτηρίου. 

Ψαλμὸς α ´ (1). 

Τῷ Δαυΐδ, ἀνεπίγραφος παρ᾿ Ἑβραίοις. 

Μακάριος ἀνήρ, ὃς οὐκ ἐπορεύθη ἐν βουλῇ ἀσεβῶν 

καὶ ἐν ὁδῷ ἁμαρτωλῶν οὐκ ἔστη καὶ ἐπὶ καθέδρᾳ 

λοιμῶν οὐκ ἐκάθισεν. 

Ἀλλ᾿ ἢ ἐν τῷ νόμῳ Κυρίου τὸ θέλημα αὐτοῦ, καὶ ἐν 

τῷ νόμῳ αὐτοῦ μελετήσει ἡμέρας καὶ νυκτός. 

Καὶ ἔσται ὡς τὸ ξύλον τὸ πεφυτευμένον παρὰ τὰς 

διεξόδους τῶν ὑδάτων, ὃ τὸν καρπὸν αὐτοῦ δώσει ἐν 

καιρῷ αὐτοῦ, καὶ τὸ φύλλον αὐτοῦ οὐκ ἀποῤῥυήσε-

ται καὶ πάντα, ὅσα ἂν ποιῇ, κατευοδωθήσεται. 

Οὐχ οὕτως οἱ ἀσεβεῖς, οὐχ οὕτως· ἀλλ᾿ ἢ ὡσεὶ 

χνοῦς, ὃν ἐκρίπτει ὁ ἄνεμος ἀπὸ προσώπου τῆς γῆς. 

Διὰ τοῦτο οὐκ ἀναστήσονται ἀσεβεῖς ἐν κρίσει, οὐδὲ 

ἁμαρτωλοὶ ἐν βουλῇ δικαίων. 

Ὅτι γινώσκει Κύριος ὁδὸν δικαίων, καὶ ὁδὸς ἀσε-

βῶν ἀπολεῖται. 

Ψαλμὸς β´ (2). 

Ψαλμὸς τῷ Δαυΐδ. 

Ἱνατί ἐφρύαξαν ἔθνη καὶ λαοὶ ἐμελέτησαν κενά; 

Παρέστησαν οἱ βασιλεῖς τῆς γῆς, καὶ οἱ ἄρχοντες 

συνήχθησαν ἐπὶ τὸ αὐτὸ κατὰ τοῦ Κυρίου καὶ κατὰ 

τοῦ χριστοῦ αὐτοῦ. 

Διαῤῥήξωμεν τοὺς δεσμοὺς αὐτῶν καὶ ἀποῤῥίψωμεν 

ἀφ᾿ ἡμῶν τὸν ζυγὸν αὐτῶν. 

Ὁ κατοικῶν ἐν οὐρανοῖς ἐκγελάσεται αὐτούς, καὶ ὁ 

Κύριος ἐκμυκτηριεῖ αὐτούς. 

Τότε λαλήσει πρὸς αὐτοὺς ἐν ὀργῇ αὐτοῦ καὶ ἐν τῷ 

θυμῷ αὐτοῦ ταράξει αὐτούς. 

Ἐγὼ δὲ κατεστάθην βασιλεὺς ὑπ᾿ αὐτοῦ ἐπὶ Σιὼν ὄ-

ρος τὸ ἅγιον αὐτοῦ, διαγγέλλων τὸ πρόσταγμα Κυρί-

ου. 

Κύριος εἶπε πρός με· υἱός μου εἶ σύ. Ἐγὼ σήμερον 

γεγέννηκά σε. 

Αἴτησαι παρ᾿ ἐμοῦ, καὶ δώσω σοι ἔθνη τὴν κληρο-

νομίαν σου, καὶ τὴν κατάσχεσίν σου τὰ πέρατα τῆς 

γῆς. 



Ποιμανεῖς αὐτοὺς ἐν ῥάβδῳ σιδηρᾷ, ὡς σκεύη κερα-

μέως συντρίψεις αὐτούς. 

Καὶ νῦν, βασιλεῖς, σύνετε· παιδεύθητε, πάντες οἱ 

κρίνοντες τὴν γῆν. 

Δουλεύσατε τῷ Κυρίῳ ἐν φόβῳ, καὶ ἀγαλλιᾶσθε αὐ-

τῷ ἐν τρόμῳ. 

Δράξασθε παιδείας, μήποτε ὀργισθῇ Κύριος καὶ ἀ-

πολεῖσθε ἐξ ὁδοῦ δικαίας, ὅταν ἐκκαυθῇ ἐν τάχει ὁ 

θυμὸς αὐτοῦ. 

Μακάριοι πάντες οἱ πεποιθότες ἐπ᾿ αὐτῷ. 

Ψαλμὸς γ´ (3). 

Ψαλμὸς τῷ Δαυΐδ, ὁπότε ἀπεδίδρασκεν  

ἀπὸ προσώπου Ἀβεσσαλὼμ τοῦ υἱοῦ αὐτοῦ ἐν τῇ ἐρήμῳ. 

Κύριε, τί ἐπληθύνθησαν οἱ θλίβοντές με; πολλοὶ ἐ-

πανίστανται ἐπ᾿ ἐμέ. 

Πολλοὶ λέγουσι τῇ ψυχῇ μου· οὐκ ἔστι σωτηρία αὐ-

τῷ ἐν τῷ Θεῷ αὐτοῦ. 

Σὺ δέ, Κύριε, ἀντιλήπτωρ μου εἶ, δόξα μου, καὶ ὑ-

ψῶν τὴν κεφαλήν μου. 

Φωνῇ μου πρὸς Κύριον ἐκέκραξα, καὶ ἐπήκουσέ 

μου ἐξ ὄρους ἁγίου αὐτοῦ. 

Ἐγὼ ἐκοιμήθην καὶ ὕπνωσα· ἐξηγέρθην, ὅτι Κύριος 

ἀντιλήψεταί μου. 

Οὐ φοβηθήσομαι ἀπὸ μυριάδων λαοῦ τῶν κύκλῳ 

συνεπιτιθεμένων μοι. 

Ἀνάστα, Κύριε, σῶσόν με, ὁ Θεός μου· ὅτι σὺ ἐπά-

ταξας πάντας τοὺς ἐχθραίνοντάς μοι ματαίως, ὀδόν-

τας ἁμαρτωλῶν συνέτριψας. 

Τοῦ Κυρίου ἡ σωτηρία, καὶ ἐπὶ τὸν λαόν σου ἡ εὐ-

λογία σου. 

Δόξα Πατρὶ καὶ Υἱῷ καὶ ἁγίῳ Πνεύματι. 

Καὶ νῦν καὶ ἀεὶ καὶ εἰς τοὺς αἰῶνας τῶν αἰώνων. Ἀ-

μήν. 

Ἀλληλούϊα, ἀλληλούϊα, ἀλληλούϊα· δόξα σοι, ὁ Θε-

ός. (ἐκ γ´) 

Ἡ ἐλπὶς ἡμῶν, Κύριε, δόξα σοι. 

* 

Εἶτα, συναπτὴ μικρὰ ὑπὸ τοῦ διακόνου, τοῦ χοροῦ ψάλλον-

τος μεθ᾿ ἑκάστην δέησιν τὸ Κύριε, ἐλέησον. 
Ἔτι καὶ ἔτι ἐν εἰρήνῃ τοῦ Κυρίου δεηθῶμεν. 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ Θεός, τῇ σῇ 

χάριτι. 

Τῆς παναγίας, ἀχράντου, ὑπερευλογημένης, ἐνδόξου, δεσποίνης 

ἡμῶν, Θεοτόκου καὶ ἀειπαρθένου Μαρίας (Ὑπεραγία 

Θεοτόκε σῶσον ἡμἁς) μετὰ πάντων τῶν ἁγίων μνημονεύ-

σαντες, ἑαυτοὺς καὶ ἀλλήλους καὶ πᾶσαν τὴν ζωὴν ἡμῶν Χριστῷ 

τῷ Θεῷ παραθώμεθα. 

Ὁ χορός· Σοί, Κύριε. 

Ὁ ἱερεὺς ἐκφώνως· 

Ὅτι σὸν τὸ κράτος καὶ σοὶ τὴν δόξαν ἀναπέμπομεν, τῷ 

Πατρὶ καὶ τῷ Υἱῷ καὶ τῷ ἁγίῳ Πνεύματι, νῦν καὶ ἀεὶ καὶ 

εἰς τοὺς αἰῶνας τῶν αἰώνων. 

Ὁ χορός· Ἀμήν. 
* 

ΟΙ ΕΠΙΛΥΧΝΙΟΙ ΨΑΛΜΟΙ 

Ψαλμὸς ρμ´ (140).     Ἦχος  πλ. β΄ 

Κύριε, ἐκέκραξα πρὸς σέ, εἰσάκουσόν μου· 

εἰσάκουσόν μου, Κύριε. Κύριε, ἐκέκραξα 

πρὸς σέ, εἰσάκουσόν μου· πρόσχες τῇ φω-

νῇ τῆς δεήσεώς μου ἐν τῷ κεκραγέναι με 

πρὸς σέ. Εἰσάκουσόν μου, Κύριε. 

Κατευθυνθήτω ἡ προσευχή μου ὡς θυμία-

μα ἐνώπιόν σου, ἔπαρσις τῶν χειρῶν μου 

θυσία ἑσπερινή. Εἰσάκουσόν μου, Κύριε. 

Θοῦ, Κύριε, φυλακὴν τῷ στόματί μου, καὶ 

θύραν περιοχῆς περὶ τὰ χείλη μου. 

Μὴ ἐκκλίνῃς τὴν καρδίαν μου εἰς λόγους πο-

νηρίας, τοῦ προφασίζεσθαι προφάσεις ἐν ἁ-

μαρτίαις, 

Σὺν ἀνθρώποις ἐργαζομένοις τὴν ἀνομίαν, 

καὶ οὐ μὴ συνδυάσω μετὰ τῶν ἐκλεκτῶν 

αὐτῶν. 

Παιδεύσει με δίκαιος ἐν ἐλέει καὶ ἐλέγξει με, 

ἔλαιον δὲ ἁμαρτωλοῦ μὴ λιπανάτω τὴν κεφα-

λήν μου. 

Ὅτι ἔτι καὶ ἡ προσευχή μου ἐν ταῖς εὐδο-

κίαις αὐτῶν· κατεπόθησαν ἐχόμενα πέ-

τρας οἱ κριταὶ αὐτῶν. 

Ἀκούσονται τὰ ῥήματά μου, ὅτι ἡδύνθησαν· 

ὡσεὶ πάχος γῆς ἐρράγη ἐπὶ τῆς γῆς, διεσκορ-

πίσθη τὰ ὀστᾶ αὐτῶν παρὰ τὸν ᾅδην. 

Ὅτι πρὸς σέ, Κύριε Κύριε, οἱ ὀφθαλμοί 

μου· ἐπὶ σοὶ ἤλπισα, μὴ ἀντανέλῃς τὴν ψυ-

χήν μου. 

Φύλαξόν με ἀπὸ παγίδος, ἧς συνεστήσαντό 

μοι, καὶ ἀπὸ σκανδάλων τῶν ἐργαζομένων 

τὴν ἀνομίαν. 

Πεσοῦνται ἐν ἀμφιβλήστρῳ αὐτῶν οἱ ἁ-

μαρτωλοί· κατὰ μόνας εἰμὶ ἐγώ, ἕως ἂν 

παρέλθω. 
Ψαλμὸς ρμα´ (141). 

Φωνῇ μου πρὸς Κύριον ἐκέκραξα, φωνῇ μου 

πρὸς Κύριον ἐδεήθην. 

Ἐκχεῶ ἐνώπιον αὐτοῦ τὴν δέησίν μου, τὴν 

θλῖψίν μου ἐνώπιον αὐτοῦ ἀπαγγελῶ. 

Ἐν τῷ ἐκλείπειν ἐξ ἐμοῦ τὸ πνεῦμά μου, καὶ 

σὺ ἔγνως τὰς τρίβους μου. 



Ἐν ὁδῷ ταύτῃ, ᾗ ἐπορευόμην, ἔκρυψαν 

παγίδα μοι. 

Κατενόουν εἰς τὰ δεξιὰ καὶ ἐπέβλεπον, καὶ 

οὐκ ἦν ὁ ἐπιγινώσκων με. 

Ἀπώλετο φυγὴ ἀπ᾿ ἐμοῦ, καὶ οὐκ ἔστιν ὁ 

ἐκζητῶν τὴν ψυχήν μου. 

Ἐκέκραξα πρὸς σέ, Κύριε· εἶπα· Σὺ εἶ ἡ ἐλπίς 

μου, μερίς μου εἶ, ἐν γῇ ζώντων. 

Πρόσχες πρὸς τὴν δέησίν μου, ὅτι ἐταπει-

νώθην σφόδρα. 

Ῥῦσαί με ἐκ τῶν καταδιωκόντων με, ὅτι ἐ-

κραταιώθησαν ὑπὲρ ἐμέ. 
Ἐξάγαγε ἐκ φυλακῆς τὴν ψυχήν μου τοῦ ἐξομολο-

γήσασθαι τῷ ὀνόματί σου. 

Ἐμὲ ὑπομενοῦσι δίκαιοι, ἕως οὗ ἀνταποδῷς μοι. 

Ἐκ βαθέων ἐκέκραξά σοι, Κύριε· Κύριε, 

εἰσάκουσον τῆς φωνῆς μου. 

Γενηθήτω τά ὦτά σου προσέχοντα εἰς τὴν 

φωνὴν τῆς δεήσεώς μου. 
Ἱστῶμεν Στίχους Ϛ´ καὶ ψάλλομεν  

Στιχηρὰ Προσόμοια γ´, δευτεροῦντες αὐτά 

Ἦχος πλ. β´. Ὅλην ἀποθέμενοι. 
Στίχ. Ἐὰν ἀνομίας παρατηρήσῃς, Κύριε Κύριε, 

τίς ὑποστήσεται; ὅτι παρὰ σοὶ ὁ ἱλασμός ἐστιν. 

Σταυρὸς ἀνυψούμενος, τοῦ ἐν αὐτῷ ὑψωθέν-

τος, τὸ πάθος τὸ ἄχραντον, ἀνυμνεῖν προτρέ-

πεται κτίσιν ἅπασαν· ἐν αὐτῷ κτείνας γάρ, 

τὸν ἡμᾶς κτείναντα, νεκρωθέντας ἀνεζώωσε, 

καὶ κατεκάλλυνε, καὶ εἰς οὐρανοὺς πολιτεύε-

σθαι, ἠξίωσεν ὡς εὔσπλαγχνος, δι᾿ ὑπερβο-

λὴν ἀγαθότητος· ὅθεν γεγηθότες, ὑψώσωμεν 

τὸ ὄνομα αὐτοῦ, καὶ τὴν αὐτοῦ μεγαλύνωμεν 

ἄκραν συγκατάβασιν. 

Στίχ. Ἕνεκεν τοῦ ὀνόματός σου ὑπέμεινά σε, 

Κύριε· ὑπέμεινεν ἡ ψυχή μου εἰς τὸν λόγον 

σου, ἤλπισεν ἡ ψυχή μου ἐπὶ τὸν Κύριον. 

Σταυρὸς ἀνυψούμενος, ... 
Στίχ. Ἀπὸ φυλακῆς πρωΐας μέχρι νυκτός, ἀπὸ φυ-

λακῆς πρωΐας ἐλπισάτω Ἰσραὴλ ἐπὶ τὸν Κύριον. 

Μωσῆς προετύπου σε, χεῖρας ἐκτείνας εἰς ὕ-

ψος, καὶ κατατροπούμενος, Ἀμαλὴκ τὸν τύ-

ραννον, Σταυρὲ τίμιε, τῶν πιστῶν καύχημα, 

Ἀθλητῶν στήριγμα, Ἀποστόλων ἐγκαλλώπι-

σμα, Δικαίων πρόμαχε, πάντων τῶν Ὁσίων 

διάσωσμα· διό σε ἀνυψούμενον, βλέπουσα ἡ 

κτίσις εὐφραίνεται, καὶ πανηγυρίζει, δοξά-

ζουσα Χριστὸν τὸν διὰ σοῦ, τὰ διεστῶτα συ-

νάψαντα, ἄκρᾳ ἀγαθότητι. 

Στίχ. Ὅτι παρὰ τῷ Κυρίῳ τὸ ἔλεος, καὶ πολλὴ 

παρ᾿ αὐτῷ λύτρωσις, καὶ αὐτὸς λυτρώσεται τὸν 

Ἰσραὴλ ἐκ πασῶν τῶν ἀνομιῶν αὐτοῦ. 

Μωσῆς προετύπου σε, ... 
Ψαλμὸς ριϚ´ (116). 

Στίχ. Αἰνεῖτε τὸν Κύριον, πάντα τὰ ἔθνη, ἐπαι-

νέσατε αὐτόν, πάντες οἱ λαοί. 

Σταυρὲ πανσεβάσμιε, ὃν περιέπουσι τάξεις, 

Ἀγγέλων γηθόμεναι, σήμερον ὑψούμενος, 

θείῳ νεύματι, ἀνυψοῖς ἅπαντας, τοὺς κλοπῇ 

βρώσεως, ἀπωσθέντας καὶ εἰς θάνατον, κα-

τολισθήσαντας· ὅθεν σε καρδίᾳ καὶ χείλεσι, 

πιστῶς περιπτυσσόμενοι, τὸν ἁγιασμὸν ἀρυ-

όμεθα, Ὑψοῦτε βοῶντες, Χριστὸν τὸν ὑπε-

ράγαθον Θεόν, καὶ τὸ αὐτοῦ προσκυνήσατε, 

θεῖον ὑποπόδιον. 
Στίχ. Ὅτι ἐκραταιώθη τὸ ἔλεος αὐτοῦ ἐφ᾿ ἡμᾶς, 

καὶ ἡ ἀλήθεια τοῦ Κυρίου μένει εἰς τὸν αἰῶνα. 

Σταυρὲ πανσεβάσμιε, ... 

Δόξα. Καὶ νῦν. Ἦχος β´. 

Δεῦτε ἅπαντα τὰ ἔθνη, τὸ εὐλογημένον ξύ-

λον προσκυνήσωμεν, δι᾿ οὗ γέγονεν ἡ αἰώνι-

ος δικαιοσύνη· τὸν γὰρ προπάτορα Ἀδάμ, ὁ 

ἀπατήσας ἐν ξύλῳ, τῷ Σταυρῷ δελεάζεται· 

καὶ πίπτει κατενεχθεὶς πτῶμα ἐξαίσιον, ὁ τυ-

ραννίδι κρατήσας τοῦ βασιλείου πλάσματος. 

Αἵματι Θεοῦ, ὁ ἰὸς τοῦ ὄφεως ἀποπλύνεται· 

καὶ κατάρα λέλυται, καταδίκης δικαίας, ἀδί-

κῳ δίκῃ τοῦ δικαίου κατακριθέντος· ξύλῳ 

γὰρ ἔδει τὸ ξύλον ἰάσασθαι, καὶ πάθει τοῦ ἀ-

παθοῦς, τὰ ἐν ξύλῳ λῦσαι πάθη τοῦ κατακρί-

του. Ἀλλὰ δόξα Χριστὲ Βασιλεῦ, τῇ περὶ ἡ-

μᾶς σου φρικτῇ οἰκονομίᾳ, δι᾿ ἧς ἔσωσας 

πάντας, ὡς ἀγαθὸς καὶ φιλάνθρωπος. 

ΕΙΣΟΔΟΣ - ΕΠΙΛΥΧΝΙΟΣ ΕΥΧΑΡΙΣΤΙΑ 
Ψαλλομένου τοῦ Καὶ νῦν γίνεται ἡ εἴσοδος ὑπὸ τοῦ ἱερέως καὶ 

τοῦ διακόνου..   

Εἴσοδος:  Ο ιερεύς η ο Διάκονος υψώνει το θυμιατό και λέγει 

Ὁ διάκονος· Σοφία· ὀρθοί. 
Ὁ προεστὼς ἢ ὁ ἀναγνώστης τὴν ἐπιλύχνιον εὐχαριστίαν χῦμα· Ἐὰν δὲ εἰσοδεύ-

ουν δύο ἢ περισσότεροι ἱερεῖς, ψάλλουν αὐτοὶ τὴν ἐπιλύχνιον εὐχαριστίαν. 

Φῶς ἱλαρὸν ἁγίας δόξης, * ἀθανάτου Πα-

τρός, * οὐρανίου, ἁγίου, μάκαρος, * Ἰησοῦ 

Χριστέ, * ἐλθόντες ἐπὶ τὴν ἡλίου δύσιν, * ἰ-

δόντες φῶς ἑσπερινόν, * ὑμνοῦμεν Πατέρα, 

Υἱόν, * καὶ ἅγιον Πνεῦμα, Θεόν. * Ἄξιόν σε 

ἐν πᾶσι καιροῖς * ὑμνεῖσθαι φωναῖς αἰσίαις, 

* Υἱὲ Θεοῦ, ζωὴν ὁ διδούς· * διὸ ὁ κόσμος 

σὲ δοξάζει. 



*  

Ὁ διάκονος· Ἑσπέρας προκείμενον. 
Καὶ ψάλλεται τὸ προκείμενον τῆς ἡμέρας. 

Τῇ Παρασκευῇ ἑσπέρας Ἦχος βαρὺς  

Ὁ Θεὸς ἀντιλήπτωρ μου εἶ, τὸ ἔλεός σου 

προφθάσει με.     (δις) 

Στίχ. Ἐξελοῦ με ἐκ τῶν ἐχθρῶν μου, ὁ Θεός. 

 Ὁ Θεὸς ἀντιλήπτωρ μου εἶ, 

 τὸ ἔλεός σου προφθάσει με. 
*  

καὶ τὰ Ἀναγνώσματα Τῆς ἑορτῆς. 

Τῆς Ἐξόδου τὸ Ἀνάγνωσμα (ιε´ 22-26, ιϚ´ 1). 

Ἐξῆρε Μωυσῆς τοὺς υἱοὺς Ἰσραὴλ ἀπὸ θα-

λάσσης Ἐρυθρᾶς, καὶ ἤγαγεν αὐτοὺς εἰς τὴν 

ἔρημον Σούρ· καὶ ἐπορεύοντο τρεῖς ἡμέρας 

ἐν τῇ ἐρήμῳ, καὶ οὐχ εὕρισκον ὕδωρ ὥστε 

πιεῖν. Ἦλθον δὲ εἰς Μεῤῥάν, καὶ οὐκ ἠδύ-

ναντο πιεῖν ὕδωρ ἐκ Μεῤῥᾶς, πικρὸν γὰρ ἦν· 

διὰ τοῦτο ἐπωνομάσθη τὸ ὄνομα τοῦ τόπου 

ἐκείνου Πικρία. Καὶ διεγόγγυζεν ὁ λαὸς κα-

τὰ Μωυσῆ λέγοντες· Τί πιώμεθα; Ἐβόησε δὲ 

Μωυσῆς πρὸς Κύριον, καὶ ἔδειξεν αὐτῷ Κύ-

ριος ξύλον, καὶ ἐνέβαλεν αὐτὸ εἰς τὸ ὕδωρ, 

καὶ ἐγλυκάνθη τὸ ὕδωρ· ἐκεῖ ἔθετο αὐτῷ δι-

καιώματα καὶ κρίσεις, καὶ ἐκεῖ αὐτὸν ἐπείρα-

ζε καὶ εἶπεν· Ἐὰν ἀκοῇ ἀκούσῃ Κυρίου τοῦ 

Θεοῦ σου, καὶ τὰ ἀρεστὰ ἐνώπιον αὐτοῦ ποι-

ήσῃς, καὶ ἐνωτίσῃ τὰς ἐντολὰς αὐτοῦ, καὶ 

φυλάξῃς πάντα τὰ δικαιώματα αὐτοῦ, πᾶσαν 

νόσον, ἣν ἐπήγαγον τοῖς Αἰγυπτίοις, οὐκ ἐ-

πάξω ἐπὶ σέ· ἐγὼ γάρ εἰμι Κύριος ὁ ἰώμενός 

σε. Καὶ ἦλθον εἰς Αἰλείμ, καὶ ἦσαν ἐκεῖ δώ-

δεκα πηγαὶ ὑδάτων, καὶ ἑβδομήκοντα στελέ-

χη φοινίκων· παρενέβαλον δὲ ἐκεῖ παρὰ τὰ 

ὕδατα. Ἀπῆραν δὲ ἐξ Αἰλείμ, καὶ ἦλθε πᾶσα 

ἡ συναγωγὴ υἱῶν Ἰσραὴλ εἰς τὴν ἔρημον Σίν, 

ὅ ἐστιν ἀναμέσον Αἰλεὶμ καὶ ἀναμέσον Σινά. 

Παροιμιῶν τὸ Ἀνάγνωσμα (γ´ 11-18). 

Υἱέ, μὴ ὀλιγώρει παιδείας Κυρίου, μηδὲ ἐ-

κλύου ὑπ᾿ αὐτοῦ ἐλεγχόμενος. Ὃν γὰρ ἀγα-

πᾷ Κύριος, παιδεύει· μαστιγοῖ δὲ πάντα υἱόν, 

ὃν παραδέχεται. Μακάριος ἄνθρωπος, ὃς εὗ-

ρε σοφίαν, καὶ θνητός, ὃς οἶδε φρόνησιν. 

Κρεῖσσον γὰρ αὐτὴν ἐμπορεύεσθαι, ἢ χρυσί-

ου καὶ ἀργυρίου θησαυρούς. Τιμιωτέρα δέ ἐ-

στι λίθων πολυτελῶν· οὐκ ἀντιτάσσεται αὐτῇ 

οὐδὲν πονηρόν· εὔγνωστός ἐστι πᾶσι τοῖς ἀ-

γαπῶσιν αὐτήν· πᾶν δὲ τίμιον, οὐκ ἄξιον αὐ-

τῆς ἐστί. Μῆκος γὰρ βίου καὶ ἔτη ζωῆς ἐν τῇ 

δεξιᾷ αὐτῆς· ἐν δὲ τῇ ἀριστερᾷ αὐτῆς πλοῦ-

τος καὶ δόξα. Ἐκ τοῦ στόματος αὐτῆς ἐκπο-

ρεύεται δικαιοσύνη· νόμον δὲ καὶ ἔλεον ἐπὶ 

γλώσσης φορεῖ. Αἱ ὁδοὶ αὐτῆς ὁδοὶ καλαί, 

καὶ πᾶσαι αἱ τρίβοι αὐτῆς μετ᾿ εἰρήνης. Ξύ-

λον ζωῆς ἐστὶ πᾶσι τοῖς ἀντεχομένοις αὐτῆς, 

καὶ τοῖς ἐπερειδομένοις ἐπ᾿ αὐτήν, ὡς ἐπὶ 

Κύριον ἀσφαλής. 

Προφητείας Ἡσαΐου τὸ Ἀνάγνωσμα (ξ´11-16). 

Τάδε λέγει Κύριος· Ἀνοιχθήσονται αἱ πύλαι 

σου Ἱερουσαλὴμ διὰ παντός, ἡμέρας καὶ νυ-

κτὸς οὐ κλεισθήσονται, τοῦ εἰσαγαγεῖν πρὸς 

σὲ δύναμιν ἐθνῶν, καὶ βασιλεῖς αὐτῶν ἀγο-

μένους. Τὰ γὰρ ἔθνη καὶ οἱ βασιλεῖς, οἵ τινές 

σου οὐ δουλεύσουσιν, ἀπολοῦνται, καὶ τὰ ἔ-

θνη ἐρημίᾳ ἐρημωθήσονται. Καὶ ἡ δόξα τοῦ 

Λιβάνου πρὸς σὲ ἥξει, ἐν κυπαρίσσῳ καὶ 

πεύκῃ καὶ κέδρῳ, ἅμα δοξάσαι τὸν τόπον τὸν 

ἅγιόν μου, καὶ τὸν τόπον τῶν ποδῶν μου δο-

ξάσω. Καὶ πορεύσονται πρὸς σὲ δεδοικότες 

οἱ υἱοὶ τῶν ταπεινωσάντων σε καὶ παροξυ-

νάντων σε, καὶ προσκυνήσουσιν ἐπὶ τὰ ἴχνη 

τῶν ποδῶν σου πάντες οἱ παροξύναντές σε, 

καὶ κληθήσῃ Πόλις Κυρίου Σιὼν τοῦ ἁγίου 

Ἰσραήλ, διὰ τὸ γεγενῆσθαί σε καταλελειμμέ-

νην καὶ μεμισημένην, καὶ οὐκ ἦν ὁ βοηθῶν 

σοι· καὶ θήσω σε ἀγαλλίαμα αἰώνιον, εὐφρο-

σύνην γενεαῖς γενεῶν. Καὶ θηλάσεις γάλα ἐ-

θνῶν, καὶ πλοῦτον βασιλέων φάγεσαι· καὶ 

γνώσῃ, ὅτι ἐγὼ Κύριος ὁ σῴζων σε, καὶ ὁ ἐ-

ξαιρούμενός σε ὁ Θεὸς Ἰσραήλ. 

*  

ΑΙ ΔΕΗΣΕΙΣ -  Εἶτα ἡ συνήθης Ἐκτενής, τό· «Καταξίω-

σον, Κύριε»  Τὰ Πληρωτικά, ἡ κεφαλοκλισία κ.λπ. 

Ὁ διάκονος ἐξελθὼν καὶ στὰς ἐν τῷ συνήθει τόπῳ λέγει τὴν ἐ-

κτενῆ δέησιν, τοῦ χοροῦ ἐπιλέγοντος ἐν ἑκάστῃ δεήσει τὸ Κύριε, 

ἐλέησον τρίς, ἐν δὲ τῇ τελευταίᾳ ἅπαξ. Ὁ χορὸς εἰς ἑκάστην δέ-

ησιν τὸ Κύριε, ἐλέησον τρίς, εἰς δὲ τὴν τελευταίαν ἅπαξ. 

Eἴπωμεν πάντες ἐξ ὅλης τῆς ψυχῆς καὶ ἐξ ὅλης τῆς διανοίας 

ἡμῶν εἴπωμεν.  

 Ὁ α΄ χορός· Κύριε, ἐλέησον. (ἅπαξ) 

Κύριε παντοκράτορ, ὁ Θεὸς τῶν πατέρων ἡμῶν, δεόμεθά σου, 

ἐπάκουσον καὶ ἐλέησον. 

 Ὁ α΄ χορός· Κύριε, ἐλέησον. (ἅπαξ) 

Ἐλέησον ἡμᾶς, ὁ Θεός, κατὰ τὸ μέγα ἔλεός σου, δεόμεθά σου, 

ἐπάκουσον καὶ ἐλέησον. 

  Ὁ α΄ χορός· Κύριε, ἐλέησον. (γ΄) 

Ἔτι δεόμεθα ὑπὲρ τοῦ Ἀρχιεπισκόπου ἡμῶν (Δεινός). 

Ὁ α΄ χορός· Κύριε, ἐλέησον. (γ΄) 



Ἔτι δεόμεθα ὑπὲρ τῶν ἀδελφῶν ἡμῶν, τῶν Ἱερέων, 

Ἱερομονάχων, Διακόνων καὶ Μοναχῶν καὶ πάσης τῆς ἐν Χριστῷ 

ἡμῶν ἀδελφότητος. 

Ὁ α΄ χορός· Κύριε, ἐλέησον. (γ΄) 

Ἔτι δεόμεθα ὑπὲρ ἐλέους, ζωῆς, εἰρήνης, ὑγιείας, σωτηρίας, 

ἐπισκέψεως, συγχωρήσεως καὶ ἀφέσεως τῶν ἁμαρτιῶν τῶν 

δούλων τοῦ Θεοῦ, πάντων τῶν εὐσεβῶν καὶ ὀρθοδόξων 

χριστιανῶν, τῶν κατοικούντων καὶ παρεπιδημούντων ἐν τῇ 

πόλει ταύτῃ, τῶν ἐνοριτῶν, ἐπιτρόπων, συνδρομητῶν καὶ 

ἀφιερωτῶν τοῦ ἱεροῦ Ναοῦ τούτου. 

 Ὁ α΄ χορός· Κύριε, ἐλέησον. (γ΄) 

Ἔτι δεόμεθα ὑπὲρ τῶν μακαρίων καὶ ἀοιδίμων κτιτόρων τοῦ 

ἱεροῦ Ναοῦ τούτου (ἢ τῆς ἱερᾶς Μονῆς ταύτης) καὶ ὑπὲρ πάντων 

τῶν προαναπαυσαμένων πατέρων καὶ ἀδελφῶν ἡμῶν, τῶν 

ἐνθάδε κειμένων καὶ ἁπανταχοῦ ὀρθοδόξων.  

Ὁ α΄ χορός· Κύριε, ἐλέησον. (γ΄) 

Ἔτι δεόμεθα καὶ ὑπὲρ τῶν καρποφορούντων καὶ 

καλλιεργούντων ἐν τῷ ἁγίῳ καὶ πανσέπτῳ Ναῷ τούτῳ, 

κοπιώντων, ψαλλόντων καὶ ὑπὲρ τοῦ περιεστῶτος λαοῦ, τοῦ 

ἀπεκδεχομένου τὸ παρὰ σοῦ μέγα καὶ πλούσιον ἔλεος. 

Ὁ α΄χορός· Κύριε, ἐλέησον. (ἅπαξ) 

Ὁ α΄ Ἱερέας λέγει τὴν· ΕΥΧΗ ΤΗΣ ΕΚΤΕΝΟΥΣ ΙΚΕΣΙΑΣ 

Kύριε, ὁ Θεὸς ἡμῶν, τὴν ἐκτενῆ ταύτην ἱκεσίαν πρόσδεξαι παρὰ 

τῶν σῶν δούλων καὶ ἐλέησον ἡμᾶς κατὰ τὸ πλῆθος τοῦ ἐλέους 

σου· καὶ τοὺς οἰκτιρμούς σου κατάπεμψον ἐφ’ ἡμᾶς καὶ ἐπὶ 

πάντα τὸν λαόν σου, τὸν ἀπεκδεχόμενον τὸ παρὰ σοῦ πλούσιον 

ἔλεος. 

«Ἐκφώνως»· 

Ὅτι ἐλεήμων καὶ φιλάνθρωπος Θεὸς ὑπάρχεις καὶ σοὶ τὴν δόξαν 

ἀναπέμπομεν, τῷ Πατρὶ καὶ τῷ Υἱῷ καὶ τῷ ἁγίῳ Πνεύματι, νῦν 

καὶ ἀεὶ καὶ εἰς τοὺς αἰῶνας τῶν αἰώνων.  

  Ὁ β΄ χορός· Ἀμήν. 

Ὁ προεστώς ἢ ὁ ἀναγνώστης· 

Καταξίωσον, Κύριε, ἐν τῇ ἑσπέρᾳ ταύτῃ ἀνα-

μαρτήτους φυλαχθῆναι ἡμᾶς. Εὐλογητὸς εἶ, Κύ-

ριε, ὁ Θεὸς τῶν πατέρων ἡμῶν, καὶ αἰνετὸν καὶ 

δεδοξασμένον τὸ ὄνομά σου εἰς τοὺς αἰῶνας. Ἀ-

μήν. Γένοιτο, Κύριε, τὸ ἔλεός σου ἐφ᾿ ἡμᾶς, κα-

θάπερ ἠλπίσαμεν ἐπὶ σέ. Εὐλογητὸς εἶ, Κύριε· 

δίδαξόν με τὰ δικαιώματά σου. Εὐλογητὸς εἶ, 

Δέσποτα· συνέτισόν με τὰ δικαιώματά σου. 

Εὐλογητὸς εἶ, Ἅγιε· φώτισόν με τοῖς δικαιώμασί 

σου. Κύριε, τὸ ἔλεός σου εἰς τὸν αἰῶνα· τὰ ἔργα 

τῶν χειρῶν σου μὴ παρίδῃς. Σοὶ πρέπει αἶνος, 

σοὶ πρέπει ὕμνος, σοὶ δόξα πρέπει, τῷ Πατρὶ καὶ 

τῷ Υἱῷ καὶ τῷ ἁγίῳ Πνεύματι, νῦν καὶ ἀεὶ καὶ 

εἰς τοὺς αἰῶνας τῶν αἰώνων. 
Ὁ χορός· Ἀμήν. 

*  

ΠΛΗΡΩΤΙΚΑ 
Εἶτα ὁ διάκονος λέγει τὰ Πληρωτικά, ὁ δὲ χορὸς ἀποκρίνεται εἰς 

μὲν τὰς δύο πρώτας δεήσεις διὰ τοῦ Κύριε, ἐλέησον, εἰς τὰς ἑπο-

μένας ἓξ διὰ τοῦ Παράσχου, Κύριε, εἰς δὲ τὴν τελευταίαν διὰ τοῦ 

Σοί, Κύριε. 
* * * 

Ὁ διάκονος· Πληρώσωμεν τὴν ἑσπερινὴν δέησιν ἡμῶν τῷ 

Κυρίῳ. 

Ὁ χορός· Κύριε, ἐλέησον. 

Ὁ διάκονος· Ἀντιλαβοῦ, σῷσον, ἐλέησον καὶ διαφύλαξον ἡμᾶς, 

ὁ Θεός, τῇ Σῇ χάριτι. 

Ὁ χορός· Κύριε, ἐλέησον. 

Ὁ διάκονος· Τὴν ἑσπέραν πᾶσαν, τελείαν, ἁγίαν, εἰρηνικὴν καὶ 

ἀναμάρτητον, παρά τοῦ Κυρίου, αἰτησώμεθα. 

Ὁ χορὸς εἰς ἑκάστην δέησιν· Παράσχου, Κύριε. 

Ἄγγελον εἰρήνης, πιστὸν ὁδηγόν, φύλακα τῶν ψυχῶν καί τῶν 

σωμάτων ἡμῶν, παρά τοῦ Κυρίου αἰτησώμεθα. 

Ὁ χορός· Παράσχου, Κύριε. 

Συγγνώμην καὶ ἄφεσιν των ἁμαρτιῶν καί τῶν πλημμελημάτων 

ἡμῶν, παρά τοῦ Κυρίου αἰτησώμεθα. 

Ὁ χορός· Παράσχου, Κύριε. 

Τὰ καλὰ καὶ συμφέροντα ταῖς ψυχαῖς ἡμῶν καὶ εἰρήνην τῷ 

κόσμῳ, παρά τοῦ Κυρίου αἰτησώμεθα. 

Ὁ χορός· Παράσχου, Κύριε. 

Τὸν ὑπόλοιπον χρόνον της ζωῆς ἡμῶν ἐν εἰρήνῃ καὶ μετανοίᾳ 

ἐκτελέσαι, παρά τοῦ Κυρίου αἰτησώμεθα. 

Ὁ χορός· Παράσχου, Κύριε. 

Χριστιανὰ τὰ τέλη της ζωῆς ἡμῶν, ἀνώδυνα, ἀνεπαίσχυντα, 

εἰρηνικά, καὶ καλὴν ἀπολογίαν τὴν ἐπί τοῦ φοβεροῦ βήματος τοῦ 

Χριστοῦ αἰτησώμεθα. 

Ὁ χορός· Παράσχου, Κύριε. 

Ὁ διάκονος · Τῆς Παναγίας, ἀχράντου, ὑπερευλογημένης, 

ἐνδόξου Δεσποίνης ἡμῶν Θεοτόκου καὶ ἀειπαρθένου Μαρίας, 

(Ὑπεραγία Θεοτόκε σῶσον ἡμἁς) μετὰ πάντων των 

Ἁγίων μνημονεύσαντες, ἑαυτοὺς καὶ ἀλλήλους καὶ πᾶσαν τὴν 

ζωὴν ἡμῶν Χριστῷ τῷ Θεῷ παραθώμεθα. 

Ὁ χορός· Σοί, Κύριε. 

Ὁ ἱερεύς· Ὅτι ἀγαθὸς καὶ φιλάνθρωπος Θεὸς ὑπάρχεις, καὶ σοὶ 

τὴν δόξαν ἀναπέμπομεν, τῷ Πατρὶ καὶ τῷ Υἱῷ καὶ τῷ Ἁγίῳ 

Πνεύματι, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ χορός· · Ἀμήν. 

Ὁ ἱερεύς · Εἰρήνη πᾶσι. 

Ὁ χορός· · Καὶ τῷ πνεύματί σου. 

Ὁ διάκονος· Τὰς κεφαλὰς ὑμῶν τῷ Κυρίῳ κλίνομεν. 

Ὁ χορός· · Σοί, Κύριε. 

Ὁ ἱερεὺς τὴν εὐχὴν τῆς κεφαλοκλισίας  
Κύριε ο Θεὸς ἡμῶν, ὁ κλίνας οὐρανούς, καὶ καταβὰς ἐπὶ σωτηρίᾳ τοῦ 

γένους τῶν ἀνθρώπων, ἔπιδε ἐπὶ τοὺς δούλους σου καὶ ἐπὶ τὴν 

κληρονομίαν σου· σοὶ γάρ τῷ φοβερῷ καὶ φιλανθρώπῳ κριτῇ οἱ σοὶ 

δοῦλοι τὰς ἑαυτῶν ἔκλιναν κεφαλάς, τοὺς δὲ αὐτῶν ὑπέταξαν αὐχένας, 

οὐ τὴν ἐξ ἀνθρώπων ἀναμένοντες βοήθειαν, ἀλλὰ τὸ σὸν περιμένοντες 

ἔλεος, καὶ τὴν σὴν ἀπεκδεχόμενοι σωτηρίαν, οὓς διαφύλαξον ἐν παντὶ 

καιρῷ, καὶ κατὰ τὴν παροῦσαν ἑσπέραν, καὶ τὴν ἐπιοῦσαν νύκτα, ἀπὸ 

παντός ἐχθροῦ, ἀπὸ πάσης ἀντικειμένης ἐνεργείας διαβολικῆς, καὶ 

διαλογισμῶν ματαίων, καὶ ἐνθυμήσεων πονηρῶν. 

«Ἐκφώνως»·     τὴν ἐκφώνησιν·  

Εἴη τὸ κράτος τῆς βασιλείας σου εὐλογημένον καὶ 

δεδοξασμένον, τοῦ Πατρός, καὶ τοῦ Υἱοῦ, καὶ τοῦ ἁγίου 

Πνεύματος, νῦν, καὶ ἀεί, καὶ εἰς τοὺς αἰῶνας τῶν αἰώνων. 
* * * 

Ὁ χορός· Ἀμήν. 

Η ΛΙΤΗ - Εἰς τὴν Λιτήν, ἰδιόμελα. 
*  

Εἰς τὴν Λιτήν, Ἰδιόμελα. 

Ἦχος α´. Ἀνδρέου Ἱεροσολυμίτου. 

Σήμερον ὡς ἀληθῶς, ἡ ἁγιόφθογγος ῥῆσις 

τοῦ Δαυῒδ πέρας εἴληφεν· ἰδοὺ γὰρ ἐμφανῶς, 

τὸ τῶν ἀχράντων ποδῶν σου προσκυνοῦμεν 

ὑποπόδιον· καὶ ἐν τῇ τῶν πτερύγων σου ἐλ-

πίζοντες σκιᾷ, πανοικτίρμον βοῶμέν σοι· Ση-

μειωθήτω ἐφ᾿ ἡμᾶς τὸ φῶς τοῦ προσώπου 

σου, καὶ ἀνύψωσον τοῦ ὀρθοδόξου λαοῦ σου 

τὸ κέρας, τῇ τοῦ τιμίου Σταυροῦ σου ἀνυψώ-

σει, Χριστὲ πολυέλεε. 



Ὁ αὐτός. 

Τὸ φυτευθὲν ἐν Κρανίου τόπῳ ξύλον τῆς ὄν-

τως ζωῆς, ἐν ᾧ εἰργάσατο σωτηρίαν ὁ τῶν 

αἰώνων Βασιλεύς, ἐν μέσῳ τῆς γῆς, ὑψούμε-

νον σήμερον, ἁγιάζει τοῦ κόσμου τὰ πέρατα, 

καὶ ἐγκαινίζεται τῆς Ἀναστάσεως ὁ οἶκος· ἀ-

γάλλονται Ἄγγελοι ἐν οὐρανῷ, καὶ εὐφραί-

νονται ἄνθρωποι ἐπὶ τῆς γῆς, δαυϊτικῶς βο-

ῶντες καὶ λέγοντες· Ὑψοῦτε Κύριον τὸν Θε-

ὸν ἡμῶν, καὶ προσκυνεῖτε τῷ ὑποποδίῳ τῶν 

ποδῶν αὐτοῦ, ὅτι ἅγιος ἐστίν, ὁ παρέχων τῷ 

κόσμῳ τὸ μέγα ἔλεος. 

Ὁ αὐτός. 
Προτυπῶν τὸν Σταυρόν σου Χριστέ, ὁ πατριάρχης Ἰακώβ, τοῖς ἐγγόνοις τὴν 

εὐλογίαν χαριζόμενος, ἐπὶ ταῖς κάραις ἐναλλὰξ τὰς χεῖρας ἐπέθηκε· τοῦτον δὲ 

Σωτὴρ ἡμεῖς σήμερον ἀνυψοῦντες κραυγάζομεν· Δώρησαι τῷ φιλοχρίστῳ βα-
σιλεῖ τὸ νῖκος, ὡς Κωνσταντίνῳ τὸ τρόπαιον. 

Ἦχος β´. Θεοφάνους. 

Θεῖος θησαυρὸς ἐν γῇ κρυπτόμενος, τοῦ Ζωοδότου ὁ Σταυρός, ἐν οὐρανοῖς ἐ-
δείκνυτο βασιλεῖ εὐσεβεῖ, νίκης κατ᾿ ἐχθρῶν ὑπογραμμὸν δηλῶν νοερόν· ὃν 

γεγηθὼς πίστει καὶ πόθῳ, θεόθεν ἀναδραμὼν πρὸς θεωρίας ὕψωσιν, σπουδῇ 

μεγίστῃ ἐκ γῆς λαγόνων ἀνέφηνεν, εἰς κόσμου λύτρον, καὶ σωτηρίαν τῶν ψυ-
χῶν ἡμῶν. 

Ὁ αὐτός. Κυπριανοῦ. 

Ἡ τῶν χειρῶν ἐναλλαγὴ τοῦ Πατριάρχου Ἰακώβ, ἐπ᾿ εὐλογίᾳ τῶν τέκνων, τὸ 
κραταιὸν τοῦ Σταυροῦ σου προεδήλωσε σύμβολον· ὅν περ ἡμεῖς κατέχοντες 

ἀῤῥαγὲς φυλακτήριον, τὴν τῶν δαιμόνων πανσθενῶν ἐκδιώκομεν φάλαγγα· καὶ 

τοῦ Βελίαρ ἐν αὐτῷ τὴν ὀφρὺν καταβαλόντες, τοῦ ἐχθίστου Ἀμαλὴκ τροπού-
μεθα τὴν πανώλεθρον δύναμιν. Αὐτὸν καὶ νῦν ἀνυψούμενον, εὐσεβοφρόνως οἱ 

πιστοί, εἰς ἱλασμὸν ἁμαρτιῶν, τῇ σῇ ἀγαθότητι, ἐν πολλῷ πλείονι φωνῇ βοῶν-

τες προσφέρομεν· Κύριε ἐλέησον, ὁ ἐκ Παρθένου σαρκωθείς· οἴκτειρον τὸ τῶν 
χειρῶν σου ἀγαθέ, σοφὸν δημιούργημα. 

Ὁ αὐτός. Λέοντος Δεσπότου. 

Σύ μου σκέπη κραταιὰ ὑπάρχεις, ὁ τριμερὴς Σταυρὸς τοῦ Χριστοῦ· ἁγίασόν με 

τῇ δυνάμει σου, ἵνα πίστει καὶ πόθῳ, προσκυνῶ καὶ δοξάζω σε. 

Ἦχος δ´. 

Κροτήσωμεν σήμερον ᾀσματικὴν πανήγυριν, καὶ φαιδρῷ τῷ προσώπῳ, καὶ τῇ 
γλώττῃ τρανῶς βοήσωμεν· Ὁ δι᾿ ἡμᾶς Χριστέ, κρίσιν καταδεξάμενος, καὶ ἐμ-

πτυσμοὺς καὶ μάστιγας, καὶ τὸ κόκκινον περιβαλλόμενος, καὶ ἐν Σταυρῷ ἀνελ-

θών· ὃν ἰδὼν ὁ ἥλιος καὶ ἡ σελήνη, τὸ φέγγος ἀπέκρυψαν, καὶ τῷ φόβῳ γῆ ἐ-
σείετο, καὶ τὸ καταπέτασμα τοῦ ναοῦ ἐσχίσθη διχῶς· αὐτὸς καὶ νῦν δώρησαι 

τὸν Σταυρόν σου τὸν τίμιον, ἡμῖν φρουρὸν καὶ φύλακα, καὶ ἐλατῆρα τῶν δαι-

μόνων, ἵνα πάντες προσπτυσσόμενοι, βοῶμεν αὐτῷ· Σῶσον ἡμᾶς Σταυρὲ τῇ 
δυνάμει σου· ἁγίασον ἡμᾶς τῇ λαμπρότητί σου, τίμιε Σταυρέ, καὶ κραταίωσον 

ἡμᾶς τῇ ὑψώσει σου· ὅτι φῶς ἡμῖν δεδώρησαι, καὶ σωτηρίαν τῶν ψυχῶν ἡμῶν. 

Ὁ αὐτός. Ἀνατολίου. 
Φωτολαμπὴς ἀστέρων τύπος, προεδείκνυε Σταυρέ, τρόπαιον νίκης εὐσεβεῖ ἄ-

νακτι τῷ πάνυ· οὗ ἡ μήτηρ Ἑλένη ἀνευραμένη, κοσμοφανῆ πεποίηκε· καὶ σὲ 

σήμερον ἀνυψοῦντες τῶν πιστῶν αἱ χορεῖαι, κραυγάζομεν· Φώτισον ἡμᾶς τῇ 
ἐλλάμψει σου, Σταυρὲ ζωηφόρε· ἁγίασον ἡμᾶς τῇ ἰσχύι σου, πανσέβαστε 

Σταυρέ· καὶ κράτυνον ἡμᾶς τῇ ὑψώσει σου, ὑψούμενος πρὸς παράταξιν ἐ-

χθρῶν. 
Δόξα. Καὶ νῦν. Ὁ αὐτός. Ἀνατολίου. 

Τοῦ τιμίου Σταυροῦ Χριστὲ τὴν ἐνέργειαν, προδιατυπώσας Μωυσῆς, ἐτροπώ-

σατο τὸν ἐναντίον Ἀμαλήκ, ἐν τῇ ἐρήμῳ Σινᾶ· ὅτε γὰρ ἐφήπλου τὰς χεῖρας, 
Σταυροῦ τὸν τύπον ποιῶν, ἐνίσχυεν ὁ λαός· νυνὶ τῶν πραγμάτων ἡ ἔκβασις εἰς 

ἡμᾶς πεπλήρωται· Σήμερον Σταυρὸς ὑψοῦται, καὶ δαίμονες φυγαδεύονται. Σή-
μερον ἡ κτίσις πᾶσα ἐκ τῆς φθορᾶς ἠλευθέρωται· πάντα γὰρ διὰ Σταυροῦ ἐπέ-

λαμψεν ἡμῖν τὰ χαρίσματα· διὸ γηθόμενοι πάντες, προσπίπτομέν σοι, λέγοντες· 

Ὡς ἐμεγαλύνθη τὰ ἔργα σου Κύριε, δόξα σοι. 

* 

Πληρωθέντων δὲ τῶν ἰδιομέλων, αἱ συνήθεις αἰτήσεις 

καὶ εὐχαί, ἔνθα μνημονεύονται καὶ τὰ ὀνόματα ζώντων 

καὶ τεθνεώτων ὡς ἔθος. 

Ὁ διάκονος (ἢ ὁ ἱερεύς)· 

Σῶσον, ὁ Θεός, τὸν λαόν σου καὶ εὐλόγησον τὴν κληρονομίαν 

σου· ἐπίσκεψαι τὸν κόσμον σου ἐν ἐλέει καὶ οἰκτιρμοῖς· ὕψωσον 

κέρας χριστιανῶν ὀρθοδόξων καὶ κατάπεμψον ἐφ᾿ ἡμᾶς τὰ ἐλέη 

σου τὰ πλούσια· πρεσβείαις τῆς παναχράντου δεσποίνης ἡμῶν 

Θεοτόκου καὶ ἀειπαρθένου Μαρίας· δυνάμει τοῦ τιμίου καὶ ζω-

οποιοῦ Σταυροῦ· προστασίαις τῶν τιμίων ἐπουρανίων δυνάμε-

ων ἀσωμάτων· ἱκεσίαις τοῦ τιμίου καὶ ἐνδόξου προφήτου, προ-

δρόμου καὶ βαπτιστοῦ Ἰωάννου· τῶν ἁγίων, ἐνδόξων καὶ πανευ-

φήμων ἀποστόλων· τῶν ὁσίων καὶ θεοφόρων πατέρων ἡμῶν· 

τοῦ ἁγίου (τοῦ ναοῦ)· τῶν ἁγίων καὶ δικαίων θεοπατόρων 

Ἰωακεὶμ καὶ Ἄννης· τοῦ ἁγίου (τῆς ἡμέρας), οὗ καὶ 

τὴν μνήμην ἐπιτελοῦμεν, καὶ πάντων σου τῶν ἁγίων· 

ἱκετεύομέν σε, μόνε πολυέλεε Κύριε, ἐπάκουσον ἡμῶν τῶν ἁ-

μαρτωλῶν δεομένων σου καὶ ἐλέησον ἡμᾶς. 

Ὁ χορός· Κύριε, ἐλέησον γ´. 

Ἔτι δεόμεθα ὑπὲρ τοῦ εὐσεβοῦς ἡμῶν ἔθνους, πάσης ἀρχῆς 

καὶ ἐξουσίας ἐν αὐτῷ καὶ τοῦ κατὰ ξηράν, θάλασσαν καὶ ἀέρα 

φιλοχρίστου ἡμῶν στρατοῦ, κράτους, νίκης, διαμονῆς, ὑγείας καὶ 

σωτηρίας αὐτῶν καὶ τοῦ Κύριον τὸν Θεὸν ἡμῶν ἐπὶ πλέον συ-

νεργῆσαι καὶ κατευοδῶσαι αὐτοὺς ἐν πᾶσι καὶ ὑποτάξαι ὑπὸ 

τοὺς πόδας αὐτῶν πάντα ἐχθρὸν καὶ πολέμιον. 

Ὁ χορός· Κύριε, ἐλέησον γ´. 

Ἔτι δεόμεθα ὑπὲρ τοῦ Πατρόε και ἀρχιεπισκόπου ἡμῶν 

(δεῖνος), [τοῦ πατρὸς ἡμῶν (δεῖνος) ἱερομο-

νάχου] καὶ πάσης τῆς ἐν Χριστῷ ἡμῶν ἀδελφότητος. 

Ὁ χορός· Κύριε, ἐλέησον γ´. 

Ἔτι δεόμεθα ὑπὲρ πάσης ψυχῆς χριστιανῶν θλιβομένης τε καὶ 

καταπονουμένης, ἐλέους Θεοῦ καὶ βοηθείας ἐπιδεομένης· σκέ-

πης τῆς πόλεως (ἢ τῆς ἁγίας μονῆς) ταύτης καὶ τῶν κα-

τοικούντων ἐν αὐτῇ· εἰρήνης καὶ καταστάσεως τοῦ σύμπαντος 

κόσμου· εὐσταθείας τῶν ἁγίων τοῦ Θεοῦ Ἐκκλησιῶν· σωτηρίας 

καὶ βοηθείας τῶν μετὰ σπουδῆς καὶ φόβου Θεοῦ κοπιώντων καὶ 

διακονούντων πατέρων καὶ ἀδελφῶν ἡμῶν· ὑπὲρ τῶν ἀπολει-

φθέντων καὶ τῶν ἐν ἀποδημίαις ὄντων· ἰάσεως τῶν ἐν ἀσθενεί-

αις κατακειμένων· ὑπὲρ ἀνέσεως, μακαρίας μνήμης καὶ ἀφέσε-

ως ἁμαρτιῶν πάντων τῶν προαπελθόντων πατέρων καὶ ἀδελ-

φῶν ἡμῶν, τῶν ἐνθάδε εὐσεβῶς κειμένων καὶ ἁπανταχοῦ ὀρθο-

δόξων· ὑπὲρ ἀναρρύσεως τῶν αἰχμαλώτων καὶ ὑπὲρ τῶν ἀδελ-

φῶν ἡμῶν τῶν ἐν ταῖς διακονίαις ὄντων καὶ πάντων τῶν διακο-

νούντων καὶ διακονησάντων ἐν τῷ ἁγίῳ οἴκῳ τούτῳ εἴπωμεν. 

Οἱ χοροί· Κύριε, ἐλέησον μ´ (τετράκις ἀνὰ 

ι´) καὶ γ´. 

Ἔτι δεόμεθα ὑπὲρ τοῦ διαφυλαχθῆναι τὴν ἁγίαν ἐκκλησίαν (ἢ 

τὴν ἁγίαν μονὴν) καὶ τὴν πόλιν (ἢ χώραν ἢ νῆ-

σον) ταύτην καὶ πᾶσαν (μονήν,) πόλιν καὶ χώραν ἀπὸ λοι-

μοῦ, λιμοῦ, σεισμοῦ, καταποντισμοῦ, πυρός, μαχαίρας, ἐπιδρο-

μῆς ἀλλοφύλων καὶ ἐμφυλίου πολέμου· καὶ ὑπὲρ τοῦ ἵλεων, εὐ-

μενῆ καὶ εὐδιάλλακτον γενέσθαι τὸν ἀγαθὸν καὶ φιλάνθρωπον 

Θεὸν ἡμῶν, τοῦ ἀποστρέψαι καὶ διασκεδάσαι πᾶσαν ὀργὴν καὶ 

νόσον τὴν καθ᾿ ἡμῶν κινουμένην καὶ ῥύσασθαι ἡμᾶς ἐκ τῆς ἐπι-

κειμένης δικαίας αὐτοῦ ἀπειλῆς καὶ ἐλεῆσαι ἡμᾶς. 

Οἱ χοροὶ καὶ πάλιν τὸ Κύριε, ἐλέησον μ´ 

καὶ γ´. 

Ἔτι δεόμεθα ὑπὲρ τοῦ εἰσακοῦσαι Κύριον τὸν Θεὸν φωνῆς τῆς 

δεήσεως ἡμῶν τῶν ἁμαρτωλῶν καὶ ἐλεῆσαι ἡμᾶς. 



Ὁ χορός· Κύριε, ἐλέησον γ´. 

Ὁ ἱερεὺς ἐκφώνως· 

Ἐπάκουσον ἡμῶν, ὁ Θεός, ὁ Σωτὴρ ἡμῶν, ἡ ἐλπὶς πάντων 

τῶν περάτων τῆς γῆς καὶ τῶν ἐν θαλάσσῃ μακράν, καὶ ἵλεως, ἵ-

λεως γενοῦ ἡμῖν, Δέσποτα, ἐπὶ ταῖς ἁμαρτίαις ἡμῶν καὶ ἐλέησον 

ἡμᾶς· ἐλεήμων γὰρ καὶ φιλάνθρωπος Θεὸς ὑπάρχεις καὶ σοὶ τὴν 

δόξαν ἀναπέμπομεν, τῷ Πατρὶ καὶ τῷ Υἱῷ καὶ τῷ ἁγίῳ Πνεύμα-

τι, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ χορός· Ἀμήν. 

Ὁ ἱερεὺς εὐλογῶν· Εἰρήνη πᾶσι. 

Ὁ χορός· Καὶ τῷ πνεύματί σου. 

Ὁ διάκονος· Τὰς κεφαλὰς ἡμῶν τῷ Κυρίῳ κλίνωμεν. 

Ὁ χορός· Σοί, Κύριε. 
Καὶ ὁ ἱερεὺς κλινόμενος ἐπεύχεται μεγαλοφώνως· 

Δέσποτα πολυέλεε, Κύριε Ἰησοῦ Χριστέ, ὁ Θεὸς ἡ-

μῶν, πρεσβείαις τῆς παναχράντου δεσποίνης ἡμῶν 

Θεοτόκου καὶ ἀειπαρθένου Μαρίας· δυνάμει τοῦ τιμί-

ου καὶ ζωοποιοῦ Σταυροῦ· προστασίαις τῶν τιμίων ἐ-

πουρανίων δυνάμεων ἀσωμάτων· ἱκεσίαις τοῦ τιμίου 

καὶ ἐνδόξου προφήτου, προδρόμου καὶ βαπτιστοῦ Ἰω-

άννου· τῶν ἁγίων, ἐνδόξων καὶ πανευφήμων ἀποστό-

λων· τῶν ἁγίων, ἐνδόξων καὶ καλλινίκων μαρτύρων· 

τῶν ὁσίων καὶ θεοφόρων πατέρων ἡμῶν· τοῦ ἁγίου 
(τοῦ ναοῦ)· τῶν ἁγίων καὶ δικαίων θεοπατόρων Ἰ-

ωακεὶμ καὶ Ἄννης· τοῦ ἁγίου (τῆς ἡμέρας), οὗ καὶ 

τὴν μνήμην ἐπιτελοῦμεν, καὶ πάντων σου τῶν ἁγίων· 

εὐπρόσδεκτον ποίησον τὴν δέησιν ἡμῶν· δώρησαι ἡ-

μῖν τὴν ἄφεσιν τῶν παραπτωμάτων ἡμῶν· σκέπασον 

ἡμᾶς ἐν τῇ σκέπῃ τῶν πτερύγων σου· ἀποδίωξον ἀφ᾿ 

ἡμῶν πάντα ἐχθρὸν καὶ πολέμιον· εἰρήνευσον ἡμῶν 

τὴν ζωήν· Κύριε, ἐλέησον ἡμᾶς καὶ τὸν κόσμον σου 

καὶ σῶσον τὰς ψυχὰς ἡμῶν ὡς ἀγαθὸς καὶ φιλάν-

θρωπος. 

Ὁ χορός· Ἀμήν. 
*  

Καὶ ψαλλομένων τῶν ἀποστίχων ὑποστρέφομεν πάντες 

εἰς τὸν ναόν· ὁ δὲ ἱερεὺς ἀποθέσας τὴν εἰκόνα εἰς τὸ προ-

σκυνητάριον εἰσέρχεται μετὰ τοῦ διακόνου εἰς τὸ Ἱερόν. 

*  

ΤΑ ΑΠΟΣΤΙΧΑ Εἰς τὸν Στίχον. Στιχηρὰ Προσόμοια.  

Ἦχος πλ. α´. Χαίροις ἀσκητικῶν. 

*  

Χαίροις ὁ ζωηφόρος Σταυρός, τῆς εὐσεβείας 

τὸ ἀήττητον τρόπαιον, ἡ θύρα τοῦ Παραδεί-

σου, ὁ τῶν πιστῶν στηριγμός, τὸ τῆς Ἐκκλη-

σίας περιτείχισμα· δι᾿ οὗ ἐξηφάνισται ἡ φθο-

ρὰ καὶ κατήργηται, καὶ κατεπόθη τοῦ θανά-

του ἡ δύναμις, καὶ ὑψώθημεν, ἀπὸ γῆς πρὸς 

οὐράνια. Ὅπλον ἀκαταμάχητον, δαιμόνων 

ἀντίπαλε, δόξα Μαρτύρων, Ὁσίων, ὡς ἀλη-

θῶς ἐγκαλλώπισμα, λιμὴν σωτηρίας, ὁ δω-

ρούμενος τῷ κόσμῳ τὸ μέγα ἔλεος. 

Στίχ. Ὑψοῦτε Κύριον τὸν Θεὸν ἡμῶν καὶ προ-

σκυνεῖτε τῷ ὑποποδίῳ τῶν ποδῶν αὐτοῦ. (Ϟη´ 5) 

Χαίροις ὁ τοῦ Κυρίου Σταυρός, δι᾿ οὗ ἐλύθη 

τῆς ἀρᾶς τὸ ἀνθρώπινον, τῆς ὄντως χαρᾶς 

σημεῖον, ὁ καταράσσων ἐχθρούς, ἐν τῇ σῇ ὑ-

ψώσει πανσεβάσμιε· ἡμῶν ἡ βοήθεια, βασι-

λέων κραταίωμα, σθένος δικαίων, ἱερέων εὐ-

πρέπεια· ὁ τυπούμενος, καὶ δεινῶν ἐκλυ-

τρούμενος· ῥάβδος ἡ τῆς δυνάμεως, ὑφ᾿ ἧς 

ποιμαινόμεθα· ὅπλον εἰρήνης ἐν φόβῳ, ὃ πε-

ριέπουσιν Ἄγγελοι· Χριστοῦ θεία δόξα, τοῦ 

παρέχοντος τῷ κόσμῳ τὸ μέγα ἔλεος. 

Στίχ. Ὁ δὲ Θεὸς βασιλεὺς ἡμῶν πρὸ αἰώνων, 

εἰργάσατο σωτηρίαν ἐν μέσῳ τῆς γῆς. (ογ´ 12) 

Χαίροις ὁ τῶν τυφλῶν ὁδηγός, τῶν ἀσθε-

νούντων ἰατρός, ἡ ἀνάστασις, ἁπάντων τῶν 

τεθνεώτων, ὁ ἀνυψώσας ἡμᾶς, εἰς φθορὰν 

πεσόντας, Σταυρὲ τίμιε· δι᾿ οὗ διαλέλυται, ἡ 

φθορὰ καὶ ἐξήνθησεν, ἡ ἀφθαρσία, καὶ βρο-

τοὶ ἐθεώθημεν, καὶ διάβολος, παντελῶς κα-

ταβέβληται. Σήμερον, ἀνυψούμενον, χερσὶ 

καθορῶντές σε, Ἀρχιερέων ὑψοῦμεν, τὸν ὑ-

ψωθέντα ἐν μέσῳ σου, καὶ σὲ προσκυνοῦ-

μεν, ἀρυόμενοι πλουσίως τὸ μέγα ἔλεος. 

Δόξα. Καὶ νῦν. Ἦχος πλ. δ´.  

Ἰωάννου Μοναχοῦ. 

Ὅνπερ πάλαι Μωυσῆς, προτυπώσας ἐν ἑαυ-

τῷ, τὸν Ἀμαλὴκ καταβαλὼν ἐτροπώσατο· 

καὶ Δαυῒδ ὁ μελῳδός, ὑποπόδιόν σοι βοῶν, 

προσκυνεῖσθαι διετάξατο, τίμιον Σταυρόν 

σου Χριστὲ ὁ Θεός, σήμερον ἁμαρτωλοὶ 

προσκυνοῦντες χείλεσιν ἀναξίοις, σὲ τὸν κα-

ταξιώσαντα, παγῆναι ἐν αὐτῷ, ἀνυμνοῦντες 

βοῶμέν σοι· Κύριε, σὺν τῷ λῃστῇ τῆς βασι-

λείας σου ἀξίωσον ἡμᾶς. 

*  

ΝΥΝ ΑΠΟΛΥΕΙΣ-ΤΡΙΣΑΓΙΟΝ-

ΑΠΟΛΥΤΙΚΙΑ 
Μετὰ τὰ ἀπόστιχα λέγεται  ὑπὸ τοῦ προεστῶτος ἢ τοῦ ἱερέως ἡ 

ᾨδὴ Συμεὼν τοῦ θεοδόχου. (Λουκ. β´ 29-32) 

*  

Νῦν ἀπολύεις τὸν δοῦλόν σου, Δέσποτα, κατὰ τὸ ῥῆμά 

σου, ἐν εἰρήνῃ· ὅτι εἶδον οἱ ὀφθαλμοί μου τὸ σωτήριόν 

σου, ὃ ἡτοίμασας κατὰ πρόσωπον πάντων τῶν λαῶν· φῶς 

εἰς ἀποκάλυψιν ἐθνῶν καὶ δόξαν λαοῦ σου Ἰσραήλ. 



Ὁ ἀναγνώστης τὸ τρισάγιον. 

Ἅγιος ὁ Θεός, ἅγιος ἰσχυρός, ἅγιος ἀθάνατος· ἐ-

λέησον ἡμᾶς. (τρίς) 

Δόξα Πατρὶ καὶ Υἱῷ καὶ ἁγίῳ Πνεύματι, καὶ νῦν 

καὶ ἀεὶ καὶ εἰς τοὺς αἰῶνας τῶν αἰώνων. Ἀμήν. 

Παναγία Τριάς, ἐλέησον ἡμᾶς. Κύριε, ἱλάσθητι 

ταῖς ἁμαρτίαις ἡμῶν. Δέσποτα, συγχώρησον τὰς 

ἀνομίας ἡμῖν. Ἅγιε, ἐπίσκεψαι καὶ ἴασαι τὰς ἀ-

σθενείας ἡμῶν ἕνεκεν τοῦ ὀνόματός σου. 

Κύριε, ἐλέησον (τρίς). 

Δόξα Πατρὶ καὶ Υἱῷ καὶ ἁγίῳ Πνεύματι, καὶ νῦν 

καὶ ἀεὶ καὶ εἰς τοὺς αἰῶνας τῶν αἰώνων. Ἀμήν. 

Πάτερ ἡμῶν ὁ ἐν τοῖς οὐρανοῖς, ἁγιασθήτω τὸ 

ὄνομά σου, ἐλθέτω ἡ βασιλεία σου· γενηθήτω τὸ 

θέλημά σου, ὡς ἐν οὐρανῷ, καὶ ἐπὶ τῆς γῆς. Τὸν 

ἄρτον ἡμῶν τὸν ἐπιούσιον δὸς ἡμῖν σήμερον· 

καὶ ἄφες ἡμῖν τὰ ὀφειλήματα ἡμῶν, ὡς καὶ ἡμεῖς 

ἀφίεμεν τοῖς ὀφειλέταις ἡμῶν· καὶ μὴ 

εἰσενέγκῃς ἡμᾶς εἰς πειρασμόν, ἀλλὰ ῥῦσαι 

ἡμᾶς ἀπὸ τοῦ πονηροῦ. 

Ὁ ἱερεύς· Ὅτι σοῦ ἐστιν ἡ βασιλεία καὶ ἡ δύναμις καὶ ἡ 

δόξα, τοῦ Πατρὸς καὶ τοῦ Υἱοῦ καὶ τοῦ ἁγίου Πνεύματος, νῦν 

καὶ ἀεὶ καὶ εἰς τοὺς αἰῶνας τῶν αἰώνων. 

Ὁ χορός· Ἀμήν. 
*  

Καὶ ψάλλεται τὸ ἀπολυτίκιον τῆς ἑορτῆς. 

Ἦχος α´. 

Σῶσον, Κύριε, τὸν λαόν σου, καὶ εὐλόγησον 

τὴν κληρονομίαν σου, νίκας τοῖς βασιλεῦσι 

κατὰ βαρβάρων δωρούμενος, καὶ τὸ σὸν φυ-

λάττων, διὰ τοῦ Σταυροῦ σου πολίτευμα.   

(ἐκ γ´) 

*  

Η ΑΠΟΛΥΣΙΣ 
Μετὰ τὰ ἀπολυτίκια, ἐὰν μὲν προηγήθη ἀρτοκλασία· 

Ὁ διάκονος· Τοῦ Κυρίου δεηθῶμεν. 

Ὁ χορός· Κύριε, ἐλέησον. 

Ὁ ἱερεὺς εὐλογῶν τὸν λαόν· 
Εὐλογία Κυρίου καὶ ἔλεος ἔλθοι ἐφ᾿ ὑμᾶς τῇ αὐτοῦ θείᾳ χάριτι καὶ φι-

λανθρωπίᾳ πάντοτε, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ χορός· Ἀμήν. 

Ὁ προεστὼς (ἢ ὁ ἀναγνώστης)· 

Στερεώσαι Κύριος ὁ Θεὸς τὴν ἁγίαν καὶ ἀ-

μώμητον πίστιν τῶν εὐσεβῶν καὶ ὀρθοδόξων 

Χριστιανῶν σὺν τῇ ἁγίᾳ ἐκκλησίᾳ καὶ τῇ πό-

λει ταύτῃ εἰς αἰῶνας αἰώνων. 

Ὁ χορός· Ἀμήν. 
Μετὰ τὰ ἀπολυτίκια, ἐὰν δὲν προηγήθη ἀρτοκλασία   

ὁ διάκονος λέγει· Σοφία. 

Ὁ ἀναγνώστης· Εὐλόγησον. 

Ὁ ἱερεύς· Ὁ ὢν εὐλογητὸς Χριστὸς ὁ Θεὸς ἡμῶν πάντοτε, νῦν καὶ 

ἀεὶ καὶ εἰς τοὺς αἰῶνας τῶν αἰώνων. 
Ὁ χορός· Ἀμήν. 

Ὁ προεστὼς (ἢ ὁ ἀναγνώστης)· 

Στερεώσαι Κύριος ὁ Θεὸς τὴν ἁγίαν καὶ ἀ-

μώμητον πίστιν τῶν εὐσεβῶν καὶ ὀρθοδόξων 

Χριστιανῶν σὺν τῇ ἁγίᾳ ἐκκλησίᾳ καὶ τῇ πό-

λει ταύτῃ εἰς αἰῶνας αἰώνων. 

Ἀκολούθως εἰς ἀμφοτέρας τὰς περιπτώσεις· 

Εἶτα ὁ ἱερεύς· Ὑπεραγία Θεοτόκε, σῶσον ἡμᾶς. 

Ὁ ἀναγνώστης·  

Τὴν τιμιωτέραν τῶν Χερουβὶμ καὶ ἐνδοξοτέ-

ραν ἀσυγκρίτως τῶν Σεραφίμ, τὴν ἀδιαφθό-

ρως Θεὸν Λόγον τεκοῦσαν, τὴν ὄντως Θεο-

τόκον, σὲ μεγαλύνομεν. 

Ὁ ἱερεύς· Δόξα σοι, Χριστὲ ὁ Θεός, ἡ ἐλπὶς ἡμῶν, δόξα σοι. 

Ὁ ἀναγνώστης·  

Δόξα, καὶ νῦν. Κύριε, ἐλέησον γ´. Πάτερ 

Άγιε Εὐλόγησον. 
Καὶ μετὰ τοῦτο ὁ ἱερεὺς τὴν ἀπόλυσιν διαλογικῶς· 

Ὁ ἀναστὰς ἐκ νεκρῶν Χριστὸς ὁ ἀληθινὸς Θεὸς ἡμῶν, ταῖς πρεσβεί-

αις τῆς παναχράντου καὶ παναμώμου ἁγίας αὐτοῦ μητρός, δυνάμει τοῦ 

τιμίου καὶ ζωοποιοῦ σταυροῦ· οὗ τὴν ὕψωσιν ἑορτάζομεν·  προστασίαις 

τῶν τιμίων ἐπουρανίων δυνάμεων ἀσωμάτων· ἱκεσίαις τοῦ τιμίου καὶ 

ἐνδόξου προφήτου, προδρόμου καὶ βαπτιστοῦ Ἰωάννου· τῶν ἁγίων, ἐν-

δόξων καὶ πανευφήμων ἀποστόλων· τῶν ἁγίων, ἐνδόξων καὶ καλλινί-

κων μαρτύρων· τῶν ὁσίων καὶ θεοφόρων πατέρων ἡμῶν· (τοῦ ἁγίου 

τοῦ ναοῦ)· τῶν ἁγίων καὶ δικαίων θεοπατόρων Ἰωακεὶμ καὶ Ἄννης· 

τοῦ ἁγίου (τῆς ἡμέρας), καὶ πάντων τῶν ἁγίων, ἐλεήσαι καὶ σώσαι ἡ-

μᾶς ὡς ἀγαθὸς καὶ φιλάνθρωπος. 

Καὶ ὁ ἱερεὺς στραφεὶς πρὸς τὴν εἰκόνα τοῦ Χριστοῦ, καὶ ποιῶν 

τὸ σημεῖον τοῦ τιμίου Σταυροῦ μεθ᾿ ὑποκλίσεως, κατακλείει διὰ τοῦ·  

Δι᾿ εὐχῶν τῶν ἁγίων πατέρων ἡμῶν, Κύριε Ἰησοῦ 

Χριστὲ ὁ Θεός, ἐλέησον ἡμᾶς. 

Ὁ χορὸς καὶ σύμπας ὁ λαός· Ἀμήν. 

 

 

 

* * * * * 

 

 

 

 

 

 

 

 



*  
Μέλλων ὁ ἱερεὺς τὴν θείαν ἐπιτελεῖν Μυσταγωγίαν, ὀφείλει προηγουμένως μὲν κατηλλαγμένος εἶναι μετὰ 

πάντων καὶ μὴ ἔχειν τι κατά τινος· καὶ καρδίαν δέ, ὅση δύναμις, ἀπὸ πονηρῶν τηρῆσαι λογισμῶν, 

ἐγκρατεύεσθαί τε μικρὸν ἀφ' ἑσπέρας καὶ ἐγρηγορηκῶς διάγειν μέχρι τοῦ τῆς Ἱερουργίας καιροῦ. Τοῦ δὲ 

καιροῦ ἐπιστάντος ὁ ἱερεὺς καὶ ὁ διάκονος ἐξέρχονται τοῦ ἱεροῦ Βήματος καὶ ποιήσαντες μετάνοιαν πρὸ 

τοῦ ἀρχιερατικοῦ θρόνου, ἔρχονται ἔμπροσθεν τῆς Ὡραίας Πύλης καὶ προσκυνοῦσι τρὶς λέγοντες ἕκαστος 

καθ' ἑαυτόν:   

*  

Η ΠΡΟΕΤΟΙΜΑΣΙΑ ΤΩΝ ΚΛΗΡΙΚΩΝ   «Ο ΚΑΙΡΟΣ» 

Ὁ Θεὸς ἱλάσθητί μοι τῷ ἁμαρτωλῷ καὶ ἐλέησόν με. 

Εἶτα λέγει ὁ διάκονος:   Εὐλόγησον Δέσποτα. 

Ὁ ἱερεύς·: Εὐλογητὸς ὁ Θεὸς ἡμῶν, πάντοτε· νῦν καὶ ἀεὶ καὶ 

εἰς τοὺς αἰῶνας τῶν αἰώνων. 

Ὁ διάκονος·:  Ἀμήν. 

Ὁ ἱερεύς·:  Δόξα σοι, Χριστὲ ὁ Θεὸς ἡμῶν, δόξα σοι.    

Βασιλεῦ οὐράνιε, Παράκλητε, τὸ Πνεῦμα τῆς ἀληθείας, ὁ 

πανταχοῦ παρὼν καὶ τὰ πάντα πληρῶν, ὁ θησαυρὸς τῶν ἀ-

γαθῶν καὶ ζωῆς χορηγός, ἐλθὲ καὶ σκήνωσον ἐν ἡμῖν καὶ 

καθάρισον ἡμᾶς ἀπὸ πάσης κηλῖδος καὶ σῶσον, ἀγαθέ, τὰς 

ψυχὰς ἡμῶν. 

Ὁ διάκονος· Ἀμήν. 

Ἅγιος ὁ Θεός, ἅγιος ἰσχυρός, ἅγιος ἀθάνατος· ἐλέησον ἡμᾶς. 

(τρίς) 
Δόξα Πατρὶ καὶ Υἱῷ καὶ ἁγίῳ Πνεύματι, καὶ νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Παναγία Τριάς, ἐλέησον ἡμᾶς. Κύριε, ἱλάσθητι ταῖς ἁμαρτίαις ἡμῶν. Δέσποτα, 

συγχώρησον τὰς ἀνομίας ἡμῖν. Ἅγιε, ἐπίσκεψαι καὶ ἴασαι τὰς ἀσθενείας ἡμῶν ἕνεκεν τοῦ 

ὀνόματός σου. 

Κύριε, ἐλέησον (τρίς). 

Δόξα Πατρὶ καὶ Υἱῷ καὶ ἁγίῳ Πνεύματι, καὶ νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Πάτερ ἡμῶν ὁ ἐν τοῖς οὐρανοῖς, ἁγιασθήτω τὸ ὄνομά σου, ἐλθέτω ἡ βασιλεία σου· 

γενηθήτω τὸ θέλημά σου, ὡς ἐν οὐρανῷ, καὶ ἐπὶ τῆς γῆς. Τὸν ἄρτον ἡμῶν τὸν ἐπιούσιον 

δὸς ἡμῖν σήμερον· καὶ ἄφες ἡμῖν τὰ ὀφειλήματα ἡμῶν, ὡς καὶ ἡμεῖς ἀφίεμεν τοῖς 

ὀφειλέταις ἡμῶν· καὶ μὴ εἰσενέγκῃς ἡμᾶς εἰς πειρασμόν, ἀλλὰ ῥῦσαι ἡμᾶς ἀπὸ τοῦ πο-

νηροῦ. 

Ὁ ἱερεύς·:  Ὅτι σοῦ ἐστιν ἡ Βασιλεία... 

Ὁ διάκονος·:  Ἀμήν. 
Εἶτα λέγουσι τὰ τροπάρια ταῦτα μετὰ κατανύξεως. 

Ὁ ἱερεύς·:   Ἐλέησον ἡμᾶς Κύριε, ἐλέησον ἡμᾶς· πάσης γὰρ 

ἀπολογίας ἀποροῦντες, ταύτην σοι τὴν ἱκεσίαν ὡς Δεσπότῃ, οἱ 

ἁμαρτωλοὶ προσφέρομεν· ἐλέησον ἡμᾶς. 

Ὁ διάκονος· :                Δόξα Πατρί... 
Κύριε ἐλέησον ἡμᾶς· ἐπὶ σοὶ γὰρ πεποίθαμεν· μὴ ὀργισθῇς ἡμῖν 

σφόδρα, μηδὲ μνησθῇς τῶν ἀνομιῶν ἡμῶν· ἀλλ' ἐπίβλεψον καὶ νῦν ὡς 

εὔσπλαγχνος καὶ λύτρωσαι ἡμᾶς ἐκ τῶν ἐχθρῶν ἡμῶν· σὺ γὰρ εἶ θεὸς 

ἡμῶν καὶ ἡμεῖς λαός σου· πάντες ἔργα χειρῶν σου καὶ τὸ ὄνομά σου 

ἐπικεκλήμεθα. 

Ὁ ἱερεύς·:    Καὶ νῦν... 
Τῆς εὐσπλαγχνίας τὴν πύλην, ἄνοιξον ἡμῖν, εὐλογημένη θεοτόκε· 

ἐλπίζοντες εἰς σὲ μὴ ἀστοχήσωμεν· ρυσθείημεν διὰ σοῦ τῶν 

περιστάσεων· σὺ γὰρ εἶ ἡ σωτηρία τοῦ γένους τῶν χριστιανῶν. 

(Τούτου δὲ λεγομένου ἀνοίγεται ἡ Ὡραία Πύλη) 

Ὁ διάκονος·:   Κύριε ἐλέησον. (ιβ΄)  Δόξα, Καὶ νῦν. 
Καὶ ποιοῦσι σταυροὺς καὶ μετανοίας τρεῖς. Εὐθὺς δὲ ἀσπαζόμενοι τὴν 

εἰκόνα τοῦ Χριστοῦ, λέγουσι:  

Τὴν ἄχραντον εἰκόνα σου προσκυνοῦμεν ἀγαθέ, αἰτούμενοι 

συγχώρησιν τῶν πταισμάτων ἡμῶν, Χριστὲ ὁ Θεός· βουλήσει γὰρ 

ηὐδόκησας σαρκὶ ἀνελθεῖν ἐν τῷ σταυρῷ ἵνα ρύσῃ οὓς ἔπλασας ἐκ 

τῆς δουλείας τοῦ ἐχθροῦ. Ὅθεν εὐχαρίστως βοῶμέν σοι· χαρᾶς 

ἐπλήρωσας τὰ πάντα, ὁ Σωτὴρ ἡμῶν, παραγενόμενος εἰς τὸ σῶσαι τὸν 

κόσμον. 

Καὶ τὴν εἰκόνα τῆς Θεοτόκου λέγοντες:  

Εὐσπλαγχνίας ὑπάρχουσα πηγὴ συμπαθείας ἀξίωσον ἡμᾶς Θεοτόκε· 

βλέψον εἰς λαὸν τὸν ἁμαρτήσαντα, δεῖξον ὡς ἀεὶ τὴν δυναστείαν σου· 

εἰς σὲ γὰρ ἐλπίζοντες τὸ Χαῖρε βοῶμέν σοι, ὥς ποτε ὁ Γαβριήλ, ὁ τῶν 

ἀσωμάτων ἀρχιστράτηγος. 

Τὴν δὲ τοῦ Προδρόμου εἰκόνα λέγοντες:   

Μνήμη δικαίου μετ' ἐγκωμίων· σοὶ δὲ ἀρκέσει ἡ μαρτυρία τοῦ 

Κυρίου, Πρόδρομε· ἀνεδείχθης γὰρ ὄντως καὶ Προφητῶν 

σεβασμιώτερος, ὅτι καὶ ἐν ῥείθροις βαπτίσαι κατηξιώθης τὸν 

κηρυττόμενον· Ὅθεν τῆς ἀληθείας ὑπεραθλήσας, χαίρων εὐηγγελίσω 

καὶ τοῖς ἐν Ἄδῃ, Θεὸν φανερωθέντα ἐν σαρκί, τὸν αἴροντα τὴν 

ἁμαρτίαν τοῦ κόσμου, καὶ παρέχοντα ἡμῖν τὸ μέγα ἔλεος. 

Εἶτα ἀσπαζόμενοι τὴν εἰκόνα τοῦ ἁγίου τοῦ Ναοῦ λέγουσι τὸ 

Ἀπολυτίκιον αὐτοῦ. Μετὰ δὲ τὸν ἀσπασμὸν τῶν ἁγίων εἰκόνων 

ἔρχονται ἔμπροσθεν τῆς Ὡραίας Πύλης. Καὶ λέγει ὁ διάκονος:  

Τοῦ Κυρίου δεηθῶμεν, Κύριε ἐλέησον. 
Καὶ ὁ ἱερεὺς ὑποκλινόμενος ἀσκεπὴς λέγει τὴν εὐχήν:  

Κύριε, ἐξαπόστειλον τὴν χεῖρά σου ἐξ ὕψους κατοικητηρίου σου καὶ 

ἐνίσχυσόν με εἰς τὴν προκειμένην διακονίαν σου· ἵνα ἀκατακρίτως 

παραστὰς τῷ φοβερῷ σου βήματι, τὴν ἀναίμακτον ἱερουργίαν 

ἐπιτελέσω. Ὅτι σοῦ ἐστιν ἡ δύναμις καὶ ἡ δόξα εἰς τοὺς αἰῶνας τῶν 

αἰώνων. 

Ὁ διάκονος·:  Ἀμήν. 
Καὶ ὁ ἱερεὺς ποιεῖ μικρὰν ἀπόλυσιν.   

Δόξα σοι, ὁ Θεός, ἡ ἐλπὶς ἡμῶν, δόξα σοι. 

Ὁ διάκονος· :  Δόξα... Καὶ νῦν... Κύριε ἐλέησον (γ΄), 

Δέσποτα, ἅγιε, εὐλόγησον. 
Ὁ ἱερεύς·:    Χριστὸς ὁ ἀληθινὸς Θεὸς ἡμῶν, ταῖς πρεσβείαις τῆς 

παναχράντου καὶ παναμώμου ἁγίας αὐτοῦ Μητρός, τῶν ἁγίων 

ἐνδόξων καὶ πανευφήμων Ἀποστόλων, τοῦ ἐν ἁγίοις Πατρὸς 

ἡμῶν Ἰωάννου Ἀρχιεπισκόπου Κωνσταντινουπόλεως, τοῦ 

Χρυσοστόμου, οὗ τὴν θείαν Λειτουργίαν ἐπιτελέσομεν, τοῦ 

ἁγίου... (τοῦ Ναοῦ), τοῦ ἁγίου... (τῆς ἡμέρας), οὗ τὴν μνήμην 

ἐπιτελοῦμεν καὶ πάντων τῶν Ἁγίων, ἐλεήσαι καὶ σώσαι ἡμᾶς ὡς 

ἀγαθὸς καὶ φιλάνθρωπος. 

Δι' εὐχῶν τῶν ἁγίων Πατέρων ἡμῶν, Κύριε Ἰησοῦ Χριστὲ ὁ Θεὸς 

ἡμῶν, ἐλέησον καὶ σῶσον ἡμᾶς. 

Ὁ διάκονος·:  Ἀμήν.  

* * * * * 

Η ΕΝΔΥΜΑΣΙΑ   

Μετὰ τὴν ἀπόλυσιν, στραφέντες πρὸς δυσμᾶς καὶ ὑποκλίναντες 

ἀμφότεροι τὴν κεφαλὴν πρὸς τὸν λαόν, εἰσέρχονται εἰς τὸ θυσιαστήριον 

λέγοντες ἕκαστος: 

Εἰσελεύσομαι εἰς τὸν οἶκόν σου, προσκυνήσω πρὸς ναὸν ἅγιόν 

σου ἐν φόβῳ σου. 
Καὶ προσκυνήσαντες τρὶς πρὸ τῆς ἁγίας Τραπέζης, ἀσπάζονται τὸ ἅγιον 

Εὐαγγέλιον καὶ τὴν ἁγίαν Τράπεζαν. Εἶτα λαμβάνει ἕκαστος τὰ ἱερὰ 

αὐτοῦ ἄμφια καὶ προσκυνεῖ τρὶς κατὰ ἀνατολὰς λέγων τὸ 

Ὁ Θεός, ἱλάσθητί μοι τῷ ἁμαρτωλῷ. 
Εἶτα ὁ διάκονος προσέρχεται τῷ ἱερεῖ κρατῶν τὸ στιχάριον, τὸ ὀράριον 

καὶ τὰ ἐπιμανίκια καὶ λέγει:   

Εὐλόγησον, Δέσποτα, τὸ στιχάριον σὺν τῷ ὀραρίῳ. 
Ὁ δὲ ἱερεὺς σφραγίζων αὐτὰ λέγει: 

Εὐλογητὸς ὁ Θεὸς ἡμῶν πάντοτε νῦν καὶ ἀεὶ καὶ εἰς τοὺς 

αἰῶνας τῶν αἰώνων. Άμήν. 
Καὶ ἀσπαζόμενος ὁ διάκονος τὴν δεξιὰν τοῦ ἱερέως, ὑποχωρεῖ εἰς τὸ 

διακονικὸν καὶ ἐνδύεται. 

Ὁ δὲ ἱερεὺς λαβὼν τὸ στιχάριον, προσκυνήσας τρὶς κατὰ ἀνατολάς, 

εὐλογῶν αὐτὸ σταυροειδῶς, λέγει:  

Εὐλογητὸς ὁ Θεὸς ἡμῶν, πάντοτε· νῦν καὶ ἀεὶ καὶ εἰς τοὺς 

αἰῶνας τῶν αἰώνων. Ἀμήν. 
Καὶ ἐνδύεται αὐτὸ λέγων:   

Τοῦ Κυρίου δεηθῶμεν. Κύριε ἐλέησον.  
Ἀγαλλιάσεται ἡ ψυχή μου ἐπὶ τῷ Κυρίῳ· ἐνέδυσε γάρ με ἱμάτιον 

σωτηρίου καὶ χιτῶνα εὐφροσύνης περιέβαλέ με· ὡς νυμφίῳ περιέθηκέ 

μοι μίτραν καὶ ὡς νύμφην κατεκόσμησέ με κόσμῳ, πάντοτε· νῦν καὶ 

ἀεὶ καὶ εἰς τοὺς αἰῶνας τῶν αἰώνων. Ἀμήν. 

Εἶτα σφραγίσας περιτίθεται τὰ ἐπιμάνικα. Καὶ εἰς μὲν τὸ δεξιὸν λέγει:   

Ἡ δεξιά σου, Κύριε, δεδόξασται ἐν ἰσχύι· ἡ δεξιά σου χείρ, Κύριε, 

ἔθραυσεν ἐχθρούς· καὶ τῷ πλήθει τῆς δόξης σου συνέτριψας τοὺς 

ὑπεναντίους· πάντοτε· νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Ἐν δὲ τῷ ἀριστερῷ λέγει:   
Αἱ χεῖρές σου ἐποίησάν με καὶ ἔπλασάν με· συνέτισόν με καὶ 

μαθήσομαι τὰς ἐντολάς σου· πάντοτε· νῦν καὶ ἀεὶ καὶ εἰς τοὺς αἰῶνας 

τῶν αἰώνων. Ἀμήν. 

Εἶτα σφραγίσας καὶ περιτιθέμενος τὸ ἐπιτραχήλιον λέγει:  
Εὐλογητὸς ὁ Θεός, ὁ ἐκχέων τὴν χάριν αὐτοῦ ἐπὶ τοὺς ἱερεῖς αὐτοῦ· 

ὡς μῦρον ἐπὶ κεφαλῆς τὸ καταβαῖνον ἐπὶ πώγωνα, τὸν πώγωνα τοῦ 

Ἀαρών, τὸ καταβαῖνον ἐπὶ τὴν ᾤαν τοῦ ἐνδύματος αὐτοῦ· πάντοτε· 

νῦν καὶ ἀεὶ καὶ εἰς τοὺς αἰῶνας τῶν αἰώνων. Ἀμήν. 

Εἶτα λαβὼν τὴν ζώνην καὶ εὐλογήσας αὐτὴν λέγει 

περιζωννύμενος:  



Εὐλογητὸς ὁ Θεὸς ὁ περιζωννύων με δύναμιν καὶ ἔθετο 

ἄμωμον τὴν ὁδόν μου· πάντοτε· νῦν καὶ ἀεὶ καὶ εἰς τοὺς αἰῶνας 

τῶν αἰώνων. Ἀμήν. 
Εἶτα λαβὼν τὸ φελόνιον καὶ εὐλογήσας αὐτὸ ἐνδύεται λέγων:  

Οἱ ἱερεῖς σου, Κύριε, ἐνδύσονται δικαιοσύνην καὶ οἱ ὅσιοί σου 

ἀγαλλιάσει ἀγαλλιάσονται· πάντοτε· νῦν καὶ ἀεὶ καὶ εἰς τοὺς αἰῶνας 

τῶν αἰώνων. Ἀμήν. 

Ὁμοίως ἐνδύεται καὶ ὁ Διάκονος, ἐν μὲν τῷ στιχαρίῳ λέγων·  

Ἀγαλλιάσεται ἡ ψυχή μου...  

Ἐν δὲ τοῖς ἐπιμανικίοις·  

Ἡ δεξιά σου, Κύριε...  

Αἱ χεῖρές σου...  

Ἐν δὲ τῷ Ὀραρίῳ·  

Ὃς ἐὰν θέλῃ γενέσθαι μέγας ἐν ἡμῖν, ἔσται ὑμῶν διάκονος. 

Εἶτα ἀπελθόντες εἰς τὸ χωνευτήριον νίπτουσι τὰς χεῖρας 

λέγοντες ἕκαστος κατ' ἰδίαν τὸν ἑξῆς ψαλμόν:   
Νίψομαι ἐν ἀθῴοις τὰς χεῖράς μου καὶ κυκλώσω τὸ θυσιαστήριόν 

σου, Κύριε, τοῦ ἀκοῦσαί με φωνῆς αἰνέσεώς σου καὶ διηγήσασθαι 

πάντα τὰ θαυμάσιά σου. Κύριε, ἠγάπησα εὐπρέπειαν οἴκου σου καὶ 

τόπον σκηνώματος δόξης σου. Μὴ συναπολέσῃς μετὰ ἀσεβῶν τὴν 

ψυχήν μου καὶ μετὰ ἀνδρῶν αἱμάτων τὴν ζωήν μου, ὧν ἐν χερσὶν αἱ 

ἀνομίαι· ἡ δεξιὰ αὐτῶν ἐπλήσθη δώρων. Ἐγὼ δὲ ἐν ἀκακίᾳ μου 

ἐπορεύθην· λύτρωσαί με, Κύριε, καὶ ἐλέησόν με. Ὁ ποῦς μου ἔστη ἐν 

εὐθύτητι· ἐν ἐκκλησίαις εὐλογήσω σε, Κύριε. 

* * * * * 

Η ΠΡΟΣΚΟΜΙΔΗ  (Προσκομιδή ή Πρόθεση) 
Ακολουθία της Προσκομιδής  
Νωρίς το πρωί, πριν αρχίσει ο όρθρος, ο Ιερέας τελεί την ακολουθία της Προσκομιδής κατά την οποία 

«προσκομίζονται» (ετοιμάζονται) τα τίμια δώρα, που πρόσφεραν οι πιστοί. Τα τίμια δώρα θα καθαγιαστούν 

αργότερα στη Θεία Λειτουργία για να γίνουν σώμα και αίμα Χριστού. Η ακολουθία τελείται στην αγία 

Πρόθεση ή Προσκομιδή, που είναι στην ουσία μια κόγχη, στα αριστερά του Ιερού Βήματος και μοιάζει με το 

σπήλαιο της γεννήσεως του Χριστού, όπου με την άκρα συγκατάβαση και ταπείνωσή του επιτελείται η 

σωτηρία των ανθρώπων. Γι’ αυτό και η εικόνα ή τοιχογραφία της αγίας Πρόθεσης, φέρει τη μορφή του 

Ιησού στην άκρα ταπείνωση του θείου Πάθους.                                                

Ο Ιερέας χρησιμοποιώντας τη λόγχη, αφαιρεί από το πρόσφορο, που συμβολίζει την Παναγία, τον Αμνό, την 

κεντρική μερίδα, και την τοποθετεί στο κέντρο του αγίου Δισκαρίου. Αυτή η πράξη, γίνεται σε ανάμνηση του 

λογχισμού της πλευράς του Χριστού όταν ήταν πάνω στο Σταυρό. Όπως εκείνη τη στιγμή έτρεξε αίμα και 

νερό, έτσι και τώρα ο Ιερέας τοποθετεί το κρασί με λίγο νερό στο άγιο Ποτήριο. Έπειτα βγάζει τις μερίδες 

της Κυρίας Θεοτόκου, των Αγγέλων, των Αγίων και των Χριστιανών, «ζώντων και τεθνεώτων», τις οποίες 

τοποθετεί μέσα στο ιερό Δισκάριο. Στο τέλος ο Ιερέας μνημονεύει από τα «δίπτυχα» τους ζώντες και 

τεθνεώτες τρίβοντας ταυτόχρονα μια μερίδα από το πρόσφορο. Τα ψίχουλα που πέφτουν στο Άγιο Δισκάριο 

από το πρόσφορο είναι οι ψυχές των μνημονευομένων. 

Εἶτα ὁ διάκονος ἀπελθὼν ἐν τῇ ἱερᾷ Προθέσει εὐτρεπίζει τὰ ἱερὰ σκεύη. 

Καὶ θέτει τὸν μὲν ἅγιον Δίσκον ἐν τῷ ἀριστερῷ μέρει, τὸ δὲ ἅγιον 

Ποτήριον ἐν τῷ δεξιῷ. Καὶ τὰ ἄλλα σὺν αὐτοῖς. Εἶτα ποιοῦσιν 

ἀμφότεροι προσκυνήματα τρία ἔμπροσθεν τῆς ἁγίας Προθέσεως 

λέγοντες καθ' ἑαυτούς:   

Ὁ Θεὸς ἱλάσθητί μοι τῷ ἁμαρτωλῷ καὶ ἐλέησόν με (ἐκ τρίτου). 

Ὁ ἱερεύς·:                  Ἑτοιμάζου Βηθλεέμ· ἤνοικται πᾶσιν ἡ Ἐδέμ. 

Εὐτρεπίζου Ἐφραθᾶ, ὅτι τὸ ξύλον τῆς ζωῆς, ἐν τῷ σπηλαίῳ 

ἐξήνθησεν ἐκ τῆς Παρθένου. Παράδεισος καὶ γὰρ ἡ ἐκείνης γαστήρ, 

ἐδείχθη νοητός, ἐν ᾧ τὸ θεῖον φυτόν· ἐξ οὗ φαγόντες ζήσομεν, οὐχὶ δὲ 

ὡς ὁ Ἀδὰμ τεθνηξόμεθα. Χριστὸς γεννᾶται, τὴν πρὶν πεσοῦσαν 

ἀναστήσων εἰκόνα. 

Καὶ λαβὼν ὁ ἱερεὺς τὴν προσφορὰν καὶ τὴν ἁγίαν λόγχην ὑψώνει αὐτὴν 

μέχρι τοῦ μετώπου του. Μετὰ πολλοῦ δὲ φόβου καὶ κατανύξεως ἄρας τὸ 

ὄμμα εἰς τὸν οὐρανὸν λέγει:  

Ἐξηγόρασας ἡμᾶς ἐκ τῆς κατάρας τοῦ νόμου, τῷ τιμίῳ σου 

αἵματι· τῷ Σταυρῷ προσηλωθεὶς καὶ τῇ λόγχῃ κεντηθείς, τὴν 

ἀθανασίαν ἐπήγασας ἀνθρώποις· Σωτὴρ ἡμῶν δόξα σοι. 

Ὁ διάκονος·:              Εὐλόγησον, Δέσποτα. 

Ὁ ἱερεύς·:             Εὐλογητὸς ὁ Θεὸς ἡμῶν· πάντοτε· νῦν καὶ ἀεὶ 

καὶ εἰς τοὺς αἰῶνας τῶν αἰώνων. Ἀμήν. 
Εἶτα ὁ ἱερεὺς λαβὼν τὴν προσφορὰν καὶ σφραγίζων μετὰ τῆς ἁγίας 

λόγχης τρίς, λέγει:   

Εἰς ἀνάμνησιν τοῦ Κυρίου καὶ Θεοῦ καὶ Σωτῆρος ἡμῶν Ἰησοῦ 

Χριστοῦ· 
καὶ ὁ διάκονος συμπληρώνει:   

Πάντοτε· νῦν καὶ ἀεὶ καὶ εἰς τοὺς αἰῶνας τῶν αἰώνων. Ἀμήν. 

Καὶ τοῦτο εἰπὼν πήγνυσι τὴν ἁγίαν λόγχην ἐν τῷ δεξιῷ μέρει τῆς 

σφραγῖδος καὶ ἀνατέμνων λέγει:   

Ὡς πρόβατον ἐπὶ σφαγὴν ἤχθη. 
Ἐν δὲ τῷ ἀριστερῷ:   

Καὶ ὡς ἀμνὸς ἄμωμος ἐναντίον τοῦ κείροντος αὐτὸν ἄφωνος, 

οὕτως οὐκ ἀνοίγει τὸ στόμα αὐτοῦ. 
Ἐν δὲ τῷ ἄνω μέρει τῆς σφραγῖδος λέγει:  

Ἐν τῇ ταπεινώσει αὐτοῦ ἡ κρίσις αὐτοῦ ἤρθη. 
Ἐν δὲ τῷ κάτω μέρει:   

Τὴν δὲ γενεὰν αὐτοῦ τίς διηγήσεται; 
Ὁ δὲ διάκονος ἐν ἑκάστῃ ἀνατομῇ λέγει:  

Τοῦ Κυρίου δεηθῶμεν. Κύριε, ἐλέησον. 

Μετὰ ταῦτα ὁ διάκονος:   

Ἔπαρον δέσποτα. 
Καὶ ὁ ἱερεὺς αἴρει τὸν Ἀμνὸν λέγων.  

Ὅτι αἴρεται ἀπὸ τῆς γῆς ἡ ζωὴ αὐτοῦ. 
Καὶ τίθησιν ὁ ἱερεὺς τὸν Ἀμνὸν ὕπτιον ἐν τῷ ἁγίῳ δίσκῳ. Καὶ τοῦ 

διακόνου εἰπόντος:  

Θῦσον δέσποτα 
θύει, ἤτοι κόπτει αὐτὸν καθέτως, λέγων:   

Θύεται ὁ ἀμνὸς τοῦ Θεοῦ ὁ αἴρων τὴν ἁμαρτίαν τοῦ κόσμου ὑπὲρ τῆς 

τοῦ κόσμου ζωῆς καὶ σωτηρίας. 

Πάλιν ὁ διάκονος: 

Σταύρωσον δέσποτα. 
Καὶ ὁ ἱερεὺς θύει πάλιν τὸν Ἀμνὸν ὁριζοντίως, ὥστε ἡ τομὴ νὰ 

σχηματίσῃ σταυρόν, λέγων:   

Σταυρωθέντος σου Χριστέ, ἀνῃρέθη ἡ τυρρανίς, ἐπατήθη ἡ δύναμις 

τοῦ ἐχθροῦ· οὔτε γὰρ ἄγγελος, οὐκ ἄνθρωπος, ἀλλ' αὐτὸς ὁ Κύριος, 

ἔσωσας ἡμᾶς· δόξα σοι. 

Καὶ τοῦ διακόνου εἰπόντος:   

Νῦξον Δέσποτα 
νύττει ὁ ἱερεὺς τὸν Ἀμνὸν διὰ τῆς λόγχης ἐν τῷ δεξιῷ μέρει, ἐπιλέγων:   

Εἷς τῶν στρατιωτῶν λόγχῃ τὴν πλευρὰν αὐτοῦ ἔνυξε· καὶ εὐθέως 

ἐξῆλθεν αἷμα καὶ ὕδωρ. Καὶ ὁ ἑωρακὼς μεμαρτύρηκε καὶ ἀληθινή 

ἐστιν ἡ μαρτυρία αὐτοῦ. 

Ὁ δὲ διάκονος ἐγχέων τῷ ἁγίῳ ποτηρίῳ ἐκ τοῦ νάματος ὁμοῦ καὶ τοῦ 

ὕδατος τὸ ἀρκοῦν, λέγει:  

Εὐλόγησον δέσποτα τὴν ἁγίαν ἕνωσιν. 
Καὶ ὁ ἱερεὺς εὐλογῶν λέγει:   

Εὐλογημένη ἡ ἕνωσις τῶν ἁγίων σου, πάντοτε· νῦν καὶ ἀεὶ καὶ 

εἰς τοὺς αἰῶνας τῶν αἰώνων. Ἀμήν. 
Ὁ ἱερεὺς λαβὼν ἐν ταῖς χερσὶ τὴν αὐτὴν ἢ δευτέραν προσφορὰν 

χαράττει ἐν αὐτῇ μικρὰν τρίγωνον σφραγῖδα, διὰ τῆς λόγχης, εἰς τιμὴν 

τῆς Θεοτόκου, λέγων:   

Εἰς τιμὴν καὶ μνήμην τῆς ὑπερευλογημένης, ἐνδόξου Δεσποίνης ἡμῶν 

Θεοτόκου καὶ ἀειπαρθένου Μαρίας, ἧς ταῖς πρεσβείαις πρόσδεξαι 

Κύριε τὴν θυσίαν ταύτην εἰς τὸ ὑπερουράνιόν σου θυσιαστήριον. 

Αἴρων δὲ τὴν μερίδα ταύτην διὰ τῆς λόγχης τίθησιν αὐτὴν ἐν τῷ δεξιῷ 

μέρει τοῦ Ἀμνοῦ, λέγων:   

Παρέστη ἡ Βασίλισσα ἐκ δεξιῶν σου, ἐν ἱματισμῷ διαχρύσῳ 

περιβεβλημένη, πεποικιλμένη. 

Εἶτα λαβὼν ἐκ τῆς ἰδίας ἢ τρίτης προσφορᾶς σφραγῖδα καὶ αἴρων ἐξ 

αὐτῆς μερίδα, τίθησιν ἐν τῷ ἀριστερῷ μέρει τοῦ Ἀμνοῦ, λέγων:  

Εἰς τιμὴν καὶ μνήμην τῶν παμμεγίστων ταξιαρχῶν Μιχαὴλ καὶ 

Γαβριὴλ καὶ πασῶν τῶν ἐπουρανίων Δυνάμεων ἀσωμάτων. 

 

 
Εἶτα αἴρων τὰς ἀναλόγους μερίδας λέγει:   

Τοῦ τιμίου ἐνδόξου προφήτου, προδρόμου καὶ βαπτιστοῦ Ἰωάννου· 

τῶν ἁγίων ἐνδόξων προφητῶν Μωϋσέως καὶ Ἀαρών, Ἠλιοῦ, 

Ἐλισσαίου, Δαβὶδ καὶ Ἰεσσαί· τῶν ἁγίων τριῶν Παίδων, Δανιὴλ τοῦ 

Προφήτου καὶ πάντων τῶν ἁγίων Προφητῶν. 

Τῶν ἁγίων ἐνδόξων καὶ πανευφήμων ἀποστόλων Πέτρου καὶ Παύλου, 

τῶν Δώδεκα καὶ τῶν Ἑβδομήκοντα καὶ πάντων τῶν ἁγίων 

Ἀποστόλων. 

Τῶν ἐν ἁγίοις πατέρων ἡμῶν, μεγάλων Ἱεραρχῶν καὶ οἰκουμενικῶν 

Διδασκάλων Βασιλείου τοῦ Μεγάλου, Γρηγορίου τοῦ Θεολόγου καὶ 

Ἰωάννου τοῦ Χρυσοστόμου· Άθανασίου καὶ Κυρίλλου, Ἰωάννου τοῦ 

Ἐλεήμονος πατριαρχῶν Ἀλεξανδρείας, Νικολάου τοῦ ἐν Μύροις, 

Σπυρίδωνος ἐπισκόπου Τριμυθοῦντος, Νεκταρίου Πενταπόλεως καὶ 

πάντων τῶν ἁγίων Ἱεραρχῶν. 

Τοῦ ἁγίου ἐνδόξου πρωτομάρτυρος καὶ ἀρχιδιακόνου Στεφάνου, τῶν 

ἁγίων ἐνδόξων μεγάλων μαρτύρων Γεωργίου τοῦ Τροπαιοφόρου, 

Δημητρίου τοῦ Μυροβλήτου, Θεοδώρου Τήρωνος καὶ Θεοδώρου τοῦ 



Στρατηλάτου· τῶν ἁγίων ἱερομαρτύρων Πολυκάρπου, Χαραλάμπους 

καὶ Ἐλευθερίου· τῶν ἁγίων μαρτύρων γυναικῶν Θέκλης, Βαρβάρας, 

Αἰκατερίνης, τῆς πανευφήμου Εὐφημίας καὶ πάντων καὶ πασῶν τῶν 

ἁγίων Μαρτύρων. 

Τῶν ὁσίων καὶ θεοφόρων Πατέρων ἡμῶν Ἀντωνίου τοῦ Μεγάλου, 

Εὐθυμίου, Σάββα τοῦ ἡγιασμένου, Ὀνουφρίου, Ἀθανασίου τοῦ ἐν 

Ἄθῳ, τῆς ὁσίας μητρὸς ἡμῶν Μαρίας τῆς Αἰγυπτίας καὶ πάντων καὶ 

πασῶν τῶν Ὁσίων. 

Τῶν ἁγίων ἐνδόξων καὶ θαυματουργῶν Ἀναργύρων Κοσμᾶ καὶ 

Δαμιανοῦ, Κύρου καὶ Ἰωάννου, Παντελεήμονος καὶ Ἑρμολάου καὶ 

πάντων τῶν ἁγίων Ἀναργύρων. 

Τῶν ἁγίων καὶ δικαίων θεοπατόρων Ἰωακεὶμ καὶ Ἄννης, τοῦ ἁγίου 

(τῆς ἡμέρας), τοῦ ἁγίου (τοῦ Ναοῦ, ἐφ' ὅσον δὲν ἐμνημονεύθη) καὶ 

πάντων τῶν ἁγίων, ὧν ταῖς ἱκεσίαις ἐπίσκεψαι ἡμᾶς ὁ Θεός. 

Τοῦ ἐν ἁγίοις πατρὸς ἡμῶν Ἰωάννου ἀρχιεπισκόπου 

Κωνσταντινουπόλεως τοῦ Χρυσοστόμου. 

Εἶτα ἐξάγων μερίδας λέγει:   

Μνήσθητι Δέσποτα φιλάνθρωπε, πάσης ἐπισκοπῆς ὀρθοδόξων, τοῦ 

ἀρχιεπισκόπου ἡμῶν (δεῖνος), τοῦ τιμίου πρεσβυτερίου, τῆς ἐν 

Χριστῷ διακονίας καὶ παντὸς ἱερατικοῦ τάγματος, τῶν ἀδελφῶν καὶ 

συλλειτουργῶν ἡμῶν καὶ πάντων τῶν ἀδελφῶν ἡμῶν, οὓς 

προσεκαλέσω εἰς τὴν σὴν κοινωνίαν διὰ τῆς σῆς εὐσπλαγχνίας 

Πανάγαθε Δέσποτα. 
Καὶ αἴρων μερίδα τίθησιν αὐτὴν ὑποκάτω τοῦ ἁγίου Ἄρτου. Καὶ μνημονεύει τοῦ 

χειροτονήσαντος αὐτὸν Ἀρχιερέως, εἴ περ ἐστιν ἐν τοῖς ζῶσιν, καὶ ἑτέρων ὧν 

ἔχει ζώντων κατ' ὄνομα· καὶ οὕτως αἴρων τίθησι τὰς μερίδας ὑποκάτω. Λαβὼν 
δὲ ἑτέραν σφραγῖδα λέγει:   

Ὑπὲρ μνήμης καὶ ἀφέσεως τῶν ἁμαρτιῶν τῶν μακαρίων κτιτόρων τῆς 

ἁγίας Ἐκκλησίας (ἢ τῆς ἁγίας Μονῆς) ταύτης. 

Εἶτα μνημονεύει καὶ ἑτέρων ὧν ἔχει κεκοιμημένων κατ' ὄνομα καὶ τοῦ 

χειροτονήσαντος αὐτὸν Ἀρχιερέως, εἰ οὐκ ἔστιν ἐν τοῖς ζῶσιν. 

Τελευταῖον δὲ ἐπιλέγει:   

Καὶ πάντων τῶν ἐπ' ἐλπίδι ἀναστάσεως ζωῆς αἰωνίου τῶν τῇ 

σῇ κοινωνίᾳ κεκοιμημένων ὀρθοδόξων πατέρων καὶ ἀδελφῶν 

ἡμῶν, φιλάνθρωπε Κύριε. 
Καὶ αἴρων τίθησι τὰς μερίδας τῶν ὧν περ μνημονεύει. Ὡσαύτως δὲ καὶ 

ὁ διάκονος μνημονεύει ὧν θέλει ζώντων καὶ τεθνεώτων τοῦ ἱερέως 

αἴροντος καὶ ὑπὲρ αὐτῶν μερίδας. Τελευταῖον δὲ λέγει ὁ ἱερεύς:   

Μνήσθητι Κύριε καὶ τῆς ἐμῆς ἀναξιότητος καὶ συγχώρησόν 

μοι πᾶν πλημμέλημα ἑκούσιόν τε καὶ ἀκούσιον. 
Καὶ λαβὼν τὴν μοῦσαν συστέλλει τὰς μερίδας τὰς ἐν τῷ ἁγίῳ Δισκαρίῳ, 

ὥστε εἶναι ἐν ἀσφαλείᾳ καὶ μὴ ἐκπεσεῖν τι. Εἶτα ὁ διάκονος λαβὼν τὸ 

θυμιατήριον λέγει τῷ ἱερεῖ:   

Εὐλόγησον δέσποτα τὸ θυμίαμα. 
Καὶ ὁ ἱερεὺς εὐλογεῖ αὐτὸ λέγων:   

Θυμίαμά σοι προσφέρομεν, Χριστὲ ὁ Θεὸς ἡμῶν, εἰς ὀσμὴν 

εὐωδίας πνευματικῆς, ὃ προσδεξάμενος εἰς τὸ ὑπερουράνιόν 

σου θυσιαστήριον, ἀντικατάπεμψον ἡμῖν τὴν χάριν τοῦ 

παναγίου σου Πνεύματος. 

Ὁ διάκονος·: Τοῦ Κυρίου δεηθῶμεν. Στερέωσον, Δέσποτα. 
Ὁ ἱερεὺς λαμβάνει τὸν ἀστερίσκον καὶ θέτει αὐτὸν ἐπάνω τοῦ Ἀμνοῦ 

λέγων:   

Ἐλθὼν ὁ ἀστὴρ ἔστη ἐπάνω, οὗ ἦν τὸ παιδίον κείμενον μετὰ 

Μαρίας τῆς μητρὸς αὐτοῦ. 

Ὁ διάκονος·:Τοῦ Κυρίου δεηθῶμεν.Εὐπρέπισον, Δέσποτα. 
Ὁ ἱερεὺς θυμιῶν τὸ πρῶτον κάλυμμα, καλύπτει δι' αὐτοῦ τὸν Ἀμνὸν σὺν 

τῷ Δισκαρίῳ, λέγων:  

Ὁ Κύριος ἐβασίλευσεν, εὐπρέπειαν ἐνεδύσατο· ἐνεδύσατο ὁ 

Κύριος δύναμιν καὶ περιεζώσατο. Καὶ γὰρ ἐστερέωσε τὴν 

οἰκουμένην, ἥτις οὐ σαλευθήσεται.  

Ὁ διάκονος·: Τοῦ Κυρίου δεηθῶμεν. Κάλυψον, Δέσποτα. 
Καὶ ὁ ἱερεὺς θυμιῶν τὸ δεύτερον κάλυμμα, καλύπτει δι' αὐτοῦ τὸ ἅγιον 

Ποτήριον, λέγων:   

Ἐκάλυψεν οὐρανοὺς ἡ ἀρετή σου, Χριστέ, καὶ τῆς αἰνέσεώς 

σου πλήρης ἡ γῆ. 

Ὁ διάκονος·:  Τοῦ Κυρίου δεηθῶμεν. Σκέπασον, Δέσποτα. 
Ὁ ἱερεὺς θυμιῶν τὸ τρίτον κάλυμμα καὶ σκεπάζων δι' αὐτοῦ τό τε ἅγιον 

Δισκάριον καὶ τὸ ἅγιον Ποτήριον, λέγει:   

Σκέπασον ἡμᾶς ἐν τῇ σκέπῃ τῶν πτερύγων σου· ἀποδίωξον ἀφ' ἡμῶν 

πάντα ἐχθρὸν καὶ πολέμιον· εἰρήνευσον ἡμῶν τὴν ζωήν· Κύριε, 

ἐλέησον ἡμᾶς καὶ τὸν κόσμον σου καὶ σῶσον τὰς ψυχὰς ἡμῶν, ὡς ἀγαθὸς 

καὶ φιλάνθρωπος καὶ ἐλεήμων Θεός. 

Ὁ διάκονος· Εὐλόγησον, Δέσποτα. 
Καὶ ὁ ἱερεὺς λαβὼν τὸ θυμιατήριον, θυμιᾶ τὴν Πρόθεσιν λέγων ἐκ 

τρίτου τό:   

Εὐλογητὸς ὁ Θεὸς ἡμῶν, ὁ οὕτως εὐδοκήσας· δόξα σοι. 
Ὁ δὲ διάκονος ἐν ἑκάστῃ ἐπιλέγει:   

Πάντοτε· νῦν καὶ ἀεὶ καὶ εἰς τοὺς αἰῶνας τῶν αἰώνων. Ἀμήν. 
Λαβὼν δὲ ὁ διάκονος τὸ θυμιατήριον λέγει:   

Ἐπὶ τῇ ἁγίᾳ καὶ ἱερᾷ Προθέσει τῶν τιμίων Δώρων. Τοῦ Κυρίου 

δεηθῶμεν. 
Καὶ ὁ ἱερεὺς λέγει μετὰ συντριβῆς καρδίας τὴν εὐχήν:   

Ὁ Θεός, ὁ Θεὸς ἡμῶν, ὁ τὸν οὐράνιον ἄρτον, τὴν τροφὴν τοῦ παντὸς 

κόσμου, τὸν Κύριον ἡμῶν καὶ Θεὸν Ἰησοῦν Χριστὸν ἐξαποστείλας, 

σωτῆρα καὶ λυτρωτὴν καὶ εὐεργέτην, εὐλογοῦντα καὶ ἁγιάζοντα ἡμᾶς· 

Αὐτὸς εὐλόγησον τὴν Πρόθεσιν ταύτην καὶ πρόσδεξαι αὐτὴν εἰς τὸ 

ὑπερουράνιόν σου θυσιαστήριον. Μνημόνευσον, ὡς ἀγαθὸς καὶ 

φιλάνθρωπος, τῶν προσενεγκόντων καὶ δι' οὓς προσήγαγον· καὶ ἡμᾶς 

ἀκατακρίτους διαφύλαξον ἐν τῇ ἱερουργίᾳ τῶν θείων σου μυστηρίων. 

Ὅτι ἡγίασται καὶ δεδόξασται τὸ πάντιμον καὶ μεγαλοπρεπὲς ὄνομά 

σου, τοῦ Πατρὸς καὶ τοῦ Υἱοῦ καὶ τοῦ Ἁγίου Πνεύματος, νῦν καὶ ἀεὶ 

καὶ εἰς τοὺς αἰῶνας τῶν αἰώνων. Ἀμήν. 

Εἶτα ποιεῖ τὴν ἀπόλυσιν ἐν τῇ Προθέσει καὶ μετ' αὐτὴν θυμιᾷ τὴν ἁγίαν 

Πρόθεσιν, τὴν ἁγίαν Τράπεζαν, σταυροειδῶς καὶ τὸ Ἱερατεῖον καὶ τὸν 

λαόν, λέγων καθ' ἑαυτὸν τὰ τροπάρια: 

Ἐν τάφῳ σωματικῶς, ἐν Ἅδου δὲ μετὰ ψυχῆς ὡς Θεός, ἐν Παραδείσῳ 

δὲ μετὰ λῃστοῦ καὶ ἐν θρόνῳ ὑπῆρχες Χριστέ, μετὰ Πατρὸς καὶ 

Πνεύματος, πάντα πληρῶν ὁ ἀπερίγραπτος. 

Δόξα Πατρί... 

Ὡς ζωηφόρος, ὡς Παραδείσου ὡραιότερος ὄντως καὶ παστάδος πάσης 

βασιλικῆς ἀναδέδεικται λαμπρότερος, Χριστέ, ὁ τάφος σου, ἡ πηγὴ 

τῆς ἡμῶν ἀναστάσεως. 

Καὶ νῦν... 

Τὸ τοῦ Ὑψίστου ἡγιασμένον θεῖον σκήνωμα, χαῖρε· διὰ σοῦ γὰρ 

δέδοται ἡ χαρά, Θεοτόκε, τοῖς κραυγάζουσιν· Εὐλογημένη σὺ ἐν 

γυναιξὶ ὑπάρχεις πανάμωμε Δέσποινα. 

Καὶ ἀποθέτει τὸ θυμιατόν. Καὶ ὃταν ἔιναι καιρὸς γιὰ τὴν Θείαν 

Λειτουργίαν ὁ Ἱερεύς: καὶ ὁ Διάκονος ἱστάμενοι πρὸ τῆς ἁγίας 

Τραπέζης καὶ λέγει ὁ Ἱερεύς:   

Βασιλεῦ Οὐράνιε, Παράκλητε, τὸ Πνεῦμα τῆς Ἀληθείας, ὁ Πανταχοῦ 

Παρὼν καὶ τὰ Πάντα Πληρῶν, ὁ Θησαυρός τῶν Ἀγαθῶν καὶ Ζωῆς 

Χορηγός, ἐλθὲ καὶ σκήνωσον ἐν ἡμῖν καὶ καθάρισον ἡμᾶς ἀπὸ πάσης 

κηλῖδος καὶ σῶσον, Ἀγαθὲ τὰς ψυχὰς ἡμῶν. 

Ὁ δὲ ἱερεὺς προσκυνήσας τρὶς λέγει ταπεινῇ τῇ φωνῇ:  

Δόξα ἐν ὑψίστοις Θεῷ, καὶ ἐπὶ γῆς εἰρήνη, ἐν ἀνθρώποις εὐδοκία (γ΄).  

Εἶτα: 
Κύριε τὰ χείλη μου ἀνοίξεις, καὶ τὸ στόμα μου ἀναγγελεῖ τὴν αἴνεσίν σου (β΄). 

Κύριε, Κύριε, ἄνοιξον ἡμῖν τὴν θύραν τοῦ ἐλέους σου. 
Ὁ διάκονος, τὴν κεφαλὴν ὑποκλίνας τῷ ἱερεῖ, λέγει: 

Ὁ διάκονος·:   Καιρὸς τοῦ ποιῆσαι τῷ Κυρίῳ· εὐλόγησον, Δέσποτα 

ἅγιε. 

Ὁ ἱερεὺς ἐπιθεὶς τὴν δεξιὰν ἐπὶ τὴν κεφαλὴν αὐτοῦ, λέγει:  

Εὐλογητὸς ὁ Θεὸς ἡμῶν, πάντοτε νῦν καὶ ἀεὶ καὶ εἰς τοὺς 

αἰῶνας τῶν αἰώνων. 

Ὁ διάκονος·:      Ἀμήν. Εὖξαι ὑπὲρ ἐμοῦ, Δέσποτα ἅγιε. 
Ὁ ἱερεύς·   Κατευθῦναι Κύριος τὰ διαβήματά σου εἰς πᾶν ἔργον 

ἀγαθόν. 

Ὁ διάκονος·:         Μνήσθητί μου, Δέσποτα ἅγιε. 

Ὁ ἱερεύς·:  Μνησθείη σου Κύριος ὁ Θεὸς ἐν τῇ βασιλείᾳ 

αὐτοῦ, πάντοτε νῦν καὶ ἀεὶ καὶ εἰς τοὺς αἰῶνας τῶν 

αἰώνων. 

Ὁ διάκονος·:  Ἀμήν. 
Καὶ οὕτως ἄρχονται του όρθρου και τῆς θείας Λειτουργίας. 

* * * 

*  

ὁ ἱερεὺς, ἵσταται ἐνώπιον τῆς Ἁγίας Τραπέζης,  

λέγει ἐκφώνως· 
*  

Ὁ ἱερεύς· Εὐλογητὸς ὁ Θεὸς ἡμῶν, πάντοτε, νῦν καὶ ἀεὶ καὶ εἰς 

τοὺς αἰῶνας τῶν αἰώνων. 

Ὁ ἀναγνώστης· Ἀμήν. 
Ὁ ἱερεύς· Δόξα σοι, ὁ Θεὸς ἡμῶν, δόξα σοι. 

Βασιλεῦ οὐράνιε, Παράκλητε, τὸ Πνεῦμα τῆς ἀληθείας, ὁ παν-

ταχοῦ παρὼν καὶ τὰ πάντα πληρῶν, ὁ θησαυρὸς τῶν ἀγαθῶν καὶ 

ζωῆς χορηγός, ἐλθὲ καὶ σκήνωσον ἐν ἡμῖν καὶ καθάρισον ἡμᾶς 

ἀπὸ πάσης κηλῖδος καὶ σῶσον, ἀγαθέ, τὰς ψυχὰς ἡμῶν. 

Ὁ ἀναγνώστης· Ἀμήν. 
*  

Ἅγιος ὁ Θεός, ἅγιος ἰσχυρός, ἅγιος ἀθάνατος· ἐ-

λέησον ἡμᾶς. (τρίς) 

Δόξα Πατρὶ καὶ Υἱῷ καὶ ἁγίῳ Πνεύματι, καὶ νῦν 

καὶ ἀεὶ καὶ εἰς τοὺς αἰῶνας τῶν αἰώνων. Ἀμήν. 

Παναγία Τριάς, ἐλέησον ἡμᾶς. Κύριε, ἱλάσθητι 

ταῖς ἁμαρτίαις ἡμῶν. Δέσποτα, συγχώρησον τὰς 

ἀνομίας ἡμῖν. Ἅγιε, ἐπίσκεψαι καὶ ἴασαι τὰς ἀ-

σθενείας ἡμῶν, ἕνεκεν τοῦ ὀνόματός σου. 

Κύριε, ἐλέησον. Κύριε, ἐλέησον. Κύριε, ἐλέησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ νῦν 

καὶ ἀεὶ καὶ εἰς τοὺς αἰῶνας τῶν αἰώνων. Ἀμήν. 

Πάτερ ἡμῶν ὁ ἐν τοῖς οὐρανοῖς, ἁγιασθήτω τὸ 

ὄνομά σου. Ἐλθέτω ἡ βασιλεία σου. Γενηθήτω 

τὸ θέλημά σου, ὡς ἐν οὐρανῷ, καὶ ἐπὶ τῆς γῆς. 

Τὸν ἄρτον ἡμῶν τὸν ἐπιούσιον δὸς ἡμῖν σήμε-

ρον. Καὶ ἄφες ἡμῖν τὰ ὀφειλήματα ἡμῶν, ὡς καὶ 

ἡμεῖς ἀφίεμεν τοῖς ὀφειλέταις ἡμῶν. Καὶ μὴ εἰ-

σενέγκῃς ἡμᾶς εἰς πειρασμόν, ἀλλὰ ῥῦσαι ἡμᾶς 

ἀπὸ τοῦ πονηροῦ. 
*  

Ὁ ἱερεύς· Ὅτι σοῦ ἐστιν ἡ βασιλεία καὶ ἡ δύναμις καὶ ἡ δόξα 

τοῦ Πατρὸς καὶ τοῦ Υἱοῦ καὶ τοῦ Ἁγίου Πνεύματος, νῦν καὶ ἀεὶ 

καὶ εἰς τοὺς αἰῶνας τῶν αἰώνων. 

*  

Εδώ αρχίζει ο Όρθρος όλες τις μέρες του έτους, εκτός της 

Μεγάλης Εβδομάδας κατά την οποία παρεμβάλλεται και 

ολόκληρη   η Βασιλική Ακολουθία (Ψαλμοί 19, 20). 

*  

Ὁ ἀναγνώστης· Ἀμήν. 

Καὶ τὰ τροπάρια· 

Σῶσον, Κύριε, τὸν λαόν σου, καὶ εὐλόγησον 

τὴν κληρονομίαν σου, νίκας τοῖς βασιλεῦσι, 

κατὰ βαρβάρων δωρούμενος, καὶ τὸ σὸν φυ-

λάττων, διὰ τοῦ Σταυροῦ σου πολίτευμα. 

Δόξα Πατρὶ καὶ Υἱῷ καὶ ἁγίῳ Πνεύματι 
Ὁ ὑψωθεὶς ἐν τῷ Σταυρῷ ἑκουσίως, τῇ ἐπω-

νύμῳ σου καινῇ πολιτείᾳ, τοὺς οἰκτιρμούς 

σου δώρησαι, Χριστὲ ὁ Θεός· εὔφρανον ἐν 

τῇ δυνάμει σου, τοὺς πιστοὺς βασιλεῖς ἡμῶν, 

νίκας χορηγῶν αὐτοῖς, κατὰ τῶν πολεμίων. 

Τὴν συμμαχίαν ἔχοιεν τὴν σήν, ὅπλον εἰρή-

νης ἀήττητον τρόπαιον. 
Καὶ νῦν καὶ ἀεὶ καὶ εἰς τοὺς αἰῶνας τῶν αἰώνων. Ἀμήν.  

Θεοτοκίον. 

Προστασία φοβερὰ καὶ ἀκαταίσχυντε, μὴ 

παρίδῃς ἀγαθή, τὰς ἱκεσίας ἡμῶν, πανύμνητε 

Θεοτόκε· στήριξον ὀρθοδόξων πολιτείαν, 

σῷζε οὓς ἐκέλευσας βασιλεύειν, καὶ χορήγει 

αὐτοῖς οὐρανόθεν τὴν νίκην· διότι ἔτεκες τὸν 

Θεόν, μόνη εὐλογημένη. 
Ὁ ἱερεύς· Ἐλέησον ἡμᾶς, ὁ Θεός, κατὰ τὸ μέγα ἔλεός σου· δε-

όμεθά σου, ἐπάκουσον καὶ ἐλέησον. 

Ὁ ἀναγνώστης· Κύριε, ἐλέησον γ´. 

Ὁ ἱερεύς· Ἔτι δεόμεθα ὑπὲρ τῶν εὐσεβῶν καὶ ὀρθοδόξων χρι-

στιανῶν. 

Ὁ ἀναγνώστης· Κύριε, ἐλέησον γ´. 
Ὁ ἱερεύς· Ἔτι δεόμεθα ὑπὲρ τοῦ ἀρχιεπισκόπου ἡμῶν (δεινός). 

Ὁ ἀναγνώστης· Κύριε, ἐλέησον γ´. 
Ὁ ἱερεὺς ἐκφώνως· Ὅτι ἐλεήμων καὶ φιλάνθρωπος Θεὸς ὑ-

πάρχεις, καὶ σοὶ τὴν δόξαν ἀναπέμπομεν, τῷ Πατρὶ καὶ τῷ Υἱῷ 

καὶ τῷ ἁγίῳ Πνεύματι, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ ἀναγνώστης·   Ἀμήν. 
*  

Ο ΕΞΑΨΑΛΜΟΣ - ΑΙ ΕΥΧΑΙ 
Ὁ ἀναγνώστης· Ἐν ὀνόματι Κυρίου εὐλόγησον, πάτερ. 
Καὶ εὐθὺς ἐκφωνεῖ ὁ ἱερεύς· 

Δόξα τῇ ἁγίᾳ καὶ ὁμοουσίῳ καὶ ζωοποιῷ καὶ ἀδιαιρέτῳ Τριάδι 

πάντοτε, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ ἀναγνώστης·  Ἀμήν. 
Καὶ ἀναγινώσκει ὁ προεστὼς (ἢ ὁ ἀναγνώστης) 

τὸν Ἑξάψαλμον. 
* 

Εδώ αρχίζει ο ΕΞΑΨΑΛΜΟΣ. Διαβάζουμε εν πάση σιωπή και κατάνυξη με 

ευλάβεια και φόβο Θεού, γιατί συμβολίζει την ώρα της Δευτερας Παρουσίας 
και της κρίσεως των ανθρώπων. Εἶναι συγχρόνως ὕμνος, δέηση, προφητεία.   Ο 

εξάψαλμος συμβολίζει, αναφέρεται και παραπέμπει στην Δευτέρα Παρουσία 

του Κυρίου…. Ο χρόνος, ο οποίος μεσολαβεί με την ανάγνωση των έξι (6) 
ψαλμών, συμβολίζει το χρόνο της Δευτέρας Παρουσίας του Κυρίου, όπου θα 

έρθει ως Κριτής και μόνο και εμείς, με δέος και τρόμο, θα αναμένουμε – ο 

καθένας ατομικά – την τελική του κρίση. Είναι η πορεία των πιστών από το 
απόλυτο πνευματικό σκοτάδι προς την μοναδική σωτηρία, προς το Θείο φως της 

Αλήθειας. Η συγκεκριμένη πορεία αποπνέει μια χαρούμενη λυτρωτική 

ατμόσφαιρα. Αυτό, άλλωστε, γινόταν άμεσα αντιληπτό την εποχή όπου ψαλλόταν 
και δεν απαγγελλόταν ο εξάψαλμος, όπως, αντίθετα, γίνεται σήμερα, όπου το 

τέλος της ψαλμωδίας του συνέπιπτε με την ανατολή του ηλίου, με το ξημέρωμα 

μιας νέας ημέρας!!! 
Οι πιστοί στην ομορφιά της ανατολής αντικρίζουν το σωτήριο φως μετά την 

πορεία μέσα στο σκοτάδι και οι ψυχές τους ευφραίνονται στην ένδοξη άφιξη του 

Κυρίου…   Το περιεχόμενο του εξάψαλμου, συνθέτουν οι ψαλμοί 3ος, 37ος, 
62ος,87ος, 102ος και 142ος. 

3ος: Εἰκονίζει τήν σταθερή ἐλπίδα τῆς ψυχῆς στό Θεό. 

37ος: Θρῆνος τῆς ψυχῆς γιά τό βάρος τῶν ἁμαρτιῶν. 
62ος: Ἁπαλή παρηγορητική πρωϊνή προσευχή. 

87ος: Δέηση ψυχῆς τσακισμένης ἀπό τίς συμφορές. 

102ος: Προσευχή εὐγνωμοσύνης γιά τίς εὐεργεσίες τοῦ Θεοῦ. 
142ος: Θερμή παράκληση βοήθειας. 

Μετά την ανάγνωση των τριών (3) πρώτων ψαλμών, παρόλο που ακούγεται το 
«Δόξα Πατρί και Υιώ και Αγίω Πνεύματι», το «νυν και αεί και εις τους αιώνας 

των αιώνων» και τρεις φορές το «Αλληλούϊια», το εκκλησιαστικό τυπικό είναι 

αυστηρό, και οι πιστοί δεν πρέπει να κάνουν το σταυρό τους…  



Η Συντέλεια του κόσμου θα διαρκέσει όσο κρατάει ο Εξάψαλμος, λίγα λεπτά. 

Την ώρα που θα κρινόμαστε, στον Ουρανό θα ψέλνουν τον Εξάψαλμο, οι 
Άγγελοι...   Όλοι οι άνθρωποι, που θα ζουν εκείνη τη στιγμή, θα βιώσουν τον 

θάνατο ακαριαία και αμέσως μετά θα αναστηθούν. 

Ο Κύριος θα κρατά το Βιβλίο της Ζωής, το Ευαγγέλιο, και αυτομάτως θα 
πηγαίνουμε δεξιά ή αριστερά από μόνοι μας, γιατί θα ξέρουμε αν είμαστε για τον 

Παράδεισο ή όχι.  Γι' αυτό και στο Δεσποτικό, που κάθεται ο Δεσπότης, στην 

εικόνα του Χριστού είναι ανοιχτό το βιβλίο και δεν υπάρχει καντήλι επάνω - 
δηλώνει ότι δεν υπάρχει Έλεος, στη Δευτέρα Παρουσία. Ενώ στο Τέμπλο, 

είναι κλειστό το βιβλίο, που κρατάει ο Χριστός και υπάρχει καντήλι, διότι 

ακόμη έχουμε Έλεος. 

* 

Από Βιβλίο «Αναγνώστη» - Σιμωνόπετρας σελίδα 53 – 62  

* 

Ὁ δὲ ἱερεὺς ἀναγινώσκει μυστικῶς τὰς εὐχὰς τοῦ Ὄρθρου ἐνώπιον τῆς ἁγίας 

Τραπέζης· μετὰ δὲ τὴν πρώτην τριάδα τῶν Ψαλμῶν ἐξελθὼν συνεχίζει τὴν ἀ-
νάγνωσιν ἐνώπιον τῆς εἰκόνος τοῦ Κυρίου. 

* 

Ὁ ἀναγνώστης· 

Δόξα ἐν ὑψίστοις Θεῷ καὶ ἐπὶ γῆς εἰρήνη, ἐν 

ἀνθρώποις εὐδοκία. (τρίς) 

Κύριε, τὰ χείλη μου ἀνοίξεις, καὶ τὸ στόμα 

μου ἀναγγελεῖ τὴν αἴνεσίν σου. (δίς) 

Ψαλμὸς γ´ (3).   6ος  

Κύριε, τί ἐπληθύνθησαν οἱ θλίβοντές με; 

Πολλοὶ ἐπανίστανται ἐπ᾿ ἐμέ. 

Πολλοὶ λέγουσι τῇ ψυχῇ μου· Οὐκ ἔστι σω-

τηρία αὐτῷ ἐν τῷ Θεῷ αὐτοῦ. 

Σὺ δέ, Κύριε, ἀντιλήπτωρ μου εἶ· δόξα μου 

καὶ ὑψῶν τὴν κεφαλήν μου. 

Φωνῇ μου πρὸς Κύριον ἐκέκραξα, καὶ ἐπή-

κουσέ μου ἐξ ὄρους ἁγίου αὐτοῦ. 

Ἐγὼ δὲ ἐκοιμήθην καὶ ὕπνωσα· ἐξηγέρθην, 

ὅτι Κύριος ἀντιλήψεταί μου. 

Οὐ φοβηθήσομαι ἀπὸ μυριάδων λαοῦ, τῶν 

κύκλῳ συνεπιτιθεμένων μοι. 

Ἀνάστα, Κύριε, σῶσόν με, ὁ Θεός μου. 

Ὅτι σὺ ἐπάταξας πάντας τοὺς ἐχθραίνοντάς 

μοι ματαίως, ὀδόντας ἁμαρτωλῶν συνέτρι-

ψας. 

Τοῦ Κυρίου ἡ σωτηρία, καὶ ἐπὶ τὸν λαόν σου 

ἡ εὐλογία σου. 
Καί πάλιν. 

Ἐγὼ ἐκοιμήθην καὶ ὕπνωσα· ἐξηγέρθην, ὅτι 

Κύριος ἀντιλήψεταί μου. 

Ψαλμὸς λζ´ (37).  5ος  

Κύριε, μὴ τῷ θυμῷ σου ἐλέγξῃς με, μηδὲ τῇ 

ὀργῇ σου παιδεύσῃς με. 

Ὅτι τὰ βέλη σου ἐνεπάγησάν μοι, καὶ ἐπε-

στήριξας ἐπ᾿ ἐμὲ τὴν χεῖρά σου. 

Οὐκ ἔστιν ἴασις ἐν τῇ σαρκί μου ἀπὸ προσώ-

που τῆς ὀργῆς σου· οὐκ ἔστιν εἰρήνη ἐν τοῖς 

ὀστέοις μου ἀπὸ προσώπου τῶν ἁμαρτιῶν 

μου. 

Ὅτι αἱ ἀνομίαι μου ὑπερῆραν τὴν κεφαλήν 

μου, ὡσεὶ φορτίον βαρὺ ἐβαρύνθησαν ἐπ᾿ ἐ-

μέ. 

Προσώζεσαν καὶ ἐσάπησαν οἱ μώλωπές μου 

ἀπὸ προσώπου τῆς ἀφροσύνης μου. 

Ἐταλαιπώρησα καὶ κατεκάμφθην ἕως τέ-

λους, ὅλην τὴν ἡμέραν σκυθρωπάζων ἐπο-

ρευόμην. 

Ὅτι αἱ ψόαι μου ἐπλήσθησαν ἐμπαιγμάτων 

καὶ οὐκ ἔστιν ἴασις ἐν τῇ σαρκί μου. 

Ἐκακώθην καὶ ἐταπεινώθην ἕως σφόδρα· ὠ-

ρυόμην ἀπὸ στεναγμοῦ τῆς καρδίας μου. 

Κύριε, ἐναντίον σου πᾶσα ἡ ἐπιθυμία μου, 

καὶ ὁ στεναγμός μου ἀπὸ σοῦ οὐκ ἀπεκρύβη. 

Ἡ καρδία μου ἐταράχθη, ἐγκατέλιπέ με ἡ ἰ-

σχύς μου, καὶ τὸ φῶς τῶν ὀφθαλμῶν μου, 

καὶ αὐτὸ οὐκ ἔστι μετ᾿ ἐμοῦ. 

Οἱ φίλοι μου καὶ οἱ πλησίον μου ἐξ ἐναντίας 

μου ἤγγισαν καὶ ἔστησαν, καὶ οἱ ἔγγιστά μου 

ἀπὸ μακρόθεν ἔστησαν. 

Καὶ ἐξεβιάζοντο οἱ ζητοῦντες τὴν ψυχήν 

μου, καὶ οἱ ζητοῦντες τὰ κακά μοι ἐλάλησαν 

ματαιότητας, καὶ δολιότητας ὅλην τὴν ἡμέ-

ραν ἐμελέτησαν. 

Ἐγὼ δὲ ὡσεὶ κωφὸς οὐκ ἤκουον, καὶ ὡσεὶ ἄ-

λαλος οὐκ ἀνοίγων τὸ στόμα αὐτοῦ. 

Καὶ ἐγενόμην ὡσεὶ ἄνθρωπος οὐκ ἀκούων, 

καὶ οὐκ ἔχων ἐν τῷ στόματι αὐτοῦ ἐλεγμούς. 

Ὅτι ἐπὶ σοί, Κύριε, ἤλπισα, σὺ εἰσακούσῃ, 

Κύριε, ὁ Θεός μου. 

Ὅτι εἶπον· Μήποτε ἐπιχαρῶσί μοι οἱ ἐχθροί 

μου, καὶ ἐν τῷ σαλευθῆναι πόδας μου ἐπ᾿ ἐ-

μὲ ἐμεγαλοῤῥημόνησαν. 

Ὅτι ἐγὼ εἰς μάστιγας ἕτοιμος, καὶ ἡ ἀλγη-

δών μου ἐνώπιόν μού ἐστι διαπαντός. 

Ὅτι τὴν ἀνομίαν μου ἐγὼ ἀναγγελῶ καὶ με-

ριμνήσω ὑπὲρ τῆς ἁμαρτίας μου. 

Οἱ δὲ ἐχθροί μου ζῶσι καὶ κεκραταίωνται ὑ-

πὲρ ἐμέ, καὶ ἐπληθύνθησαν οἱ μισοῦντές με 

ἀδίκως. 

Οἱ ἀνταποδιδόντες μοι κακὰ ἀντὶ ἀγαθῶν ἐν-

διέβαλλόν με, ἐπεὶ κατεδίωκον ἀγαθωσύνην. 

Μὴ ἐγκαταλίπῃς με, Κύριε, ὁ Θεός μου, μὴ 

ἀποστῇς ἀπ᾿ ἐμοῦ. 



Πρόσχες εἰς τὴν βοήθειάν μου, Κύριε, τῆς 

σωτηρίας μου. 
Καὶ πάλιν. 

Μὴ ἐγκαταλίπῃς με, Κύριε, ὁ Θεός μου, μὴ 

ἀποστῇς ἀπ᾿ ἐμοῦ. 

Πρόσχες εἰς τὴν βοήθειάν μου, Κύριε τῆς 

σωτηρίας μου. 

Ψαλμὸς ξβ´ (62).   4ος  

Ὁ Θεός, ὁ Θεός μου, πρὸς σὲ ὀρθρίζω. 

Ἐδίψησέ σε ἡ ψυχή μου, ποσαπλῶς σοι ἡ 

σάρξ μου ἐν γῇ ἐρήμῳ καὶ ἀβάτῳ καὶ ἀνύ-

δρῳ. 

Οὕτως ἐν τῷ ἁγίῳ ὤφθην σοι, τοῦ ἰδεῖν τὴν 

δύναμίν σου καὶ τὴν δόξαν σου. 

Ὅτι κρεῖσσον τὸ ἔλεός σου ὑπὲρ ζωάς· τὰ 

χείλη μου ἐπαινέσουσί σε. 

Οὕτως εὐλογήσω σε ἐν τῇ ζωῇ μου, καὶ ἐν 

τῷ ὀνόματί σου ἀρῶ τὰς χεῖράς μου. 

Ὡς ἐκ στέατος καὶ πιότητος ἐμπλησθείη ἡ 

ψυχή μου, καὶ χείλη ἀγαλλιάσεως αἰνέσει τὸ 

στόμα μου. 

Εἰ ἐμνημόνευόν σου ἐπὶ τῆς στρωμνῆς μου, 

ἐν τοῖς ὄρθροις ἐμελέτων εἰς σέ. 

Ὅτι ἐγενήθης βοηθός μου, καὶ ἐν τῇ σκέπῃ 

τῶν πτερύγων σου ἀγαλλιάσομαι. 

Ἐκολλήθη ἡ ψυχή μου ὀπίσω σου, ἐμοῦ δέ 

ἀντελάβετο ἡ δεξιά σου. 

Αὐτοὶ δὲ εἰς μάτην ἐζήτησαν τὴν ψυχήν μου· 

εἰσελεύσονται εἰς τὰ κατώτατα τῆς γῆς· πα-

ραδοθήσονται εἰς χεῖρας ῥομφαίας, μερίδες 

ἀλωπέκων ἔσονται. 

Ὁ δὲ βασιλεὺς εὐφρανθήσεται ἐπὶ τῷ Θεῷ, 

ἐπαινεθήσεται πᾶς ὁ ὀμνύων ἐν αὐτῷ, ὅτι ἐ-

νεφράγη στόμα λαλούντων ἄδικα. 

Καὶ πάλιν. 

Ἐν τοῖς ὄρθροις ἐμελέτων εἰς σέ, ὅτι ἐγενή-

θης βοηθός μου, καὶ ἐν τῇ σκέπῃ τῶν πτερύ-

γων σου ἀγαλλιάσομαι. 

Ἐκολλήθη ἡ ψυχή μου ὀπίσω σου· ἐμοῦ δὲ 

ἀντελάβετο ἡ δεξιά σου. 

Καὶ τὰ ἑξῆς ἄνευ μετανοιῶν· 
Δόξα Πατρὶ καὶ Υἱῷ καὶ ἁγίῳ Πνεύματι, καὶ νῦν 

καὶ ἀεὶ καὶ εἰς τοὺς αἰῶνας τῶν αἰώνων. Ἀμήν. 

Ἀλληλούϊα, ἀλληλούϊα, ἀλληλούϊα· δόξα σοι ὁ 

Θεός (τρίς). 

Κύριε, ἐλέησον· Κύριε, ἐλέησον· Κύριε, ἐλέησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ νῦν καὶ 

ἀεὶ καὶ εἰς τοὺς αἰῶνας τῶν αἰώνων. Ἀμήν. 
Ὁ δὲ ἱερεὺς ἀναγινώσκει μυστικῶς τὰς εὐχὰς τοῦ Ὄρθρου ἐνώπιον τῆς ἁγίας Τραπέζης· με-

τὰ δὲ τὴν πρώτην τριάδα τῶν Ψαλμῶν ἐξελθὼν συνεχίζει τὴν ἀνάγνωσιν ἐνώπιον τῆς εἰκό-

νος τοῦ Κυρίου. Καὶ μετὰ τὴν ἀνάγνωσιν τῶν εὐχῶν ὁ ἱερεὺς ἀσπασάμενος τὴν δεσποτικὴν 

εἰκόνα εἰσέρχεται διὰ τῆς νοτίου πύλης εἰς τὸ Ἱερόν. 

Ψαλμὸς πζ´ (87).     3ος 

Κύριε, ὁ Θεὸς τῆς σωτηρίας μου, ἡμέρας ἐ-

κέκραξα καὶ ἐν νυκτὶ ἐναντίον σου. 

Εἰσελθέτω ἐνώπιόν σου ἡ προσευχή μου, 

κλῖνον τὸ οὖς σου εἰς τὴν δέησίν μου. 

Ὅτι ἐπλήσθη κακῶν ἡ ψυχή μου, καὶ ἡ ζωή 

μου τῷ ᾍδῃ ἤγγισε. 

Προσελογίσθην μετὰ τῶν καταβαινόντων εἰς 

λάκκον, ἐγενήθην ὡσεὶ ἄνθρωπος ἀβοήθη-

τος, ἐν νεκροῖς ἐλεύθερος. 

Ὡσεὶ τραυματίαι καθεύδοντες ἐν τάφῳ, ὧν 

οὐκ ἐμνήσθης ἔτι, καὶ αὐτοὶ ἐκ τῆς χειρός 

σου ἀπώσθησαν. 

Ἔθεντό με ἐν λάκκῳ κατωτάτῳ, ἐν σκοτει-

νοῖς καὶ ἐν σκιᾷ θανάτου. 

Ἐπ᾿ ἐμὲ ἐπεστηρίχθη ὁ θυμός σου, καὶ πάν-

τας τοὺς μετεωρισμούς σου ἐπήγαγες ἐπ᾿ ἐ-

μέ. 

Ἐμάκρυνας τοὺς γνωστούς μου ἀπ᾿ ἐμοῦ, ἔ-

θεντό με βδέλυγμα ἑαυτοῖς. 

Παρεδόθην καὶ οὐκ ἐξεπορευόμην· οἱ ὀ-

φθαλμοί μου ἠσθένησαν ἀπὸ πτωχείας. 

Ἐκέκραξα πρὸς σέ, Κύριε, ὅλην τὴν ἡμέραν, 

διεπέτασα πρὸς σὲ τὰς χεῖράς μου. 

Μὴ τοῖς νεκροῖς ποιήσεις θαυμάσια; ἢ ἰατροὶ 

ἀναστήσουσι, καὶ ἐξομολογήσονταί σοι; 

Μὴ διηγήσεταί τις ἐν τῷ τάφῳ τὸ ἔλεός σου, 

καὶ τὴν ἀλήθειάν σου ἐν τῇ ἀπωλείᾳ; 

Μὴ γνωσθήσεται ἐν τῷ σκότει τὰ θαυμάσιά 

σου καὶ ἡ δικαιοσύνη σου ἐν γῇ ἐπιλελησμέ-

νῃ; 

Κἀγὼ πρὸς σέ, Κύριε, ἐκέκραξα, καὶ τὸ πρωῒ 

ἡ προσευχή μου προφθάσει σε. 

Ἵνα τί, Κύριε, ἀπωθῇ τὴν ψυχήν μου; ἀπο-

στρέφεις τὸ πρόσωπόν σου ἀπ᾿ ἐμοῦ; 

Πτωχός εἰμι ἐγώ, καὶ ἐν κόποις ἐκ νεότητός 

μου· ὑψωθεὶς δὲ ἐταπεινώθην καὶ ἐξηπορή-

θην. 

Ἐπ᾿ ἐμὲ διῆλθον αἱ ὀργαί σου, οἱ φοβερισμοί 

σου ἐξετάραξάν με. 

Ἐκύκλωσάν με ὡσεὶ ὕδωρ, ὅλην τὴν ἡμέραν 

περιέσχον με ἅμα. 

Ἐμάκρυνας ἀπ᾿ ἐμοῦ φίλον καὶ πλησίον, καὶ 

τοὺς γνωστούς μου ἀπὸ ταλαιπωρίας. 
Καὶ πάλιν. 

Κύριε, ὁ Θεὸς τῆς σωτηρίας μου, ἡμέρας ἐ-

κέκραξα καὶ ἐν νυκτὶ ἐναντίον σου. 



Εἰσελθέτω ἐνώπιόν σου ἡ προσευχή μου, 

κλῖνον τὸ οὖς σου εἰς τὴν δέησίν μου. 

Ψαλμὸς ρβ´ (102).  2ος 

Εὐλόγει, ἡ ψυχή μου, τὸν Κύριον, καὶ πάντα 

τὰ ἐντός μου τὸ ὄνομα τὸ ἅγιον αὐτοῦ. 

Εὐλόγει, ἡ ψυχή μου, τὸν Κύριον, καὶ μὴ ἐ-

πιλανθάνου πάσας τὰς ἀνταποδόσεις αὐτοῦ. 

Τὸν εὐϊλατεύοντα πάσας τὰς ἀνομίας σου, 

τὸν ἰώμενον πάσας τὰς νόσους σου. 

Τὸν λυτρούμενον ἐκ φθορᾶς τὴν ζωήν σου, 

τὸν στεφανοῦντά σε ἐν ἐλέει καὶ οἰκτιρμοῖς. 

Τὸν ἐμπιπλῶντα ἐν ἀγαθοῖς τὴν ἐπιθυμίαν 

σου, ἀνακαινισθήσεται ὡς ἀετοῦ ἡ νεότης 

σου. 

Ποιῶν ἐλεημοσύνας ὁ Κύριος, καὶ κρῖμα πᾶ-

σι τοῖς ἀδικουμένοις. 

Ἐγνώρισε τὰς ὁδοὺς αὐτοῦ τῷ Μωϋσῇ, τοῖς 

υἱοῖς Ἰσραὴλ τὰ θελήματα αὐτοῦ. 

Οἰκτίρμων καὶ ἐλεήμων ὁ Κύριος, μακρόθυ-

μος καὶ πολυέλεος· οὐκ εἰς τέλος ὀργισθήσε-

ται, οὐδὲ εἰς τὸν αἰῶνα μηνιεῖ. 

Οὐ κατὰ τὰς ἀνομίας ἡμῶν ἐποίησεν ἡμῖν, 

οὐδὲ κατὰ τὰς ἁμαρτίας ἡμῶν ἀνταπέδωκεν 

ἡμῖν. 

Ὅτι κατὰ τὸ ὕψος τοῦ οὐρανοῦ ἀπὸ τῆς γῆς, 

ἐκραταίωσε Κύριος τὸ ἔλεος αὐτοῦ ἐπὶ τοὺς 

φοβουμένους αὐτόν. 

Καθόσον ἀπέχουσιν ἀνατολαὶ ἀπὸ δυσμῶν, 

ἐμάκρυνεν ἀφ᾿ ἡμῶν τὰς ἀνομίας ἡμῶν. 

Καθὼς οἰκτείρει πατὴρ υἱούς, ᾠκτείρησε 

Κύριος τοὺς φοβουμένους αὐτόν· ὅτι αὐτὸς 

ἔγνω τὸ πλάσμα ἡμῶν, ἐμνήσθη ὅτι χοῦς ἐ-

σμεν. 

Ἄνθρωπος ὡσεὶ χόρτος αἱ ἡμέραι αὐτοῦ, ὡ-

σεὶ ἄνθος τοῦ ἀγροῦ οὕτως ἐξανθήσει. 

Ὅτι πνεῦμα διῆλθεν ἐν αὐτῷ καὶ οὐχ ὑπάρ-

ξει, καὶ οὐκ ἐπιγνώσεται ἔτι τὸν τόπον αὐ-

τοῦ. 

Τὸ δὲ ἔλεος τοῦ Κυρίου ἀπὸ τοῦ αἰῶνος καὶ 

ἕως τοῦ αἰῶνος, ἐπὶ τοὺς φοβουμένους αὐ-

τόν. 

Καὶ ἡ δικαιοσύνη αὐτοῦ ἐπὶ υἱοῖς υἱῶν, τοῖς 

φυλάσσουσι τὴν διαθήκην αὐτοῦ, καὶ μεμνη-

μένοις τῶν ἐντολῶν αὐτοῦ τοῦ ποιῆσαι αὐ-

τάς. 

Κύριος ἐν τῷ οὐρανῷ ἡτοίμασε τὸν θρόνον 

αὐτοῦ, καὶ ἡ βασιλεία αὐτοῦ πάντων δεσπό-

ζει. 

Εὐλογεῖτε τὸν Κύριον πάντες οἱ Ἄγγελοι αὐ-

τοῦ, δυνατοὶ ἰσχύϊ, ποιοῦντες τὸν λόγον αὐ-

τοῦ, τοῦ ἀκοῦσαι τῆς φωνῆς τῶν λόγων αὐ-

τοῦ. 

Εὐλογεῖτε τὸν Κύριον, πᾶσαι αἱ Δυνάμεις 

αὐτοῦ, λειτουργοὶ αὐτοῦ οἱ ποιοῦντες τὸ θέ-

λημα αὐτοῦ. 

Εὐλογεῖτε τὸν Κύριον, πάντα τὰ ἔργα αὐτοῦ, 

ἐν παντὶ τόπῳ τῆς δεσποτείας αὐτοῦ· εὐλό-

γει, ἡ ψυχή μου, τὸν Κύριον. 
Καὶ πάλιν. 

Ἐν παντὶ τόπῳ τῆς δεσποτείας αὐτοῦ· εὐλό-

γει, ἡ ψυχή μου, τὸν Κύριον. 

Ψαλμὸς ρμβ´ (142).  1ος 

Κύριε, εἰσάκουσον τῆς προσευχῆς μου, ἐνώ-

τισαι τὴν δέησίν μου ἐν τῇ ἀληθείᾳ σου, εἰ-

σάκουσόν μου ἐν τῇ δικαιοσύνῃ σου· 

Καὶ μὴ εἰσέλθῃς εἰς κρίσιν μετὰ τοῦ δούλου 

σου, ὅτι οὐ δικαιωθήσεται ἐνώπιόν σου πᾶς 

ζῶν. 

Ὅτι κατεδίωξεν ὁ ἐχθρὸς τὴν ψυχήν μου· ἐ-

ταπείνωσεν εἰς γῆν τὴν ζωήν μου. 

Ἐκάθισέ με ἐν σκοτεινοῖς, ὡς νεκροὺς αἰῶ-

νος, καὶ ἠκηδίασεν ἐπ᾿ ἐμὲ τὸ πνεῦμά μου, 

ἐν ἐμοὶ ἐταράχθη ἡ καρδία μου. 

Ἐμνήσθην ἡμερῶν ἀρχαίων, ἐμελέτησα ἐν 

πᾶσι τοῖς ἔργοις σου, ἐν ποιήμασι τῶν χει-

ρῶν σου ἐμελέτων. 

Διεπέτασα πρὸς σὲ τὰς χεῖράς μου· ἡ ψυχή 

μου ὡς γῆ ἄνυδρός σοι. 

Ταχὺ εἰσάκουσόν μου, Κύριε, ἐξέλιπε τὸ 

πνεῦμά μου. 

Μὴ ἀποστρέψῃς τὸ πρόσωπόν σου ἀπ᾿ ἐμοῦ, 

καὶ ὁμοιωθήσομαι τοῖς καταβαίνουσιν εἰς 

λάκκον. 

Ἀκουστὸν ποίησόν μοι τὸ πρωῒ τὸ ἔλεός σου, 

ὅτι ἐπὶ σοὶ ἤλπισα. 

Γνώρισόν μοι, Κύριε, ὁδὸν ἐν ᾗ πορεύσομαι, 

ὅτι πρὸς σὲ ἦρα τὴν ψυχήν μου. 

Ἐξελοῦ με ἐκ τῶν ἐχθρῶν μου, Κύριε, πρὸς 

σὲ κατέφυγον· δίδαξόν με τοῦ ποιεῖν τὸ θέ-

λημά σου, ὅτι σὺ εἶ ὁ Θεός μου. 

Τὸ Πνεῦμά σου τὸ ἀγαθὸν ὁδηγήσει με ἐν γῇ 

εὐθείᾳ· ἕνεκεν τοῦ ὀνόματός σου, Κύριε, ζή-

σεις με. 



Ἐν τῇ δικαιοσύνῃ σου ἐξάξεις ἐκ θλίψεως 

τὴν ψυχήν μου· καὶ ἐν τῷ ἐλέει σου ἐξολο-

θρεύσεις τοὺς ἐχθρούς μου. 

Καὶ ἀπολεῖς πάντας τοὺς θλίβοντας τὴν ψυ-

χήν μου, ὅτι ἐγώ δοῦλός σού εἰμι. 
Καὶ πάλιν. 

Εἰσάκουσόν μου, Κύριε, ἐν τῇ δικαιοσύνῃ 

σου, καὶ μὴ εἰσέλθῃς εἰς κρίσιν μετὰ τοῦ 

δούλου σου. (δίς) 
Εἶτα· 

Τὸ Πνεῦμά σου τὸ ἀγαθὸν ὁδηγήσει με ἐν γῇ 

εὐθείᾳ. 
Δόξα. Καὶ νῦν. 

Ἀλληλούϊα, ἀλληλούϊα, ἀλληλούϊα· δόξα 

σοι, ὁ Θεός. (τρίς) Η ελπίς ημών Κύριε Δόξα Σοι 

* 

ΤΑ ΕΙΡΗΝΙΚΑ 
Πληρωθέντος τοῦ ἑξαψάλμου, ὁ ἱερεὺς λέγει ἐνώπιον τῆς ἁγίας 

Τραπέζης τὰ εἰρηνικά, τοῦ χοροῦ ψάλλοντος μεθ᾿ ἑκάστην δέη-

σιν τὸ Κύριε, ἐλέησον. 
Ἐν εἰρήνῃ τοῦ Κυρίου δεηθῶμεν. 

Ὑπὲρ τῆς ἄνωθεν εἰρήνης καὶ τῆς σωτηρίας τῶν ψυχῶν ἡμῶν 

τοῦ Κυρίου δεηθῶμεν. 

Ὑπὲρ τῆς εἰρήνης τοῦ σύμπαντος κόσμου, εὐσταθείας τῶν ἁγίων 

τοῦ Θεοῦ Ἐκκλησιῶν καὶ τῆς τῶν πάντων ἑνώσεως τοῦ Κυρίου 

δεηθῶμεν. 

Ὑπὲρ τοῦ ἁγίου οἴκου τούτου καὶ τῶν μετὰ πίστεως, εὐλαβείας 

καὶ φόβου Θεοῦ εἰσιόντων ἐν αὐτῷ τοῦ Κυρίου δεηθῶμεν. 

Ὑπὲρ τοῦ πατρός και ἀρχιεπισκόπου ἡμῶν (δεινός), τοῦ τιμίου 

πρεσβυτερίου, τῆς ἐν Χριστῷ διακονίας, παντὸς τοῦ κλήρου καὶ 

τοῦ λαοῦ τοῦ Κυρίου δεηθῶμεν. 

Ὑπὲρ τοῦ εὐσεβοῦς ἡμῶν ἔθνους, πάσης ἀρχῆς καὶ ἐξουσίας ἐν 

αὐτῷ καὶ τοῦ κατὰ ξηράν, θάλασσαν καὶ ἀέρα φιλοχρίστου ἡμῶν 

στρατοῦ τοῦ Κυρίου δεηθῶμεν. 

Ὑπὲρ τῆς ενορίας και πόλεως ταύτης, πάσης πόλεως καὶ χώρας 

καὶ τῶν πίστει οἰκούντων ἐν αὐταῖς τοῦ Κυρίου δεηθῶμεν. 

Ὑπὲρ εὐκρασίας ἀέρων, εὐφορίας τῶν καρπῶν τῆς γῆς καὶ και-

ρῶν εἰρηνικῶν τοῦ Κυρίου δεηθῶμεν. 

Ὑπὲρ πλεόντων, ὁδοιπορούντων, νοσούντων, καμνόντων, αἰχ-

μαλώτων καὶ τῆς σωτηρίας αὐτῶν τοῦ Κυρίου δεηθῶμεν. 

Ὑπὲρ τοῦ ῥυσθῆναι ἡμᾶς ἀπὸ πάσης θλίψεως, ὀργῆς, κινδύνου 

καὶ ἀνάγκης τοῦ Κυρίου δεηθῶμεν. 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ Θεός, τῇ 

σῇ χάριτι. 

Τῆς παναγίας, ἀχράντου, ὑπερευλογημένης, ἐνδόξου, δεσποίνης 

ἡμῶν, Θεοτόκου καὶ ἀειπαρθένου Μαρίας (Ὑπεραγία 

Θεοτόκε σῶσον ἡμἁς) μετὰ πάντων τῶν ἁγίων μνημονεύ-

σαντες, ἑαυτοὺς καὶ ἀλλήλους καὶ πᾶσαν τὴν ζωὴν ἡμῶν Χριστῷ 

τῷ Θεῷ παραθώμεθα. 

Ὁ χορός· Σοί, Κύριε. 
Ὁ ἱερεὺς ἐκφώνως· 

Ὅτι πρέπει σοι πᾶσα δόξα, τιμὴ καὶ προσκύνησις, τῷ Πατρὶ 

καὶ τῷ Υἱῷ καὶ τῷ ἁγίῳ Πνεύματι, νῦν καὶ ἀεὶ καὶ εἰς τοὺς αἰῶ-

νας τῶν αἰώνων. 

Ὁ χορός· Ἀμήν. 
* 

ΤΟ «ΘΕΟΣ ΚΥΡΙΟΣ» ΤΑ ΑΠΟΛΥΤΙΚΙΑ (όπως στον Εσπερινόν)  

Ἦχος  α΄. Από Βιβλίο «Αναγνώστη» - Σιμωνόπετρας σελίδα 63      

Θεὸς Κύριος, καὶ ἐπέφανεν ἡμῖν· εὐλογη-

μένος ὁ ἐρχόμενος ἐν ὀνόματι Κυρίου. 

Στίχ. α´. Ἐξομολογεῖσθε τῷ Κυρίῳ, ὅτι ἀγα-

θός, ὅτι εἰς τὸν αἰῶνα τὸ ἔλεος αὐτοῦ. 

Θεὸς Κύριος, καὶ ἐπέφανεν ἡμῖν... 

Στίχ. β´. Πάντα τὰ ἔθνη ἐκύκλωσάν με, καὶ τῷ 

ὀνόματι Κυρίου ἠμυνάμην αὐτούς. 

Θεὸς Κύριος, καὶ ἐπέφανεν ἡμῖν... 

Στίχ. γ´. Παρὰ Κυρίου ἐγένετο αὕτη, καί ἐστι 

θαυμαστὴ ἐν ὀφθαλμοῖς ἡμῶν. 

Θεὸς Κύριος, καὶ ἐπέφανεν ἡμῖν... 

ΑΠΟΛΥΤΙΚΙΑ 

Καὶ ψάλλεται τὸ ἀπολυτίκιον τῆς ἑορτῆς. 

Ἦχος α´. 

Σῶσον, Κύριε, τὸν λαόν σου, καὶ εὐλόγησον 

τὴν κληρονομίαν σου, νίκας τοῖς βασιλεῦσι 

κατὰ βαρβάρων δωρούμενος, καὶ τὸ σὸν φυ-

λάττων, διὰ τοῦ Σταυροῦ σου πολίτευμα.   

(ἐκ γ´) 
* 

Εἶτα, συναπτὴ μικρὰ ὑπὸ τοῦ διακόνου, τοῦ χοροῦ ψάλλον-

τος μεθ᾿ ἑκάστην δέησιν τὸ Κύριε, ἐλέησον. 
Ἔτι καὶ ἔτι ἐν εἰρήνῃ τοῦ Κυρίου δεηθῶμεν. 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ Θεός, τῇ σῇ 

χάριτι. 

Τῆς παναγίας, ἀχράντου, ὑπερευλογημένης, ἐνδόξου, δεσποίνης 

ἡμῶν, Θεοτόκου καὶ ἀειπαρθένου Μαρίας (Ὑπεραγία 

Θεοτόκε σῶσον ἡμἁς) μετὰ πάντων τῶν ἁγίων μνημονεύ-

σαντες, ἑαυτοὺς καὶ ἀλλήλους καὶ πᾶσαν τὴν ζωὴν ἡμῶν Χριστῷ 

τῷ Θεῷ παραθώμεθα. 

Ὁ χορός· Σοί, Κύριε. 

Ὁ ἱερεὺς ἐκφώνως· 
Ὅτι σὸν τὸ κράτος καὶ σοὶ τὴν δόξαν ἀναπέμπομεν, τῷ 

Πατρὶ καὶ τῷ Υἱῷ καὶ τῷ ἁγίῳ Πνεύματι, νῦν καὶ ἀεὶ καὶ 

εἰς τοὺς αἰῶνας τῶν αἰώνων. 

Ὁ χορός· Ἀμήν. 
* 

ΚΑΘΙΣΜΑΤΑ  [Τὸ Ψαλτήριον καὶ ὁ Πολυέλεος] 
* 

Μετὰ τὴν α´ Στιχολογίαν, Κάθισμα. 

Ἦχος α´. Τοῦ λίθου σφραγισθέντος. 

Τοῦ Σταυροῦ σου τὸ ξύλον προσκυνοῦμεν 

Φιλάνθρωπε, ὅτι ἐν αὐτῷ προσηλώθης ἡ Ζω-

ὴ τῶν ἁπάντων. Παράδεισον ἠνέῳξας Σω-

τήρ, τῷ πίστει προσελθόντι σοι λῃστῇ· καὶ 

τρυφῆς κατηξιώθη, ὁμολογῶν σοι, Μνήσθητί 

μου Κύριε. Δέξαι ὥς περ ἐκεῖνον καὶ ἡμᾶς, 

κραυγάζοντας· Ἡμάρτομεν, πάντες τῇ εὐ-

σπλαγχνίᾳ σου, μὴ ὑπερίδῃς ἡμᾶς. 

Δόξα. Καὶ νῦν. Τὸ αὐτό. 



Τοῦ Σταυροῦ σου τὸ ξύλον ... 

Μετὰ τὴν β´ Στιχολογίαν, Κάθισμα. 

Ἦχος πλ. β´. 

Μόνον ἐπάγη τὸ ξύλον Χριστὲ τοῦ Σταυροῦ 

σου, τὰ θεμέλια ἐσαλεύθη τοῦ θανάτου Κύ-

ριε· ὃν γὰρ κατέπιε πόθῳ ὁ ᾍδης, ἀπήμεσε 

τρόμῳ· ἔδειξας ἡμῖν τὸ σωτήριόν σου Ἅγιε, 

καὶ δοξολογοῦμέν σε, Υἱὲ Θεοῦ, ἐλέησον ἡ-

μᾶς. 

Δόξα. Καὶ νῦν. Τὸ αὐτό. 

Μόνον ἐπάγη τὸ ξύλον ... 
* 

ΠΟΛΥΕΛΕΟΣ 
Ψαλμὸς ρλδ´ (134). Δοῦλοι Κύριον. Ψαλμὸς ρλε´ 

(135). Ἐξομολογεῖσθε τῷ Κυρίῳ. Εἷτα ἡ ἐκλογή· 
* 

Ψαλμὸς ρλδ´ (134). Δοῦλοι Κύριον.  
Από Βιβλίο «Αναγνώστη» - Σιμωνόπετρας σελίδα 

213  (Συνάπτεται στο τέλος αυτής της ακολουθίας) 

Ψαλμὸς ρλε´ (135). Ἐξομολογεῖσθε τῷ Κυρίῳ. 
Από Βιβλίο «Αναγνώστη» - Σιμωνόπετρας σελίδα 

215 (Συνάπτεται στο τέλος αυτής της ακολουθίας) 

Εἶτα ἡ ἐκλογή· Εἰς τὴν σεβασμίαν ὕψωσιν  

τοῦ τιμίου Σταυροῦ· 
* 

Τοὺς πολεμοῦντάς με. Ἀλληλούϊα. 

Δίκασον, Κύριε, τοὺς ἀδικοῦντάς με· πολέ-

μησον τοὺς πολεμοῦντάς με. 

Ἐπιλαβοῦ ὅπλου καὶ θυρεοῦ καὶ ἀνάστηθι 

εἰς τὴν βοήθειάν μου. 

Ἔκχεον ῥομφαίαν καὶ σύγκλεισον ἐξ ἐναντί-

ας τῶν καταδιωκόντων με. 

Ὡς ὅπλῳ εὐδοκίας ἐστεφάνωσας ἡμᾶς. 

Ἔδωκας τοῖς φοβουμένοις σε σημείωσιν, 

τοῦ φυγεῖν ἀπὸ προσώπου τόξου. 

Ἀναβὰς εἰς ὕψος, ᾐχμαλώτευσας αἰχμαλωσί-

αν. 

Ἔδωκας κληρονομίαν τοῖς φοβουμένοις τὸ 

ὄνομά σου. 

Τοῦ γνῶναι ἐν τῇ γῇ τὴν ὁδόν σου, ἐν πᾶσιν 

ἔθνεσι τὸ σωτήριόν σου. 

Εἴδοσαν πάντα τὰ πέρατα τῆς γῆς τὸ σωτήρι-

ον τοῦ Θεοῦ ἡμῶν. 

Προσκυνήσωμεν εἰς τὸν τόπον, οὗ ἔστησαν 

οἱ πόδες αὐτοῦ. 

Τότε ἀγαλλιάσονται πάντα τὰ ξύλα τοῦ δρυ-

μοῦ. 

Ὁ δὲ Βασιλεὺς ἡμῶν πρὸ αἰώνων, εἰργάσατο 

σωτηρίαν ἐν μέσῳ τῆς γῆς. 

Ὑψοῦτε Κύριον τὸν Θεὸν ἡμῶν καὶ προσκυ-

νεῖτε τῷ ὑποποδίῳ τῶν ποδῶν αὐτοῦ, ὅτι ἅγι-

ός ἐστι. 

Σχολάσατε καὶ γνῶτε, ὅτι ἐγώ εἰμι ὁ Θεός. 

Ὑψωθήσομαι ἐν τοῖς ἔθνεσιν, ὑψωθήσομαι 

ἐν τῇ γῇ. 

Εὐλογήσαι ἡμᾶς ὁ Θεός, ὁ Θεὸς ἡμῶν, εὐλο-

γήσαι ἡμᾶς ὁ Θεός. 

Σῶσον ὁ Θεὸς τὸν λαόν σου, καὶ εὐλόγησον 

τὴν κληρονομίαν σου. 

Καὶ ποίμανον αὐτούς, καὶ ἔπαρον αὐτούς, ἕ-

ως τοῦ αἰῶνος. 

Μετὰ δὲ τὸν πολυέλεον καὶ τὴν ἐκλογὴν ψάλλονται τὰ 

παρόντα. 

Δόξα. Τριαδικόν. Ἦχος α´. 

Τὸν Πατέρα προσκυνήσωμεν * καὶ τὸν Υἱὸν 

δοξολογήσωμεν * καὶ τὸ πανάγιον ὁμοῦ * 

πάντες Πνεῦμα ἀνυμνήσωμεν, * κράζοντες 

καὶ λέγοντες· * Παναγία Τριάς, * σῶσον 

πάντας ἡμᾶς. 

Καὶ νῦν. Θεοτοκίον. 

Τὴν μητέρα σου προσάγει σοι * εἰς ἱκεσίαν ὁ 

λαός σου, Χριστέ· * ταῖς παρακλήσεσιν αὐ-

τῆς * τοὺς οἰκτιρμούς σου δὸς ἡμῖν, ἀγαθέ, * 

ἵνα σε δοξάζωμεν, * τὴν ἐλπίδα τῶν ψυχῶν 

ἡμῶν. 
* 

Εἶτα, συναπτὴ μικρὰ ὑπὸ τοῦ διακόνου, τοῦ χοροῦ ψάλλον-

τος μεθ᾿ ἑκάστην δέησιν τὸ Κύριε, ἐλέησον. 
Ἔτι καὶ ἔτι ἐν εἰρήνῃ τοῦ Κυρίου δεηθῶμεν. 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ Θεός, τῇ σῇ 

χάριτι. 

Τῆς παναγίας, ἀχράντου, ὑπερευλογημένης, ἐνδόξου, δεσποίνης 

ἡμῶν, Θεοτόκου καὶ ἀειπαρθένου Μαρίας (Ὑπεραγία 

Θεοτόκε σῶσον ἡμἁς) μετὰ πάντων τῶν ἁγίων μνημονεύ-

σαντες, ἑαυτοὺς καὶ ἀλλήλους καὶ πᾶσαν τὴν ζωὴν ἡμῶν Χριστῷ 

τῷ Θεῷ παραθώμεθα. 

Ὁ χορός· Σοί, Κύριε. 

Ὁ ἱερεὺς ἐκφώνως· 
Ὅτι ηὐλόγηταί σου τὸ ὄνομα καὶ σοὶ τὴν δόξαν ἀναπέμ-

πομεν, τῷ Πατρὶ καὶ τῷ Υἱῷ καὶ τῷ ἁγίῳ Πνεύματι, νῦν 

καὶ ἀεὶ καὶ εἰς τοὺς αἰῶνας τῶν αἰώνων. 

Ὁ χορός· Ἀμήν. 



* 

Μετὰ τὸν Πολυέλεον, Κάθισμα. 

Ἦχος πλ. δ´. Τὸ προσταχθέν. 

Προδιετύπου μυστικῶς πάλαι τῷ χρόνῳ, ὁ Ἰ-

ησοῦς ὁ τοῦ Ναυῆ, Σταυροῦ τὸν τύπον, ὡς 

τὰς χεῖρας ἐξέτεινε σταυροφανῶς Σωτήρ 

μου· καὶ ἔστη ὁ ἥλιος ἕως ἐχθρούς, ἀνεῖλεν, 

ἀνθισταμένους σοὶ τῷ Θεῷ· νῦν δὲ οὗτος ἐ-

σκότισται, ἐπὶ Σταυροῦ σε ὁρῶν, θανάτου 

κράτος λύοντα, καὶ τὸν ᾍδην σκυλεύοντα. 

Δόξα. Καὶ νῦν. Τὸ αὐτό. 

Προδιετύπου μυστικῶς πάλαι τῷ χρόνῳ, ... 

* 

ΑΝΑΒΑΘΜΟΙ, ΠΡΟΚΕΙΜΕΝΟΝ 

Οἱ Ἀναβαθμοί· τὸ α´ Ἀντίφωνον τοῦ δ´ ἤχου. 

Ἐκ νεότητός μου * πολλὰ πολεμεῖ με πάθη· 

* ἀλλ᾿ αὐτὸς ἀντιλαβοῦ * καὶ σῶσον, Σωτήρ 

μου. (δίς) 

Οἱ μισοῦντες Σιών, * αἰσχύνθητε ἀπὸ τοῦ 

Κυρίου· * ὡς χόρτος γὰρ πυρὶ * ἔσεσθε ἀπε-

ξηραμμένοι. (δίς) 

Δόξα. 

Ἁγίῳ Πνεύματι * πᾶσα ψυχὴ ζωοῦται * καὶ 

καθάρσει ὑψοῦται, * λαμπρύνεται * τῇ τρια-

δικῇ Μονάδι * ἱεροκρυφίως. 

Καὶ νῦν. 

Ἁγίῳ Πνεύματι * ἀναβλύζει τὰ τῆς χάριτος 

ῥεῖθρα, * ἀρδεύοντα ἅπασαν τὴν κτίσιν * 

πρὸς ζωογονίαν. 

Προκείμενον. Ψαλμὸς Ϟζ´ (97). 

Εἴδοσαν πάντα τὰ πέρατα τῆς γῆς τὸ σω-

τήριον τοῦ Θεοῦ ἡμῶν. (Ϟζ´ 3) 

Στίχ. α´. ᾌσατε τῷ Κυρίῳ ᾆσμα καινόν , ὅτι 

θαυμαστὰ ἐποίησεν ὁ Κύριος. (Ϟζ´ 1) 

Εἴδοσαν πάντα τὰ πέρατα τῆς γῆς ... 

Στίχ. β´. Ἐγνώρισε Κύριος τὸ σωτήριον αὐ-

τοῦ, ἐναντίον τῶν ἐθνῶν ἀπεκάλυψε τὴν δι-

καιοσύνην αὐτοῦ. (Ϟζ´ 2) 

Εἴδοσαν πάντα τὰ πέρατα τῆς γῆς ... 
* 

ΤΑΞΙΣ ΕΥΑΓΓΕΛΙΟΥ ΤΟΥ ΟΡΘΡΟΥ 
* 

Ὁ διάκονος· Τοῦ Κυρίου δεηθῶμεν. 

Κύριε, ἐλέησον. 
Ὁ ἱερεύς· Ὅτι ἅγιος εἶ, ὁ Θεὸς ἡμῶν, ... 

Σταθερὸν Προκείμενον ὄρθρου.   Ἦχος β´. Ψαλμὸς ρν´ (150). 

Ἀμήν. Πᾶσα πνοὴ αἰνεσάτω τὸν Κύριον. 

Πᾶσα πνοὴ αἰνεσάτω τὸν Κύριον. 

Αἰνεσάτω πνοὴ… πᾶσα τὸν Κύριον. 
Ὁ διάκονος· Καὶ ὑπὲρ τοῦ καταξιωθῆναι ἡμᾶς τῆς ἀκροάσεως τοῦ 

ἁγίου Εὐαγγελίου Κύριον τὸν Θεὸν ἡμῶν ἱκετεύσωμεν. 

Κύριε, ἐλέησον. (γ´) 
Ὁ διάκονος· Σοφία· ὀρθοί· ἀκούσωμεν τοῦ ἁγίου Εὐαγγελίου. 

Ὁ ἱερεύς· Εἰρήνη πᾶσι. 

Καὶ τῷ Πνεύματί σου. 
Ὁ ἱερεύς· Ἐκ τοῦ κατὰ Ἰωάννην ἁγίου Εὐαγγελίου τὸ ἀνάγνωσμα. 

Ὁ διάκονος· Πρόσχωμεν. 

Δόξα σοι, Κύριε, δόξα σοι. 

Καὶ ἀναγινώσκει ὁ ἱερεὺς τὸ Εὐαγγέλιον τοῦ 

Ὄρθρου τῆς ἑορτῆς, ἀπὸ τῶν βημοθύρων, ἀπὸ 

τῆς Ὡραίας Πύλης. 

Ἐκ τοῦ κατὰ Ἰωάννην (ιβ´ 28-36) 

Εἶπεν ὁ Κύριος· Πάτερ, δόξασόν σου τὸ ὄνομα. Ἦλθεν οὖν 

φωνὴ ἐκ τοῦ οὐρανοῦ· Καὶ ἐδόξασα καὶ πάλιν δοξάσω. Ὁ οὖν 

ὄχλος ὁ ἑστὼς καὶ ἀκούσας ἔλεγεν βροντὴν γεγονέναι· ἄλλοι ἔ-

λεγον· Ἄγγελος αὐτῷ λελάληκεν. Ἀπεκρίθη καὶ εἶπεν Ἰησοῦς· Οὐ 

δι᾿ ἐμὲ ἡ φωνὴ αὕτη γέγονεν, ἀλλὰ δι᾿ ὑμᾶς. Νῦν κρίσις ἐστὶν 

τοῦ κόσμου τούτου, νῦν ὁ ἄρχων τοῦ κόσμου τούτου ἐκβλη-

θήσεται ἔξω· κἀγὼ ἐὰν ὑψωθῶ ἐκ τῆς γῆς, πάντας ἑλκύσω 

πρὸς ἐμαυτόν. Τοῦτο δὲ ἔλεγεν σημαίνων ποίῳ θανάτῳ ἤμελλεν 

ἀποθνῄσκειν. Ἀπεκρίθη οὖν αὐτῷ ὁ ὄχλος· Ἡμεῖς ἠκούσαμεν 

ἐκ τοῦ νόμου ὅτι ὁ Χριστὸς μένει εἰς τὸν αἰῶνα, καὶ πῶς σὺ 

λέγεις ὅτι δεῖ ὑψωθῆναι τὸν υἱὸν τοῦ ἀνθρώπου; τίς ἐστιν οὗ-

τος ὁ υἱὸς τοῦ ἀνθρώπου; Εἶπεν οὖν αὐτοῖς ὁ Ἰησοῦς· Ἔτι μι-

κρὸν χρόνον τὸ φῶς ἐν ὑμῖν ἐστιν. περιπατεῖτε ὡς τὸ φῶς ἔ-

χετε, ἵνα μὴ σκοτία ὑμᾶς καταλάβῃ· καὶ ὁ περιπατῶν ἐν τῇ 

σκοτίᾳ οὐκ οἶδεν ποῦ ὑπάγει. Ὡς τὸ φῶς ἔχετε, πιστεύετε εἰς 

τὸ φῶς, ἵνα υἱοὶ φωτὸς γένησθε. 

Ὁ χορός·    Δόξα σοι, Κύριε, δόξα σοι. 

Ὁ προεστὼς ἢ ὁ ἀναγνώστης, χύμα· 

Ἀνάστασιν Χριστοῦ θεασάμενοι, * προσκυ-

νήσωμεν ἅγιον Κύριον Ἰησοῦν, * τὸν μόνον 

ἀναμάρτητον. * Τὸν σταυρόν σου, Χριστέ, 

προσκυνοῦμεν * καὶ τὴν ἁγίαν σου ἀνάστα-

σιν * ὑμνοῦμεν καὶ δοξάζομεν· * σὺ γὰρ εἶ 

Θεὸς ἡμῶν, * ἐκτός σου ἄλλον οὐκ οἴδαμεν, 

* τὸ ὄνομά σου ὀνομάζομεν. * Δεῦτε πάντες 

οἱ πιστοὶ προσκυνήσωμεν * τὴν τοῦ Χριστοῦ 

ἁγίαν ἀνάστασιν· * ἰδοὺ γὰρ ἦλθε διὰ τοῦ 

Σταυροῦ * χαρὰ ἐν ὅλῳ τῷ κόσμῳ. * Διὰ 

παντὸς εὐλογοῦντες τὸν Κύριον, * ὑμνοῦμεν 

τὴν ἀνάστασιν αὐτοῦ. * Σταυρὸν γὰρ ὑπο-

μείνας δι᾿ ἡμᾶς, * θανάτῳ θάνατον ὤλεσεν. 

Εἶτα τὸν ν´ ψαλμόν, χύμα. 
* 

Ἐλέησόν με, ὁ Θεός, κατὰ τὸ μέγα ἔλεός 

σου καὶ κατὰ τὸ πλῆθος τῶν οἰκτιρμῶν σου 

ἐξάλειψον τὸ ἀνόμημά μου. 

Ἐπὶ πλεῖον πλῦνόν με ἀπὸ τῆς ἀνομίας μου 

καὶ ἀπὸ τῆς ἁμαρτίας μου καθάρισόν με. 



Ὅτι τὴν ἀνομίαν μου ἐγὼ γινώσκω, καὶ ἡ ἁ-

μαρτία μου ἐνώπιόν μού ἐστι διὰ παντός. 

Σοὶ μόνῳ ἥμαρτον καὶ τὸ πονηρὸν ἐνώπιόν 

σου ἐποίησα, ὅπως ἂν δικαιωθῇς ἐν τοῖς λό-

γοις σου καὶ νικήσῃς ἐν τῷ κρίνεσθαί σε. 

Ἰδοὺ γὰρ ἐν ἀνομίαις συνελήφθην, καὶ ἐν ἁ-

μαρτίαις ἐκίσσησέ με ἡ μήτηρ μου. 

Ἰδοὺ γὰρ ἀλήθειαν ἠγάπησας, τὰ ἄδηλα καὶ 

τὰ κρύφια τῆς σοφίας σου ἐδήλωσάς μοι. 

Ῥαντιεῖς με ὑσσώπῳ, καὶ καθαρισθήσομαι· 

πλυνεῖς με, καὶ ὑπὲρ χιόνα λευκανθήσομαι. 

Ἀκουτιεῖς μοι ἀγαλλίασιν καὶ εὐφροσύνην· ἀ-

γαλλιάσονται ὀστέα τεταπεινωμένα. 

Ἀπόστρεψον τὸ πρόσωπόν σου ἀπὸ τῶν ἁ-

μαρτιῶν μου καὶ πάσας τὰς ἀνομίας μου ἐξά-

λειψον. 

Καρδίαν καθαρὰν κτίσον ἐν ἐμοί, ὁ Θεός, καὶ 

πνεῦμα εὐθὲς ἐγκαίνισον ἐν τοῖς ἐγκάτοις μου. 

Μὴ ἀπορρίψῃς με ἀπὸ τοῦ προσώπου σου, 

καὶ τὸ Πνεῦμά σου τὸ ἅγιον μὴ ἀντανέλῃς 

ἀπ᾿ ἐμοῦ. 

Ἀπόδος μοι τὴν ἀγαλλίασιν τοῦ σωτηρίου 

σου, καὶ πνεύματι ἡγεμονικῷ στήριξόν με. 

Διδάξω ἀνόμους τὰς ὁδούς σου, καὶ ἀσεβεῖς 

ἐπὶ σὲ ἐπιστρέψουσι. 

Ῥῦσαί με ἐξ αἱμάτων, ὁ Θεός, ὁ Θεὸς τῆς σω-

τηρίας μου· ἀγαλλιάσεται ἡ γλῶσσά μου τὴν 

δικαιοσύνην σου. 

Κύριε, τὰ χείλη μου ἀνοίξεις, καὶ τὸ στόμα 

μου ἀναγγελεῖ τὴν αἴνεσίν σου. 

Ὅτι, εἰ ἠθέλησας θυσίαν, ἔδωκα ἄν· ὁλοκαυ-

τώματα οὐκ εὐδοκήσεις. 

Θυσία τῷ Θεῷ πνεῦμα συντετριμμένον· καρ-

δίαν συντετριμμένην καὶ τεταπεινωμένην ὁ 

Θεὸς οὐκ ἐξουδενώσει. 

Ἀγάθυνον, Κύριε, ἐν τῇ εὐδοκίᾳ σου τὴν Σι-

ών, καὶ οἰκοδομηθήτω τὰ τείχη Ἱερουσαλήμ. 

Τότε εὐδοκήσεις θυσίαν δικαιοσύνης, ἀνα-

φορὰν καὶ ὁλοκαυτώματα. 

Τότε ἀνοίσουσιν ἐπὶ τὸ θυσιαστήριόν σου μό-

σχους  

Εἶτα. Δόξα. Ἦχος β´. 

Σύ μου σκέπη κραταιὰ ὑπάρχεις, ὁ τριμερὴς 

Σταυρὸς τοῦ Χριστοῦ· ἁγίασόν με τῇ δυνά-

μει σου, ἵνα πίστει καὶ πόθῳ, προσκυνῶ καὶ 

δοξάζω σε. 

Καὶ νῦν. Τὸ αὐτό. 

Σύ μου σκέπη κραταιὰ ὑπάρχεις, ... 

Καὶ τὸ Ἰδιόμελον. Ἦχος πλ. β´. 

Στίχ. Ἐλέησόν με, ὁ Θεός, κατὰ τὸ μέγα ἔλεός 

σου, καὶ κατὰ τὸ πλῆθος τῶν οἰκτιρμῶν σου 

ἐξάλειψον τὸ ἀνόμημά μου. 

Σταυρὲ τοῦ Χριστοῦ, χριστιανῶν ἡ ἐλπίς, πε-

πλανημένων ὁδηγέ, χειμαζομένων λιμήν, ἐν 

πολέμοις νῖκος, οἰκουμένης ἀσφάλεια, νο-

σούντων ἰατρέ, νεκρῶν ἡ ἀνάστασις, ἐλέη-

σον ἡμᾶς. 
Ὁ ἱερεύς·  Σῶσον, ὁ Θεός, τὸν λαόν σου, καὶ εὐλόγησον τὴν 

κληρονομίαν σου· ἐπίσκεψαι τὸν κόσμον σου ἐν ἐλέει καὶ 

οἰτιρμοῖς· ὕψωσον κέρας Χριστιανῶν Ὀρθοδόξων, καὶ 

κατάπεμψον ἐφ ἡμᾶς τὰ ἐλέη σου τὰ πλούσια· πρεσβείαις τῆς 

παναχράντου, Δεσποίνης ἡμῶν, Θεοτόκου καὶ ἀειπαρθένου 

Μαρίας, δυνάμει τοῦ τιμίου καὶ ζωοποιοῦ Σταυροῦ, προστασίαις 

τῶν τιμίων ἐπουρανίων Δυνάμεων ἀσωμάτων, ἱκεσίαις τοῦ 

τιμίου, ἐνδόξου, προφήτου προδρόμου καὶ βαπτιστοῦ Ἰωάννου, 

τῶν ἁγίων, ἐνδόξων, καὶ πανευφήμων Ἀποστόλων. Τῶν ἐν 

ἁγίοις Πατέρων ἡμῶν, μεγάλων Ἱεραρχῶν, καὶ Οἰκουμενικῶν 

Διδασκάλων, Βασιλείου τοῦ Μεγάλου, Γρηγορίου τοῦ Θεολόγου 

καὶ Ἰωάννου τοῦ Χρυσοστόμου, Ἀθανασίου καὶ Κυρίλλου, 

Ἰωάννου τοῦ Ἐλεήμονος, πατριαρχῶν Ἀλεξανδρείας, Νικολάου 

τοῦ ἐν Μύροις τῆς Λυκίας, Σπυρίδωνος ἐπισκόπου 

Τριμυθοῦντος, καὶ Νεκταρίου τῆς Πενταπόλεως, τῶν 

θαυματουργῶν, τῶν ἁγίων ἐνδόξων μεγαλομαρτύρων Γεωργίου 

τοῦ Τροπαιοφόρου, Δημητρίου τοῦ Μυροβλύτου, Θεοδώρου τοῦ 

Τήρωνος, καὶ Θεοδώρου τοῦ Στρατηλάτου καὶ Μηνᾶ τοῦ 

θαυματουργοῦ, τῶν ἱερομαρτύρων Χαραλάμπους καὶ 

Ἐλευθερίου· τῶν ἁγίων, ἐνδόξων, μεγάλων μαρτύρων Θέκλας, 

Βαρβάρας, Ἀναστασίας, Κυριακῆς, Φωτεινῆς, Μαρίνης, 

Παρασκευῆς καὶ Εἰρήνης· τῶν ἁγίων ἐνδόξων καὶ καλλινίκων 

Μαρτύρων, τῶν ὁσίων καὶ θεοφόρων Πατέρων ἡμῶν, (ναοῦ), 

τῶν ἁγίων καὶ δικαίων θεοπατόρων Ἰωακεὶμ καὶ Ἄννης, 

(ἡμέρας), καὶ πάντων σου τῶν Ἁγίων ἱκετεύομέν σε, μόνε 

πολυέλεε Κύριε, ἐπάκουσον ἡμῶν τῶν ἁμαρτωλῶν δεομένων 

σου καὶ ἐλέησον ἡμᾶς. 

Χορὸς: Κύριε, ἐλέησον (ιβ') 

Ἱερεὺς: Ἐλέει, καὶ οἰκτιρμοῖς, καὶ φιλανθρωπίᾳ τοῦ 

μονογενοῦς σου Υἱοῦ, μεθ’ οὗ εὐλογητὸς εἶ, σὺν τῷ παναγίῳ καὶ 

ἀγαθῷ καὶ ζωοποιῷ σου Πνεύματι, νῦν καὶ ἀεὶ καὶ εἰς τοὺς 

αἰῶνας τῶν αἰώνων. 

Χορὸς: Ἀμήν. 
* 

Ο ΚΑΝΩΝ 
Καὶ μετὰ ταῦτα ὁ Κανών, ὃς τήν δε τὴν Ἀκροστιχίδα φέρει·  

Σταυρῷ πεποιθώς, ὕμνον ἐξερεύγομαι.  

Ποίημα τοῦ Κυρίου Κοσμᾶ. 

* 

ᾨδὴ α´. Ἦχος πλ. δ´. Ὁ εἱρμός. 

Σταυρὸν χαράξας Μωσῆς, ἐπ᾿ εὐθείας ῥά-

βδῳ, τὴν Ἐρυθρὰν διέτεμε, τῷ Ἰσραὴλ πε-

ζεύσαντι·τὴν δὲ ἐπιστρεπτικῶς, Φαραὼ τοῖς 

ἅρμασι, κροτήσας ἥνωσεν· ἐπ᾿ εὔρους δια-

γράψας, τὸ ἀήττητον ὅπλον· διὸ Χριστῷ ᾄ-

σωμεν, τῷ Θεῷ ἡμῶν· ὅτι δεδόξασται. 



Τροπάρια. 

Τὸν τύπον πάλαι Μωσῆς, τοῦ ἀχράντου πά-

θους, ἐν ἑαυτῷ προέφηνε, τῶν ἱερῶν μεσού-

μενος. Σταυρῷ δὲ σχηματισθείς, τεταμέναις 

τρόπαιον, παλάμαις ἤγειρε, τὸ κράτος διολέ-

σας, Ἀμαλὴκ τοῦ πανώλους· διὸ Χριστῷ ᾄ-

σωμεν, τῷ Θεῷ ἡμῶν, ὅτι δεδόξασται. 

Δόξα. 

Ἀνέθηκε Μωυσῆς, ἐπὶ στήλης ἄκος, φθορο-

ποιοῦ λυτήριον, καὶ ἰοβόλου δήγματος· καὶ 

ξύλῳ τύπῳ Σταυροῦ, τὸν πρὸς γῆν συρόμε-

νον, ὄφιν προσέδησεν, ἐγκάρσιον ἐν τούτῳ, 

θριαμβεύσας τὸ πῆμα· διὸ Χριστῷ ᾄσωμεν, 

τῷ Θεῷ ἡμῶν, ὅτι δεδόξασται. 

Καὶ νῦν. 

Ὑπέδειξεν οὐρανός, τοῦ Σταυροῦ τὸ τρόπαι-

ον, τῷ εὐσεβείας κράτορι, καὶ βασιλεῖ θεό-

φρονι, ἐχθρῶν ἐν ᾧ δυσμενῶν, κατεβλήθη 

φρύαγμα· ἀπάτη ἀνετράπη δέ, καὶ πίστις ἐ-

φηπλώθη, γῆς τοῖς πέρασι θεία· διὸ Χριστῷ 

ᾄσωμεν, τῷ Θεῷ ἡμῶν, ὅτι δεδόξασται. 

Καταβασία. 

Σταυρὸν χαράξας Μωσῆς * ἐπ᾿ εὐθείας ῥά-

βδῳ, * τὴν Ἐρυθρὰν διέτεμε * τῷ Ἰσραὴλ 

πεζεύσαντι· * τὴν δὲ ἐπιστρεπτικῶς * Φαραὼ 

τοῖς ἅρμασι * κροτήσας ἥνωσεν, * ἐπ᾿ εὔ-

ρους διαγράψας * τὸ ἀήττητον ὅπλον· * διὸ 

Χριστῷ ᾄσωμεν, * τῷ Θεῷ ἡμῶν, ὅτι δεδό-

ξασται. 

ᾨδὴ γ´. Ἦχος πλ. δ´. Ὁ εἱρμός. 

Ῥάβδος εἰς τύπον τοῦ μυστηρίου παραλαμ-

βάνεται· τῷ βλαστῷ γὰρ προκρίνει τὸν ἱερέα· 

τῇ στειρευούσῃ δὲ πρῴην, Ἐκκλησίᾳ νῦν, ἐ-

ξήνθησε, ξύλον Σταυροῦ, εἰς κράτος καὶ στε-

ρέωμα. 

Ῥάβδος εἰς τύπον τοῦ μυστηρίου ... 

Τροπάρια. 

Δόξα. 

Ὡς ἐπαφῆκε ῥαπιζομένη ὕδωρ ἀκρότομος, ἀ-

πειθοῦντι λαῷ καὶ σκληροκαρδίῳ, τῆς θεο-

κλήτου ἐδήλου, Ἐκκλησίας τὸ μυστήριον· ἧς 

ὁ Σταυρός, τὸ κράτος καὶ στερέωμα. 

Καὶ νῦν. 

Πλευρᾶς ἀχράντου λόγχῃ τρωθείσης, ὕδωρ 

σὺν αἵματι ἐξεβλήθη, ἐγκαινίζον διαθήκην, 

καὶ ῥυπτικὸν ἁμαρτίας· τῶν πιστῶν γὰρ 

Σταυρὸς καύχημα, καὶ βασιλέων κράτος καὶ 

στερέωμα. 

Καταβασία. 

Ῥάβδος εἰς τύπον * τοῦ μυστηρίου παραλαμ-

βάνεται· * τῷ βλαστῷ γὰρ προκρίνει τὸν ἱε-

ρέα· * τῇ στειρευούσῃ δὲ πρῴην * Ἐκκλησίᾳ 

νῦν ἐξήνθησε * ξύλον Σταυροῦ * εἰς κράτος 

καὶ στερέωμα. 
* 

Εἶτα, συναπτὴ μικρὰ ὑπὸ τοῦ διακόνου, τοῦ χοροῦ ψάλλον-

τος μεθ᾿ ἑκάστην δέησιν τὸ Κύριε, ἐλέησον. 
Ἔτι καὶ ἔτι ἐν εἰρήνῃ τοῦ Κυρίου δεηθῶμεν. 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ Θεός, τῇ σῇ 

χάριτι. 

Τῆς παναγίας, ἀχράντου, ὑπερευλογημένης, ἐνδόξου, δεσποίνης 

ἡμῶν, Θεοτόκου καὶ ἀειπαρθένου Μαρίας (Ὑπεραγία 

Θεοτόκε σῶσον ἡμἁς) μετὰ πάντων τῶν ἁγίων μνημονεύ-

σαντες, ἑαυτοὺς καὶ ἀλλήλους καὶ πᾶσαν τὴν ζωὴν ἡμῶν Χριστῷ 

τῷ Θεῷ παραθώμεθα. 

Ὁ χορός· Σοί, Κύριε. 
Ὁ ἱερεὺς ἐκφώνως· 

Ὅτι σὺ εἶ ὁ Θεὸς ἡμῶν καὶ σοὶ τὴν δόξαν ἀναπέμπομεν, 

τῷ Πατρὶ καὶ τῷ Υἱῷ καὶ τῷ ἁγίῳ Πνεύματι, νῦν καὶ ἀεὶ καὶ εἰς 

τοὺς αἰῶνας τῶν αἰώνων. 

 Ὁ χορός· Ἀμήν. 
* 

ΜΕΣῼΔΙΑ ΚΑΘΙΣΜΑΤΑ 

Κάθισμα. Ἦχος πλ. δ´. Τὸ προσταχθέν. 

Ἐν παραδείσῳ με τὸ πρίν, ξύλον ἐγύμνωσεν, 

οὗπερ τῇ γεύσει, ὁ ἐχθρὸς εἰσφέρει νέκρω-

σιν· τοῦ Σταυροῦ δὲ τὸ ξύλον, τῆς ζωῆς τὸ 

ἔνδυμα, ἀνθρώποις φέρον, ἐπάγη ἐπὶ τῆς γῆς, 

καὶ κόσμος ὅλος ἐπλήσθη πάσης χαρᾶς· ὃν 

ὁρῶντες ὑψούμενον, Θεῷ ἐν πίστει λαοί, 

συμφώνως ἀνακράξωμεν· Πλήρης δόξης ὁ 

οἶκός σου. (δίς) 
* * * 

Εἶτα αἱ δ´, ε´ καὶ Ϛ´ ᾠδαὶ τῶν κανόνων. 
ᾨδὴ δ´. Ἦχος πλ. δ´. Ὁ εἱρμός. 

Εἰσακήκοα, Κύριε, τῆς οἰκονομίας σου, τὸ μυστήριον, κατενόησα τὰ ἔργα σου καὶ ἐδόξασά σου τὴν θεό-

τητα. 

Τροπάρια. 

Πικρογόνους μετέβαλε, ξύλῳ Μωυσῆς πηγὰς ἐν ἐρήμῳ πάλαι, τῷ Σταυρῷ πρὸς τὴν εὐσέβειαν, τῶν ἐ-

θνῶν προφαίνων τὴν μετάθεσιν. 

Ὁ βυθῷ κολπωσάμενος, τέμνουσαν ἀνέδωκεν Ἰορδάνης ξύλῳ, τῷ Σταυρῷ καὶ τῷ Βαπτίσματι, τὴν τομὴν 

τῆς πλάνης τεκμαιρόμενος. 

Δόξα. 

Ἱερῶς προστοιβάζεται, ὁ τετραμερὴς λαὸς προηγούμενος, τῆς ἐν τύπῳ μαρτυρίου σκηνῆς, σταυροτύποις 

τάξεσι κλεϊζόμενος. 

Καὶ νῦν. 

Θαυμαστῶς ἐφαπλούμενος, τὰς ἡλιακὰς βολὰς ἐξηκόντισεν ὁ Σταυρός· καὶ διηγήσαντο, οὐρανοὶ τὴν δό-

ξαν τοῦ Θεοῦ ἡμῶν. 

Καταβασία. 

Εἰσακήκοα, Κύριε, * τῆς οἰκονομίας σου τὸ μυστήριον, * κατενόησα τὰ ἔργα σου * καὶ ἐδόξασά σου τὴν 

θεότητα. 

ᾨδὴ ε´. Ἦχος πλ. δ´. Ὁ εἱρμός. 

Ὦ τρισμακάριστον ξύλον! ἐν ᾧ ἐτάθη Χριστός, ὁ Βασιλεὺς καὶ Κύριος· δι᾿ οὗ πέπτωκεν ὁ ξύλῳ ἀπατή-

σας, τῷ ἐν σοὶ δελεασθείς, Θεῷ τῷ προσπαγέντι σαρκί, τῷ παρέχοντι, τὴν εἰρήνην ταῖς ψυχαῖς ἡμῶν. 

Τροπάρια. 

Σὲ τὸ ἀοίδιμον ξύλον, ἐν ᾧ ἐτάθη Χριστός, ἡ τὴν Ἐδὲμ φυλάττουσα, στρεφομένη ῥομφαία, Σταυρὲ ᾐδέ-

σθη· τὸ φρικτὸν δὲ Χερουβίμ, εἶξε τῷ σοὶ παγέντι Χριστῷ, τῷ παρέχοντι, τὴν εἰρήνην ταῖς ψυχαῖς ἡμῶν. 

Δόξα. 

Ὑποχθονίων δυνάμεις, ἀντίπαλοι τοῦ Σταυροῦ, φρίττουσι χαραττόμενον, τὸ σημεῖον ἐν ἀέρι ᾧ πολοῦσιν· 

οὐρανίων γηγενῶν, γένος δὲ γόνυ κάμπτει Χριστῷ, τῷ παρέχοντι, τὴν εἰρήνην ταῖς ψυχαῖς ἡμῶν. 

Καὶ νῦν. 

Μαρμαρυγαῖς ἀκηράτοις, φανεὶς ὁ θεῖος Σταυρός, ἐσκοτισμένοις ἔθνεσι, τοῖς ἐν πλάνῃ ἀπάτης τὸ θεῖον 

φέγγος, ἀπαστράψας οἰκειοῖ, τῷ ἐν αὐτῷ παγέντι Χριστῷ, τῷ παρέχοντι, τὴν εἰρήνην ταῖς ψυχαῖς ἡμῶν. 



Καταβασία. 

Ὦ τρισμακάριστον Ξύλον! * ἐν ᾧ ἐτάθη Χριστός, * ὁ βασιλεὺς καὶ Κύριος· * δι᾿ οὗ πέπτωκεν ὁ ξύλῳ ἀ-

πατήσας, * τῷ ἐν σοὶ δελεασθεὶς * Θεῷ τῷ προσπαγέντι σαρκί, * τῷ παρέχοντι * τὴν εἰρήνην ταῖς ψυχαῖς 

ἡμῶν. 

ᾨδὴ Ϛ´. Ἦχος πλ. δ´. Ὁ εἱρμός. 

Νοτίου θηρὸς ἐν σπλάγχνοις, παλάμας Ἰωνᾶς, σταυροειδῶς διεκπετάσας, τὸ σωτήριον πάθος προδιετύ-

που σαφῶς· ὅθεν τριήμερος ἐκδύς, τὴν ὑπερκόσμιον Ἀνάστασιν ὑπεζωγράφησε, τοῦ σαρκὶ προσπαγέντος 

Χριστοῦ τοῦ Θεοῦ, καὶ τριημέρῳ ἐγέρσει, τὸν κόσμον φωτίσαντος. 

Νοτίου θηρὸς ἐν σπλάγχνοις, ... 

Τροπάρια. 

Δόξα. 

Ὁ γήρᾳ καμφθεὶς καὶ νόσῳ τρυχωθείς, ἀνωρθοῦτο, Ἰακὼβ χεῖρας ἀμείψας, τὴν ἐνέργειαν φαίνων τοῦ ζω-

ηφόρου Σταυροῦ· τὴν παλαιότητα καὶ γάρ, τοῦ νομικοῦ σκιώδους, γράμματος ἐκαινογράφησεν, ὁ ἐν τού-

τῳ σαρκὶ προσπαγεὶς Θεός, καὶ τὴν ψυχόλεθρον νόσον, τῆς πλάνης ἀπήλασε. 

Καὶ νῦν. 

Νεαζούσαις θεὶς παλάμας, ὁ θεῖος Ἰσραὴλ σταυροειδῶς κάραις ἐδήλου, ὡς πρεσβύτερον κλέος ὁ νομολά-

τρις λαός· ὑποπτευθεὶς ὅθεν οὕτως ἐξηπατῆσθαι, οὐκ ἠλλοίωσε τὸν ζωηφόρον τύπον· ὑπερέξει λαὸς γὰρ 

Χριστοῦ τοῦ Θεοῦ, νεοπαγὴς ἀνεβόα, Σταυρῷ τειχιζόμενος. 

Καταβασία. 

Νοτίου θηρὸς ἐν σπλάγχνοις * παλάμας Ἰωνᾶς * σταυροειδῶς διεκπετάσας, * τὸ σωτήριον πάθος * προ-

διετύπου σαφῶς· * ὅθεν τριήμερος ἐκδύς, * τὴν ὑπερκόσμιον ἀνάστασιν * ὑπεζωγράφησε * τοῦ σαρκὶ 

προσπαγέντος Χριστοῦ τοῦ Θεοῦ * καὶ τριημέρῳ ἐγέρσει * τὸν κόσμον φωτίσαντος. 

* 

Εἶτα, συναπτὴ μικρὰ ὑπὸ τοῦ διακόνου, τοῦ χοροῦ ψάλλον-

τος μεθ᾿ ἑκάστην δέησιν τὸ Κύριε, ἐλέησον. 
Ἔτι καὶ ἔτι ἐν εἰρήνῃ τοῦ Κυρίου δεηθῶμεν. 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ Θεός, τῇ σῇ 

χάριτι. 

Τῆς παναγίας, ἀχράντου, ὑπερευλογημένης, ἐνδόξου, δεσποίνης 

ἡμῶν, Θεοτόκου καὶ ἀειπαρθένου Μαρίας (Ὑπεραγία 

Θεοτόκε σῶσον ἡμἁς) μετὰ πάντων τῶν ἁγίων μνημονεύ-

σαντες, ἑαυτοὺς καὶ ἀλλήλους καὶ πᾶσαν τὴν ζωὴν ἡμῶν Χριστῷ 

τῷ Θεῷ παραθώμεθα. 

Ὁ χορός· Σοί, Κύριε. 
Ὁ ἱερεὺς ἐκφώνως· 

Σὺ γὰρ εἶ ὁ βασιλεὺς τῆς εἰρήνης καὶ σωτὴρ τῶν ψυχῶν ἡ-

μῶν, καὶ σοὶ τὴν δόξαν ἀναπέμπομεν, τῷ Πατρὶ καὶ τῷ Υἱῷ καὶ 

τῷ ἁγίῳ Πνεύματι, νῦν καὶ ἀεὶ καὶ εἰς τοὺς αἰῶνας τῶν αἰώνων. 

 Ὁ χορός· Ἀμήν. 
* 

ΚΟΝΤΑΚΙΟΝ, ΟΙΚΟΣ, ΣΥΝΑΞΑΡΙΟΝ 
* 

Κοντάκιον. Ἦχος δ´. Αὐτόμελον. 

Ὁ ὑψωθεὶς ἐν τῷ Σταυρῷ ἑκουσίως, τῇ ἐπω-

νύμῳ σου καινῇ πολιτείᾳ, τοὺς οἰκτιρμούς 

σου δώρησαι, Χριστὲ ὁ Θεός. Εὔφρανον ἐν 

τῇ δυνάμει σου, τοὺς πιστοὺς βασιλεῖς ἡμῶν, 

νίκας χορηγῶν αὐτοῖς, κατὰ τῶν πολεμίων· 

τὴν συμμαχίαν ἔχοιεν τὴν σήν, ὅπλον εἰρή-

νης, ἀήττητον τρόπαιον. 

Ὁ Οἶκος. 

Ὁ μετὰ τρίτον οὐρανὸν ἀρθεὶς ἐν Παραδεί-

σῳ, καὶ ῥήματα ἀκούσας τὰ ἄῤῥητα καὶ θεῖα, 

ἃ οὐκ ἐξὸν γλώσσαις λαλεῖν, τί τοῖς Γαλά-

ταις γράφει, ὡς ἐρασταὶ τῶν Γραφῶν, ἀνέ-

γνωτε καὶ ἔγνωτε· Ἐμοί, φησί, καυχᾶσθαι μὴ 

γένοιτο, πλὴν εἰ μὴ ἐν μόνῳ τῷ Σταυρῷ τῷ 

τοῦ Κυρίου, ἐν ᾧ παθών, ἔκτεινε τὰ πάθη. 

Αὐτὸν οὖν καὶ ἡμεῖς βεβαίως κρατῶμεν τοῦ 

Κυρίου τὸν Σταυρὸν καύχημα πάντες· ἔστι 

γὰρ σωτήριον ἡμῖν τοῦτο τὸ ξύλον, ὅπλον εἰ-

ρήνης, ἀήττητον τρόπαιον. 

Συναξάριον. 

Τῇ ΙΔ´ τοῦ αὐτοῦ μηνός, ἡ παγκόσμιος Ὕ-

ψωσις τοῦ τιμίου καὶ ζωοποιοῦ Σταυροῦ. 

(327) 

Στίχ. Τὰς ἐν λάρυγγι, Σῶτερ, ὑψώσεις φέρει. 

Ὑψούμενον βλέπουσα τὸν Σταυρὸν κτίσις. 

Ὑψώθη δεκάτῃ, Σταυροῦ ξύλον ἠδὲ τετάρτῃ. 

Τῇ αὐτῇ ἡμέρᾳ, μνήμη τοῦ ἁγίου μάρτυρος 

Πάπα τοῦ ἐν Λυκαονίᾳ. (†305) 

Στίχ. ᾘδεῖτο Πάπας πρὸς τὰ στίγματα στένειν, 

Βοηθὸν ἐγγὺς τὸν Θεὸν κεκτημένος. 

Τῇ αὐτῇ ἡμέρᾳ, μνήμη τοῦ ἁγίου μάρτυρος 

Θεοκλέους, ξίφει τελειωθέντος. 

Στίχ. Πρὸς κλῆσιν ἥκει καὶ Θεοκλῆς τὴν ἄνω, 

Ἔχων ὄχημα τὴν τομὴν τὴν ἐκ ξίφους. 

Τῇ αὐτῇ ἡμέρᾳ, μνήμη τοῦ ἁγίου μάρτυρος 

Βαλεριανοῦ, τοῦ νηπίου, ξίφει τελειωθέντος. 

Στίχ. Βαλεριανῷ τῷ μικρῷ Θεὸς μέγας, 

Ἐν οὐρανῷ δέδωκε πάμμεγα στέφος. 

Τῇ αὐτῇ ἡμέρᾳ, μνήμη τῆς εὐσεβεστάτης 

βασιλίσσης Πλακίλλης, συζύγου γενομένης 

τοῦ μεγάλου βασιλέως Θεοδοσίου. (†400) 

Στίχ. Φθαρτὸν λιποῦσα στέμμα γῆς ἡ Πλακίλλα, 

Ἐν οὐρανοῖς ἄφθαρτον εὕρηκε στέφος. 

Τῇ αὐτῇ ἡμέρᾳ, ἡ κοίμησις τοῦ ἐν ἁγίοις 

πατρὸς ἡμῶν Ἰωάννου ἀρχιεπισκόπου 

Κωνσταντινουπόλεως τοῦ Χρυσοστόμου· 

ἐν ταύτῃ γὰρ ἀνεπαύσατο, ἀλλὰ διὰ τὴν ἑορ-

τὴν τοῦ τιμίου Σταυροῦ μετετέθη ἡ τούτου ἑ-

ορτὴ εἰς τὸν Νοέμβριον μῆνα. (†407) 

Στίχ. Συσταυρωθείς, Χρυσόστομε, τῷ Κυρίῳ,  

Τῇ τοῦ Σταυροῦ ἡμέρᾳ Αὐτῷ ἀνεπαύσω. 

Τῇ αὐτῇ ἡμέρᾳ, μνήμη τῶν ἐν ἁγίοις πατέρων ἡ-

μῶν, τῶν συνελθόντων ἐν τῇ ἁγίᾳ καὶ οἰκουμε-

νικῇ ἕκτῃ συνόδῳ, ἐπὶ τῆς βασιλείας Κωνσταν-

τίνου τοῦ πωγωνάτου, υἱοῦ Ἰουστινιανοῦ τοῦ 

δευτέρου, τοῦ καλουμένου ῥινοτμήτου, Σεργίου 

τὴν Ἐκκλησίαν Κωνσταντινουπόλεως ἰθύνον-

τος, καὶ Ἀγάθωνος τὴν Ῥωμαίων. Ἠθροίσθη δὲ 

ἐν τῷ Τρούλλῳ τοῦ Παλατίου, τῷ λεγομένῳ 

Ὠάτῳ, ἀναθέματι καθυποβαλοῦσα Σέργιον καὶ 

Πύῤῥον καὶ Πέτρον καὶ Παῦλον, ἐπισκόπους γε-

νομένους Κωνσταντινουπόλεως. Μακρόβιόν τε 

τὸν Ἀντιοχείας, καὶ Κῦρον τὸν Ἀλεξανδρείας, 

καὶ Ὀνώριον τὸν Ῥώμης, Στέφανόν τε καὶ Πο-



λυχρόνιον καὶ τοὺς σὺν αὐτοῖς. Ἥτις ἁγία σύνο-

δος, ἐπὶ μὲν τοῦ δηλωθέντος Κωνσταντίνου τοῦ 

πωγωνάτου συνηθροίσθη· ἡ δὲ τῶν λανόνων ἔκ-

δοσις ἐπὶ Ἰουστινιανοῦ τοῦ υἱοῦ αὐτοῦ γέγονε. 

(680-681) 

Στίχ. Ὑπόστασιν μὲν τοῦ Θεανθρώπου μίαν,  

Διττὰς δὲ γνῶθι καὶ θελήσεις καὶ φύσεις. 

Σέβειν θελήσεις τοῦ Θεναθρώπου δύο,  

Ἕκτη διδάσκει πληθὺς εὐσεβοφρόνων. 

Τῇ αὐτῇ ἡμέρᾳ, μνήμη τοῦ ἁγίου νέου ὁσιο-

μάρτυρος Μακαρίου, ἐν Θεσσαλονίκῃ μαρ-

τυρήσαντος καὶ ξίφει τελειωθέντος. (†1527) 

Στίχ. Μακάρων σκηνώσεων ἀπολαύεις,  

νέε ὁσιομάρτυς, Μακάριε γενναῖε. 

Δυνάμει τοῦ Σταυροῦ σου, καὶ ταῖς τῶν ἁγίων 

πρεσβείαις, ὁ Θεός, ἐλέησον ἡμᾶς. Ἀμήν. 

* 

Εἶτα αἱ ζ´ καὶ η´ ᾠδαὶ τῶν κανόνων. 
ᾨδὴ ζ´. Ἦχος πλ. δ´. Ὁ εἱρμός. 

Ἔκνοον πρόσταγμα τυράννου δυσσεβοῦς, λαοὺς ἐκλόνησε, πνέον ἀπειλῆς καὶ δυσφημίας θεοστυγοῦς· ὅμως τρεῖς Παῖδας οὐκ 

ἐδειμάτωσε, θυμὸς θηριώδης, οὐ πῦρ βρόμιον· ἀλλ᾿ ἀντηχοῦντι δροσοβόλῳ πνεύματι, πυρὶ συνόντες ἔψαλλον· Ὁ ὑπερύμνη-

τος, τῶν Πατέρων καὶ ἡμῶν, Θεὸς εὐλογητὸς εἶ. 

Ξύλου γευσάμενος ὁ πρῶτος ἐν βροτοῖς, φθορᾷ παρῴκησε· ῥίψιν γὰρ ζωῆς ἀτιμοτάτην κατακριθείς, ὅλῳ τῷ γένει σωματοφθό-

ρος τις, ὡς λύμη τῆς νόσου μετέδωκεν· ἀλλ᾿ εὑρηκότες γηγενεῖς ἀνάκλησιν, Σταυροῦ τὸ ξύλον κράζομεν· Ὁ ὑπερύμνητος, τῶν 

Πατέρων καὶ ἡμῶν, Θεὸς εὐλογητὸς εἶ. 

Δόξα. 

Ἔλυσε πρόσταγμα Θεοῦ παρακοή, καὶ ξύλον ἤνεγκε θάνατον βροτοῖς, τὸ μὴ εὐκαίρως μεταληφθέν· ἐν ἀσφαλείᾳ τῆς ἐριτίμου 

δέ, ἐντεῦθεν ζωῆς τὸ ξύλον εἴργετο, ὃ νυκτιλόχου δυσθανοῦς ἠνέῳξεν, εὐγνωμοσύνῃ κράζοντος· Ὁ ὑπερύμνητος, τῶν Πατέ-

ρων καὶ ἡμῶν, Θεὸς εὐλογητὸς εἶ. 

Καὶ νῦν. 
Ῥάβδου προσπτύσσεται τὸ ἄκρον Ἰωσήφ, ὁ γεννησόμενα, βλέπων Ἰσραήλ, τῆς βασιλείας τὸ κραταιόν, ὅπως συνέξει ὁ ὑπερέν-

δοξος Σταυρὸς προδηλῶν· οὗτος γὰρ τοῖς βασιλεῦσι, τροπαιοῦχον καύχημα, καὶ φῶς τοῖς πίστει κράζουσιν· Ὁ ὑπερύμνητος, 

τῶν Πατέρων καὶ ἡμῶν, Θεὸς εὐλογητὸς εἶ. 

Καταβασία. 

Ἔκνοον πρόσταγμα * τυράννου δυσσεβοῦς * λαοὺς ἐκλόνησε, * πνέον ἀπειλῆς * καὶ δυσφημίας θεοστυγοῦς· * ὅμως τρεῖς 

παῖδας * οὐκ ἐδειμάτωσε * θυμὸς θηριώδης, * οὐ πῦρ βρόμιον· * ἀλλ᾿ ἀντηχοῦντι * δροσοβόλῳ πνεύματι * πυρὶ συνόντες ἔ-

ψαλλον· * Ὁ ὑπερύμνητος * τῶν πατέρων καὶ ἡμῶν * Θεός, εὐλογητὸς εἶ. 

ᾨδὴ η´. Ἦχος πλ. δ´. Ὁ εἱρμός. 

Εὐλογεῖτε Παῖδες, τῆς Τριάδος ἰσάριθμοι, δημιουργὸν Πατέρα Θεόν· ὑμνεῖτε τὸν συγκαταβάντα Λόγον, καὶ τὸ πῦρ εἰς δρόσον 

μεταποιήσαντα· καὶ ὑπερυψοῦτε, τὸ πᾶσι ζωὴν παρέχον, Πνεῦμα πανάγιον εἰς τοὺς αἰῶνας. 

Ὑψουμένου ξύλου, ῥαντισθέντος ἐν αἵματι, τοῦ σαρκωθέντος Λόγου Θεοῦ, ὑμνεῖτε αἱ τῶν οὐρανῶν Δυνάμεις, βροτῶν τὴν ἀ-
νάκλησιν ἑορτάζουσαι· Λαοὶ προσκυνεῖτε Χριστοῦ τὸν Σταυρόν, δι᾿ οὗ τῷ κόσμῳ ἀνάστασις εἰς τοὺς αἰῶνας. 

Στίχ. Εὐλογοῦμεν Πατέρα, Υἱὸν καὶ Ἅγιον Πνεῦμα τὸν Κύριον,  

ὑμνοῦμεν καὶ ὑπερυψοῦμεν αὐτὸν εἰς τοὺς αἰῶνας. 

Γηγενεῖς παλάμαις, οἰκονόμοι τῆς χάριτος, Σταυρὸν οὗ ἔστη Χριστὸς ὁ Θεός, ὑψοῦτε ἱεροπρεπῶς καὶ λόγχην, Θεοῦ Λόγου 

σῶμα ἀντιτορήσασαν. Ἰδέτωσαν ἔθνη πάντα τὸ σωτήριον τοῦ Θεοῦ, δοξάζοντα εἰς τοὺς αἰῶνας. 

Καὶ νῦν. 

Οἱ τῇ ψήφῳ, προκριθέντες ἀγάλλεσθε, χριστιανῶν πιστοὶ Βασιλεῖς· καυχᾶσθε τῷ τροπαιοφόρῳ ὅπλῳ, λαχόντες θεόθεν, Σταυ-

ρὸν τὸν τίμιον· ἐν τούτῳ γὰρ φῦλα πολέμων, θράσος ἐπιζητοῦντα, σκεδάννυνται εἰς τοὺς αἰῶνας. 

Καταβασία. 

Στίχ. Αἰνοῦμεν, εὐλογοῦμεν, προσκυνοῦμεν τὸν Κύριον,  

ὑμνοῦντες καὶ ὑπερυψοῦντες αὐτὸν εἰς τοὺς αἰῶνας. 

Εὐλογεῖτε, παῖδες, * τῆς Τριάδος ἰσάριθμοι, * δημιουργὸν Πατέρα Θεόν· * ὑμνεῖτε τὸν συγκαταβάντα Λόγον * καὶ τὸ πῦρ εἰς 

δρόσον μεταποιήσαντα· * καὶ ὑπερυψοῦτε * τὸ πᾶσι ζωὴν παρέχον * Πνεῦμα πανάγιον εἰς τοὺς αἰῶνας. 

* * * 

ΚΑΤΑΒΑΣΙΑΙ 

Τῆς Ὑψώσεως τοῦ τιμίου Σταυροῦ 

Ψάλλονται τῇ 1ῃ Αὐγούστου, ἀπὸ τῆς 6ης 

μέχρι τῆς 13ης Αὐγούστου καὶ ἀπὸ τῆς 24ης 

Αὐγούστου μέχρι τῆς 21ης Σεπτεμβρίου. 
[εἰς τὸ τέλος ἑκάστης ᾠδῆς, εἰδεμὴ μετὰ τὸ συναξάριον] 

ᾨδὴ α´. Ἦχος πλ. δ´. 

Σταυρὸν χαράξας Μωσῆς * ἐπ᾿ εὐθείας ῥά-

βδῳ, * τὴν Ἐρυθρὰν διέτεμε * τῷ Ἰσραὴλ 

πεζεύσαντι· * τὴν δὲ ἐπιστρεπτικῶς * Φαραὼ 

τοῖς ἅρμασι * κροτήσας ἥνωσεν, * ἐπ᾿ εὔ-

ρους διαγράψας * τὸ ἀήττητον ὅπλον· * διὸ 

Χριστῷ ᾄσωμεν, * τῷ Θεῷ ἡμῶν, ὅτι δεδό-

ξασται. 

ᾨδὴ γ´. 

Ῥάβδος εἰς τύπον * τοῦ μυστηρίου παραλαμ-

βάνεται· * τῷ βλαστῷ γὰρ προκρίνει τὸν ἱε-

ρέα· * τῇ στειρευούσῃ δὲ πρῴην * Ἐκκλησίᾳ 

νῦν ἐξήνθησε * ξύλον Σταυροῦ * εἰς κράτος 

καὶ στερέωμα. 

ᾨδὴ δ´. 

Εἰσακήκοα, Κύριε, * τῆς οἰκονομίας σου τὸ 

μυστήριον, * κατενόησα τὰ ἔργα σου * καὶ 

ἐδόξασά σου τὴν θεότητα. 

ᾨδὴ ε´. 

Ὦ τρισμακάριστον Ξύλον! * ἐν ᾧ ἐτάθη 

Χριστός, * ὁ βασιλεὺς καὶ Κύριος· * δι᾿ οὗ 

πέπτωκεν ὁ ξύλῳ ἀπατήσας, * τῷ ἐν σοὶ δε-

λεασθεὶς * Θεῷ τῷ προσπαγέντι σαρκί, * τῷ 

παρέχοντι * τὴν εἰρήνην ταῖς ψυχαῖς ἡμῶν. 

ᾨδὴ Ϛ´. 

Νοτίου θηρὸς ἐν σπλάγχνοις * παλάμας Ἰω-

νᾶς * σταυροειδῶς διεκπετάσας, * τὸ σωτή-

ριον πάθος * προδιετύπου σαφῶς· * ὅθεν 

τριήμερος ἐκδύς, * τὴν ὑπερκόσμιον ἀνά-

στασιν * ὑπεζωγράφησε * τοῦ σαρκὶ προ-

σπαγέντος Χριστοῦ τοῦ Θεοῦ * καὶ τριημέ-

ρῳ ἐγέρσει * τὸν κόσμον φωτίσαντος. 

ᾨδὴ ζ´. 

Ἔκνοον πρόσταγμα * τυράννου δυσσεβοῦς 

* λαοὺς ἐκλόνησε, * πνέον ἀπειλῆς * καὶ δυ-

σφημίας θεοστυγοῦς· * ὅμως τρεῖς παῖδας * 

οὐκ ἐδειμάτωσε * θυμὸς θηριώδης, * οὐ πῦρ 

βρόμιον· * ἀλλ᾿ ἀντηχοῦντι * δροσοβόλῳ 

πνεύματι * πυρὶ συνόντες ἔψαλλον· * Ὁ ὑπε-

ρύμνητος * τῶν πατέρων καὶ ἡμῶν * Θεός, 

εὐλογητὸς εἶ. 

ᾨδὴ η´. 

Αἰνοῦμεν, εὐλογοῦμεν και προσκυνοῦμεν  

τὸν Κύριον.   

Εὐλογεῖτε, παῖδες, * τῆς Τριάδος ἰσάριθμοι, 

* δημιουργὸν Πατέρα Θεόν· * ὑμνεῖτε τὸν 

συγκαταβάντα Λόγον * καὶ τὸ πῦρ εἰς δρό-

σον μεταποιήσαντα· * καὶ ὑπερυψοῦτε * τὸ 

πᾶσι ζωὴν παρέχον * Πνεῦμα πανάγιον εἰς 

τοὺς αἰῶνας. 

* * * 

Ὁ διάκονος· Τὴν Θεοτόκον καὶ Μητέρα Τοῦ Φωτός, 

ἐν ὕμνοις τιμῶντες μεγαλύνομεν. 
* 



Μετὰ τὴν ἐκφώνηση τοῦ Διακόνου ἢ τοῦ Ἱερέως «Τὴν Θεοτόκον καὶ Μητέρα τοῦ 

Φωτός, ...», ἡ στιχολογία τῆς Τιμιωτέρας ψάλλεται στὸν ἦχο τῶν καταβασιῶν· 

ἕπεται ἡ θ´ (ἐνάτη) ᾠδὴ τῶν καταβασιῶν. Ὅταν τὸ ὁρίζει τὸ τυπικό, σὲ 
δεσποτικὲς καὶ θεομητορικὲς ἑορτὲς δὲν στιχολογεῖται ἡ Τιμιωτέρα ἀλλὰ 
ψάλλεται ὅλη ἡ ἐνάτη ᾠδή. 

* 

ῼΔΗ ΤΗΣ ΘΕΟΤΟΚΟΥ  

Ἡ Τιμιωτέρα οὐ στιχολογεῖται. 
* 

ᾨδὴ θ´. Ἦχος πλ. δ´. 

(Ἡ Τιμιωτέρα οὐ στιχολογεῖται). 

Ὁ εἱρμός. 

Μυστικὸς εἶ Θεοτόκε Παράδεισος, ἀγεωργή-

τως βλαστήσασα Χριστόν, ὑφ᾿ οὗ τὸ τοῦ 

Σταυροῦ, ζωηφόρον ἐν γῇ, προφυτούργηται 

δένδρον· δι᾿ οὗ νῦν ὑψουμένου, προσκυ-

νοῦντες αὐτόν, σὲ μεγαλύνομεν. 

Μυστικὸς εἶ Θεοτόκε Παράδεισος, ... 

Ἀγαλλέσθω τὰ δρυμοῦ ξύλα σύμπαντα, ἁγια-

σθείσης τῆς φύσεως αὐτῶν, ὑφ᾿ οὗ περ ἐξ 

ἀρχῆς, ἐφυτεύθη Χριστοῦ, τανυθέντος ἐν ξύ-

λῳ· δι᾿ οὗ νῦν ὑψουμένου, προσκυνοῦμεν 

αὐτὸν καὶ μεγαλύνομεν. 

Ἱερὸν ἠγέρθη κέρας θεόφροσι, τῆς κεφαλῆς 

τῶν ἁπάντων ὁ Σταυρός, ἐν ᾧ ἁμαρτωλῶν 

νοουμένων, συνθλῶνται τὰ κέρατα πάντα· 

δι᾿ οὗ νῦν ὑψουμένου, προσκυνοῦμεν αὐτὸν 

καὶ μεγαλύνομεν. 

Εἱρμὸς ἄλλος. 

Ὁ διὰ βρώσεως τοῦ ξύλου, τῷ γένει προσγε-

νόμενος θάνατος, διὰ Σταυροῦ κατήργηται 

σήμερον· τῆς γὰρ Προμήτορος ἡ παγγενὴς 

κατάρα διαλέλυται, τῷ βλαστῷ τῆς ἁγνῆς 

Θεομήτορος· ἣν πᾶσαι αἱ Δυνάμεις, τῶν οὐ-

ρανῶν μεγαλύνουσιν. 

Μὴ τὴν πικρίαν τὴν τοῦ ξύλου, ἐάσας ἀναι-

ρέσιμον Κύριε, διὰ Σταυροῦ τελείως ἐξήλει-

ψας· ὅθεν καὶ ξύλον ἔλυσε ποτέ, πικρίαν ὑ-

δάτων Μεῤῥᾶς, προτυποῦν τοῦ Σταυροῦ τὴν 

ἐνέργειαν· ἣν πᾶσαι αἱ Δυνάμεις, τῶν οὐρα-

νῶν μεγαλύνουσιν. 

Δόξα. 

Ἀδιαλείπτως βαπτομένους, τῷ ζόφῳ τοῦ 

προπάτορος Κύριε, διὰ Σταυροῦ ἀνύψωσας 

σήμερον· ὡς γὰρ τῇ πλάνῃ ἄγαν ἀκρατῶς, ἡ 

φύσις προκατηνέχθη, παγκλήρως ἡμᾶς πάλιν 

ἀνώρθωσε, τὸ φῶς τὸ τοῦ Σταυροῦ σου· ὃν 

οἱ πιστοὶ μεγαλύνομεν. 

Καὶ νῦν. 

Ἵνα τὸν τύπον ὑποδείξῃς, τῷ κόσμῳ προ-

σκυνούμενον Κύριε, τὸν τοῦ Σταυροῦ ἐν πᾶ-

σιν ὡς ἔνδοξον, ἐν οὐρανῷ ἐμόρφωσας, φωτὶ 

ἀπλέτῳ ἠγλαϊσμένον, Βασιλεῖ πανοπλίαν ἀ-

ήττητον· ἣν πᾶσαι αἱ Δυνάμεις, τῶν οὐρανῶν 

μεγαλύνουσιν. 

Καταβασία. 

Μυστικὸς εἶ, Θεοτόκε, παράδεισος, * ἀγε-

ωργήτως βλαστήσασα Χριστόν, * ὑφ᾿ οὗ τὸ 

τοῦ Σταυροῦ * ζωηφόρον ἐν γῇ * πεφυτούρ-

γηται δένδρον· * δι᾿ οὗ νῦν ὑψουμένου, * 

προσκυνοῦντες αὐτόν, * σὲ μεγαλύνομεν. 

Καί· 

Ὁ διὰ βρώσεως τοῦ ξύλου, τῷ γένει προσγε-

νόμενος θάνατος, διὰ Σταυροῦ κατήργηται 

σήμερον· τῆς γὰρ Προμήτορος ἡ παγγενὴς 

κατάρα διαλέλυται, τῷ βλαστῷ τῆς ἁγνῆς 

Θεομήτορος· ἣν πᾶσαι αἱ Δυνάμεις, τῶν οὐ-

ρανῶν μεγαλύνουσιν. 

* 

Εἶτα, συναπτὴ μικρὰ ὑπὸ τοῦ διακόνου, τοῦ χοροῦ ψάλλον-

τος μεθ᾿ ἑκάστην δέησιν τὸ Κύριε, ἐλέησον. 
Ἔτι καὶ ἔτι ἐν εἰρήνῃ τοῦ Κυρίου δεηθῶμεν. 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ Θεός, τῇ σῇ 

χάριτι. 

Τῆς παναγίας, ἀχράντου, ὑπερευλογημένης, ἐνδόξου, δεσποίνης 

ἡμῶν, Θεοτόκου καὶ ἀειπαρθένου Μαρίας (Ὑπεραγία 

Θεοτόκε σῶσον ἡμἁς) μετὰ πάντων τῶν ἁγίων μνημονεύ-

σαντες, ἑαυτοὺς καὶ ἀλλήλους καὶ πᾶσαν τὴν ζωὴν ἡμῶν Χριστῷ 

τῷ Θεῷ παραθώμεθα. 

Ὁ χορός· Σοί, Κύριε. 
Ὁ ἱερεὺς ἐκφώνως· 

Ὅτι σὲ αἰνοῦσι πᾶσαι αἱ δυνάμεις τῶν οὐρανῶν, καὶ 

σοὶ τὴν δόξαν ἀναπέμπομεν, τῷ Πατρὶ καὶ τῷ Υἱῷ καὶ τῷ ἁγίῳ 

Πνεύματι, νῦν καὶ ἀεὶ καὶ εἰς τοὺς αἰῶνας τῶν αἰώνων. 

 Ὁ χορός· Ἀμήν. 
* 

ΤΑ ΕΞΑΠΟΣΤΕΙΛΑΡΙΑ   Ἦχος β´. 
* 

Τοῦ Σταυροῦ. Τῶν μαθητῶν ὁρώντων σε. 

Σταυρός, ὁ φύλαξ πάσης τῆς οἰκουμένης· 

Σταυρός, ἡ ὡραιότης τῆς Ἐκκλησίας· Σταυ-

ρός, βασιλέων τὸ κραταίωμα· Σταυρός, πι-

στῶν τὸ στήριγμα. Σταυρός, Ἀγγέλων ἡ δό-

ξα, καὶ τῶν δαιμόνων τὸ τραῦμα. (δίς) 



Ἕτερον, ὃ λέγεται ἅπαξ·  

Γυναῖκες ἀκουτίσθητε. 

Σταυρὸς ὑψοῦται σήμερον, καὶ κόσμος ἁγιά-

ζεται· ὁ γὰρ Πατρὶ συνεδρεύων, καὶ Πνεύμα-

τι τῷ Ἁγίῳ· ἐν τούτῳ χεῖρας ἁπλώσας, τὸν 

κόσμον ὅλον εἵλκυσας, πρὸς σὴν Χριστὲ ἐπί-

γνωσιν· τοὺς οὖν εἰς σὲ πεποιθότας, θείας ἀ-

ξίωσον δόξης. 

* * * 

ΑΙΝΟΙ   Ἦχος πλ. δ´. 
* 

Πᾶσα πνοὴ αἰνεσάτω τὸν Κύριον. Αἰνεῖτε 

τὸν Κύριον ἐκ τῶν οὐρανῶν, αἰνεῖτε αὐτὸν 

ἐν τοῖς ὑψίστοις. Σοὶ πρέπει ὕμνος τῷ Θεῷ. 

Αἰνεῖτε αὐτόν, πάντες οἱ ἄγγελοι αὐτοῦ· αἰ-

νεῖτε αὐτόν, πᾶσαι αἱ δυνάμεις αὐτοῦ. Σοὶ 

πρέπει ὕμνος τῷ Θεῷ. 
* 

Δυστυχῶς, στοὺς ἐνοριακοὺς ναοὺς σήμερα, κατὰ κανόνα, ἡ 

Στιχολογία τῶν Αἴνων, χάριν συντομίας, παραλείπεται. Ἔτσι, 

μετὰ τὸ Πασαπνοάριο, ψάλλονται τὰ Στιχηρὰ τῶν Αἴνων. 

* 
Ἡ Στιχολογία (Ψαλμοὶ ρμη´, ρμθ´, ρν´).   Ψαλμὸς ρμη´ (148). 

Αἰνεῖτε αὐτόν, ἥλιος καὶ σελήνη· αἰνεῖτε αὐτόν, πάντα τὰ ἄστρα καὶ τὸ φῶς. 

Αἰνεῖτε αὐτόν, οἱ οὐρανοὶ τῶν οὐρανῶν καὶ τὸ ὕδωρ τὸ ὑπεράνω τῶν οὐρανῶν. 
Αἰνεσάτωσαν τὸ ὄνομα Κυρίου, ὅτι αὐτὸς εἶπε, καὶ ἐγενήθησαν, αὐτὸς ἐνετεί-

λατο, καὶ ἐκτίσθησαν. 

Ἔστησεν αὐτὰ εἰς τὸν αἰῶνα καὶ εἰς τὸν αἰῶνα τοῦ αἰῶνος· πρόσταγμα ἔθετο, 
καὶ οὐ παρελεύσεται. 

Αἰνεῖτε τὸν Κύριον ἐκ τῆς γῆς, δράκοντες καὶ πᾶσαι ἄβυσσοι. 

Πῦρ, χάλαζα, χιών, κρύσταλλος, πνεῦμα καταιγίδος, τὰ ποιοῦντα τὸν λόγον αὐτοῦ. 

Τὰ ὄρη καὶ πάντες οἱ βουνοί, ξύλα καρποφόρα καὶ πᾶσαι κέδροι. 

Τὰ θηρία καὶ πάντα τὰ κτήνη, ἑρπετὰ καὶ πετεινὰ πτερωτά. 

Βασιλεῖς τῆς γῆς καὶ πάντες λαοί, ἄρχοντες καὶ πάντες κριταὶ γῆς. 
Νεανίσκοι καὶ παρθένοι, πρεσβύτεροι μετὰ νεωτέρων, αἰνεσάτωσαν τὸ ὄνομα 

Κυρίου, ὅτι ὑψώθη τὸ ὄνομα αὐτοῦ μόνου. 

Ἡ ἐξομολόγησις αὐτοῦ ἐπὶ γῆς καὶ οὐρανοῦ, καὶ ὑψώσει κέρας λαοῦ αὐτοῦ. 
Ὕμνος πᾶσι τοῖς ὁσίοις αὐτοῦ, τοῖς υἱοῖς Ἰσραήλ, λαῷ ἐγγίζοντι αὐτῷ. 

Ψαλμὸς ρμθ´ (149). 

ᾌσατε τῷ Κυρίῳ ᾆσμα καινὸν ἡ αἴνεσις αὐτοῦ ἐν ἐκκλησίᾳ ὁσίων. 
Εὐφρανθήτω Ἰσραὴλ ἐπὶ τῷ ποιήσαντι αὐτόν, καὶ υἱοὶ Σιὼν ἀγαλλιάσθωσαν ἐ-

πὶ τῷ βασιλεῖ αὐτῶν. 

Αἰνεσάτωσαν τὸ ὄνομα αὐτοῦ ἐν χορῷ, ἐν τυμπάνῳ καὶ ψαλτηρίῳ ψαλάτωσαν 
αὐτῷ. 

Ὅτι εὐδοκεῖ Κύριος ἐν τῷ λαῷ αὐτοῦ καὶ ὑψώσει πραεῖς ἐν σωτηρίᾳ. 

Καυχήσονται ὅσιοι ἐν δόξῃ καὶ ἀγαλλιάσονται ἐπὶ τῶν κοιτῶν αὐτῶν. 
Αἱ ὑψώσεις τοῦ Θεοῦ ἐν τῷ λάρυγγι αὐτῶν, καὶ ῥομφαῖαι δίστομοι ἐν ταῖς χερ-

σὶν αὐτῶν, 

Τοῦ ποιῆσαι ἐκδίκησιν ἐν τοῖς ἔθνεσιν, ἐλεγμοὺς ἐν τοῖς λαοῖς, 

Τοῦ δῆσαι τοὺς βασιλεῖς αὐτῶν ἐν πέδαις καὶ τοὺς ἐνδόξους αὐτῶν ἐν χειροπέ-

δαις σιδηραῖς. 

Τοῦ ποιῆσαι ἐν αὐτοῖς κρῖμα ἔγγραπτον· δόξα αὕτη ἔσται πᾶσι τοῖς ὁσίοις αὐτοῦ. 

Ψαλμὸς ρν´ (150). 

Αἰνεῖτε τὸν Θεὸν ἐν τοῖς ἁγίοις αὐτοῦ· αἰνεῖτε αὐτὸν ἐν στερεώματι τῆς δυνά-

μεως αὐτοῦ. 
Τοῦ ποιῆσαι ἐν αὐτοῖς κρῖμα ἔγγραπτον· δόξα αὕτη ἔσται πᾶσι τοῖς ὁσίοις αὐ-

τοῦ. 

Ψαλμὸς ρν´ (150). 
Αἰνεῖτε τὸν Θεὸν ἐν τοῖς ἁγίοις αὐτοῦ· αἰνεῖτε αὐτὸν ἐν στερεώματι τῆς δυνά-

μεως αὐτοῦ. 

Τοῦ ποιῆσαι ἐν αὐτοῖς κρῖμα ἔγγραπτον 
Αἰνεῖτε τὸν Θεὸν ἐν τοῖς ἁγίοις αὐτοῦ· αἰνεῖτε αὐτὸν ἐν στερεώματι τῆς δυνά-

μεως αὐτοῦ. 

* 

Ἀπὸ τοῦ ἑπομένου στίχου ἐπισυνάπτονται τὰ στιχηρά. 
Ἱστῶμεν στίχους δ´ καὶ ψάλλομεν Στιχηρὰ Προσόμοια γ´, δευτεροῦντες τὸ α´. 

Ἦχος πλ. δ´. Ὢ τοῦ παραδόξου θαύματος. 

Στίχ. α´. Αἰνεῖτε αὐτὸν ἐπὶ ταῖς δυναστείαις 

αὐτοῦ· αἰνεῖτε αὐτὸν κατὰ τὸ πλῆθος τῆς με-

γαλωσύνης αὐτοῦ. 

Ὢ τοῦ παραδόξου θαύματος! τὸ ζωηφόρον 

φυτόν, ὁ Σταυρὸς ὁ πανάγιος, εἰς ὕψος αἰρό-

μενος, ἐμφανίζεται σήμερον· δοξολογοῦσι 

πάντα τὰ πέρατα· ἐκδειματοῦνται δαίμονες 

ἅπαντες· ὢ οἷον δώρημα, τοῖς βροτοῖς κεχά-

ρισται! δι᾿ οὗ Χριστέ, σῶσον τὰς ψυχὰς ἡ-

μῶν, ὡς μόνος εὔσπλαγχνος. 

Στίχ. β´. Αἰνεῖτε αὐτὸν ἐν ἤχῳ σάλπιγγος· αἰ-

νεῖτε αὐτὸν ἐν ψαλτηρίῳ καὶ κιθάρᾳ. 

Ὢ τοῦ παραδόξου θαύματος! τὸ ζωηφόρον 

φυτόν, ... 

Στίχ. γ´. Αἰνεῖτε αὐτὸν ἐν τυμπάνῳ καὶ χορῷ· 

αἰνεῖτε αὐτὸν ἐν χορδαῖς καὶ ὀργάνῳ. 

Ὢ τοῦ παραδόξου θαύματος! ὡς βότρυν 

πλήρη ζωῆς, ὁ βαστάσας τὸν ὕψιστον, ἀπὸ 

γῆς ὑψούμενος, Σταυρὸς ὁρᾶται σήμερον· δι᾿ 

οὗ πρὸς Θεὸν πάντες εἱλκύσθημεν, καὶ κατε-

πόθη εἰς τέλος θάνατος. Ὢ ξύλον ἄχραντον! 

ὑφ᾿ οὗ ἀπολαύομεν τῆς ἐν Ἐδέμ, ἀθανάτου 

βρώσεως, Χριστὸν δοξάζοντες. 

Στίχ. δ´. Αἰνεῖτε αὐτὸν ἐν κυμβάλοις εὐήχοις· 

αἰνεῖτε αὐτὸν ἐν κυμβάλοις ἀλαλαγμοῦ. Πᾶσα 

πνοὴ αἰνεσάτω τὸν Κύριον. 

Ὢ τοῦ παραδόξου θαύματος! εὖρος καὶ μῆ-

κος Σταυροῦ, οὐρανοῦ ἰσοστάσιον, ὅτι θείᾳ 

χάριτι, ἁγιάζει τὰ σύμπαντα· ἐν τούτῳ ἔθνη 

βάρβαρα ἥττηνται· ἐν τούτῳ σκῆπτρα ἀνά-

κτων ἥδρασται. Ὢ θείας κλίμακος! δι᾿ ἧς ἀ-

νατρέχομεν εἰς οὐρανούς, ὑψοῦντες ἐν ᾄσμα-

σι, Χριστὸν τὸν Κύριον. 

Δόξα. Καὶ νῦν. Ἦχος πλ. β´. 

Σήμερον προέρχεται ὁ Σταυρὸς τοῦ Κυρίου, 

καὶ πιστοὶ εἰσδέχονται αὐτὸν ἐκ πόθου, καὶ 

λαμβάνουσιν ἰάματα ψυχῆς τε καὶ σώματος, 

καὶ πάσης μαλακίας. Αὐτὸν ἀσπασώμεθα τῇ 

χαρᾷ καὶ τῷ φόβῳ· φόβῳ διὰ τὴν ἁμαρτίαν, 

ὡς ἀνάξιοι ὄντες· χαρᾷ δὲ διὰ τὴν σωτηρίαν, 

ἣν παρέχει τῷ κόσμῳ, ὁ ἐν αὐτῷ προσπαγεὶς 

Χριστὸς ὁ Κύριος, ὁ ἔχων τὸ μέγα ἔλεος. 

* 



Καὶ εὐθὺς ψάλλεται εἰς ἦχον ἦχον δ´ άγια· 

 * 

Η ΜΕΓΑΛΗ ΔΟΞΟΛΟΓΙΑ 

Δόξα σοι τῷ δείξαντι τὸ φῶς. * Δόξα ἐν ὑψί-

στοις Θεῷ * καὶ ἐπὶ γῆς εἰρήνη, * ἐν ἀνθρώ-

ποις εὐδοκία. 

Ὑμνοῦμέν σε, * εὐλογοῦμέν σε, * προσκυ-

νοῦμέν σε, * δοξολογοῦμέν σε, * εὐχαρι-

στοῦμέν σοι * διὰ τὴν μεγάλην σου δόξαν. 

Κύριε βασιλεῦ, * ἐπουράνιε Θεέ, * Πάτερ 

παντοκράτορ· * Κύριε Υἱὲ μονογενές, * Ἰη-

σοῦ Χριστέ, * καὶ ἅγιον Πνεῦμα. 

Κύριε ὁ Θεός, * ὁ ἀμνὸς τοῦ Θεοῦ, * ὁ Υἱὸς 

τοῦ Πατρός, * ὁ αἴρων τὴν ἁμαρτίαν τοῦ κό-

σμου, * ἐλέησον ἡμᾶς, * ὁ αἴρων τὰς ἁμαρτί-

ας τοῦ κόσμου. 

Πρόσδεξαι τὴν δέησιν ἡμῶν, * ὁ καθήμενος 

ἐν δεξιᾷ τοῦ Πατρός, * καὶ ἐλέησον ἡμᾶς. 

Ὅτι σὺ εἶ μόνος ἅγιος, * σὺ εἶ μόνος Κύριος, 

* Ἰησοῦς Χριστός, * εἰς δόξαν Θεοῦ Πατρός. 

Ἀμήν. 

Καθ᾿ ἑκάστην ἡμέραν εὐλογήσω σε * καὶ αἰ-

νέσω τὸ ὄνομά σου εἰς τὸν αἰῶνα * καὶ εἰς 

τὸν αἰῶνα τοῦ αἰῶνος. 

Καταξίωσον, Κύριε, * ἐν τῇ ἡμέρᾳ ταύτῃ * 

ἀναμαρτήτους φυλαχθῆναι ἡμᾶς. 

Εὐλογητὸς εἶ, Κύριε, * ὁ Θεὸς τῶν πατέρων 

ἡμῶν, * καὶ αἰνετὸν καὶ δεδοξασμένον τὸ ὄ-

νομά σου * εἰς τοὺς αἰῶνας. Ἀμήν. 

Γένοιτο, Κύριε, * τὸ ἔλεός σου ἐφ᾿ ἡμᾶς, * 

καθάπερ ἠλπίσαμεν ἐπὶ σέ. 

Εὐλογητὸς εἶ, Κύριε· * δίδαξόν με τὰ δικαι-

ώματά σου. (ἐκ γ´) 

Κύριε, * καταφυγὴ ἐγενήθης ἡμῖν * ἐν γενεᾷ 

καὶ γενεᾷ. * Ἐγὼ εἶπα· * Κύριε, ἐλέησόν με· 

* ἴασαι τὴν ψυχήν μου, * ὅτι ἥμαρτόν σοι. 

Κύριε, πρὸς σὲ κατέφυγον· * δίδαξόν με τοῦ 

ποιεῖν τὸ θέλημά σου, * ὅτι σὺ εἶ ὁ Θεός 

μου. 

Ὅτι παρὰ σοὶ πηγὴ ζωῆς· * ἐν τῷ φωτί σου 

ὀψόμεθα φῶς. 

Παράτεινον τὸ ἔλεός σου * τοῖς γινώσκουσί 

σε. 

Ἅγιος ὁ Θεός, * ἅγιος ἰσχυρός, * ἅγιος ἀθά-

νατος· * ἐλέησον ἡμᾶς. (ἐκ γ´) 

Δόξα Πατρὶ καὶ Υἱῷ καὶ ἁγίῳ Πνεύματι. 

Καὶ νῦν καὶ ἀεὶ καὶ εἰς τοὺς αἰῶνας τῶν αἰώ-

νων. Ἀμήν. 

Ἅγιος ἀθάνατος· * ἐλέησον ἡμᾶς. 

Οι χοροί, μεταβαίνουν εἰς τὴν βορείαν πύλην τοῦ 

ἱεροῦ, ἄρχονται τοῦ ᾀσματικοῦ «Ἅγιος ὁ Θεός» 

Καὶ πάλιν ἰσχυροτέρᾳ φωνῇ· 

Ἅγιος ὁ Θεός, * ἅγιος ἰσχυρός, * ἅγιος ἀθά-

νατος· * ἐλέησον ἡμᾶς. 

* 

Ἡ τελετὴ τῆς ὑψώσεως  τοῦ τιμίου Σταυροῦ 
* 

ΠΕΡΙΦΟΡΑ. Εἰς τὸ τέλος τῆς δοξολογίας οἱ μὲν χοροί, ἀφοῦ 

μεταβοῦν εἰς τὴν βορείαν πύλην τοῦ ἱεροῦ, ἄρχονται τοῦ ᾀσμα-

τικοῦ «Ἅγιος ὁ Θεός», ὁ δὲ πρὸ τῆς ἁγίας Τραπέζης ἱστάμενος 

ἱερεύς, ἀφοῦ θυμιάσῃ τὸν ἐπ᾿ αὐτῆς ἐν ηὐτρεπισμένῳ δίσκῳ 

μετὰ κλάδων βασιλικοῦ καὶ τριῶν ἀνημμένων κηρίων κείμενον 

τίμιον Σταυρόν, αἴρει τὸν δίσκον, θέτει αὐτὸν ἐπὶ τῆς κεφαλῆς 

καί, στραφεὶς περὶ τὴν ἁγίαν Τράπεζαν ἐκ δεξιῶν πρὸς τὰ ἀρι-

στερά, ἐξέρχεται διὰ τῆς βορείας πύλης τοῦ ἱεροῦ, προπορευο-

μένων αὐτοῦ κατὰ τάξιν τῶν λαμπαδούχων, τῶν φερόντων τὰ 

ἑξαπτέρυγα, τῶν χορῶν ψαλλόντων τὸ ᾀσματικὸν «Ἅγιος ὁ 

Θεὸς» μέχρι τέλους τῆς περιφορᾶς καὶ τῶν μετὰ θυμιατῶν θυ-

μιώντων τὸν τίμιον Σταυρόν. 

Α´ ΥΨΩΣΙΣ. Ὁ ἱερεὺς φέρει τὸν Σταυρὸν εἰς τὸ μέσον 

τοῦ ναοῦ –συνήθως εἰς τὸν σολέα–, ἔνθα περιελθὼν κύ-

κλῳ τρὶς ηὐτρεπισμένον τετραπόδιον, ἵσταται πρὸ αὐτοῦ 

βλέπων πρὸς ἀνατολὰς καὶ ὑψῶν ἀπὸ τῆς κεφαλῆς τὸν 

δίσκον, ἐκφωνεῖ «Σοφία· ὀρθοί», ἀποθέμενος δ᾿ αὐτὸν ἐ-

πὶ τοῦ τετραποδίου, θυμιᾷ κύκλῳ αὐτοῦ σταυροειδῶς, 

ψάλλων «Σῶσον, Κύριε, τὸν λαόν σου, καὶ εὐλόγησον 

τὴν κληρονομίαν σου, νίκας τοῖς βασιλεῦσι κατὰ βαρ-

βάρων δωρούμενος, καὶ τὸ σὸν φυλάττων, διὰ τοῦ 

Σταυροῦ σου πολίτευμα.», ὃ ἐπαναλαμβάνει ἕκαστος 

τῶν χορῶν ἀνὰ μίαν. 

Α´ ΠΡΟΣΚΥΝΗΣΙΣ. Ἀκολούθως ὁ ἱερεὺς ἀφοῦ ποιήσῃ 

μετανοίας τρεῖς, λαμβάνει ἀνὰ χεῖρας μετὰ κλάδων βα-

σιλικοῦ τὸν τίμιον Σταυρὸν καὶ βλέπων πρὸς ἀνατο-

λὰς ὑψοῖ αὐτὸν λέγων «Ἐλέησον ἡμᾶς, ὁ Θεός, κατὰ τὸ 

μέγα ἔλεός σου, δεόμεθά σου, ἐπάκουσον καὶ ἐλέησον»· 

οἱ χοροὶ τὸ «Κύριε, ἐλέησον» ἑκατόν, ἐνῷ ὁ ἱερεὺς 

σφραγίσας τρὶς μετὰ τοῦ τιμίου Σταυροῦ κλίνει τὴν 

κεφαλὴν ἠρέμα, κύπτει ὅσον σπιθαμὴν ἀπέχεσθαι ἀπὸ 

τῆς γῆς καὶ κατὰ μικρόν, ἄχρι πληρώσεως τῆς α´ ἑκα-

τοντάδος, ἀνίσταται. 

Β´ ΠΡΟΣΚΥΝΗΣΙΣ. Εἶτα, ἀφοῦ στραφῇ ἐπὶ τὰ δεξιά, ἵ-

σταται βλέπων πρὸς βορρᾶν καὶ ὑψοῖ τὸν τίμιον Σταυρὸν 

λέγων «Ἔτι δεόμεθα ὑπὲρ τοῦ εὐσεβοῦς ἡμῶν Γένους, 

πάσης ἀρχῆς καὶ ἐξουσίας ἐν τῷ κράτει ἡμῶν, τοῦ κα-



τὰ ξηράν, θάλασσαν καὶ ἀέρα φιλοχρίστου ἡμῶν στρα-

τοῦ καὶ ὑπὲρ τοῦ Κύριον τὸν Θεὸν ἡμῶν ἐπὶ πλέον συ-

νεργῆσαι καὶ κατευοδῶσαι αὐτὸ ἐν πᾶσιν»· οἱ χοροὶ τὸ 

«Κύριε, ἐλέησον» ἑκατόν, ἐνῷ ὁ ἱερεὺς σφραγίσας καὶ 

πάλιν τρὶς μετὰ τοῦ τιμίου Σταυροῦ, κλίνει τὴν κεφαλὴν 

κ.λπ., καὶ κατὰ μικρὸν ἀνίσταται ἄχρι πληρώσεως τῆς 

β´ ἑκατοντάδος. 

Γ´ ΠΡΟΣΚΥΝΗΣΙΣ. Εἶτα, στραφεὶς ἐπὶ δεξιά, ἵσταται 

βλέπων πρὸς δυσμὰς καὶ ὑψοῖ τὸν τίμιον Σταυρόν, ἐκ-

φωνῶν «Ἔτι δεόμεθα ὑπὲρ τοῦ πατρός και ἀρχιεπισκό-

που... καὶ πάσης τῆς ἐν Χριστῷ ἡμῶν ἀδελφότητος»· οἱ 

χοροὶ τὴν γ´ ἑκατοντάδα, κ.τ.λ. ὡς προεγράφησαν. 

Δ´ ΠΡΟΣΚΥΝΗΣΙΣ. Αὖθις ὁ ἱερεὺς στραφεὶς ἐπὶ τὰ δεξι-

ά, ἵσταται βλέπων πρὸς νότον καὶ ὑψοῖ τὸν τίμιον Σταυ-

ρὸν λέγων «Ἔτι δεόμεθα ὑπὲρ ἐλέους, ζωῆς, εἰρήνης, ὑ-

γείας, σωτηρίας, συγχωρήσεως καὶ ἀφέσεως τῶν ἁμαρ-

τιῶν τῶν δούλων τοῦ Θεοῦ, ἐπιτρόπων, ἐνοριτῶν καὶ 

συνδρομητῶν τῆς ἁγίας ἐκκλησίας ταύτης σὺν γυναιξὶ 

καὶ τοῖς τέκνοις αὐτῶν»· οἱ χοροὶ τὴν δ´ ἑκατοντάδα, 

κ.τ.λ. ὡς προεγράφησαν. 

Ε´ ΠΡΟΣΚΥΝΗΣΙΣ. Τέλος ὁ ἱερεὺς στρέφεται ἐπὶ τὰ δε-

ξιά, ἵσταται βλέπων πρὸς ἀνατολὰς καὶ ὑψοῖ τὸν τίμιον 

Σταυρόν, ἐκφωνῶν «Ἔτι δεόμεθα ὑπὲρ πάσης ψυχῆς 

χριστιανῶν ὀρθοδόξων, ὑγείας τε καὶ σωτηρίας καὶ ἀ-

φέσεως τῶν ἁμαρτιῶν αὐτῶν»· οἱ χοροὶ τὴν ε´ ἑκατον-

τάδα, κ.τ.λ. ὡς προεγράφησαν. 

ΚΥΡΙΑ ΥΨΩΣΙΣ. Μετὰ ταῦτα γίνεται ἡ κυρίως ὕψω-

σις· ὁ ἱερεὺς ἱστάμενος πρὸ τοῦ τετραποδίου καὶ βλέπων 

πρὸς ἀνατολὰς ὑψοῖ τὸν τίμιον Σταυρὸν ψάλλων τὸ κον-

τάκιον «Ὁ ὑψωθεὶς ἐν τῷ Σταυρῷ ἑκουσίως, * τῇ ἐπω-

νύμῳ σου καινῇ πολιτείᾳ * τοὺς οἰκτιρμούς σου δώρη-

σαι, * Χριστὲ ὁ Θεός· * εὔφρανον ἐν τῇ δυνάμει σου * 

τοὺς πιστοὺς βασιλεῖς ἡμῶν, * νίκας χορηγῶν αὐτοῖς * 

κατὰ τῶν πολεμίων· * τὴν συμμαχίαν ἔχοιεν τὴν σήν, * 

ὅπλον εἰρήνης, * ἀήττητον τρόπαιον.», εὐλογεῖ μετὰ τοῦ 

τιμίου Σταυροῦ τὸν λαόν, ἀποθέτει αὐτὸν ἐπὶ τοῦ δίσκου 

καὶ προσκυνεῖ αὐτόν, ψάλλων «Τὸν σταυρόν σου προ-

σκυνοῦμεν, δέσποτα, καὶ τὴν ἁγίαν σου ἀνάστασιν δο-

ξάζομεν», ὃ ἐπαναλαμβάνει ἕκαστος τῶν χορῶν ἀνὰ μί-

αν· εἶθ᾿ οὕτως οἱ χοροὶ τὰ ἰδιόμελα «Δεῦτε, πιστοὶ» 

κ.λπ.· τούτων ψαλλομένων, προσέρχεται ὁ λαὸς εἰς προ-

σκύνησιν τοῦ τιμίου Σταυροῦ, ἧς πληρωθείσης, ὁ β´ χο-

ρὸς ψάλλει τὸ ἀπολυτίκιον «Σῶσον, Κύριε, τὸν λαόν 

σου» ἅπαξ. 
* 

Ἐν ὅσῳ δὲ γίνεται ἡ προσκύνησις,  

ψάλλομεν τὰ παρόντα Ἰδιόμελα. 

Ἦχος β´. 

Δεῦτε πιστοί, τὸ ζωοποιὸν ξύλον προσκυνή-

σωμεν, ἐν ᾧ Χριστὸς ὁ Βασιλεὺς τῆς δόξης 

ἑκουσίως χεῖρας ἐκτείνας, ὕψωσεν ἡμᾶς εἰς 

τὴν ἀρχαίαν μακαριότητα, οὓς πρὶν ὁ ἐχθρός, 

δι᾿ ἡδονῆς συλήσας, ἐξορίστους Θεοῦ πεποί-

ηκε. Δεῦτε πιστοὶ ξύλον προσκυνήσωμεν, δι᾿ 

οὗ ἠξιώθημεν, τῶν ἀοράτων ἐχθρῶν συντρί-

βειν τὰς κάρας. Δεῦτε πᾶσαι αἱ πατριαὶ τῶν 

ἐθνῶν, τὸν Σταυρὸν τοῦ Κυρίου ὕμνοις τιμή-

σωμεν. Χαίροις Σταυρὲ τοῦ πεσόντος Ἀδὰμ 

ἡ τελεία λύτρωσις. Ἐν σοὶ οἱ πιστότατοι βα-

σιλεῖς ἡμῶν καυχῶνται, ὡς τῇ σῇ δυνάμει, Ἰ-

σμαηλίτην λαὸν κραταιῶς ὑποτάττοντες. Σὲ 

νῦν μετὰ φόβου χριστιανοὶ ἀσπαζόμενοι, τὸν 

ἐν σοὶ προσπαγέντα Θεὸν δοξάζομεν, λέγον-

τες· Κύριε, ὁ ἐν αὐτῷ σταυρωθείς, ἐλέησον 

ἡμᾶς, ὡς ἀγαθὸς καὶ φιλάνθρωπος. 

Ἦχος πλ. α´. 

Δεῦτε λαοί, τὸ παράδοξον θαῦμα καθορῶν-

τες, τοῦ Σταυροῦ τὴν δύναμιν προσκυνήσω-

μεν· ὅτι ξύλον ἐν Παραδείσῳ θάνατον ἐβλά-

στησε· τὸ δέ, τὴν ζωὴν ἐξήνθησεν, ἀναμάρ-

τητον ἔχον προσηλωμένον τὸν Κύριον, ἐξ οὗ 

πάντα τὰ ἔθνη, ἀφθαρσίαν τρυγῶντες, κραυ-

γάζομεν· Ὁ διὰ Σταυροῦ θάνατον καταργή-

σας, καὶ ἡμᾶς ἐλευθερώσας, δόξα σοι. 

Ὁ αὐτός. 

Ἡ φωνὴ τῶν Προφητῶν σου, Ἡσαΐου καὶ 

Δαυΐδ, ἐπληρώθη ὁ Θεός, ἡ λέγουσα· Ἥξου-

σι πάντα τὰ ἔθνη Κύριε, καὶ προσκυνήσου-

σιν ἐνώπιόν σου· ἰδοὺ γὰρ ὁ λαός, ὃς τῆς σῆς 

ἀγαθὲ χάριτος πεπλήρωται, ἐν ταῖς αὐλαῖς 

σου Ἱερουσαλήμ. Ὁ Σταυρὸν ὑπομείνας ὑ-

πὲρ ἡμῶν, καὶ τῇ ἀναστάσει σου ζωοποιῶν, 

φύλαξον καὶ σῶσον ἡμᾶς. 
Ἦχος πλ. β´. 

Σήμερον τὸ φυτὸν τῆς ζωῆς, ἐκ τῶν τῆς γῆς ἀδύτων ἀνι-

στάμενον, τοῦ ἐν αὐτῷ παγέντος Χριστοῦ, πιστοῦται τὴν 

ἀνάστασιν· καὶ ἀνυψούμενον χερσὶν ἱεραῖς, τὴν αὐτοῦ 

πρὸς οὐρανοὺς καταγγέλλει ἀνύψωσιν, δι᾿ ἧς τὸ ἡμέτε-

ρον φύραμα, ἐκ τῆς εἰς γῆν καταπτώσεως, εἰς οὐρανοὺς 

πολιτεύεται· διὸ εὐχαρίστως βοήσωμεν· Κύριε, ὁ ὑψω-

θεὶς ἐν αὐτῷ, καὶ δι᾿ αὐτοῦ συνυψώσας ἡμᾶς, τῆς οὐρανί-

ου χαρᾶς ἀξίωσον τοὺς ὑμνοῦντάς σε. 

Ὁ αὐτός. 

Ὁ τετραπέρατος κόσμος σήμερον ἁγιάζεται, τοῦ τετρα-

μεροῦς ὑψουμένου σου Σταυροῦ, Χριστὲ ὁ Θεὸς ἡμῶν, 

καὶ τὸ κέρας τῶν πιστῶν, συνυψοῦται βασιλέων ἡμῶν, ἐν 

αὐτῷ τῶν δυσμενῶν συντριβόντων τὰ κέρατα. Μέγας εἶ 

Κύριε, καὶ θαυμαστὸς ἐν τοῖς ἔργοις σου! δόξα σοι. 

Ὁ αὐτός. 

Τῶν Προφητῶν αἱ φωναί, τὸ Ξύλον τὸ ἅγιον προκατήγ-

γειλαν, δι᾿ οὗ τῆς ἀρχαίας ἠλευθερώθη κατάρας, τῆς τοῦ 

θανάτου ὁ Ἀδάμ· ἡ κτίσις σήμερον, ὑψουμένου τούτου, 

συνυψοῖ τὴν φωνήν, τὸ ἐκ Θεοῦ αἰτουμένη πλούσιον ἔλε-

ος. Ἀλλ᾿ ὁ μόνος ἐν ἐλέει ἀμέτρητος Δέσποτα, ἱλασμὸς 

γενοῦ ἡμῖν, καὶ σῶσον τὰς ψυχὰς ἡμῶν. 

Δόξα. Καὶ νῦν. Ἦχος πλ. δ´. 

Ἡ φωνὴ τοῦ Προφήτου σου Μωυσέως ὁ Θεός, πεπλήρω-

ται ἡ λέγουσα· Ὄψεσθε τὴν ζωὴν ὑμῶν κρεμαμένην, ἀ-



πέναντι τῶν ὀφθαλμῶν ὑμῶν. Σήμερον Σταυρὸς ὑψοῦται, 

καὶ κόσμος ἐκ πλάνης ἠλευθέρωται. Σήμερον τοῦ Χρι-

στοῦ ἡ Ἀνάστασις ἐγκαινίζεται, καὶ τὰ πέρατα τῆς γῆς ἀ-

γάλλονται, ἐν κυμβάλοις δαυϊτικοῖς ὕμνον σοι προσφέ-

ροντα, καὶ λέγοντα· Εἰργάσω σωτηρίαν ἐν μέσῳ τῆς γῆς 

ὁ Θεός, Σταυρὸν καὶ τὴν Ἀνάστασιν, δι᾿ ὧν ἡμᾶς ἔσω-

σας, ἀγαθὲ καὶ φιλάνθρωπε. Παντοδύναμε Κύριε, δόξα 

σοι. 

Τὸ ἀπολυτίκιον τῆς ἑορτῆς. Ἦχος α´. 

Σῶσον, Κύριε, τὸν λαόν σου, καὶ εὐλόγησον 

τὴν κληρονομίαν σου, νίκας τοῖς βασιλεῦσι 

κατὰ βαρβάρων δωρούμενος, καὶ τὸ σὸν φυ-

λάττων, διὰ τοῦ Σταυροῦ σου πολίτευμα. 

[Καὶ Ἀπόλυσις.] 

* * * * * * * * * * * * * * * * * * * * * * * * * * * * * 

* 

Ὁ διάκονος: Εὐλόγησον, Δέσποτα. 

ὁ ἱερεὺς τὴν ἐκφώνησιν· Εὐλογημένη ἡ βασιλεία τοῦ Πατρὸς 

καὶ τοῦ Υἱοῦ καὶ τοῦ Ἁγίου Πνεύματος, νῦν καὶ ἀεὶ καὶ εἰς 

τοὺς αἰῶνας τῶν αἰώνων. 

Ὁ χορὸς:   Ἀμήν. 
* 

Η ΛΕΙΤΟΥΡΓΙΑ ΤΩΝ ΚΑΤΗΧΟΥΜΕΝΩΝ 

* 

ὁ ἱερεὺς ἱστάμενος ἐνώπιον τῆς ἁγίας Τραπέζης   
 

ΤΑ  ΕΙΡΗΝΙΚΑ 
Ὁ διάκονος λέγει τὰ εἰρηνικά, τοῦ χοροῦ ψάλλοντος μεθ᾿ ἑκάστην δέη-

σιν τὸ Κύριε, ἐλέησον. 
* 

Ἐν εἰρήνῃ τοῦ Κυρίου δεηθῶμεν. 

Ὑπὲρ τῆς ἄνωθεν εἰρήνης καὶ τῆς σωτηρίας τῶν ψυχῶν ἡ-

μῶν τοῦ Κυρίου δεηθῶμεν. 

Ὑπὲρ τῆς εἰρήνης τοῦ σύμπαντος κόσμου, εὐσταθείας τῶν 

ἁγίων τοῦ Θεοῦ Ἐκκλησιῶν καὶ τῆς τῶν πάντων ἑνώσεως 

τοῦ Κυρίου δεηθῶμεν. 

Ὑπὲρ τοῦ ἁγίου οἴκου τούτου καὶ τῶν μετὰ πίστεως, εὐλα-

βείας καὶ φόβου Θεοῦ εἰσιόντων ἐν αὐτῷ τοῦ Κυρίου δεη-

θῶμεν. 

Ὑπὲρ τοῦ πατρός και ἀρχιεπισκόπου ἡμῶν (δεῖνος), τοῦ τι-

μίου πρεσβυτερίου, τῆς ἐν Χριστῷ διακονίας, παντὸς τοῦ 

κλήρου καὶ τοῦ λαοῦ τοῦ Κυρίου δεηθῶμεν. 

[Ἐν ταῖς ἱεραῖς μοναῖς προστίθεται· 

Ὑπὲρ τοῦ πατρὸς ἡμῶν (δεῖνος) ἱερομονάχου καὶ πάσης 

τῆς ἐν Χριστῷ ἡμῶν ἀδελφότητος τοῦ Κυρίου δεηθῶμεν.] 

Ὑπὲρ τοῦ εὐσεβοῦς ἡμῶν ἔθνους, πάσης ἀρχῆς καὶ ἐξουσί-

ας ἐν αὐτῷ καὶ τοῦ κατὰ ξηράν, θάλασσαν καὶ ἀέρα φιλο-

χρίστου ἡμῶν στρατοῦ τοῦ Κυρίου δεηθῶμεν. 

Ὑπὲρ τῆς πόλεως (ἢ τῆς ἁγίας μονῆς ἢ τῆς χώρας ἢ τῆς νή-

σου) ταύτης, πάσης (μονῆς) πόλεως καὶ χώρας καὶ τῶν πί-

στει οἰκούντων ἐν αὐταῖς τοῦ Κυρίου δεηθῶμεν. 

Ὑπὲρ εὐκρασίας ἀέρων, εὐφορίας τῶν καρπῶν τῆς γῆς καὶ 

καιρῶν εἰρηνικῶν τοῦ Κυρίου δεηθῶμεν. 

Ὑπὲρ πλεόντων, ὁδοιπορούντων, νοσούντων, καμνόντων, 

αἰχμαλώτων καὶ τῆς σωτηρίας αὐτῶν τοῦ Κυρίου δεηθῶ-

μεν. 

Ὑπὲρ τοῦ ῥυσθῆναι ἡμᾶς ἀπὸ πάσης θλίψεως, ὀργῆς, κιν-

δύνου καὶ ἀνάγκης τοῦ Κυρίου δεηθῶμεν. 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ Θεός, 

τῇ σῇ χάριτι. 

Τῆς παναγίας, ἀχράντου, ὑπερευλογημένης, ἐνδόξου, δε-

σποίνης ἡμῶν, Θεοτόκου καὶ ἀειπαρθένου Μαρίας  

(Ὑπεραγία Θεοτόκε σῶσον ἡμἁς) μετὰ πάντων τῶν ἁγί-

ων μνημονεύσαντες, ἑαυτοὺς καὶ ἀλλήλους καὶ πᾶσαν τὴν 

ζωὴν ἡμῶν Χριστῷ τῷ Θεῷ παραθώμεθα. 

Ὁ χορός· Σοί, Κύριε. 
Ὁ ἱερεὺς τὴν εὐχὴν 

Εὐχὴ Ἀντιφώνου Α´ 

ὁ ἱερεὺς: Κύριε ὁ Θεὸς ἡμῶν, οὗ τὸ κράτος ἀνείκαστον καὶ ἡ δόξα ἀκατάληπτος, οὗ τὸ ἔλεος 

ἀμέτρητον καὶ ἡ φιλανθρωπία ἄφατος· αὐτός, Δέσποτα, κατὰ τὴν εὐσπλαγχνίαν σου, ἐπίβλεψον ἐφ᾿ ἡμᾶς 

καὶ ἐπὶ τὸν ἅγιον οἶκον τοῦτον καὶ ποίησον μεθ᾿ ἡμῶν καὶ τῶν συνευχομένων ἡμῖν πλούσια τὰ ἐλέη σου 

καὶ τοὺς οἰκτιρμούς σου. 

 καὶ τὴν ἐκφώνησιν· 

Ὅτι πρέπει σοι πᾶσα δόξα, τιμὴ καὶ προσκύνησις, 

τῷ Πατρὶ καὶ τῷ Υἱῷ καὶ τῷ ἁγίῳ Πνεύματι, νῦν καὶ 

ἀεὶ καὶ εἰς τοὺς αἰῶνας τῶν αἰώνων. 

Ὁ χορός· Ἀμήν. 
Ἡ δὲ τῆς λειτουργίας ἀκολουθία γίνεται ταχύτερον, καὶ 

ψάλλομεν τὰ ἐφεξῆς ἀντίφωνα. 
* 

ΑΝΤΙΦΩΝΑ 

Τὰ Ἀντίφωνα τῆς ἑορτῆς. 

Ἀντίφωνον Α´. Ἦχος β´. Ψαλμὸς κα´ (21). 

Στίχ. α´. Ὁ Θεός, ὁ Θεός μου, πρόσχες μοι· ἵνα 

τί ἐγκατέλιπές με; Μακρὰν ἀπὸ τῆς σωτηρίας μου 

οἱ λόγοι τῶν παραπτωμάτων μου. (κα´ 2) 

Ταῖς πρεσβείαις τῆς Θεοτόκου, * Σῶτερ, 

σῶσον ἡμᾶς. 

Στίχ. β´. Ὁ Θεός μου, κεκράξομαι ἡμέρας, καὶ οὐκ 

εἰσακούσῃ, καὶ νυκτός, καὶ οὐκ εἰς ἄνοιαν ἐμοί. (κα´ 3) 

Ταῖς πρεσβείαις τῆς Θεοτόκου, * Σῶτερ, 

σῶσον ἡμᾶς. 

Στίχ. γ´. Πάντες οἱ θεωροῦντές με ἐξεμυκτήρι-

σάν με, ἐλάλησαν ἐν χείλεσιν, ἐκίνησαν κεφαλήν. 
(κα´ 8) 

Ταῖς πρεσβείαις τῆς Θεοτόκου, * Σῶτερ, 

σῶσον ἡμᾶς. 

Στίχ. δ´. Περιεκύκλωσάν με μόσχοι πολλοί, ταῦ-

ροι πίονες περιέσχον με. (κα´ 13) 

Δόξα. Καὶ νῦν. 

Ταῖς πρεσβείαις τῆς Θεοτόκου, * Σῶτερ, 

σῶσον ἡμᾶς. 

Ὁ διάκονος λέγει τὴν μικρὰν συναπτήν· 



Ἔτι καὶ ἔτι ἐν εἰρήνῃ τοῦ Κυρίου δεηθῶμεν. 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ Θεός, 

τῇ σῇ χάριτι. 

Τῆς παναγίας, ἀχράντου, ὑπερευλογημένης, ἐνδόξου, δε-

σποίνης ἡμῶν, Θεοτόκου καὶ ἀειπαρθένου Μαρίας 

(Ὑπεραγία Θεοτόκε σῶσον ἡμἁς) μετὰ πάντων τῶν ἁγί-

ων μνημονεύσαντες, ἑαυτοὺς καὶ ἀλλήλους καὶ πᾶσαν τὴν 

ζωὴν ἡμῶν Χριστῷ τῷ Θεῷ παραθώμεθα. 

Ὁ χορός· Σοί, Κύριε. 
Ὁ ἱερεὺς τὴν εὐχὴν  

Εὐχὴ Ἀντιφώνου Β´ 

ὁ ἱερεὺς: Κύριε ὁ Θεὸς ἡμῶν, σῶσον τὸν λαόν σου καὶ εὐλόγησον τὴν κληρονομίαν σου· τὸ 

πλήρωμα τῆς Ἐκκλησίας σου φύλαξον· ἁγίασον τοὺς ἀγαπῶντας τὴν εὐπρέπειαν τοῦ οἴκου σου· σὺ αὐτοὺς 

ἀντιδόξασον τῇ θεϊκῇ σου δυνάμει καὶ μὴ ἐγκαταλίπῃς ἡμᾶς τοὺς ἐλπίζοντας ἐπὶ σέ. 

καὶ τὴν ἐκφώνησιν· 

Ὅτι σὸν τὸ κράτος, καὶ σοῦ ἐστιν ἡ βασιλεία καὶ ἡ 

δύναμις καὶ ἡ δόξα, τοῦ Πατρὸς καὶ τοῦ Υἱοῦ καὶ τοῦ 

ἁγίου Πνεύματος, πάντοτε, νῦν καὶ ἀεὶ καὶ εἰς τοὺς 

αἰῶνας τῶν αἰώνων. 

Ὁ χορός· Ἀμήν. 

Ἀντίφωνον Β´. Ἦχος β´. Ψαλμὸς ογ´ (73). 

Στίχ. α´. Ἱνατί, ὁ Θεός, ἀπώσω εἰς τέλος; ὠργί-

σθη ὁ θυμός σου ἐπὶ πρόβατα νομῆς σου; (ογ´ 1) 

Σῶσον ἡμᾶς, Υἱὲ Θεοῦ, * ὁ σαρκὶ σταυρω-

θείς, * ψάλλοντάς σοι, Ἀλληλούϊα. 

Στίχ. β´. Μνήσθητι τῆς συναγωγῆς σου, ἧς ἐκτή-

σω ἀπ᾿ ἀρχῆς. (ογ´ 2) 

Σῶσον ἡμᾶς, Υἱὲ Θεοῦ, * ὁ σαρκὶ σταυρω-

θείς, * ψάλλοντάς σοι, Ἀλληλούϊα. 

Στίχ. γ´. Ἐλυτρώσω ῥάβδον κληρονομίας σου, ὄ-

ρος Σιὼν τοῦτο, ὃ κατεσκήνωσας ἐν αὐτῷ. (ογ´ 2) 

Σῶσον ἡμᾶς, Υἱὲ Θεοῦ, * ὁ σαρκὶ σταυρω-

θείς, * ψάλλοντάς σοι, Ἀλληλούϊα. 

Στίχ. δ´. Ὁ δὲ Θεὸς βασιλεὺς ἡμῶν πρὸ αἰώνων, 

εἰργάσατο σωτηρίαν ἐν μέσῳ τῆς γῆς. (ογ´ 12) 

Σῶσον ἡμᾶς, Υἱὲ Θεοῦ, * ὁ σαρκὶ σταυρω-

θείς, * ψάλλοντάς σοι, Ἀλληλούϊα. 

Δόξα. Καὶ νῦν. 

Ὁ μονογενὴς Υἱὸς καὶ Λόγος τοῦ Θεοῦ, * ἀ-

θάνατος ὑπάρχων * καὶ καταδεξάμενος * διὰ 

τὴν ἡμετέραν σωτηρίαν * σαρκωθῆναι ἐκ 

τῆς ἁγίας Θεοτόκου * καὶ ἀειπαρθένου Μα-

ρίας, * ἀτρέπτως ἐνανθρωπήσας, * σταυρω-

θείς τε, Χριστὲ ὁ Θεός, * θανάτῳ θάνατον 

πατήσας, * εἷς ὢν τῆς ἁγίας Τριάδος, * συν-

δοξαζόμενος τῷ Πατρὶ * καὶ τῷ ἁγίῳ Πνεύ-

ματι, * σῶσον ἡμᾶς. 

Ὁ διάκονος λέγει τὴν μικρὰν συναπτήν· 

Ἔτι καὶ ἔτι ἐν εἰρήνῃ τοῦ Κυρίου δεηθῶμεν. 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ Θεός, 

τῇ σῇ χάριτι. 

Τῆς παναγίας, ἀχράντου, ὑπερευλογημένης, ἐνδόξου, δε-

σποίνης ἡμῶν, Θεοτόκου καὶ ἀειπαρθένου Μαρίας 

(Ὑπεραγία Θεοτόκε σῶσον ἡμἁς) μετὰ πάντων τῶν ἁγί-

ων μνημονεύσαντες, ἑαυτοὺς καὶ ἀλλήλους καὶ πᾶσαν τὴν 

ζωὴν ἡμῶν Χριστῷ τῷ Θεῷ παραθώμεθα. 

Ὁ χορός· Σοί, Κύριε. 
Ὁ ἱερεὺς τὴν εὐχὴν  

Εὐχὴ Ἀντιφώνου Γ´ 

ὁ ἱερεὺς: Ὁ τὰς κοινὰς ταύτας καὶ συμφώνους ἡμῖν χαρισάμενος προσευχάς, ὁ καὶ δυσὶ καὶ τρισὶ 

συμφωνοῦσιν ἐπὶ τῷ ὀνόματί σου τὰς αἰτήσεις παρέχειν ἐπαγγειλάμενος, αὐτὸς καὶ νῦν τῶν δούλων σου τὰ 

αἰτήματα πρὸς τὸ συμφέρον πλήρωσον, χορηγῶν ἡμῖν ἐν τῷ παρόντι αἰῶνι τὴν ἐπίγνωσιν τῆς σῆς ἀληθείας 

καὶ ἐν τῷ μέλλοντι ζωὴν αἰώνιον χαριζόμενος. 

καὶ τὴν ἐκφώνησιν· 

Ὅτι ἀγαθὸς καὶ φιλάνθρωπος Θεὸς ὑπάρχεις, καὶ 

σοὶ τὴν δόξαν ἀναπέμπομεν, τῷ Πατρὶ καὶ τῷ Υἱῷ καὶ τῷ 

ἁγίῳ Πνεύματι, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ χορός· Ἀμήν. 

Ἀντίφωνον Γ´. Ἦχος α´.    Ψαλμὸς Ϟη´ (98). 

Στίχ. α´. Ὁ Κύριος ἐβασίλευσεν, ὀργιζέσθωσαν λα-

οί· ὁ καθήμενος ἐπὶ τῶν Χερουβίμ, σαλευθήτω ἡ 

γῆ. (Ϟη´ 1) 

Σῶσον, Κύριε, τὸν λαόν σου, καὶ εὐλόγησον 

τὴν κληρονομίαν σου, νίκας τοῖς βασιλεῦσι 

κατὰ βαρβάρων δωρούμενος, καὶ τὸ σὸν φυ-

λάττων, διὰ τοῦ Σταυροῦ σου πολίτευμα. 

Στίχ. β´. Κύριος ἐν Σιὼν μέγας καὶ ὑψηλός ἐστιν ἐπὶ πάν-

τας τοὺς λαούς. (Ϟη´ 2) 

Σῶσον, Κύριε, τὸν λαόν σου, ... 

Στίχ. γ´. Ἐξομολογησάσθωσαν τῷ ὀνόματί σου τῷ μεγά-

λῳ, ὅτι φοβερὸν καὶ ἅγιόν ἐστι. (Ϟη´ 3) 

Σῶσον, Κύριε, τὸν λαόν σου, ... 
* * * 

Ἐνῶ ψάλλεται τὸ Γ´ Ἀντίφωνο καὶ τὸ Ἀπολυτίκιο, 

γίνεται ἡ Εἴσοδος τοῦ Εὐαγγελίου. 

Ἱερεύς: Δέσποτα Κύριε ὁ Θεὸς ἡμῶν, ὁ καταστήσας ἐν οὐρανοῖς 

τάγματα καὶ στρατιὰς ἀγγέλων καὶ ἀρχαγγέλων εἰς λειτουργίαν τῆς σῆς 

δόξης, ποίησον σὺν τῇ εἰσόδῳ ἡμῶν εἴσοδον ἁγίων ἀγγέλων γενέσθαι, 

συλλειτουργούντων ἡμῖν καὶ συνδοξολογούντων τὴν σὴν ἀγαθότητα. 

Ὅτι πρέπει σοι πᾶσα δόξα, τιμὴ καὶ προσκύνησις, τῷ Πατρὶ καὶ τῷ Υἱῷ 

καὶ τῷ Ἁγίῳ Πνεύματι, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Διάκονος: Εὐλόγησον, Δέσποτα, τὴν ἁγίαν εἴσοδον. 

Ἱερεύς: Εὐλογημένη ἡ εἴσοδος τῶν ἁγίων σου· πάντοτε, νῦν καὶ ἀεὶ 

καὶ εἰς τοὺς αἰῶνας τῶν αἰώνων. Ἀμήν. 

* 

ΜΙΚΡΑ ΕΙΣΟΔΟΣ  Εἰσοδικόν. Ἦχος β´. 

Διάκονος: Σοφία. Ὀρθοί. 

Ὑψοῦτε Κύριον τὸν Θεὸν ἡμῶν * καὶ προ-

σκυνεῖτε τῷ ὑποποδίῳ τῶν ποδῶν αὐτοῦ, * 

ὅτι ἅγιός ἐστι. * (Ϟη´ 5).     Σῶσον ἡμᾶς, Υἱὲ Θεοῦ, * 

ὁ σαρκὶ σταυρωθείς, * ψάλλοντάς σοι· Ἀλ-

ληλούϊα. 

 



* 

Μετὰ τὴν εἴσοδον μόνον τὸ ἀπολυτίκιον «Σῶσον, 

Κύριε, τὸν λαόν σου» καὶ τὸ κοντάκιον «Ὁ ὑψω-

θεὶς ἐν τῷ Σταυρῷ ἑκουσίως». 

Τὸ ἀπολυτίκιον τῆς ἑορτῆς. Ἦχος α´. 

Σῶσον, Κύριε, τὸν λαόν σου, καὶ εὐλόγησον 

τὴν κληρονομίαν σου, νίκας τοῖς βασιλεῦσι 

κατὰ βαρβάρων δωρούμενος, καὶ τὸ σὸν φυ-

λάττων, διὰ τοῦ Σταυροῦ σου πολίτευμα. 

Κοντάκιον τῆς ἑορτῆς.  

(Ψάλλεται ἀπὸ ιδ´ ἕως κα´ Σεπτεμβρίου). 

Ἦχος δ´. Αὐτόμελον. 

Ὁ ὑψωθεὶς ἐν τῷ Σταυρῷ ἑκουσίως, * τῇ ἐ-

πωνύμῳ σου καινῇ πολιτείᾳ * τοὺς οἰκτιρ-

μούς σου δώρησαι, * Χριστὲ ὁ Θεός· * εὔ-

φρανον ἐν τῇ δυνάμει σου * τοὺς πιστοὺς 

βασιλεῖς ἡμῶν, * νίκας χορηγῶν αὐτοῖς * κα-

τὰ τῶν πολεμίων· * τὴν συμμαχίαν ἔχοιεν 

τὴν σήν, * ὅπλον εἰρήνης, * ἀήττητον τρό-

παιον. 

* 

ΤΡΙΣΑΓΙΟΣ ΥΜΝΟΣ 

Μετὰ τὸ κοντάκιον ἐκφωνεῖ ὁ διάκονος· Τοῦ 

Κυρίου δεηθῶμεν. 

Ὁ χορός· Κύριε, ἐλέησον. 

Ὁ ἱερεὺς τὴν εὐχὴν Ὁ Θεὸς ὁ ἅγιος, ὁ ἐν ἁγίοις 

ἀναπαυόμενος, ὁ τρισαγίῳ φωνῇ ὑπὸ τῶν Σεραφεὶμ ἀνυμνούμενος καὶ ὑπὸ 

τῶν χερουβεὶμ δοξολογούμενος καὶ ὑπὸ πάσης ἐπουρανίου δυνάμεως 

προσκυνούμενος· ὁ ἐκ τοῦ μὴ ὄντος εἰς τὸ εἶναι παραγαγὼν τὰ σύμπαντα· ὁ 
κτίσας τὸν ἄνθρωπον κατ᾿ εἰκόνα σὴν καὶ ὁμοίωσιν καὶ παντί σου χαρίσματι 

κατακοσμήσας· ὁ διδοὺς αἰτοῦντι σοφίαν καὶ σύνεσιν καὶ μὴ παρορῶν 

ἁμαρτάνοντα· ὁ καταξιώσας ἡμᾶς τοὺς ταπεινοὺς καὶ ἀναξίους δούλους σου 
καὶ ἐν τῇ ὥρᾳ ταύτῃ στῆναι κατενώπιον τῆς δόξης τοῦ ἁγίου σου 

θυσιαστηρίου καὶ τὴν ὀφειλομένην σοι προσκύνησιν καὶ δοξολογίαν 

προσάγειν· αὐτός, Δέσποτα, πρόσδεξαι καὶ ἐκ στόματος ἡμῶν τῶν 
ἁμαρτωλῶν τὸν Τρισάγιον Ὕμνον καὶ ἐπίσκεψαι ἡμᾶς ἐν τῇ χρηστότητί σου· 

συγχώρησον ἡμῖν πᾶν πλημμέλημα ἑκούσιόν τε καὶ ἀκούσιον· ἁγίασον ἡμῶν 

τὰς ψυχὰς καὶ τὰ σώματα· καὶ δὸς ἡμῖν ἐν ὁσιότητι λατρεύειν σοι πάσας τὰς 
ἡμέρας τῆς ζωῆς ἡμῶν· πρεσβείαις τῆς ἁγίας Θεοτόκου καὶ πάντων τῶν 

Ἁγίων, τῶν ἀπ᾿ αἰῶνός σοι εὐαρεστησάντων. 

 καὶ τὴν ἐκφώνησιν· 
Ὅτι ἅγιος εἶ, ὁ Θεὸς ἡμῶν, καὶ σοὶ τὴν δόξαν ἀνα-

πέμπομεν, τῷ Πατρὶ καὶ τῷ Υἱῷ καὶ τῷ ἁγίῳ Πνεύμα-

τι, νῦν καὶ ἀεί, 

Ὁ διάκονος· Καὶ εἰς τοὺς αἰῶνας τῶν αἰώνων. 

Ὁ α´ χορός· Ἀμήν. 
Καὶ ψάλλεται Ἀντὶ τοῦ Τρισαγίου ὕμνου, ἀρχομένου τοῦ α´ χοροῦ. 

 

Τὸν Σταυρόν σου προσκυνοῦμεν Δέσποτα, 

καὶ τὴν ἁγίαν σου Ἀνάστασιν δοξάζομεν. 

(τρίς) 

Δόξα Πατρὶ καὶ Υἱῷ καὶ ἁγίῳ Πνεύματι.  

Καὶ νῦν καὶ ἀεὶ καὶ εἰς τοὺς αἰῶνας τῶν αἰώ-

νων. Ἀμήν. 

Καὶ τὴν ἁγίαν σου Ἀνάστασιν δοξάζομεν. 

Δύναμις.  

Τὸν Σταυρόν σου προσκυνοῦμεν Δέσποτα, 

καὶ τὴν ἁγίαν σου Ἀνάστασιν δοξάζομεν. 

* 

Ὅταν συλλειτουργοῦν δύο ἢ περισσότεροι ἱερεῖς, ὁ ὕμνος ψάλλε-

ται πεντάκις, ἤτοι δὶς ὑπὸ τῶν χορῶν, ἔπειτα ὑπὸ τῶν ἱερέων, 

εἶτα ὑπὸ τοῦ α´ χοροῦ καὶ πάλιν ὑπὸ τῶν ἱερέων· καὶ μετὰ τοῦτο 

ὁ β´ χορός· Δόξα Πατρὶ κτλ. ὡς ἀνωτέρω. 

Καὶ μετὰ ταῦτα τὸν Ἀπόστολον. 
* 

ΑΠΟΣΤΟΛΟΣ τῆς ἑορτῆς. 

Προκείμενον τοῦ ἀποστόλου καὶ ἀλληλούϊα τῆς ἑορτῆς. 

Πρὸς Φιλιππησίους (β´ 5-11). 
Προκείμενον. Ἦχος βαρύς. (Ψαλμὸς Ϟη´). 

ὁ Ἀναγνώστης 

Ὑψοῦτε Κύριον τὸν Θεὸν ἡμῶν καὶ προ-

σκυνεῖτε τῷ ὑποποδίῳ τῶν ποδῶν αὐτοῦ, 

ὅτι ἅγιός ἐστι. (Ϟη´ 5) 

Διάκονος  Πρόσχωμεν!.. Σοφία. Πρόσχωμεν! 

Στίχ. α´. Ὁ Κύριος ἐβασίλευσεν, ὀργιζέσθω-

σαν λαοί· ὁ καθήμενος ἐπὶ τῶν Χερουβίμ, σα-

λευθήτω ἡ γῆ. (Ϟη´ 1) 

Διάκονος  Σοφία.  
Στίχ. β´. Κύριος ἐν Σιὼν μέγας καὶ ὑψηλός ἐστιν ἐπὶ πάντας τοὺς λαούς. (Ϟη´ 2) 

Πρὸς Κορινθίους Α´  Ἐπιστολῆς Παύλου τὸ Ἀνά-

γνωσμα   (α´ 18-24) 

Διάκονος  Πρόσχωμεν!.. Σοφία. Πρόσχωμεν! 
Ὁ Ἀναγνώστης ἀναγινώσκει ἐμμελῶς τὴν ἀποστολικὴν περικοπήν. 

Ἀδελφοί, ὁ λόγος ὁ τοῦ σταυροῦ τοῖς μὲν ἀ-

πολλυμένοις μωρία ἐστί, τοῖς δὲ σῳζομένοις 

ἡμῖν δύναμις Θεοῦ ἐστι. Γέγραπται γάρ· «Ἀ-

πολῶ τὴν σοφίαν τῶν σοφῶν, καὶ τὴν σύ-

νεσιν τῶν συνετῶν ἀθετήσω». Ποῦ σοφός; 

Ποῦ γραμματεύς; Ποῦ συζητητὴς τοῦ αἰῶ-

νος τούτου; Οὐχὶ ἐμώρανεν ὁ Θεὸς τὴν σο-

φίαν τοῦ κόσμου τούτου; Ἐπειδὴ γὰρ ἐν τῇ 

σοφίᾳ τοῦ Θεοῦ οὐκ ἔγνω ὁ κόσμος διὰ τῆς 

σοφίας τὸν Θεόν, εὐδόκησεν ὁ Θεὸς διὰ τῆς 

μωρίας τοῦ κηρύγματος σῶσαι τοὺς πιστεύ-

οντας. Ἐπειδὴ καὶ Ἰουδαῖοι σημεῖον αἰτοῦσι 

καὶ Ἕλληνες σοφίαν ζητοῦσιν, ἡμεῖς δὲ κη-

ρύσσομεν Χριστὸν ἐσταυρωμένον, Ἰουδαί-

οις μὲν σκάνδαλον, Ἕλλησι δὲ μωρίαν, αὐ-

τοῖς δὲ τοῖς κλητοῖς, Ἰουδαίοις τε καὶ Ἕλλη-

σι, Χριστὸν Θεοῦ δύναμιν καὶ Θεοῦ σοφίαν. 

Ἱερεὺς    Εἰρήνη σοι. 
ὁ Ἀναγνώστης  Ἀλληλούϊα, Ἀλληλούϊα, Ἀλληλούϊα. 



 

Ἀλληλούϊα (γ´). Ἦχος α´. (Ψαλμὸς ογ´). 

Στίχ. α´. Ἵνα τί, ὁ Θεός, ἀπώσω εἰς τέλος, ὠργίσθη ὁ θυμός σου ἐπὶ πρόβατα νομῆς σου; (ογ´ 1) 

Στίχ. β´. Μνήσθητι τῆς συναγωγῆς σου, ἧς ἐκτήσω ἀπ᾿ ἀρχῆς· ἐλυτρώσω ῥάβδον κληρο-

νομίας σου, ὅρος Σιὼν τοῦτο, ὁ κατεσκήνωσας ἐν αὐτῷ. (ογ´ 2) 

Στίχ. γ´. Ὁ δὲ Θεὸς βασιλεὺς ἡμῶν πρὸ αἰώνων, εἰργάσατο σωτηρίαν ἐν μέσῳ τῆς γῆς. (ογ´ 12) 

Στίχ. δ´. Σὺ συνέθλασας τὴν κεφαλὴν τοῦ δράκοντος, ἔδωκας αὐτὸν βρῶμα λαοῖς τοῖς αἰθίοψι. 
(ογ´ 14) 

* 

Ὁ διάκονος·   Τοῦ Κυρίου δεηθῶμεν. 

Ὁ ἱερεύς·: Ἔλλαμψον ἐν ταῖς καρδίαις ἡμῶν, φιλάνθρωπε Δέσποτα, τὸ τῆς σῆς θεογνωσίας ἀκήρατον 

φῶς καὶ τοὺς τῆς διανοίας ἡμῶν διάνοιξον ὀφθαλμοὺς εἰς τὴν τῶν εὐαγγελικῶν σου κηρυγμάτων 

κατανόησιν. Ἔνθες ἡμῖν καὶ τὸν τῶν μακαρίων σου ἐντολῶν φόβον, ἵνα τὰς σαρκικὰς ἐπιθυμίας πάσας 

καταπατήσαντες πνευματικὴν πολιτείαν μετέλθωμεν, πάντα τὰ πρὸς εὐαρέστησιν τὴν σὴν καὶ φρονοῦντες 

καὶ πράττοντες. Σὺ γὰρ εἶ ὁ φωτισμὸς τῶν ψυχῶν καὶ τῶν σωμάτων ἡμῶν, Χριστὲ ὁ Θεός, καὶ σοὶ τὴν 

δόξαν ἀναπέμπομεν, σὺν τῷ ἀνάρχῳ σου Πατρὶ καὶ τῷ παναγίῳ καὶ ἀγαθῷ καὶ ζωοποιῷ σου Πνεύματι, νῦν 

καὶ ἀεὶ καὶ εἰς τοὺς αἰῶνας τῶν αἰώνων. Ἀμήν. 

* 

ΕΥΑΓΓΕΛΙΟΝ   τῆς ἑορτῆς. 
* 

Ὁ ἱερεύς· Σοφία· ὀρθοί· ἀκούσωμεν τοῦ ἁγίου Εὐαγγε-

λίου. Εἰρήνη πᾶσι. 

Ὁ λαός· Καὶ τῷ πνεύματί σου. 

Ὁ διάκονος· Ἐκ τοῦ κατὰ Ἰωάννην ἁγίου Εὐαγγελίου 

τὸ ἀνάγνωσμα. 

Ὁ λαός· Δόξα σοι, Κύριε, δόξα σοι. 

Ὁ ἱερεύς· Πρόσχωμεν. 

Καὶ ὁ διάκονος ἀναγινώσκει τὸ Εὐαγγέλιον. 

Ἐκ τοῦ κατὰ Ἰωάννην (Λουκ. ι´ 38-42, ια´ 27-28). 

Ὁ Διάκονος ἀναγινώσκει ἐμμελῶς τὴν περικοπὴν τοῦ ἁγίου Εὐαγγελίου. 

Ἐκ τοῦ κατὰ Ἰωάννην (ιθ´ 6-11, 13-20, 25-28, 30) 

Τῷ καιρῷ ἐκείνῳ, συμβούλιον ἐποίησαν οἱ ἀρχι-

ερεῖς καὶ οἱ πρεσβύτεροι κατὰ τοῦ Ἰησοῦ ὅπως 

αὐτὸν ἀπολέσωσι. Καὶ παρεγένοντο πρὸς Πιλᾶ-

τον λἐγοντες· Σταύρωσον σταύρωσον. Λέγει αὐ-

τοῖς ὁ Πιλᾶτος· Λάβετε αὐτὸν ὑμεῖς καὶ σταυ-

ρώσατε, ἐγὼ γὰρ οὐχ εὑρίσκω ἐν αὐτῷ αἰτίαν. 

Ἀπεκρίθησαν αὐτῷ οἱ Ἰουδαῖοι· Ἡμεῖς νόμον ἔ-

χομεν, καὶ κατὰ τὸν νόμον ὀφείλει ἀποθανεῖν, 

ὅτι υἱὸν Θεοῦ ἑαυτὸν ἐποίησεν. Ὅτε οὖν ἤκου-

σεν ὁ Πιλᾶτος τοῦτον τὸν λόγον, μᾶλλον ἐφοβή-

θη, καὶ εἰσῆλθεν εἰς τὸ πραιτώριον πάλιν καὶ λέ-

γει τῷ Ἰησοῦ· Πόθεν εἶ σύ; ὁ δὲ Ἰησοῦς ἀπό-

κρισιν οὐκ ἔδωκεν αὐτῷ. Λέγει οὖν αὐτῷ ὁ Πι-

λᾶτος· Ἐμοὶ οὐ λαλεῖς; οὐκ οἶδας ὅτι ἐξουσίαν 

ἔχω ἀπολῦσαί σε καὶ ἐξουσίαν ἔχω σταυρῶ-

σαί σε; ἀπεκρίθη αὐτῷ ὁ Ἰησοῦς· Οὐκ εἶχες ἐ-

ξουσίαν κατ᾿ ἐμοῦ οὐδεμίαν εἰ μὴ ἦν δεδομέ-

νον σοι ἄνωθεν· διὰ τοῦτο ὁ παραδούς μέ σοι 

μείζονα ἁμαρτίαν ἔχει. Ὁ οὖν Πιλᾶτος ἀκούσας 

τῶν λόγων τούτων ἤγαγεν ἔξω τὸν Ἰησοῦν, καὶ 

ἐκάθισεν ἐπὶ βήματος εἰς τόπον λεγόμενον Λι-

θόστρωτον, Ἑβραϊστὶ δὲ Γαββαθᾶ· ἦν δὲ Παρα-

σκευὴ τοῦ πάσχα, ὥρα ἦν ὡς ἕκτη. καὶ λέγει τοῖς 

Ἰουδαίοις· Ἴδε ὁ βασιλεὺς ὑμῶν. Ἐκραύγασαν 

οὖν ἐκεῖνοι· Ἆρον ἆρον, σταύρωσον αὐτόν. Λέ-

γει αὐτοῖς ὁ Πιλᾶτος· Τὸν βασιλέα ὑμῶν σταυ-

ρώσω; Ἀπεκρίθησαν οἱ ἀρχιερεῖς· Οὐκ ἔχομεν 

βασιλέα εἰ μὴ Καίσαρα. Τότε οὖν παρέδωκεν 

αὐτὸν αὐτοῖς ἵνα σταυρωθῇ. Παρέλαβον οὖν τὸν 

Ἰησοῦν· καὶ βαστάζων αὑτῷ τὸν σταυρὸν ἐ-

ξῆλθεν εἰς τὸν λεγόμενον Κρανίου Τόπον, ὃ 

λέγεται Ἑβραϊστὶ Γολγοθᾶ, ὅπου αὐτὸν ἐ-

σταύρωσαν, καὶ μετ᾿ αὐτοῦ ἄλλους δύο ἐντεῦ-

θεν καὶ ἐντεῦθεν, μέσον δὲ τὸν Ἰησοῦν. Ἔγρα-

ψεν δὲ καὶ τίτλον ὁ Πιλᾶτος καὶ ἔθηκεν ἐπὶ 

τοῦ σταυροῦ· ἦν δὲ γεγραμμένον· Ἰησοῦς ὁ 

Ναζωραῖος ὁ βασιλεὺς τῶν Ἰουδαίων. Τοῦτον 

οὖν τὸν τίτλον πολλοὶ ἀνέγνωσαν τῶν Ἰουδαίων, 

ὅτι ἐγγὺς ἦν ὁ τόπος τῆς πόλεως ὅπου ἐσταυρώ-

θη ὁ Ἰησοῦς· καὶ ἦν γεγραμμένον Ἑβραϊστί, 

Ρωμαϊστί, Ἑλληνιστί. Εἱστήκεισαν δὲ παρὰ τῷ 

σταυρῷ τοῦ Ἰησοῦ ἡ μήτηρ αὐτοῦ καὶ ἡ ἀδελφὴ 

τῆς μητρὸς αὐτοῦ, Μαρία ἡ τοῦ Κλωπᾶ καὶ Μα-

ρία ἡ Μαγδαληνή. Ἰησοῦς οὖν ἰδὼν τὴν μητέρα 

καὶ τὸν μαθητὴν παρεστῶτα ὃν ἠγάπα, λέγει τῇ 

μητρί· Γύναι, ἴδε ὁ υἱός σου. Εἶτα λέγει τῷ μα-

θητῇ· Ἴδε ἡ μήτηρ σου. Καὶ ἀπ᾿ ἐκείνης τῆς ὥ-

ρας ἔλαβεν αὐτὴν ὁ μαθητὴς εἰς τὰ ἴδια. Μετὰ 

τοῦτο εἰδὼς ὁ Ἰησοῦς ὅτι ἤδη πάντα τετέλεσται, 

κλίνας τὴν κεφαλὴν παρέδωκεν τὸ πνεῦμα. Οἱ 

οὖν Ἰουδαῖοι, ἵνα μὴ μείνῃ ἐπὶ τοῦ σταυροῦ τὰ 

σώματα ἐν τῷ σαββάτῳ, ἐπεὶ παρασκευὴ ἦν· ἦν 

γὰρ μεγάλη ἡ ἡμέρα ἐκείνου τοῦ σαββάτου· ἠ-

ρώτησαν τὸν Πιλᾶτον ἵνα κατεαγῶσιν αὐτῶν τὰ 

σκέλη, καὶ ἀρθῶσιν. Ἦλθον οὖν οἱ στρατιῶται, 

καὶ τοῦ μὲν πρώτου κατέαξαν τὰ σκέλη καὶ τοῦ 

ἄλλου τοῦ συσταυρωθέντος αὐτῷ· ἐπὶ δὲ τὸν Ἰ-

ησοῦν ἐλθόντες ὡς εἶδον αὐτὸν ἤδη τεθνηκό-

τα, οὐ κατέαξαν αὐτοῦ τὰ σκέλη, ἀλλ᾿ εἷς τῶν 

στρατιωτῶν λόγχῃ αὐτοῦ τὴν πλευρὰν ἔνυξε, 

καὶ εὐθέως ἐξῆλθεν αἷμα καὶ ὕδωρ. Καὶ ὁ ἑω-

ρακὼς μεμαρτύρηκε, καὶ ἀληθινή ἐστιν ἡ 

μαρτυρία αὐτοῦ. 

Ὁ λαός· Δόξα σοι, Κύριε, δόξα σοι. 
* 

Καὶ καθεξῆς ἡ Θεία Λειτουργία  

τοῦ ἱεροῦ Χρυσοστόμου. 
* 

Η ΕΚΤΕΝΗΣ ΔΕΗΣΙΣ 
Εἶτα ὁ διάκονος (ἢ ὁ ἱερεὺς) τὴν ἐκτενῆ δέησιν, ὁ δὲ λαὸς εἰς ἑκάστην δέησιν 
τὸ Κύριε, ἐλέησον (τρίς), εἰς δὲ τὴν τελευταίαν ἅπαξ. 

Εἴπωμεν πάντες ἐξ ὅλης τῆς ψυχῆς καὶ ἐξ ὅλης τῆς διανοίας ἡμῶν εἴπωμεν. 

Ὁ χορός·  Κύριε, ἐλέησον, Κύριε, ἐλέησον, Κύριε, ἐλέησον. 
Κύριε παντοκράτορ, ὁ Θεὸς τῶν πατέρων ἡμῶν, δεόμεθά σου, ἐπάκουσον καὶ 

ἐλέησον. 

Ὁ χορός·  Κύριε, ἐλέησον, Κύριε, ἐλέησον, Κύριε, ἐλέησον. 
Ἐλέησον ἡμᾶς, ὁ Θεός, κατὰ τὸ μέγα ἔλεός σου· δεόμεθά σου, ἐπάκουσον καὶ 
ἐλέησον. 

Ὁ χορός·  Κύριε, ἐλέησον, Κύριε, ἐλέησον, Κύριε, ἐλέησον. 
Ἔτι δεόμεθα ὑπὲρ τοῦ Πατρός και ἀρχιεπισκόπου ἡμῶν (δεῖνος). 

Ὁ χορός·  Κύριε, ἐλέησον, Κύριε, ἐλέησον, Κύριε, ἐλέησον. 
Ἔτι δεόμεθα ὑπὲρ τῶν ἀδελφῶν ἡμῶν, τῶν ἱερέων, ἱερομονάχων, ἱεροδιακό-

νων καὶ μοναχῶν καὶ πάσης τῆς ἐν Χριστῷ ἡμῶν ἀδελφότητος. 



Ὁ χορός·  Κύριε, ἐλέησον, Κύριε, ἐλέησον, Κύριε, ἐλέησον. 
Ἔτι δεόμεθα ὑπὲρ ἐλέους, ζωῆς, εἰρήνης, ὑγείας, σωτηρίας, ἐπισκέψεως, συγ-

χωρήσεως καὶ ἀφέσεως τῶν ἁμαρτιῶν τῶν δούλων τοῦ Θεοῦ, πάντων τῶν εὐ-
σεβῶν καὶ ὀρθοδόξων χριστιανῶν, τῶν κατοικούντων καὶ παρεπιδημούντων ἐν 

τῇ πόλει ταύτῃ, τῶν ἐνοριτῶν, ἐπιτρόπων, συνδρομητῶν καὶ ἀφιερωτῶν τῆς ἁ-

γίας ἐκκλησίας ταύτης. 

Ὁ χορός·  Κύριε, ἐλέησον, Κύριε, ἐλέησον, Κύριε, ἐλέησον. 
Ἔτι δεόμεθα ὑπὲρ τῶν μακαρίων καὶ ἀοιδίμων κτιτόρων τοῦ ἁγίου ναοῦ τού-
του (τῆς ἁγίας μονῆς ταύτης) καὶ ὑπὲρ πάντων τῶν προαναπαυσαμένων πατέ-

ρων καὶ ἀδελφῶν ἡμῶν, τῶν ἐνθάδε κειμένων καὶ ἁπανταχοῦ ὀρθοδόξων. 

Ὁ χορός·  Κύριε, ἐλέησον, Κύριε, ἐλέησον, Κύριε, ἐλέησον. 
Ἔτι δεόμεθα καὶ ὑπὲρ τῶν καρποφορούντων καὶ καλλιεργούντων ἐν τῷ ἁγίῳ 

καὶ πανσέπτῳ ναῷ τούτῳ, κοπιώντων, ψαλλόντων, καὶ ὑπὲρ τοῦ περιεστῶτος 
λαοῦ, τοῦ ἀπεκδεχομένου τὸ παρὰ σοῦ μέγα καὶ πλούσιον ἔλεος. 

Ὁ χορός·  Κύριε, ἐλέησον 
Ὁ ἱερεὺς τὴν εὐχὴν καὶ τὴν ἐκφώνησιν· 
Ὅτι ἐλεήμων καὶ φιλάνθρωπος Θεὸς ὑπάρχεις καὶ σοὶ τὴν δόξαν ἀναπέμπομεν, 

τῷ Πατρὶ καὶ τῷ Υἱῷ καὶ τῷ Ἁγίῳ Πνεύματι, νῦν καὶ ἀεὶ καὶ εἰς τοὺς αἰῶνας 

τῶν αἰώνων. 
Ὁ χορός· Ἀμήν. 

* 

ΔΕΗΣΕΙΣ ΥΠΕΡ ΤΩΝ ΚΑΤΗΧΟΥΜΕΝΩΝ 
Ὁ διάκονος λέγει τὰς ὑπὲρ τῶν κατηχουμένων δεήσεις, τοῦ χοροῦ λέγοντος εἰς 

ἑκάστην τὸ Κύριε, ἐλέησον. 

Εὔξασθε, οἱ κατηχούμενοι, τῷ Κυρίῳ. 
Ὁ χορός·  Κύριε, ἐλέησον 
Οἱ πιστοὶ ὑπὲρ τῶν κατηχουμένων δεηθῶμεν· 
Ὁ χορός·  Κύριε, ἐλέησον 
Ἵνα ὁ Κύριος αὐτοὺς ἐλεήσῃ· 
Ὁ χορός·  Κύριε, ἐλέησον 
Κατηχήσῃ αὐτοὺς τὸν λόγον τῆς ἀληθείας· 
Ὁ χορός·  Κύριε, ἐλέησον 
Ἀποκαλύψῃ αὐτοῖς τὸ εὐαγγέλιον τῆς δικαιοσύνης· 
Ὁ χορός·  Κύριε, ἐλέησον 
Ἑνώσῃ αὐτοὺς τῇ ἁγίᾳ αὐτοῦ καθολικῇ καὶ ἀποστολικῇ Ἐκκλησίᾳ. 
Ὁ χορός·  Κύριε, ἐλέησον 
Σῶσον, ἐλέησον, ἀντιλαβοῦ καὶ διαφύλαξον αὐτούς, ὁ Θεός, τῇ σῇ χάριτι. 

Ὁ χορός·  Κύριε, ἐλέησον 
Οἱ κατηχούμενοι τὰς κεφαλὰς ὑμῶν τῷ Κυρίῳ κλίνατε. 
Ὁ χορός· Σοί, Κύριε. 

Ὁ ἱερεὺς τὴν εὐχὴν καὶ τὴν ἐκφώνησιν· 

Ἵνα καὶ αὐτοὶ σὺν ἡμῖν δοξάζωσι τὸ πάντιμον καὶ μεγαλοπρεπὲς ὄνο-

μά σου, τοῦ Πατρὸς καὶ τοῦ Υἱοῦ καὶ τοῦ ἁγίου Πνεύματος, νῦν καὶ 

ἀεὶ καὶ εἰς τοὺς αἰῶνας τῶν αἰώνων. 
Ὁ χορός· Ἀμήν. 

Καὶ ὁ ἱερεὺς ποιήσας διὰ τοῦ ἱ. Εὐαγγελίου σταυρὸν ἐπὶ τοῦ εἰλητοῦ ἀποθέτει αὐ-

τὸ εἰς τὸ ἄνω μέρος τῆς ἁγίας Τραπέζης καὶ ἐξαπλοῖ τὸ εἰλητόν. 
Ὁ δὲ διάκονος λέγει· 

Ὅσοι κατηχούμενοι προέλθετε· οἱ κατηχούμενοι προέλθετε· ὅσοι κα-

τηχούμενοι προέλθετε· μή τις τῶν κατηχουμένων. 

* 

ΔΕΗΣΕΙΣ ΤΩΝ ΠΙΣΤΩΝ 
Ὁ διάκονος·    Ὅσοι πιστοί, ἔτι καὶ ἔτι ἐν εἰρήνῃ τοῦ Κυρίου δεηθῶμεν. 
Ὁ χορός· Κύριε, ἐλέησον. 

Ὁ διάκονος· 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ Θεός, τῇ σῇ χάριτι. 

Ὁ χορός· Κύριε, ἐλέησον. 

Ὁ διάκονος· Σοφία. 

Ὁ ἱερεὺς τὴν εὐχὴν καὶ τὴν ἐκφώνησιν· 

Ὅτι πρέπει σοι πᾶσα δόξα, τιμὴ καὶ προσκύνησις τῷ Πατρὶ καὶ τῷ Υἱ-

ῷ καὶ τῷ ἁγίῳ Πνεύματι, νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ὁ χορός· Ἀμήν. 

Καὶ πάλιν ὁ διάκονος· 

Ἔτι καὶ ἔτι ἐν εἰρήνῃ τοῦ Κυρίου δεηθῶμεν. 
Ὁ χορός· Κύριε, ἐλέησον. 

Ὁ διάκονος· 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ Θεός, τῇ σῇ χάριτι. 

Ὁ χορός· Κύριε, ἐλέησον. 

Ὁ διάκονος· Σοφία. 
Καὶ εἰσέρχεται εἰς τὸ Ἱερόν. 

Ὁ ἱερεὺς τὴν εὐχὴν: Πάλιν καὶ πολλάκις σοὶ προσπίπτομεν 

καὶ σοῦ δεόμεθα, ἀγαθὲ καὶ φιλάνθρωπε, ὅπως ἐπιβλέψας ἐπὶ 

τὴν δέησιν ἡμῶν, καθαρίσῃς ἡμῶν τὰς ψυχὰς καὶ τὰ σώματα 

ἀπὸ παντὸς μολυσμοῦ σαρκὸς καὶ πνεύματος καὶ δῴης ἡμῖν 

ἀνένοχον καὶ ἀκατάκριτον τὴν παράστασιν τοῦ ἁγίου σου 

θυσιαστηρίου. Χάρισαι δέ, ὁ Θεός, καὶ τοῖς συνευχομένοις ἡμῖν 

προκοπὴν βίου καὶ πίστεως καὶ συνέσεως πνευματικῆς· δὸς 

αὐτοῖς πάντοτε μετὰ φόβου καὶ ἀγάπης λατρεύειν σοι, ἀνενόχως 

καὶ ἀκατακρίτως μετέχειν τῶν ἁγίων σου μυστηρίων καὶ τῆς 

ἐπουρανίου σου βασιλείας ἀξιωθῆναι. 

καὶ τὴν ἐκφώνησιν· 

Ὅπως ὑπὸ τοῦ κράτους σου πάντοτε φυλαττόμενοι, σοὶ 

δόξαν ἀναπέμπωμεν, τῷ Πατρὶ καὶ τῷ Υἱῷ καὶ τῷ ἁγίῳ 

Πνεύματι, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ χορός· Ἀμήν. 
* 

Και Ψάλλεται ὁ χερουβικὸς ὕμνος·   
* 

Ενώ Ὁ ἱερεύς· λέγει δὲ καθ᾿ ἑαυτόν μυστικώς την Ευχή Χερουβικού ύμνου 

Ουδείς άξιος των συνδεδεμένων ταις σαρκικαίς επιθυμίαις και ηδοναίς 

προσέρχεσθαι ή προσεγγίζειν ή λειτουργείν σοι, Βασιλεύ της δόξης· το γαρ 
διακονείν σοι μέγα και φοβερόν και αυταίς ταις επουρανίαις δυνάμεσιν. Αλλ 

όμως, δια την άφατον και αμέτρητόν σου φιλανθρωπίαν, ατρέπτως και 

αναλλοιώτως γέγονας άνθρωπος και αρχιερεύς ημών εχρημάτισας και της 
λειτουργικής ταύτης και αναιμάκτου θυσίας την ιερουργίαν παρέδωκας ημίν, ως 

Δεσπότης των απάντων. Συ γαρ μόνος, Κύριε ο Θεός ημών, δεσπόζεις των 

επουρανίων και των επιγείων, ο επί θρόνου χερουβικού εποχούμενος, ο των 
Σεραφείμ Κύριος και βασιλεύς του Ισραήλ, ο μόνος άγιος και εν αγίοις 

αναπαυόμενος. Σε τοίνυν δυσωπώ τον μόνον αγαθόν και ευήκοον· επίβλεψον επ 

εμέ τον αμαρτωλόν και αχρείον δούλόν σου, και καθάρισόν μου την ψυχήν και 
την καρδίαν από συνειδήσεως πονηράς· και ικάνωσόν με τη δυνάμει του Αγίου 

σου Πνεύματος, ενδεδυμένον την της ιερατείας χάριν, παραστήναι τη αγία σου 

ταύτη τραπέζη και ιερουργήσαι το άγιον και άχραντον σώμά σου και το τίμιον 
αίμα. Σοί γαρ προσέρχομαι κλίνας τον εμαυτού αυχένα και δέομαί σου· μη 

αποστρέψης το πρόσωπόν σου απ εμού, μηδέ αποδοκιμάσης με εκ παίδων σου, 

αλλ αξίωσον προσενεχθήναί σοι υπ εμού του αμαρτωλού και αναξίου δούλου 
σου τα δώρα ταύτα. Συ γαρ ει ο προσφέρων και προσφερόμενος και 

προσδεχόμενος και διαδιδόμενος, Χριστέ ο Θεός ημών, και σοί την δόξαν 

αναπέμπομεν, συν τω ανάρχω σου Πατρί και τω παναγίω και αγαθώ και 
ζωοποιώ σου Πνεύματι, νυν και αεί και εις τους αιώνας των αιώνων. Αμήν. 

Νίψομαι εν αθώοις τας χείράς μου και κυκλώσω το θυσιαστήριόν σου, Κύριε, 

του ακούσαί με φωνής αινέσεώς σου και διηγήσομαι πάντα τα θαυμάσιά σου· 
Κύριε, ηγάπησα ευπρέπειαν οίκου σου και τόπον σκηνώματος δόξης σου. Μη 

συναπολέσης μετά ασεβών την ψυχήν μου και μετά ανδρών αιμάτων την ζωήν 

μου, ων εν χερσίν αι ανομίαι· η δεξιά αυτών επλήσθη δώρων, εγώ δε εν ακακία 
μου επορεύθην· λύτρωσαί με, Κύριε, και ελέησόν με. Ο πούς μου έστη εν 

ευθύτητι, εν εκκλησίαις ευλογήσω, Κύριε. 

Μετὰ τὴν εὐχὴν λέγουσιν αὐτός καὶ ὁ διάκονος τὸν Χερουβικὸν ὕμνον. Εἶτα, 

λαβὼν ὁ ἱερεὺς τὸ θυμιατήριον, θυμιᾷ κύκλῳ τὴν ἁγίαν Τράπεζαν, τὸ ἱερατεῖον 
καὶ τὰς δεσποτικὰς εἰκόνας καὶ τὸν λαόν, μικρὸν προελθὼν τῶν βημοθύρων· 

λέγει δὲ καθ᾿ ἑαυτόν, εἰ μέν ἐστι Κυριακή, τὸ «Ἀνάστασιν Χριστοῦ 

θεασάμενοι» καὶ τὸν ν΄ ψαλμόν· εἰ δὲ οὔ, λέγει τὸ «Δεῦτε προσκυνήσωμεν» 
(γ΄), καὶ εἶτα τὸν ν΄ ψαλμόν. Εἶτα οἱ ἱερουργοῦντες, προσκυνοῦντες τρὶς πρὸ τῆς 

ἁγίας Τραπέζης καὶ ἀσπαζόμενοι τὸ ἅγιον ἀντιμήνσιον λέγουσι καθ᾿ ἑαυτοὺς τὰ 
κατανυκτικὰ ταῦτα τροπάρια: 

Αδελφοί, συγχωρήσατέ μοι τω αμαρτωλώ. 

Τοις μισούσι και τοις αγαπώσιν ημάς συγχώρησον, Κύριε. 
Ο Θεός, ο Θεός ημών, ο τον ουράνιον άρτον, την τροφήν του παντός κόσμου, 
τον Κύριον ημών και Θεόν Ιησούν Χριστόν, εξαποστείλας σωτήρα και λυτρωτήν 

και ευεργέτην, ευλογούντα και αγιάζοντα ημάς· αυτός ευλόγησον την πρόθεσιν 

ταύτην και πρόσδεξαι αυτήν εις το υπερουράνιόν σου θυσιαστήριον· 
μνημόνευσον, ως αγαθός και φιλάνθρωπος, των προσενεγκόντων και δι ους 

προσήγαγον και ημάς ακατακρίτους διαφύλαξον εν τη ιερουργία των θείων σου 

μυστηρίων. Ότι ηγίασται και δεδόξασται το πάντιμον και μεγαλοπρεπές όνομά 

σου, του Πατρός και του Υιού και του Αγίου Πνεύματος, νυν και αεί και εις τους 

αιώνας των αιώνων. Αμήν. 

* 

Η ΕΙΣΟΔΟΣ ΤΩΝ ΤΙΜΙΩΝ ΔΩΡΩΝ 
Ψάλλεται ὁ χερουβικὸς ὕμνος·  Ἦχος α´.  Ὁ α΄ χορός· 

Οἱ τὰ Χερουβὶμ  μ υ σ τ ι  κ ῶ ς  εἰκονίζοντες * 

καὶ τῇ ζωοποιῷ Τριάδι * τὸν τρισάγιον ὕ-

μνον προσᾴδοντες, * πᾶσαν νῦν βιοτικὴν ἀ-

ποθώμεθα μέριμναν, *  

Ὁ β΄ χορός· συνεχίζει: 

Ὡς τὸν βασιλέα τῶν ὅλων ὑποδεξόμενοι, *  
* 



Εδώ γίνεται η  ΜΕΓΑΛΗ ΕΙΣΟΔΟΣ 
* 

Διάκονος: Πάντων ἡμῶν (καὶ πάντων τῶν εὐσεβῶν καῖ 

ὀρθοδόξων χριστιανῶν) μνησθείη Κύριος ὁ Θεὸς ἐν τῇ βασιλείᾳ 

αὐτοῦ, πάντοτε, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ Χορὸς: Ἀμήν. 
Ὁ Ἱερεὺς   Πάντων τῶν ἐπ᾿ ἐλπίδι ἀναστάσεως ζωῆς αἰωνίου 

κεκοιμημένων μνησθείη Κύριος ὁ Θεὸς ἐν τῇ βασιλείᾳ αὐτοῦ· 

πάντοτε, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ Χορὸς     Ἀμήν. 
Ὁ Ἱερεὺς   Τοῦ Πατρός και ἀρχιεπισκόπου ἡμῶν (…) καὶ 

πάσης τῆς ἐν Χριστῷ ἡμῶν ἀδελφότητος. Τοῦ εὐσεβοῦς ἡμῶν 

ἔθνους, πάσης ἀρχῆς καὶ ἐξουσίας ἐν αὐτῷ. Τοῦ κατὰ ξηράν, 

θάλασσαν καὶ ἀέρα φιλοχρίστου ἡμῶν στρατοῦ. Τῶν 

κατοικούντων καὶ παρεπιδημούντων ἐν τῇ πόλει (ἢ κώμῃ, ἢ 

νήσῳ) ταύτῃ, τῶν ἐνοριτῶν ἐπιτρόπων, , συνδρομητῶν καὶ 

ἀφιερωτῶν τοῦ ἱεροῦ Ναοῦ τούτου καὶ πάντων ἡμῶν τῶν 

προσελθόντων εἰς τὴν θείαν Μυσταγωγίαν ταύτην. 

Τῶν μακαρίων καὶ ἀοιδίμων κτιτόρων, ἀνακαινιστῶν καὶ 

ἀφιερωτῶν τοῦ ἱεροῦ Ναοῦ τούτου, τῶν ὑπὲρ πίστεως καὶ 

πατρίδος ἀγωνισαμένων καὶ πεσόντων καὶ πάντων τῶν ἐπ᾿ 

ἐλπίδι ἀναστάσεως ζωῆς αἰωνίου, κεκοιμημένων πατέρων καὶ 

ἀδελφῶν ἡμῶν, μνησθείη Κύριος ὁ Θεὸς ἐν τῇ Βασιλείᾳ αὐτοῦ 

πάντοτε· νῦν καὶ ἀεὶ καὶ εἰς τοὺς αἰῶνας τῶν αἰώνων. 

ΜΕΤΑ ΤΗ ΜΕΓΑΛΗ ΕΙΣΟΔΟ ο χορός ολοκληρώνει τον Ύμνον 

* 

Ὁ  Χορὸς     Ἀμήν. 

Ὁ Χορὸς  Ταῖς ἀγγελικαῖς ἀοράτως δορυφο-

ρούμενον τάξεσιν. * Ἀλληλούϊα, ἀλληλούϊα, 

ἀλληλούϊα. 

ΤΑ ΠΛΗΡΩΤΙΚΑ 
Πληρωθέντος τοῦ Χερουβικοῦ ὕμνου λέγει ὁ διάκονος· 

Πληρώσωμεν τὴν δέησιν ἡμῶν τῷ Κυρίῳ. 

Ὁ χορός· Κύριε, ἐλέησον. 

Ὁμοίως καὶ εἰς τὰς ἐφεξῆς δεήσεις. 

Ὑπὲρ τῶν προτεθέντων τιμίων δώρων τοῦ Κυρίου 

δεηθῶμεν. 

Ὁ χορός· Κύριε, ἐλέησον. 

Ὑπὲρ τοῦ ἁγίου οἴκου τούτου καὶ τῶν μετὰ πίστεως, 

εὐλαβείας καὶ φόβου Θεοῦ εἰσιόντων ἐν αὐτῷ τοῦ 

Κυρίου δεηθῶμεν. 

Ὁ χορός· Κύριε, ἐλέησον. 

Ὑπὲρ τοῦ ῥυσθῆναι ἡμᾶς ἀπὸ πάσης θλίψεως, ὀργῆς, 

κινδύνου καὶ ἀνάγκης τοῦ Κυρίου δεηθῶμεν. 

Ὁ χορός· Κύριε, ἐλέησον. 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ 

Θεός, τῇ σῇ χάριτι. 

Ὁ χορός· Κύριε, ἐλέησον. 

Τὴν ἡμέραν πᾶσαν, τελείαν, ἁγίαν, εἰρηνικὴν καὶ ἀ-

ναμάρτητον παρὰ τοῦ Κυρίου αἰτησώμεθα. 

Ὁ χορός· Παράσχου, Κύριε. 
Ὁμοίως καὶ εἰς τὰς ἐφεξῆς δεήσεις. 

Ἄγγελον εἰρήνης, πιστὸν ὁδηγόν, φύλακα τῶν ψυχῶν 

καὶ τῶν σωμάτων ἡμῶν παρὰ τοῦ Κυρίου αἰτησώμεθα. 

Ὁ χορός· Παράσχου, Κύριε. 

Συγγνώμην καὶ ἄφεσιν τῶν ἁμαρτιῶν καὶ τῶν πλημ-

μελημάτων ἡμῶν παρὰ τοῦ Κυρίου αἰτησώμεθα. 

Ὁ χορός· Παράσχου, Κύριε. 

Τὰ καλὰ καὶ συμφέροντα ταῖς ψυχαῖς ἡμῶν καὶ εἰρή-

νην τῷ κόσμῳ παρὰ τοῦ Κυρίου αἰτησώμεθα. 

Ὁ χορός· Παράσχου, Κύριε. 

Τὸν ὑπόλοιπον χρόνον τῆς ζωῆς ἡμῶν ἐν εἰρήνῃ καὶ 

μετανοίᾳ ἐκτελέσαι παρὰ τοῦ Κυρίου αἰτησώμεθα. 

Ὁ χορός· Παράσχου, Κύριε. 

Χριστιανὰ τὰ τέλη τῆς ζωῆς ἡμῶν, ἀνώδυνα, ἀνεπαί-

σχυντα, εἰρηνικὰ καὶ καλὴν ἀπολογίαν, τὴν ἐπὶ τοῦ 

φοβεροῦ βήματος τοῦ Χριστοῦ αἰτησώμεθα. 

Ὁ χορός· Παράσχου, Κύριε. 

Τῆς παναγίας, ἀχράντου, ὑπερευλογημένης, ἐνδόξου, 

δεσποίνης ἡμῶν, Θεοτόκου καὶ ἀειπαρθένου Μαρίας, 

(Ὑπεραγία Θεοτόκε σῶσον ἡμἁς), μετὰ πάντων 

τῶν ἁγίων μνημονεύσαντες, ἑαυτοὺς καὶ ἀλλήλους 

καὶ πᾶσαν τὴν ζωὴν ἡμῶν Χριστῷ τῷ Θεῷ παραθώμεθα. 

Ὁ χορός· Σοί, Κύριε. 
Ὁ ἱερεὺς τὴν εὐχὴν τῆς προσκομιδῆς  
Κύριε ὁ Θεὸς ὁ παντοκράτωρ, ὁ μόνος ἅγιος, ὁ δεχόμενος θυσίαν 

αἰνέσεως παρὰ τῶν ἐπικαλουμένων σε ἐν ὅλῃ καρδίᾳ, πρόσδεξαι καὶ 

ἡμῶν τῶν ἁμαρτωλῶν τὴν δέησιν καὶ προσάγαγε τῷ ἁγίῳ σου 

θυσιαστηρίῳ· καὶ ἱκάνωσον ἡμᾶς προσενεγκεῖν σοι δῶρά τε καὶ θυσίας 

πνευματικὰς ὑπὲρ τῶν ἡμετέρων ἁμαρτημάτων καὶ τῶν τοῦ λαοῦ 

ἀγνοημάτων. Καὶ καταξίωσον ἡμᾶς εὑρεῖν χάριν ἐνώπιόν σου, τοῦ 

γενέσθαι σοι εὐπρόσδεκτον τὴν θυσίαν ἡμῶν, καὶ ἐπισκηνῶσαι τὸ 

Πνεῦμα τῆς χάριτός σου τὸ ἀγαθὸν ἐφ᾿ ἡμᾶς καὶ ἐπὶ τὰ προκείμενα 

δῶρα ταῦτα καὶ ἐπὶ πάντα τὸν λαόν σου. 

καὶ τὴν ἐκφώνησιν · 

Διὰ τῶν οἰκτιρμῶν τοῦ μονογενοῦς σου Υἱοῦ, μεθ᾿ οὗ εὐ-

λογητὸς εἶ, σὺν τῷ παναγίῳ καὶ ἀγαθῷ καὶ ζωοποιῷ σου 

Πνεύματι, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ χορός· Ἀμήν. 
* 

ΑΣΠΑΣΜΟΣ ΚΑΙ ΟΜΟΛΟΓΙΑ 

Ὁ ἱερεύς· Εἰρήνη πᾶσι. 

Ὁ χορός· Καὶ τῷ πνεύματί σου. 

Ὁ διάκονος· Ἀγαπήσωμεν ἀλλήλους, ἵνα ἐν ὁμονοί-

ᾳ ὁμολογήσωμεν. 

Ὁ χορός· Πατέρα, Υἱὸν * καὶ ἅγιον Πνεῦ-

μα, * Τριάδα ὁμοούσιον * καὶ ἀχώριστον. 

ή σε συλλείτουργο ιερέων: 
Ἀγαπήσω σε, Κύριε, ἡ ἰσχύς μου, Κύριος στερέωμά 

μου, καὶ καταφυγή μου, καὶ ῥύστης μου. 
Ὁ ἱερεὺς προσκυνήσας τρὶς ἀσπάζεται τὰ Ἅγια οὕτως, ὥς εἰσιν ἐπικεκαλυμμένα, 
λέγων μυστικῶς: 

Ἀγαπήσω σε, Κύριε, ἡ ἰσχύς μου, Κύριος στερέωμά μου, καὶ καταφυγή μου 

καὶ ῥύστης μου (τρίς).  
Ἐνταῦθα γίνεται ὁ ἀσπασμὸς τῆς ἀγάπης καὶ τῆς εἰρήνης μεταξὺ τῶν ἐν τῷ 

Βήματι Κληρικῶν, τοῦ προεξάρχοντος λέγοντος: Ὁ Χριστὸς ἐν μέσῳ ἡμῶν, 

καὶ τῶν λοιπῶν ἀποκρινομένων: Καὶ ἔστι καὶ ἔσται. Εἶναι δὲ λείψανον τοῦ 
μεταξὺ ὅλων τῶν ἐκκλησιαζομένων διδομένου τοιούτου ἐν τῇ παλαιοχριστιανικῇ 

ἐποχῇ. 

Ὁμοίως καὶ ὁ διάκονος συμπροσκυνεῖ. Ἐνταῦθα γίνεται κατὰ τὴν τάξιν ὁ 
ἀσπασμός. Ὁ πρῶτος τῶν ἱερέων: 

Ὁ Χριστὸς ἐν τῷ μέσῳ ἡμῶν. 

 Καὶ ἐκεῖνοι: Καὶ ἦν καὶ ἔστι καὶ ἔσται. 



Ὁ διάκονος· Τὰς θύρας, τὰς θύρας· ἐν σοφίᾳ 

πρόσχωμεν. 
Ὁ ἱερεύς, ἄρας τὸν Ἀέρα ἐπάνω τῶν τιμίων δώρων, κινεῖ αὐτὸν 

ἀνοικτόν, λέγων καθ' ἑαυτὸν τὸ Πιστεύω. 

Ὁ προεστὼς ἀπαγγέλλει μετὰ τοῦ λαοῦ  Τὸ Σύμβολον τῆς πίστεως. 

Πιστεύω εἰς ἕνα Θεόν, Πατέρα, παντοκράτο-

ρα, ποιητὴν οὐρανοῦ καὶ γῆς, ὁρατῶν τε πάν-

των καὶ ἀοράτων. Καὶ εἰς ἕνα Κύριον Ἰησοῦν 

Χριστόν, τὸν Υἱὸν τοῦ Θεοῦ τόν μονογενῆ, 

τὸν ἐκ τοῦ Πατρὸς γεννηθέντα πρὸ πάντων 

τῶν αἰώνων· φῶς ἐκ φωτός, Θεὸν ἀληθινὸν 

ἐκ Θεοῦ ἀληθινοῦ, γεννηθέντα, οὐ ποιηθέντα, 

ὁμοούσιον τῷ Πατρί, δι᾿ οὗ τὰ πάντα ἐγένετο. 

Τὸν δι᾿ ἡμᾶς τοὺς ἀνθρώπους καὶ διὰ τὴν ἡ-

μετέραν σωτηρίαν κατελθόντα ἐκ τῶν οὐρα-

νῶν καὶ σαρκωθέντα ἐκ Πνεύματος ἁγίου καὶ 

Μαρίας τῆς Παρθένου καὶ ἐνανθρωπήσαντα. 

Σταυρωθέντα τε ὑπὲρ ἡμῶν ἐπὶ Ποντίου Πιλά-

του καὶ παθόντα καὶ ταφέντα. Καὶ ἀναστάντα 

τῇ τρίτῃ ἡμέρᾳ κατὰ τὰς Γραφάς. Καὶ ἀνελ-

θόντα εἰς τοὺς οὐρανοὺς καὶ καθεζόμενον ἐκ 

δεξιῶν τοῦ Πατρός. Καὶ πάλιν ἐρχόμενον μετὰ 

δόξης κρῖναι ζῶντας καὶ νεκρούς, οὗ τῆς βασι-

λείας οὐκ ἔσται τέλος. Καὶ εἰς τὸ Πνεῦμα τὸ 

ἅγιον, τὸ Κύριον, τὸ ζωοποιόν, τὸ ἐκ τοῦ Πα-

τρὸς ἐκπορευόμενον, τὸ σὺν Πατρὶ καὶ Υἱῷ 

συμπροσκυνούμενον καὶ συνδοξαζόμενον, τὸ 

λαλῆσαν διὰ τῶν προφητῶν. Εἰς μίαν, ἁγίαν, 

καθολικὴν καὶ ἀποστολικὴν Ἐκκλησίαν. Ὁμο-

λογῶ ἓν βάπτισμα εἰς ἄφεσιν ἁμαρτιῶν. 

Προσδοκῶ ἀνάστασιν νεκρῶν καὶ ζωὴν τοῦ 

μέλλοντος αἰῶνος. Ἀμήν. 

* 

Η ΑΓΙΑ ΑΝΑΦΟΡΑ 
Ὁ διάκονος· Στῶμεν καλῶς· στῶμεν μετὰ φόβου· πρό-

σχωμεν τὴν ἁγίαν ἀναφορὰν ἐν εἰρήνῃ προσφέρειν. 

Ὁ α´ χορός· Ἔλεον εἰρήνης, θυσίαν αἰνέσεως. 

Ὁ ἱερεύς· 

Ἡ χάρις τοῦ Κυρίου ἡμῶν Ἰησοῦ Χριστοῦ καὶ ἡ ἀ-

γάπη τοῦ Θεοῦ καὶ Πατρὸς καὶ ἡ κοινωνία τοῦ ἁγίου 

Πνεύματος εἴη μετὰ πάντων ὑμῶν. 

Ὁ β´ χορός· Καὶ μετὰ τοῦ πνεύματός σου. 

Ὁ ἱερεύς· Ἄνω σχῶμεν τὰς καρδίας. 

Ὁ α´ χορός· Ἔχομεν πρὸς τὸν Κύριον. 

Ὁ ἱερεύς· Εὐχαριστήσωμεν τῷ Κυρίῳ. 

Ὁ β´ χορός· Ἄξιον καὶ δίκαιον. 

Καὶ ὁ ἱερεὺς ἀπάρχεται τῆς ἁγίας ἀναφορᾶς,  
Ἄξιον καὶ δίκαιον σὲ ὑμνεῖν, σὲ εὐλογεῖν, σὲ αἰνεῖν, σοὶ 

εὐχαριστεῖν, σὲ προσκυνεῖν ἐν παντὶ τόπῳ τῆς δεσποτείας 

σου. Σὺ γὰρ εἶ Θεὸς ἀνέκφραστος, ἀπερινόητος, ἀόρατος, 

ἀκατάληπτος, ἀεὶ ὢν ὡσαύτως ὤν· σὺ καὶ ὁ μονογενής 

σου Υἱὸς καὶ τὸ Πνεῦμά σου τὸ Ἅγιον. Σὺ ἐκ τοῦ μὴ ὄντος 

εἰς τὸ εἶναι ἡμᾶς παρήγαγες καὶ παραπεσόντας ἀνέστησας 

πάλιν καὶ οὐκ ἀπέστης πάντα ποιῶν ἕως ἡμᾶς εἰς τὸν 

οὐρανὸν ἀνήγαγες καὶ τὴν βασιλείαν σου ἐχαρίσω τὴν 

μέλλουσαν. Ὑπὲρ τούτων ἁπάντων εὐχαριστοῦμέν σοι καὶ 

τῷ μονογενεῖ σου Υἱῷ καὶ τῷ Πνεύματί σου τῷ Ἁγίῳ· ὑπὲρ 

πάντων ὧν ἴσμεν καὶ ὧν οὐκ ἴσμεν, τῶν φανερῶν καὶ 

ἀφανῶν εὐεργεσιῶν, τῶν εἰς ἡμᾶς γεγενημένων. 

Εὐχαριστοῦμέν σοι καὶ ὑπὲρ τῆς λειτουργίας ταύτης, ἣν ἐκ 

τῶν χειρῶν ἡμῶν δέξασθαι κατηξίωσας, καίτοι σοι 

παρεστήκασι χιλιάδες ἀρχαγγέλων καὶ μυριάδες ἀγγέλων, 

τὰ Χερουβεὶμ καὶ τὰ Σεραφείμ, ἑξαπτέρυγα, πολυόμματα, 

μετάρσια, πτερωτά. 

ἐν τέλει λέγει ἐκφώνως· 

Τὸν ἐπινίκιον ὕμνον ᾄδοντα, βοῶντα, κεκραγότα καὶ 

λέγοντα. 

Ὁ α´ χορός· Ἅγιος, ἅγιος, ἅγιος Κύριος Σα-

βαώθ, * πλήρης ὁ οὐρανὸς * καὶ ἡ γῆ τῆς 

δόξης σου. * Ὡσαννὰ ἐν τοῖς ὑψίστοις· * 

εὐλογημένος ὁ ἐρχόμενος * ἐν ὀνόματι Κυ-

ρίου. * Ὡσαννὰ ἐν τοῖς ὑψίστοις. 

Ὁ δὲ ἱερεὺς κλινόμενος ἐπεύχεται  
Μετὰ τούτων καὶ ἡμεῖς τῶν μακαρίων δυνάμεων, Δέσποτα 

φιλάνθρωπε, βοῶμεν καὶ λέγομεν· Ἅγιος εἶ καὶ πανάγιος, 

σὺ καὶ ὁ μονογενής σου Υἱὸς καὶ τὸ Πνεῦμά σου τὸ Ἅγιον. 

Ἅγιος εἶ καὶ πανάγιος καὶ μεγαλοπρεπὴς ἡ δόξα σου· ὃς 

τὸν κόσμον σου οὕτως ἠγάπησας, ὥστε τὸν Υἱόν σου τὸν 

μονογενῆ δοῦναι, ἵνα πᾶς ὁ πιστεύων εἰς αὐτὸν μὴ 

ἀπόληται, ἀλλ᾿ ἔχῃ ζωὴν αἰώνιον. Ὃς ἐλθὼν καὶ πᾶσαν 

τὴν ὑπὲρ ἡμῶν οἰκονομίαν πληρώσας, τῇ νυκτὶ ᾗ 

παρεδίδοτο, μᾶλλον δὲ ἑαυτὸν παρεδίδου, ὑπὲρ τῆς τοῦ 

κόσμου ζωῆς, λαβὼν ἄρτον ἐν ταῖς ἁγίαις αὐτοῦ καὶ 

ἀχράντοις καὶ ἀμωμήτοις χερσίν, εὐχαριστήσας καὶ 

εὐλογήσας, ἁγιάσας, κλάσας, ἔδωκε τοῖς ἁγίοις αὐτοῦ 

μαθηταῖς καὶ ἀποστόλοις, εἰπών· 

καὶ εἶτα λέγει ἐκφώνως· 

Λάβετε, φάγετε· τοῦτό μού ἐστι τὸ Σῶμα, τὸ ὑπὲρ ὑ-

μῶν κλώμενον εἰς ἄφεσιν ἁμαρτιῶν. 

Ὁ χορός· Ἀμήν. 

Καὶ πάλιν ἐπεύχεται ὁ ἱερεύς, καὶ εἶτα λέγει 

ἐκφώνως· 

Πίετε ἐξ αὐτοῦ πάντες· τοῦτό ἐστι τὸ Αἷμά μου, τὸ 

τῆς καινῆς διαθήκης, τὸ ὑπὲρ ὑμῶν καὶ πολλῶν ἐκχυ-

νόμενον εἰς ἄφεσιν ἁμαρτιῶν. 

Ὁ χορός· Ἀμήν. 

Ὁ ἱερεὺς κλινόμενος ἐπεύχεται  
Μεμνημένοι τοίνυν τῆς σωτηρίου ταύτης ἐντολῆς, καὶ 

πάντων τῶν ὑπὲρ ἡμῶν γεγενημένων, τοῦ σταυροῦ, τοῦ 

τάφου, τῆς τριημέρου ἀναστάσεως, τῆς εἰς οὐρανοὺς 

ἀναβάσεως, τῆς ἐκ δεξιῶν καθέδρας, τῆς δευτέρας καὶ 

ἐνδόξου πάλιν παρουσίας, 

καὶ εἶτα λέγει ἐκφώνως· 



Τὰ σὰ ἐκ τῶν σῶν σοὶ προσφέροντες κατὰ 

πάντα καὶ διὰ πάντα. 

Ὁ β´ χορός· Σὲ ὑμνοῦμεν, * σὲ εὐλογοῦμεν, 

* σοὶ εὐχαριστοῦμεν, Κύριε, * καὶ δεόμεθά 

σου, ὁ Θεὸς ἡμῶν. 

Ὁ δὲ ἱερεὺς κλίνας τὴν κεφαλὴν μετὰ πάσης κατανύξεως 

εὔχεται, σφραγίζει τὰ τίμια δῶρα, 

Ἔτι προσφέρομέν σοι τὴν λογικὴν ταύτην καὶ ἀναίμακτον 

λατρείαν, καὶ παρακαλοῦμέν σε καὶ δεόμεθα καὶ 

ἱκετεύομεν· κατάπεμψον τὸ Πνεῦμά σου τὸ Ἅγιον ἐφ᾿ ἡμᾶς 

καὶ ἐπὶ τὰ προκείμενα δῶρα ταῦτα. Καὶ ποίησον τὸν μὲν 

ἄρτον τοῦτον τίμιον σῶμα τοῦ Χριστοῦ σου. Ἀμήν· τὸ δὲ ἐν 

τῷ ποτηρίῳ τούτῳ τίμιον αἷμα τοῦ Χριστοῦ σου. Ἀμήν· 

μεταβαλὼν τῷ Πνεύματί σου τῷ Ἁγίῳ. Ἀμήν, ἀμήν, ἀμήν. 

Ὥστε γενέσθαι τοῖς μεταλαμβάνουσιν εἰς νῆψιν ψυχῆς, εἰς 

ἄφεσιν ἁμαρτιῶν, εἰς κοινωνίαν τοῦ Ἁγίου σου 

Πνεύματος, εἰς βασιλείας οὐρανῶν πλήρωμα, εἰς 

παρρησίαν τὴν πρὸς σέ, μὴ εἰς κρῖμα ἢ εἰς κατάκριμα. Ἔτι 

προσφέρομέν σοι τὴν λογικὴν ταύτην λατρείαν ὑπὲρ τῶν ἐν 

πίστει ἀναπαυσαμένων προπατόρων, πατέρων, 

πατριαρχῶν, προφητῶν, ἀποστόλων, κηρύκων, 

εὐαγγελιστῶν, μαρτύρων, ὁμολογητῶν, ἐγκρατευτῶν καὶ 

παντὸς πνεύματος δικαίου ἐν πίστει τετελειωμένου. 

 εἶτα ἐπεύχεται καὶ θυμιῶν τρὶς ἐκ γ´ τὰ ἅγια λέγει ἐκφώ-

νως· 

Ἐξαιρέτως τῆς παναγίας, ἀχράντου, ὑπερευλογημέ-

νης, ἐνδόξου, δεσποίνης ἡμῶν, Θεοτόκου καὶ ἀειπαρ-

θένου Μαρίας. 

Ὁ α´ εἱρμὸς τῆς θ´ ᾠδῆς τοῦ κανόνος. 

Ἦχος πλ. δ´. 

Μυστικὸς εἶ Θεοτόκε Παράδεισος, ἀγεωρ-

γήτως βλαστήσασα Χριστόν, ὑφ᾿ οὗ τὸ τοῦ 

Σταυροῦ, ζωηφόρον ἐν γῇ, προφυτούργη-

ται δένδρον· δι᾿ οὗ νῦν ὑψουμένου, προ-

σκυνοῦντες αὐτόν, σὲ μεγαλύνομεν. 

Καὶ πάλιν ἐπεύχεται ὁ ἱερεύς, 

Τοῦ ἁγίου Ἰωάννου, προφήτου, προδρόμου καὶ βαπτιστοῦ· 

τῶν ἁγίων, ἐνδόξων καὶ πανευφήμων Ἀποστόλων· τοῦ 

ἁγίου... οὗ καὶ τὴν μνήμην ἐπιτελοῦμεν, καὶ πάντων σου 

τῶν Ἁγίων, ὧν ταῖς ἱκεσίαις ἐπίσκεψαι ἡμᾶς, ὁ Θεός. Καὶ 

μνήσθητι πάντων τῶν κεκοιμημένων ἐπ᾿ ἐλπίδι 

ἀναστάσεως ζωῆς αἰωνίου... καὶ ἀνάπαυσον αὐτούς, ὁ 

Θεὸς ἡμῶν, ὅπου ἐπισκοπεῖ τὸ φῶς τοῦ προσώπου σου. 

Μνήσθητι, Κύριε, πάσης ἐπισκοπῆς ὀρθοδόξων, τῶν 
ὀρθοτομούντων τὸν λόγον τῆς σῆς ἀληθείας, παντὸς τοῦ 

πρεσβυτερίου, τῆς ἐν Χριστῷ διακονίας καὶ παντὸς 

ἱερατικοῦ τάγματος. Ἔτι προσφέρομέν σοι τὴν λογικὴν 

ταύτην λατρείαν ὑπὲρ τῆς οἰκουμένης· ὑπὲρ τῆς ἁγίας, 

καθολικῆς καὶ ἀποστολικῆς Ἐκκλησίας· ὑπὲρ τῶν ἐν 

ἁγνείᾳ καὶ σεμνῇ πολιτείᾳ διαγόντων· ὑπὲρ τῶν 

πιστοτάτων καὶ φιλοχρίστων ἡμῶν Βασιλέων, παντὸς τοῦ 

παλατίου καὶ τοῦ στρατοπέδου αὐτῶν. Δὸς αὐτοῖς, Κύριε, 

εἰρηνικὸν τὸ βασίλειον, ἵνα καὶ ἡμεῖς, ἐν τῇ γαλήνῃ αὐτῶν, 

ἤρεμον καὶ ἡσύχιον βίον διάγωμεν, ἐν πάσῃ εὐσεβείᾳ καὶ 

σεμνότητι. 

 καὶ εἶτα λέγει ἐκφώνως· 

Ἐν πρώτοις μνήσθητι, Κύριε, τοῦ ἀρχιεπισκό-

που ἡμῶν (δεῖνος), ὃν χάρισαι ταῖς ἁγίαις σου Ἐκ-

κλησίαις ἐν εἰρήνῃ, σῷον, ἔντιμον, ὑγιᾶ, μακροημε-

ρεύοντα καὶ ὀρθοτομοῦντα τὸν λόγον τῆς σῆς ἀληθεί-

ας. 

Ὁ χορός· Κύριε, ἐλέησον. 

Ὁ διάκονος· Καὶ ὧν ἕκαστος κατὰ διάνοιαν ἔχει, 

καὶ πάντων καὶ πασῶν. 

Ὁ χορός· Καὶ πάντων καὶ πασῶν. 

Ὁ ἱερεὺς τὴν εὐχὴν  
Μνήσθητι, Κύριε, τῆς πόλεως, ἐν ᾗ παροικοῦμεν καὶ 

πάσης πόλεως καὶ χώρας καὶ τῶν πίστει οἰκούντων ἐν 

αὐταῖς. Μνήσθητι, Κύριε, πλεόντων, ὁδοιπορούντων, 

νοσούντων, καμνόντων, αἰχμαλώτων καὶ τῆς σωτηρίας 

αὐτῶν. Μνήσθητι, Κύριε, τῶν καρποφορούντων ἐν ταῖς 

ἁγίαις σου Ἐκκλησίαις καὶ μεμνημένων τῶν πενήτων, καὶ 

ἐπὶ πάντας ἡμᾶς τὰ ἐλέη σου ἐξαπόστειλον. 

καὶ τὴν ἐκφώνησιν· 

Καὶ δὸς ἡμῖν, ἐν ἑνὶ στόματι καὶ μιᾷ καρδίᾳ, δοξά-

ζειν καὶ ἀνυμνεῖν τὸ πάντιμον καὶ μεγαλοπρεπὲς ὄνο-

μά σου, τοῦ Πατρὸς καὶ τοῦ Υἱοῦ καὶ τοῦ ἁγίου Πνεύ-

ματος, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ χορός· Ἀμήν. 

Ὁ ἱερεὺς εὐλογῶν τὸν λαόν· 

Καὶ ἔσται τὰ ἐλέη τοῦ μεγάλου Θεοῦ καὶ Σω-

τῆρος ἡμῶν Ἰησοῦ Χριστοῦ μετὰ πάντων ὑ-

μῶν. 

Ὁ χορός· Καὶ μετὰ τοῦ πνεύματός σου. 
* 

ΔΕΗΣΕΙΣ - Η ΚΥΡΙΑΚΗ ΠΡΟΣΕΥΧΗ 

Ὁ διάκονος· Πάντων τῶν ἁγίων μνημονεύσαντες, 

ἔτι καὶ ἔτι ἐν εἰρήνῃ τοῦ Κυρίου δεηθῶμεν. 

Ὁ χορός· Κύριε, ἐλέησον. Ὁμοίως καὶ εἰς 

τὰς ἐφεξῆς δεήσεις. 

Ὑπὲρ τῶν προσκομισθέντων καὶ ἁγιασθέντων τιμίων 

δώρων τοῦ Κυρίου δεηθῶμεν. 

Ὅπως ὁ φιλάνθρωπος Θεὸς ἡμῶν, ὁ προσδεξάμενος 

αὐτὰ εἰς τὸ ἅγιον καὶ ὑπερουράνιον καὶ νοερὸν αὐτοῦ 

θυσιαστήριον εἰς ὀσμὴν εὐωδίας πνευματικῆς, ἀντι-

καταπέμψῃ ἡμῖν τὴν θείαν χάριν καὶ τὴν δωρεὰν τοῦ 

ἁγίου Πνεύματος δεηθῶμεν. 

Τὴν ἑνότητα τῆς πίστεως καὶ τὴν κοινωνίαν τοῦ ἁγί-

ου Πνεύματος αἰτησάμενοι, ἑαυτοὺς καὶ ἀλλήλους καὶ 

πᾶσαν τὴν ζωὴν ἡμῶν Χριστῷ τῷ Θεῷ παραθώμεθα. 



Ὁ χορός· Σοί, Κύριε. 

Ὁ ἱερεὺς τὴν εὐχὴν 
Σοὶ παρακατατιθέμεθα τὴν ζωὴν ἡμῶν ἅπασαν καὶ τὴν 

ἐλπίδα, Δέσποτα φιλάνθρωπε, καὶ παρακαλοῦμέν σε καὶ 

δεόμεθα καὶ ἱκετεύομεν· Καταξίωσον ἡμᾶς μεταλαβεῖν 

τῶν ἐπουρανίων σου καὶ φρικτῶν Μυστηρίων ταύτης τῆς 

ἱερᾶς καὶ πνευματικῆς Τραπέζης μετὰ καθαροῦ 

συνειδότος, εἰς ἄφεσιν ἁμαρτιῶν, εἰς συγχώρησιν 

πλημμελημάτων, εἰς Πνεύματος Ἁγίου κοινωνίαν, εἰς 

βασιλείας οὐρανῶν κληρονομίαν, εἰς παρρησίαν τὴν πρὸς 

σέ, μὴ εἰς κρῖμα ἢ εἰς κατάκριμα. 

 καὶ τὴν ἐκφώνησιν· 

Καὶ καταξίωσον ἡμᾶς, Δέσποτα, μετὰ παρρησίας, ἀ-

κατακρίτως τολμᾶν ἐπικαλεῖσθαι σὲ τὸν ἐπουράνιον 

Θεὸν Πατέρα καὶ λέγειν· 

Ὁ προεστὼς ἀπαγγέλλει μετὰ τοῦ λαοῦ· 

Πάτερ ἡμῶν ὁ ἐν τοῖς οὐρανοῖς, ἁγιασθήτω 

τὸ ὄνομά σου, ἐλθέτω ἡ βασιλεία σου· γενη-

θήτω τὸ θέλημά σου, ὡς ἐν οὐρανῷ, καὶ ἐπὶ 

τῆς γῆς. Τὸν ἄρτον ἡμῶν τὸν ἐπιούσιον δὸς 

ἡμῖν σήμερον· καὶ ἄφες ἡμῖν τὰ ὀφειλήματα 

ἡμῶν, ὡς καὶ ἡμεῖς ἀφίεμεν τοῖς ὀφειλέταις 

ἡμῶν· καὶ μὴ εἰσενέγκῃς ἡμᾶς εἰς πειρα-

σμόν, ἀλλὰ ῥῦσαι ἡμᾶς ἀπὸ τοῦ πονηροῦ. 

Ὁ ἱερεύς· Ὅτι σοῦ ἐστιν ἡ βασιλεία καὶ ἡ δύναμις 

καὶ ἡ δόξα, τοῦ Πατρὸς καὶ τοῦ Υἱοῦ καὶ τοῦ ἁγίου 

Πνεύματος, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ χορός· Ἀμήν. 
* 

ΚΕΦΑΛΟΚΛΙΣΙΑ 

Ὁ ἱερεὺς εὐλογῶν τὸν λαόν· Εἰρήνη πᾶσι. 

Ὁ χορός· Καὶ τῷ πνεύματί σου. 

Ὁ διάκονος· Τὰς κεφαλὰς ἡμῶν τῷ Κυρίῳ κλίνωμεν. 

Ὁ χορός· Σοί, Κύριε. 

Ὁ ἱερεὺς κλινόμενος τὴν εὐχὴν  
Εὐχαριστοῦμέν σοι, Βασιλεῦ ἀόρατε, ὁ τῇ ἀμετρήτῳ σου 

δυνάμει τὰ πάντα δημιουργήσας, καὶ τῷ πλήθει τοῦ ἐλέους 

σου ἐξ οὐκ ὄντων εἰς τὸ εἶναι τὰ πάντα παραγαγών. Αὐτός, 

Δέσποτα, οὐρανόθεν ἔπιδε ἐπὶ τοὺς ὑποκεκλικότας σοι τὰς 

ἑαυτῶν κεφαλάς· οὐ γὰρ ἔκλιναν σαρκὶ καὶ αἵματι, ἀλλὰ 

σοὶ τῷ φοβερῷ Θεῷ. Σὺ οὖν, Δέσποτα, τὰ προκείμενα 

πᾶσιν ἡμῖν εἰς ἀγαθὸν ἐξομάλισον· κατὰ τὴν ἑκάστου ἰδίαν 

χρείαν· τοῖς πλέουσιν σύμπλευσον· τοῖς ὁδοιποροῦσι 

συνόδευσον· τοὺς νοσοῦντας ἴασαι, ὁ ἰατρὸς τῶν ψυχῶν 

καὶ τῶν σωμάτων ἡμῶν. 

καὶ τὴν ἐκφώνησιν· 

Χάριτι καὶ οἰκτιρμοῖς καὶ φιλανθρωπίᾳ τοῦ μονογε-

νοῦς σου Υἱοῦ, μεθ᾿ οὗ εὐλογητὸς εἶ, σὺν τῷ παναγίῳ 

καὶ ἀγαθῷ καὶ ζωοποιῷ σου Πνεύματι, νῦν καὶ ἀεὶ 

καὶ εἰς τοὺς αἰῶνας τῶν αἰώνων. 

Ὁ χορός· Ἀμήν. 
* 

ΥΨΩΣΙΣ - ΚΛΑΣΙΣ - ΜΕΤΑΛΗΨΙΣ 

Ὁ ἱερεὺς ἐπεύχεται  
Πρόσχες, Κύριε Ἰησοῦ Χριστέ, ὁ Θεὸς ἡμῶν, ἐξ ἁγίου 

κατοικητηρίου σου καὶ ἀπὸ θρόνου δόξης τῆς βασιλείας 

σου καὶ ἐλθὲ εἰς τὸ ἁγιάσαι ἡμᾶς, ὁ ἄνω τῷ Πατρὶ 

συγκαθήμενος καὶ ὧδε ἡμῖν ἀοράτως συνὼν καὶ 

καταξίωσον τῇ κραταιᾷ σου χειρὶ μεταδοῦναι ἡμῖν τοῦ 

ἀχράντου σώματός σου καὶ τοῦ τιμίου αἵματος, καὶ δι᾿ 

ἡμῶν παντὶ τῷ λαῷ. 

καὶ προσκυνεῖ τρὶς λέγων καθ᾿ ἑαυτόν· Ὁ Θεός, ἱ-

λάσθητί μοι τῷ ἁμαρτωλῷ καὶ ἐλέησόν με. 

Εἶτα ὁ διάκονος ἐκφωνεῖ· Πρόσχωμεν. 

Καὶ ὁ ἱερεὺς ὑψῶν τὸν ἅγιον Ἄρτον ἐκφωνεῖ· 

Τὰ ἅγια τοῖς ἁγίοις. 

Ὁ χορός· Εἷς ἅγιος, εἷς Κύριος, Ἰησοῦς 

Χριστός, εἰς δόξαν Θεοῦ Πατρός. Ἀμήν. 

Καὶ ψάλλει τὸ κοινωνικὸν τῆς ἡμέρας· 
Εἶτα ψάλλει τὸ κοινωνικὸν τῆς ἡμέρας (εἰς τὸν ἦχον, 

εἰς ὃν ἐψάλη καὶ τὸ Χερουβικόν). Τῇ μὲν Κυριακῇ 

τό: Αἰνεῖτε τὸν Κύριον ἐκ τῶν οὐρανῶν. Ἀλληλούϊα. 

Εἰ δὲ τύχοι Δεσποτικὴ ἢ Θεομητορικὴ ἑορτὴ ἢ 

ἀπόδοσις αὐτῆς, ψάλλεται τὸ κοινωνικὸν τῆς ἑορτῆς. 
Κοινωνικόν. Ψαλμὸς δ´ (4). 

Ἐσημειώθη ἐφ᾿ ἡμᾶς τὸ φῶς τοῦ προσώ-

που σου, Κύριε. Ἀλληλούϊα. 

* 

Περί τοῦ, πῶς δεῖ προσέρχεσθαι τοῖς ἀχράντοις Μυστηρίοις. 

Εὐχές γιὰ τὴ Θεία Κοινωνία   ΕΥΧΗ Α΄. ΤΟΥ Μ. ΒΑΣΙΛΕΙΟΥ  

Δέσποτα Κύριε ᾿Ιησοῦ Χριστέ, ὁ Θεός ἡμῶν, 

ἡ πηγή τῆς ζωῆς καί τῆς ἀθανασίας, ὁ πάσης 

ὁρατῆς καί ἀοράτου κτίσεως δημιουργός, ὁ τοῦ 

ἀνάρχου πατρός συναΐδιος Υἱός καί συνάναρ-

χος, ὁ δι᾿ ὑπερβολήν ἀγαθότητος, ἐπ᾿ ἐσχάτων 

τῶν ἡμερῶν, σάρκα φορέσας, καί σταυρωθείς, 

καί τυθείς ὑπέρ τῶν ἀχαρίστων καί ἀγνωμό-

νων ἡμῶν, καί τῷ οἰκείῳ σου Αἵματι ἀναπλά-

σας τήν φθαρεῖσαν ὑπό τῆς ἁμαρτίας φύσιν ἡ-

μῶν· αὐτός ἀθάνατε Βασιλεῦ, πρόσδεξαι κἀμοῦ 

τοῦ ἁμαρτωλοῦ τήν μετάνοιαν, καί κλῖνον τό 

οὖς σου ἐπ᾿ ἐμοί, καί εἰσάκουσον τῶν ρημά-

των μου· ἥμαρτον γάρ, Κύριε, ἥμαρτον εἰς τόν 

οὐρανόν καί ἐνώπιόν σου καί οὐκ εἰμί ἄξιος ἀτε-

νίσαι εἰς τό ὕψος τῆς δόξης σου· παρώργισα 

γάρ σου τήν ἀγαθότητα, τάς σάς ἐντολάς παρα-

βάς, καί μή ὑπακούσας τοῖς σοῖς προστάγμασιν. 

᾿Αλλά σύ, Κύριε, ἀνεξίκακος ὤν, μακρόθυμός 

τε καί πολυέλεος, οὐ παρέδωκάς με συναπολέ-



σθαι ταῖς ἀνομίαις μου, τήν ἐμήν πάντως ἀναμέ-

νων ἐπιστροφήν. Σύ γάρ εἶπας, φιλάνθρωπε, διά 

τοῦ προφήτου σου, ὅτι οὐ θελήσει θέλω τόν 

θάνατον τοῦ ἁμαρτωλοῦ, ὡς τό ἐπιστρέψαι 

καί ζῆν αὐτόν· οὐ γάρ βούλει Δέσποτα, τό πλά-

σμα τῶν σῶν ἀπολέσθαι χειρῶν, οὐδ᾿ εὐδοκεῖς 

ἐπ᾿ ἀπωλείᾳ ἀνθρώπων, ἀλλά θέλεις πάντας 

σωθῆναι, καί εἰς ἐπίγνωσιν ἀληθείας ἐλθεῖν. 

Διό κἀγώ, εἰ καί ἀνάξιός εἰμι τοῦ οὐρανοῦ καί 

τῆς γῆς καί αὐτῆς τῆς προσκαίρου ζωῆς, ὅλον ἐ-

μαυτόν ὑποτάξας τῇ ἁμαρτίᾳ· καί ταῖς ἡδοναῖς 

δουλώσας καί τήν σήν ἀχρειώσας εἰκόνα, ἀλλά 

ποίημα καί πλάσμα σόν γεγονώς, οὐκ ἀπογινώ-

σκω τήν ἐμαυτοῦ σωτηρίαν ὁ ἄθλιος· τῇ δέ σῇ 

ἀμετρήτῳ εὐσπλαγχνία, θαρρήσας προσέρχομαι. 

Δέξαι οὖν κἀμέ, φιλάνθρωπε Χριστέ, ὡς τήν 

πόρνην, ὡς τόν λῃστήν, ὡς τόν τελώνην καί 

ὡς τόν ἄσωτον· καί ἆρόν μου τό βαρύ φορτίον 

τῶν ἁμαρτιῶν, ὁ τήν ἁμαρτίαν αἴρων τοῦ κό-

σμου καί τάς ἀσθενείας τῶν ἀνθρώπων ἰώμενος, 

ὁ τούς κοπιῶντας καί πεφορτισμένους πρός σε-

αυτόν καλῶν καί ἀναπαύων· ὁ μή ἐλθών καλέ-

σαι δικαίους, ἀλλά ἁμαρτωλούς εἰς μετάνοι-

αν· καί καθάρισόν με ἀπό παντός μολυσμοῦ 

σαρκός καί πνεύματος· δίδαξόν με ἐπιτελεῖν ἁ-

γιωσύνην ἐν φόβῳ σου· ἵνα, ἐν καθαρῷ τῷ μαρ-

τυρίῳ τῆς συνειδήσεώς μου τῶν ἁγιασμάτων 

σου τήν μερίδα ὑποδεχόμενος, ἑνωθῶ τῷ ἁγίῳ 

σώματί σου καί αἵματι, καί ἕξω σε ἐν ἐμοί κα-

τοικοῦντα καί μένοντα, σύν τῷ Πατρί καί τῷ ἁ-

γίῳ Πνεύματι. Ναί, Κύριε ᾿Ιησοῦ Χριστέ ὁ Θεός 

μου, καί μή εἰς κρῖμά μοι γένοιτο ἡ μετάληψις 

τῶν ἀχράντων καί ζωοποιῶν μυστηρίων σου, 

μηδέ ἀσθενής γενοίμην ψυχῇ τε καί σώματι, ἐκ 

τοῦ ἀναξίως αὐτῶν μεταλαμβάνειν· ἀλλά δός 

μοι, μέχρι τελεταίας μου πνοῆς, ἀκατακρίτως ὑ-

ποδέχεσθαι τήν μερίδα τῶν ἁγιασμάτων σου, εἰς 

Πνεύματος ἁγίου κοινωνίαν, εἰς ἐφόδιον ζωῆς 

αἰωνίου, καί εἰς εὐπρόσδεκτον ἀπολογίαν τήν ἐ-

πί τοῦ φοβεροῦ βήματός σου· ὅπως κἀγώ, σύν 

πᾶσι τοῖς ἐκλεκτοῖς σου μέτοχος γένωμαι τῶν ἀ-

κηράτων σου ἀγαθῶν, ὧν ἡτοίμασας τοῖς ἀγα-

πῶσί σε, Κύριε· ἐν οἷς δεδοξασμένος ὑπάρχεις 

εἰς τούς αἰῶνας. ᾿Αμήν.  
ΕΥΧΗ Θ΄. ΙΩΑΝΝΟΥ ΤΟΥ ΔΑΜΑΣΚΗΝΟΥ 

      Πρό τῶν θυρῶν τοῦ ναοῦ σου παρέστηκα, 

καί τῶν δεινῶν λογισμῶν οὐκ ἀφίσταμαι, ἀλλά 

σύ Χριστέ ὁ Θεός, ὁ τελώνην δικαιώσας, καί χα-

ναναίαν ἐλεήσας, καί τῷ ληστῇ παραδείσου πύ-

λας ἀνοίξας, ἄνοιξόν μοι τά σπλάγχνα τῆς φι-

λανθρωπίας σου καί δέξαι με προσερχόμενον 

καί ἁπτόμενόν σου, ὡς τήν πόρνην, καί τήν αἱ-

μόρρουν· ἡ μέν γάρ, τοῦ κρασπέδου σου ἁψαμέ-

νη, εὐχερῶς τήν ἴασιν ἔλαβεν, ἡ δέ, τούς σούς ἀ-

χράντους πόδας κρατήσασα, τήν λύσιν τῶν ἁ-

μαρτημάτων ἐκομίσατο. ᾿Εγώ δέ ὁ ἐλεεινός, ὅ-

λον σου τό σῶμα τολμῶν δέξασθαι, μή κατα-

φλεχθείην· ἀλλά δέξαι με, ὥσπερ ἐκείνας καί 

φώτισόν μου τά τῆς ψυχῆς αἰσθητήρια, κατα-

φλέγων μου τά τῆς ἁμαρτίας ἐγκλήματα, πρε-

σβείαις τῆς ἀσπόρως τεκούσης σε, καί τῶν ἐ-

πουρανίων δυνάμεων. ῞Οτι εὐλογητός εἶ, εἰς 

τούς αἰῶνας τῶν αἰώνων. ᾿Αμήν. 

 

    Πιστεύω Κύριε, καί ὁμολογῶ, ὅτι σύ εἶ ἀλη-

θῶς ὁ Χριστός, ὁ Υἱός τοῦ Θεοῦ τοῦ ζῶντος, ὁ 

ἐλθών εἰς τόν κόσμον ἁμαρτωλούς σῶσαι, ὧν 

πρῶτός εἰμι ἐγώ. ῎Ετι πιστεύω, ὅτι τοῦτο αὐτό ἐ-

στι τό ἄχραντον Σῶμά σου, καί τοῦτο αὐτό ἐστι 

τό τίμιον Αἷμά σου. Δέομαι οὖν σου· ἐλέησόν 

με, καί συγχώρησόν μοι τά παραπτώματά 

μου, τά ἑκούσια καί τά ἀκούσια, τά ἐν λόγῳ τά 

ἐν ἔργῳ, τά ἐν γνώσει καί ἀγνοία· καί ἀξίωσόν 

με ἀκατακρίτως μετασχεῖν τῶν ἀχράντων σου 

Μυστηρίων, εἰς ἄφεσιν ἁμαρτιῶν, καί εἰς ζωήν 

αἰώνιον. ᾿Αμήν. 

     ᾿Ερχόμενος δέ μεταλαβεῖν, λέγει τούς ἑ-

ξῆς Στίχους τοῦ Μεταφραστοῦ· 
          ᾿Ιδού, βαδίζω πρός θείαν Κοινωνίαν· 

      Πλαστουργέ, μή φλέξῃς με τῇ μετουσίᾳ· 

      Πῦρ γάρ ὑπάρχεις τούς ἀναξίους φλέγον. 

     ᾿Αλλ᾿ οὖν κάθαρον ἐκ πάσης με κηλῖδος. 

Καί τά Τροπάρια ταῦτα· 

      Ἔθελξας πόθῳ με Χριστέ, καί ἠλλοίωσας τῷ θείῳ σου ἔρωτι· ἀλ-

λά κατάφλεξον πυρί ἀΰλῳ τάς ἁμαρτίας μου, καί ἐμπλησθῆναι τῆς ἐν 

σοί τρυφῆς καταξίωσον, ἵνα τάς δύο σκιρτῶν μεγαλύνω, ᾿Αγαθέ, πα-

ρουσίας σου. 

      Ἐν ταῖς λαμπρότησι τῶν ἁγίων σου, πῶς εἰσελεύσομαι ὁ ἀνάξιος; 

᾿Εάν γάρ τολμήσω συνεισελθεῖν εἰς τόν νυμφῶνα, ὁ χιτών με ἐλέγχει, 

ὅτι οὐκ ἔστι τοῦ γάμου, καί δέσμιος ἐκβαλοῦμαι ὑπό τῶν ᾿Αγγέλων· 

καθάρισον, Κύριε, τόν ρύπον τῆς ψυχῆς μου, καί σῶσόν με, ὡς φιλάν-

θρωπος. 

Καί τήν παροῦσαν Εὐχήν· 
      Δέσποτα φιλάνθρωπε, Κύριε ᾿Ιησοῦ Χριστέ, ὁ Θεός μου, 

μή είς κρῖμα μοι γένοιτο τά ῞Αγια ταῦτα, διά τόν ἀνάξιον εἶναί 

με, ἀλλ᾿ εἰς κάθαρσιν καί ἁγιασμόν ψυχῆς τε καί σώματος, καί 

εἰς ἀρραβῶνα μελλούσης ζωῆς καί βασιλείας. ᾿Εμοί δέ τό προ-

σκολλᾶσθαι τῷ Θεῷ ἀγαθόν ἐστι, τίθεσθαι ἐν τῷ Κυρίῳ τήν 

ἐλπίδα τῆς σωτηρίας μου.  

Καί πάλιν· 

      Τοῦ Δείπνου σου τοῦ μυστικοῦ, σήμερον, Υἱέ Θεοῦ, 

κοινωνόν με παράλαβε· οὐ μή γάρ τοῖς ἐχθροῖς σου τό μυστή-

ριον εἴπω· οὐ φίλημά σοι δώσω, καθάπερ ὁ ᾿Ιούδας· ἀλλ᾿ ὡς ὁ 

Λῃστής ὁμολογῳ σοι· Μνήσθητί μου Κύριε, ἐν τῇ Βασιλείᾳ 

σου. 

* 

Ἐνῶ ψάλλεται τὸ Κοινωνικὸ ἀπὸ τὸ Χορό:  

λέγει ὁ Διάκονος    Μέλισον, Δέσποτα, τὸν ἅγιον ἄρτον. 



Ἱερεὺς Μελίζεται καὶ διαμερίζεται ὁ Ἀμνὸς τοῦ Θεοῦ, ὁ 

μελιζόμενος καὶ μὴ διαιρούμενος, ὁ πάντοτε ἐσθιόμενος 

καὶ μηδέποτε δαπανώμενος, ἀλλὰ τοὺς μετέχοντας 

ἁγιάζων. 

Διάκονος  Πλήρωσον, Δέσποτα, τὸ ἅγιον ποτήριον. 

Ἱερεὺς Πλήρωμα ποτηρίου πίστεως Πνεύματος Ἁγίου. 

Ἀμήν. 

Διάκονος  Εὐλόγησον, Δέσποτα, τὸ ζέον. 

Ἱερεὺς Εὐλογημένη ἡ ζέσις τῶν ἁγίων σου, πάντοτε νῦν 

καὶ ἀεὶ καὶ εἰς τοὺς αἰῶνας τῶν αἰώνων. Ἀμήν. 

Διάκονος Ζέσις πίστεως, πλήρης Πνεύματος Ἁγίου. Ἀμήν. 

Ἱερεὺς Ἰδού, προσέρχομαι Χριστῷ τῷ ἀθανάτῳ Βασιλεῖ 

καὶ Θεῷ ἡμῶν. Μεταδίδοταί μοι... τῷ ἀναξίῳ ἱερεῖ τὸ 

τίμιον καὶ πανάγιον σῶμα τοῦ Κυρίου καὶ Θεοῦ καὶ 

Σωτῆρος ἡμῶν Ἰησοῦ Χριστοῦ, εἰς ἄφεσίν μου ἁμαρτιῶν 

καὶ εἰς ζωὴν αἰώνιον. 

Ἱερεὺς Διάκονε, πρόσελθε. 

Διάκονος  Ἰδοὺ προσέρχομαι Χριστῷ τῷ ἀθανάτῳ 

βασιλεῖ καὶ Θεῷ ἡμῶν. Μετάδος μοι, Δέσποτα, τὸ τίμιον 

καὶ πανάγιον σῶμα τοῦ Κυρίου καὶ Θεοῦ καὶ Σωτῆρος 

ἡμῶν Ἰησοῦ Χριστοῦ, εἰς ἄφεσίν μου ἁμαρτιῶν καὶ εἰς 

ζωὴν αἰώνιον. 

Μεταδίδοταί σοι... τὸ τίμιον καὶ πανάγιον σῶμα... 

Ἱερεὺς  Ἔτι μεταδίδοταί μοι... τῷ ἀναξίῳ ἱερεῖ τὸ τίμιον 

καὶ πανάγιον καὶ ζωηρὸν αἷμα τοῦ Κυρίου καὶ Θεοῦ καὶ 

Σωτῆρος ἡμῶν Ἰησοῦ Χριστοῦ, εἰς ἄφεσίν μου ἁμαρτιῶν 

καὶ εἰς ζωὴν αἰώνιον. 

Ἱερεὺς Διάκονε, ἔτι πρόσελθε. 

Διάκονος  Ἔτι προσερχομένῳ μετάδος μοι, Δέσποτα, τὸ 

τίμιον καὶ πανάγιον καὶ ζωηρὸν αἷμα τοῦ Κυρίου καὶ Θεοῦ 

καὶ Σωτῆρος ἡμῶν Ἰησοῦ Χριστοῦ, εἰς ἄφεσίν μου 

ἁμαρτιῶν καὶ εἰς ζωὴν αἰώνιον. 

Ἱερεὺς  Ἔτι μεταδίδοταί σοι …... τῷ εὐλαβεστάτῳ 

διακόνῳ τὸ τίμιον καὶ πανάγιον καὶ ζωηρὸν αἷμα τοῦ 

Κυρίου καὶ Θεοῦ καὶ Σωτῆρος ἡμῶν Ἰησοῦ Χριστοῦ, εἰς 

ἄφεσίν σου ἁμαρτιῶν καὶ εἰς ζωὴν αἰώνιον. Ἀμήν. 

Τοῦτο ἥψατο τῶν χειλέων ἡμῶν, καὶ ἀφελεῖ τὰς 

ἀνομίας ἡμῶν, καὶ τὰς ἁμαρτίας ἡμῶν περικαθαριεῖ. 

* 

Μετὰ τὴν μετάληψιν τῶν ἐν τῷ βήματι ὁ διάκονος ἐμβάλ-

λει εἰς τὸ ἅγιον ποτήριον τὰς μερίδας τοῦ ἁγίου Ἄρτου καὶ 

ἐκφωνεῖ πρὸς τὸν λαόν· 

Μετὰ φόβου Θεοῦ, πίστεως καὶ ἀγάπης προσέλθετε. 

Καὶ ὁ ἱερεὺς μεταδίδει εἰς ἕνα ἕκαστον διὰ τῆς μιάς λαβίδος. 

Όταν κοινωνεί τους πιστούς, συνήθως λέει: 

"Μεταλαμβάνει ο δούλος του (…) Θεού Σώμα και Αίμα 

Χριστού εις άφεσιν αμαρτιών και εις ζωήν  αιώνιον". 

Ὁ χορός·   Ἀμήν, Ἀμήν, Ἀμήν. Εὐλογημένος 

ὁ ἐρχόμενος ἐν ὀνόματι Κυρίου. Θεὸς 

Κύριος καὶ ἐπέφανεν ἡμῖν.  
Ἐν δὲ τῷ κοινωνεῖν τοὺς πιστοὺς ὁ χορὸς ψάλλει:  

Τοῦ δείπνου σου τοῦ μυστικοῦ, σήμερον Υἱὲ 

Θεοῦ κοινωνόν με παράλαβε· οὐ μὴ γὰρ τοῖς 

ἐχθροῖς σου τὸ μυστήριον εἴπω· οὐ φίλημά 

σοι δώσω, καθάπερ ὁ Ἰούδας· ἀλλ' ὡς ὁ 

λῃστὴς ὁμολογῶ σοι· Μνήσθητί μου Κύριε 

ἐν τῇ βασιλείᾳ σου. 
Μετὰ δὲ τὴν θείαν μετάληψιν, εὐλογεῖ ὁ ἱερεὺς τὸν λαὸν 

λέγων· 

Σῶσον, ὁ Θεός, τὸν λαόν σου καὶ εὐλόγησον τὴν κλη-

ρονομίαν σου. 

Μετὰ τὴν μετάδοσιν, ἀντὶ τοῦ «Εἴδομεν τὸ φῶς…»· 

Τὸ ἀπολυτίκιον τῆς ἑορτῆς. Ἦχος α´. 

Σῶσον, Κύριε, τὸν λαόν σου, καὶ εὐλόγησον 

τὴν κληρονομίαν σου, νίκας τοῖς βασιλεῦσι 

κατὰ βαρβάρων δωρούμενος, καὶ τὸ σὸν φυ-

λάττων, διὰ τοῦ Σταυροῦ σου πολίτευμα. 

Διάκονος   Ὕψωσον, Δέσποτα. 

Ἱερεὺς  Ὑψώθητι ἐπὶ τοὺς οὐρανούς, ὁ Θεός, καὶ ἐπὶ 

πᾶσαν τὴν γῆν· ἡ δόξα σου διαμένει εἰς αἰῶνας αἰώνων. 

Διάκονος  Εὐλόγησον, Δέσποτα. 

Ἱερεὺς  Εὐλογητὸς ὁ Θεὸς ἡμῶν, πάντοτε Πάντοτε, 

νῦν καὶ ἀεὶ καὶ  εἰς τοὺς αἰῶνας τῶν αἰώνων. 

Ὁ χορός· Ἀμην, Ἀμην, Ἀμήν. 

και ψάλλεται τὸ «Πληρωθήτω»        Ἦχος β´. 

Πληρωθήτω τὸ στόμα ἡμῶν * αἰνέσεώς 

σου, Κύριε, * ὅπως ὑμνήσωμεν τήν δόξαν 

Σου, ὅτι ᾐξίωσας ἡμᾶς μετασχεῑν τῶν 

ᾁγίων μυστηρίων Σου*. Στήριξον ἡμᾶς ἐν 

τῶ σῶ ᾁγιασμῶ ὅλην τήν ἡμέραν * 

μελετᾶν τήν δικαιοσύνην Σου. Ἀλληλουΐα, 

Ἀλληλουΐα, Ἀλληλουΐα. 
* 

ΕΥΧΑΡΙΣΤΙΑ 
Ὁ διάκονος· 

Ὀρθοί· μεταλαβόντες τῶν θείων, ἁγίων, ἀχράντων, ἀ-

θανάτων, ἐπουρανίων καὶ ζωοποιῶν, φρικτῶν τοῦ Χρι-

στοῦ μυστηρίων, ἀξίως εὐχαριστήσωμεν τῷ Κυρίῳ. 

Ὁ χορός·  Δόξα σοι Κύριε, δόξα σοι. 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ 

Θεός, τῇ σῇ χάριτι. 

Ὁ χορός· Κύριε, ἐλέησον. 

Τὴν ἡμέραν πᾶσαν τελείαν, ἁγίαν, εἰρηνικὴν καὶ ἀνα-

μάρτητον αἰτησάμενοι, ἑαυτοὺς καὶ ἀλλήλους καὶ πᾶ-

σαν τὴν ζωὴν ἡμῶν Χριστῷ τῷ Θεῷ παραθώμεθα. 

Ὁ χορός· Σοί, Κύριε. 
Ὁ ἱερεὺς τὴν εὐχαριστήριον εὐχὴν  

Εὐχαριστοῦμέν σοι, Δέσποτα φιλάνθρωπε, εὐεργέτα τῶν 

ψυχῶν ἡμῶν, ὅτι καὶ τῇ παρούσῃ ἡμέρᾳ κατηξίωσας ἡμᾶς 

τῶν ἐπουρανίων σου καὶ ἀθανάτων μυστηρίων. 

Ὀρθοτόμησον ἡμῶν τὴν ὁδόν, στήριξον πάντας ἡμᾶς ἐν 

τῷ φόβῳ σου, φρούρησον ἡμῶν τὴν ζωήν, ἀσφάλισαι 

ἡμῶν τὰ διαβήματα· εὐχαῖς καὶ ἱκεσίαις τῆς ἐνδόξου 

Θεοτόκου καὶ ἀειπαρθένου Μαρίας καὶ πάντων τῶν Ἁγίων σου. 

καὶ τὴν ἐκφώνησιν· 



Ὅτι σὺ εἶ ὁ ἁγιασμὸς ἡμῶν καὶ σοὶ τὴν δόξαν ἀναπέμπο-

μεν, τῷ Πατρὶ καὶ τῷ Υἱῷ καὶ τῷ ἁγίῳ Πνεύματι, νῦν καὶ 

ἀεὶ καὶ εἰς τοὺς αἰῶνας τῶν αἰώνων· 

Καὶ λέγων τοῦτο λαμβάνει τὸ ἱ. Εὐαγγέλιον καὶ ποιήσας 

δι᾿ αὐτοῦ τὸ σημεῖον τοῦ σταυροῦ ἐπὶ τοῦ ἤδη διπλωθέντος 

εἰλητοῦ ἐπιθέτει αὐτὸ ἐπ᾿ αὐτοῦ. 

Ὁ χορός· Ἀμήν. 
* 

ΑΠΟΛΥΣΙΣ 

Ὁ ἱερεύς· Ἐν εἰρήνῃ προέλθωμεν. 

Ὁ χορός· Ἐν ὀνόματι Κυρίου. 

Ὁ διάκονος· Τοῦ Κυρίου δεηθῶμεν. 

Ὁ χορός· Κύριε, ἐλέησον. Κύριε, ἐλέησον 

Κύριε, ἐλέησον Πάτερ Άγιε Ευλόγησον 
Καὶ ὁ ἱερεὺς ἐξελθὼν τῆς Ὡραίας Πύλης ἀναγινώσκει μεγαλο-

φώνως ἔμπροσθεν τῆς εἰκόνος τοῦ Χριστοῦ τὴν εὐχὴν ταύτην· 

Ὁ εὐλογῶν τοὺς εὐλογοῦντάς σε, Κύριε, καὶ ἁγιάζων τοὺς 

ἐπὶ σοὶ πεποιθότας, σῶσον τὸν λαόν σου καὶ εὐλόγησον 

τὴν κληρονομίαν σου. Τὸ πλήρωμα τῆς Ἐκκλησίας σου φύ-

λαξον· ἁγίασον τοὺς ἀγαπῶντας τὴν εὐπρέπειαν τοῦ οἴκου 

σου· σὺ αὐτοὺς ἀντιδόξασον τῇ θεϊκῇ σου δυνάμει, καὶ μὴ 

ἐγκαταλίπῃς ἡμᾶς τοὺς ἐλπίζοντας ἐπὶ σέ. Εἰρήνην τῷ κό-

σμῳ σου δώρησαι, ταῖς Ἐκκλησίαις σου, τοῖς ἱερεῦσι, τοῖς 

ἄρχουσιν ἡμῶν, τῷ στρατῷ καὶ παντὶ τῷ λαῷ σου· ὅτι πᾶ-

σα δόσις ἀγαθὴ καὶ πᾶν δώρημα τέλειον ἄνωθέν ἐστι, κα-

ταβαῖνον ἐκ σοῦ τοῦ Πατρὸς τῶν φώτων· καὶ σοὶ τὴν δό-

ξαν καὶ εὐχαριστίαν καὶ προσκύνησιν ἀναπέμπομεν, τῷ 

Πατρὶ καὶ τῷ Υἱῷ καὶ τῷ ἁγίῳ Πνεύματι, νῦν καὶ ἀεὶ καὶ 

εἰς τοὺς αἰῶνας τῶν αἰώνων. 

Ὁ χορός· Ἀμήν. 

Εἴη τὸ ὄνομα Κυρίου εὐλογημένον ἀπὸ τοῦ 

νῦν καὶ ἕως τοῦ αἰῶνος.   

Εἴη τὸ ὄνομα Κυρίου εὐλογημένον ἀπὸ τοῦ 

νῦν καὶ ἕως τοῦ αἰῶνος. 

Τὸ ὄνομα Κυρίου Εἴη εὐλογημένον ἀπὸ 

τοῦ νῦν καὶ ἕως τοῦ αἰῶνος. 
Ὁ δὲ ἱερεὺς ἀπέρχεται εἰς τὴν Πρόθεσιν καὶ λέγει χαμηλο-

φώνως τὴν εὐχὴν ἐν τῷ συστεῖλαι τὰ ἅγια  

Τὸ πλήρωμα τοῦ νόμου καὶ τῶν προφητῶν, αὐτὸς 

ὑπάρχων, Χριστὲ ὁ Θεὸς ἡμῶν, ὁ πληρώσας πᾶσαν τὴν 

πατρικὴν οἰκονομίαν, πλήρωσον χαρᾶς καὶ εὐφροσύνης 

τὰς καρδίας ἡμῶν πάντοτε, νῦν καὶ ἀεὶ καὶ εἰς τοὺς 

αἰῶνας τῶν αἰώνων. Ἀμήν. 

καὶ τὴν ἐκφώνησιν. 

Ὁ διάκονος· Τοῦ Κυρίου δεηθῶμεν. 

Ὁ χορός· Κύριε, ἐλέησον. 
Ὁ ἱερεὺς εὐλογῶν τὸν λαόν· 

Εὐλογία Κυρίου καὶ ἔλεος ἔλθοι ἐφ᾿ ὑμᾶς, τῇ αὐτοῦ χάρι-

τι καὶ φιλανθρωπίᾳ, πάντοτε, νῦν καὶ ἀεὶ καὶ εἰς τοὺς αἰῶ-

νας τῶν αἰώνων. 

Ὁ χορός· Ἀμήν. 
Καὶ μετὰ τοῦτο ὁ ἱερεὺς τὴν ἀπόλυσιν διαλογικῶς· 

Δόξα σοι, ὁ Θεός, ἡ ἐλπὶς ἡμῶν, δόξα σοι. 

Ὁ χορός· Δόξα Πατρὶ καὶ Υἱῷ καὶ ἁγίῳ 

Πνεύματι, καὶ νῦν καὶ ἀεὶ καὶ εἰς τοὺς 

αἰῶνας τῶν αἰώνων. Ἀμήν. Κύριε, ἐλέησον 

(γ´). Πάτερ ἅγιε, εὐλόγησον. 

Ὁ ἀναστὰς ἐκ νεκρῶν, Χριστὸς ὁ ἀληθινὸς Θεὸς ἡμῶν, ταῖς πρε-

σβείαις τῆς παναχράντου καὶ παναμώμου αὐτοῦ μητρός, δυνάμει 

τοῦ τιμίου καὶ ζωοποιοῦ σταυροῦ, οὗ τὴν ὕψωσιν ἑορτάζομεν· 

προστασίαις τῶν τιμίων ἐπουρανίων δυνάμεων ἀσωμάτων, ἱκε-

σίαις τοῦ τιμίου καὶ ἐνδόξου, προδρόμου καὶ βαπτιστοῦ Ἰωάν-

νου, τῶν ἁγίων ἐνδόξων καὶ πανευφήμων ἀποστόλων, τῶν ἁγί-

ων ἐνδόξων καὶ καλλινίκων μαρτύρων, τῶν ὁσίων καὶ θεοφό-

ρων πατέρων ἡμῶν, τῶν ἁγίων καὶ δικαίων θεοπατόρων Ἰωακεὶμ 

καὶ Ἄννης καὶ πάντων τῶν ἁγίων ἐλεήσαι καὶ σώσαι ἡμᾶς ὡς ἀγαθὸς 

καὶ φιλάνθρωπος. 

ΧΟΡΟΣ:  Στερεώσαι Κύριος ὁ Θεός την ἁγίαν και ἀμώμητον πίστιν τῶν 

εὐσεβῶν και ὀρθοδόξων Χριστιανῶν, συν τῇ ἁγίᾳ Ἐκκλησίᾳ, πόλει καί ἐνορίᾳ 

(κώμῃ) ταύτῃ εἰς αἰώνας αἰώνων. Ἀμήν. 

Αἰωνία ἡ μνήμη τῶν μακαρίων καί ἀοιδίμων κτητόρων τῆς ἁγίας Ἐκκλησίας 

ταύτης καί πάντων τῶν ὀρθοδόξων. 

Εἶτα ὁ Ἱερεύς, εὐλογῶν τὸν λαὸν, λέγει: 

Ἡ Ἁγία Τριὰς διαφυλάξοι πάντας ὑμᾶς. 

ΧΟΡΟΣ:  Ἀμήν.   

Τὸν εὐλογοῦντα καὶ ἁγιάζοντα ἡμᾶς, 

Κύριε, φύλαττε εἰς πολλὰ ἔτη. 
Καὶ ποιῶν τὸ σημεῖον τοῦ τιμίου Σταυροῦ μεθ᾿ ὑποκλίσεως, κα-

τακλείει διὰ τοῦ· 

Δι᾿ εὐχῶν τῶν ἁγίων πατέρων ἡμῶν, Κύριε 

Ἰησοῦ Χριστὲ ὁ Θεός, ἐλέησον ἡμᾶς. 

Ὁ χορὸς καὶ σύμπας ὁ λαός· Ἀμήν. 

* * * * * * * * * * * * * * * * * * * * * * * * * * * * * * * * * 

Εἰδήσεις. 

Ἰστέον, ὅτι, ᾖ ἂν ἡμέρᾳ τύχῃ ἡ σεβάσμιος αὕτη Ἑορτή, εἴτε Σαβ-

βάτῳ εἴτε Κυριακῇ, τυρὸν ἢ ὠὸν ἢ ἰχθὺν οὐκ ἐσθίομεν, εἰ μὴ μό-

νον ἔλαιον καὶ οἶνον, εὐχαριστοῦντες Χριστῷ τῷ Θεῷ ἡμῶν. 

 

1. Ἐν τῇ τραπέζῃ κατάλυσις οἴνου καὶ ἐλαίου. 

2. Ἐν ταῖς καθημεριναῖς ἀπὸ αὔριον μέχρι τῆς 20ῆς 

Σεπτεμβρίου, τῶν κανόνων τοῦ Μηναίου προτάσσεται ὁ κανὼν 

τῆς ἑορτῆς. Εἰς τὴν λειτουργίαν εἴθισται νὰ λέγωνται τὰ 

ἀντίφωνα τῆς ἑορτῆς (Τ.Μ.Ε., σελ. 49, §5), ἀλλ᾿ εἰσοδικὸν 

«Δεῦτε προσκυνήσωμεν... Σῶσον ἡμᾶς... ὁ σαρκὶ σταυρωθείς»· 

κοντάκιον «Ὁ ὑψωθείς». 

 

 

 

 

* * * * * 

®  14.09.2024    ® 

* * * * * 

Ζῆ Κύριος ὁ Θεός ὁ Παντοκράτωρ! 

Δοῦλοι, Κύριον, ἀλληλούϊα 

Αἰνεῖτε τὸ ὄνομα Κυρίου, αἰνεῖτε, δοῦλοι, 

Κύριον, ἀλληλούϊα.  

Οἱ ἑστῶτες ἐν οἴκῳ Κυρίου, ἐν αὐλαῖς οἴκου 

Θεοῦ ἡμῶν, ἀλληλούϊα.  

Αἰνεῖτε τὸν Κύριον, ὅτι ἀγαθὸς Κύριος· 

ψάλατε τῷ ὀνόματι αὐτοῦ, ὅτι καλόν, 

ἀλληλούϊα  

ὅτι τὸν ᾿Ιακὼβ ἐξελέξατο ἑαυτῷ ὁ Κύριος, 

᾿Ισραὴλ εἰς περιουσιασμὸν ἑαυτῷ, 

ἀλληλούϊα 

ὅτι ἐγὼ ἔγνωκα ὅτι μέγας ὁ Κύριος, καὶ ὁ 

Κύριος ἡμῶν παρὰ πάντας τοὺς θεούς, 

ἀλληλούϊα 

Πάντα, ὅσα ἠθέλησεν ὁ Κύριος ἐποίησεν ἐν 

τῷ οὐρανῷ καὶ ἐν τῇ γῇ, ἐν ταῖς θαλάσσαις 

καὶ ἐν πάσαις ταῖς ἀβύσσοις, ἀλληλούϊα  

ἐξάγων νεφέλας ἐξ ἐσχάτου τῆς γῆς, 

ἀστραπὰς εἰς ὑετὸν ἐποίησεν, ἀλληλούϊα  

ὁ ἐξάγων ἀνέμους ἐκ θησαυρῶν αὐτοῦ, 

ἀλληλούϊα 

 ὃς ἐπάταξε τὰ πρωτότοκα Αἰγύπτου ἀπὸ 

ἀνθρώπου ἕως κτήνους, ἀλληλούϊα  

ἐξαπέστειλε σημεῖα καὶ τέρατα ἐν μέσῳ σου, 

Αἴγυπτε, ἐν Φαραὼ καὶ ἐν πᾶσι τοῖς δούλοις 

αὐτοῦ, ἀλληλούϊα 

ὃς ἐπάταξεν ἔθνη πολλὰ καὶ ἀπέκτεινε 

βασιλεῖς κραταιούς, ἀλληλούϊα 

Τὸν Σηὼν βασιλέα τῶν ᾿Αμορραίων καὶ τὸν 

῍Ωγ βασιλέα τῆς Βασὰν καὶ πάσας τὰς 

βασιλείας Χαναάν, ἀλληλούϊα 

Καὶ ἔδωκε τὴν γῆν αὐτῶν κληρονομίαν, 

κληρονομίαν ᾿Ισραὴλ λαῷ αὐτοῦ, 

ἀλληλούϊα  

Κύριε, τὸ ὄνομά σου εἰς τὸν αἰῶνα καὶ τὸ 

μνημόσυνόν σου εἰς γενεὰν καὶ γενεάν, 

ἀλληλούϊα  

ὅτι κρινεῖ Κύριος τὸν λαὸν αὐτοῦ καὶ ἐπὶ 

τοῖς δούλοις αὐτοῦ παρακληθήσεται, 

ἀλληλούϊα  

Τὰ εἴδωλα τῶν ἐθνῶν ἀργύριον καὶ χρυσίον, 

ἔργα χειρῶν ἀνθρώπων, ἀλληλούϊα 

Στόμα ἔχουσι καὶ οὐ λαλήσουσιν, 

ὀφθαλμοὺς ἔχουσι καὶ οὐκ ὄψονται, 

ἀλληλούϊα 

ὦτα ἔχουσι καὶ οὐκ ἐνωτισθήσονται, οὐδὲ 

γάρ ἐστι πνεῦμα ἐν τῷ στόματι αὐτῶν, 

ἀλληλούϊα 

ὅμοιοι αὐτοῖς γένοιντο οἱ ποιοῦντες αὐτὰ καὶ 

πάντες οἱ πεποιθότες ἐπ᾿ αὐτοῖς, ἀλληλούϊα 

Οἶκος ᾿Ισραήλ, εὐλογήσατε τὸν Κύριον, 

ἀλληλούϊα 

Οἶκος ᾿Ααρών, εὐλογήσατε τὸν Κύριον, 

ἀλληλούϊα 

Οἶκος Λευΐ, εὐλογήσατε τὸν Κύριον, 

ἀλληλούϊα  

Οἱ φοβούμενοι τὸν Κύριον, εὐλογήσατε τὸν 

Κύριον, ἀλληλούϊα 

εὐλογητὸς Κύριος ἐκ Σιών, ὁ κατοικῶν 

῾Ιερουσαλήμ, ἀλληλούϊα 

* 

Ἐξομολογεῖσθε τῷ Κυρίῳ, ὅτι ἀγαθός, ὅτι 

εἰς τὸν αἰῶνα τὸ ἔλεος αὐτοῦ· ἀλληλούϊα 

ἐξομολογεῖσθε τῷ Θεῷ τῶν θεῶν, ὅτι εἰς τὸν 

αἰῶνα τὸ ἔλεος αὐτοῦ· ἀλληλούϊα 

ἐξομολογεῖσθε τῷ Κυρίῳ τῶν κυρίων, ὅτι εἰς 

τὸν αἰῶνα τὸ ἔλεος αὐτοῦ· 

τῷ ποιήσαντι θαυμάσια μεγάλα μόνῳ, ὅτι εἰς 

τὸν αἰῶνα τὸ ἔλεος αὐτοῦ· ἀλληλούϊα 

τῷ ποιήσαντι τοὺς οὐρανοὺς ἐν συνέσει, ὅτι 

εἰς τὸν αἰῶνα τὸ ἔλεος αὐτοῦ· ἀλληλούϊα 

τῷ στερεώσαντι τὴν γῆν ἐπὶ τῶν ὑδάτων, ὅτι 

εἰς τὸν αἰῶνα τὸ ἔλεος αὐτοῦ· ἀλληλούϊα 

τῷ ποιήσαντι φῶτα μεγάλα μόνῳ, ὅτι εἰς τὸν 

αἰῶνα τὸ ἔλεος αὐτοῦ· ἀλληλούϊα 

τὸν ἥλιον εἰς ἐξουσίαν τῆς ἡμέρας, ὅτι εἰς 

τὸν αἰῶνα τὸ ἔλεος αὐτοῦ· ἀλληλούϊα 

τὴν σελήνην καὶ τοὺς ἀστέρας εἰς ἐξουσίαν 

τῆς νυκτός, ὅτι εἰς τὸν αἰῶνα τὸ ἔλεος αὐτοῦ· 

ἀλληλούϊα 

τῷ πατάξαντι Αἴγυπτον σὺν τοῖς 

πρωτοτόκοις αὐτῶν, ὅτι εἰς τὸν αἰῶνα τὸ 

ἔλεος αὐτοῦ, ἀλληλούϊα 

καὶ ἐξαγαγόντι τὸν Ἰσραὴλ ἐκ μέσου αὐτῶν, 

ὅτι εἰς τὸν αἰῶνα τὸ ἔλεος αὐτοῦ, ἀλληλούϊα 

ἐν χειρὶ κραταιᾷ καὶ ἐν βραχίονι ὑψηλῷ, ὅτι 

εἰς τὸν αἰῶνα τὸ ἔλεος αὐτοῦ· ἀλληλούϊα 

τῷ καταδιελόντι τὴν Ἐρυθρὰν θάλασσαν εἰς 

διαιρέσεις, ὅτι εἰς τὸν αἰῶνα τὸ ἔλεος αὐτοῦ· 

ἀλληλούϊα 

καὶ διαγαγόντι τὸν Ἰσραὴλ διὰ μέσου αὐτῆς, 

ὅτι εἰς τὸν αἰῶνα τὸ ἔλεος αὐτοῦ, ἀλληλούϊα 

καὶ ἐκτινάξαντι Φαραὼ καὶ τὴν δύναμιν 

αὐτοῦ εἰς θάλασσαν Ἐρυθράν, ὅτι εἰς τὸν 

αἰῶνα τὸ ἔλεος αὐτοῦ· ἀλληλούϊα 

τῷ διαγαγόντι τὸν λαὸν αὐτοῦ ἐν τῇ ἐρήμῳ, 

ὅτι εἰς τὸν αἰῶνα τὸ ἔλεος αὐτοῦ· ἀλληλούϊα 

τῷ πατάξαντι βασιλεῖς μεγάλους, ὅτι εἰς τὸν 

αἰῶνα τὸ ἔλεος αὐτοῦ, ἀλληλούϊα 

καὶ ἀποκτείναντι βασιλεῖς κραταιούς, ὅτι εἰς 

τὸν αἰῶνα τὸ ἔλεος αὐτοῦ, ἀλληλούϊα 

τὸν Σηὼν βασιλέα τῶν Ἀμοῤῥαίων, ὅτι εἰς 

τὸν αἰῶνα τὸ ἔλεος αὐτοῦ, ἀλληλούϊα 

καὶ τὸν Ὢγ βασιλέα τῆς Βασάν, ὅτι εἰς τὸν 

αἰῶνα τὸ ἔλεος αὐτοῦ, ἀλληλούϊα 

καὶ δόντι τὴν γῆν αὐτῶν κληρονομίαν, ὅτι 

εἰς τὸν αἰῶνα τὸ ἔλεος αὐτοῦ, ἀλληλούϊα 

κληρονομίαν Ἰσραὴλ δούλῳ αὐτοῦ, ὅτι εἰς 

τὸν αἰῶνα τὸ ἔλεος αὐτοῦ. ἀλληλούϊα 

ὅτι ἐν τῇ ταπεινώσει ἡμῶν ἐμνήσθη ἡμῶν ὁ 

Κύριος, ὅτι εἰς τὸν αἰῶνα τὸ ἔλεος αὐτοῦ,  

ἀλληλούϊα 

καὶ ἐλυτρώσατο ἡμᾶς ἐκ τῶν ἐχθρῶν ἡμῶν, 

ὅτι εἰς τὸν αἰῶνα τὸ ἔλεος αὐτοῦ· ἀλληλούϊα 

ὁ διδοὺς τροφὴν πάσῃ σαρκί, ὅτι εἰς τὸν 

αἰῶνα τὸ ἔλεος αὐτοῦ. ἀλληλούϊα 

ἐξομολογεῖσθε τῷ Θεῷ τοῦ οὐρανοῦ, ὅτι εἰς 

τὸν αἰῶνα τὸ ἔλεος αὐτοῦ. ἀλληλούϊα 

* 

 

 
* * * * * 

®  14.09.2024    ® 

* * * * * 

Ζῆ Κύριος ὁ Θεός ὁ Παντοκράτωρ! 

 

 


